
सुर
पथश्नष्ट राष्ट्राला मार्गदर्शक म्हणून सर्वांच्या अग्रभागी चालण्याला महात्मा

गांधी हे किती योग्य पुरुष आहेत, याची सादर आतां सर्व राष्ट्राला चांगल्या
रीतीनें पटली आहे. ते जनतेंत वावरत होते, तेव्हां त्यांचें नेतृत्व सगळ्या रा-
ष्ट्रानें एका मुखानें कबूल केलें होते आणि आज ते तुरुंगांत गेल्यावर राष्ट्राला
.कोणी नेता उरला नाहीं, हेहि सगळे राष्ट्र आज उघड्या डोळ्यानें पहात आहे.
महात्माजी तुरुंगांत पडले तर, पडोत. राष्ट्राचे दुर्दैव! पण त्यांनीं आखून
दिलेल्या मार्गानें जनतेनें जावे तर जनतेच्या या श्रद्धेचा नाश करण्याचा निदान
महाराष्ट्रांत तरी आटोकाट प्रयत्न होत आहे. असा प्रयत्न होऊंनये असें कोणाचे
म्हणणें असलें, तरी इतकें खरें कीं हा प्रयत्न अवेळी होत आहे, असें म्हणण्या-
शिवाय इलाज नाहीं. महात्माजींनीं जेव्हां आपल्या मार्ग चतुष्टयाची आखणी
केली आणि ज्या वेळीं सर्व राष्ट्रा त्याला आपली मान डोलविली त्याच वेळीं
वस्तुतः या आमच्या महाराष्ट्रीय वीरानी कुस्तीच्या कड्यांत दंड थोपटून उत.
रावयास पाहिजे होतें; परंतु राष्ट्रा जेव्हां दुर्दैव ओढवले तेव्हां त्या काळाला
सोन्याची संधी म्हणून मिशीला तूप लावून दंड थोपटणे यांत पौरुष नसून अस.
त्यास नामर्दपणाच आहे. सिंह पिंजऱ्यात सांपडल्यावर वात्रटमुलेजशीं बाहेरून
खडे मारतात, त्याप्रमाणें आतां कोणी ' सुतानें स्वराज्य मिळतें तर तें कोट्यांना
केव्हांच मिळाले असतें. ' ' आफिकेंत राहिल्यामुळें निग्रोच्या संसर्गानें गांधींचा
मेंदू विकृत होऊन ते अव्यवहार्य तत्त्वें प्रतिपादन करूं लागले आहेत. ' वगैरे
धोंडे गांधींच्या अंगावर फेकून आपलें कर्तुत्वगाजविण्याची अहिमहहिका महारा.
ष्ट्रांत बऱ्याच स्पष्टतेनें नजरेस येऊ लागली आहे.

यांत मुख्य धोक्याचे स्थळ आहे, तें निराळें आहे. तुरुंगाचें भय नष्ट करावे
म्हणून एक दोन नव्हे तर देशांतले पंचवीस तीस हजार तरुण सर्व सुखावर
लाथ मारून तुरुंगांत गेले आहेत. हे आतां हळूहळू तुरुंगाच्या बाहेर पडू लागले
आहेत. बाहेर पडत! क्षणीच ते आपल्या मायभूमीकडे मोठ्या आशेनें पाहतात;
परंतु दुसऱ्याच क्षणी पालटलेली परिस्थिति पाहून ते निराश होतात आणि प्रसंग

पडल्यास पुन्हा तुरुंगांत जाऊं, ही त्यांची उमेद पार खचून जाते. तरुणांच्या
चित्तांत अशा प्रकारची उमेद असणें हें राष्ट्राच्या केवढ्या गरजेचें आहे, याचा



निर्णय कधींच झाला आहे; तेव्हां या उमेदीवर प्रहार करून तेथें नाउमेदीचें व
निराशेचे पीक निर्माण करण्याचें पातक राष्ट्राला किती काळ नडत राहील, हें
कोणी सांगावे!

पुसीफुट-जानसन एकदा आपल्या भाषणांत म्हणाले कीं, ' एके वेळीं मला
एक विद्वान दारुडा भेटला आणि दारू पिणें कां श्रेयस्कर आहे, याचे दाखले
त्यानें दहापांच ग्रंथातले काडून दाखवून मला अगदीं चित केलें, असा त्यानें
अभिमानहि व्यक्त केला. मला त्यावेळीं खरोखरच हसू आलें. कारण दारू पिणें
हें सर्वप्रकारें अनर्थकारक आहे, अशा पाचशे ग्रंथांची त्याला नुसती नावे
देखील माहीत नव्हती. ' याच न्यायानें महात्माजींच्या विरुद्ध एकादी जळकी
काडी सापडली, तरी ती देवघरांत ठेऊन तिची आरती करावयाची आणि गा-
धीच्या बाजूचें सुंदर ताजे कमळ दृष्टीस पडलें, तरी त्याची गंधवार्ताहि कोणास
होऊं द्यावयाची नाहीं, ही न्यायबुद्धि कीं धुद्रबुद्धि? आणि मन इतकें अधोगामी
झाल्यावरहि मग न्यायाचा ताजवा हातांत धरण्याचा उगीच फार्स कशाला?
आपण चुकणार नाहीं, असें स्वतः महात्मा गांधीहि म्हणत नाहींत; पण हा न्याय
महात्मा गांधींचे दोष तपासतांना स्वतचे डोळे कितपत निर्दोष आहेत हें अशा
शाहण्यांनीं अगोदर शोधावयाला पाहिजे. गांधी चुकीला पात्र आणि हे अहंमन्य
मात्र प्रति ब्रह्मदेव, ते का कधीं चुकणार आहेत! पण स्वतःचे दोष कबूल कर-
ण्याची जी माणुसकी गांधीजवळ शिल्लक आहे, तेवढी यांच्या जवळ असेल तर!
असहयोगाच्या आंदोलनाचे प्रवर्तक व परिचालक महात्मा गांधी आज जन-
तेंत नसून कारागृहांत आहेत. ते तुरुंगांत जाण्याच्या अखेरच्या घटकेपर्यंत
सगळा देश त्यांनीं एकसूत्री बनविला होता. राष्ट्रपुरुषाची छटा बदलून त्या-
ष्यांत चैतन्य उत्पन्न झालें होतें. हिंदुस्थानांत अन्नवस्त्राविना एकहि व्यक्ति असतां
कामा नये, या दिशेनें त्यांनीं आपल्या कार्याची रूपरेषा आखून जनतेला स्वाव-
लंबनाचा मार्ग सुकर करून दिला होता. हिंदूआणि मुसलमान आपल्या धर्मा.

भिमानास फाजील महत्त्व न देता महात्माजीच्या आज्ञेवरून भावंडाप्रमाणे एक-
मेकाशी वागू लागले होते; परंतु महात्माजी तुरुंगांत गेल्याबरोबर राष्ट्राला जणू
विजेच्या धक्क्याप्रमाणे झटका बसून निराशेचे वातावरण उत्पन्न झालें एवढा
मोठा देश, कोट्यवधी जनता, सहस्रावधी शब्दशूर, पण राष्ट्राला गांधींच्या
मागून गांधीच्या तोडीचा ते! मिळाला नाहीं! उलट राष्ट्राला पथधष्ट करणारे
दिवटे मात्र लाभले. देशाचे दुर्देव म्हणतात तें हेंच!!



महात्माजींनीं आपल्या अनेक लेखांत व भाषणांत, एक मुद्याची गोष्ट प्रति-
पादिली आहे कीं, आपण ज्यांच्याशी भांडत आह त्या ब्रिटिश राजनीतीचे
चारित्र्य कसेंहि असो, पण त्यांची एकजूट खरोखरच शिकण्यासारखी आहे.
व्हाइसरायसारख्या उच्च अधिकाऱ्यापासून तो गोऱ्या पोलिस सार्जटपर्यंत आपल्या
वीण्याच्या तारा कधींहि ते बदल होऊं देत नाहींत. आणि ब्रिटिश व्यापारीहि
या सुराला साथ मिळेल अशा रीतीनें आपलें ढोलक तालबद्ध वाजवीत वाहेत.
उलटपक्षी आम्हा हिंदी जनतेचे पुढारी काय करीत आहेत? जिकडे पहावे
तिकडे बदसूर आणि बेताल! देशासाठी आम्ही आमच्या मानापमानाच्या क्षुद्र

भावना आणि स्वार्थाच्या हिडिस कल्पना सोडून देण्यास जोपर्यंत तयार होणार.
नाहीं, तोपर्यंत भरतभूमीची ग्रहदशा संपणार नाहीं, हेंच निश्चित!

एक महाराष्ट्रीय



०., ०.,

प्रकाशकाच दान शब्द
-महात्मा गांधीसंबंधीं मराठींत लहानमोठीं अनेक पुस्तके झाली आहेत; परंतु
.-त्या सर्वीहून हें पुस्तक अगदीं वेगळ्या प्रकारचे आहे. या पुस्तकांत आमचे
स्वतःचें असें कांहीं नाहीं. सर्व लेख दुसऱ्यांचे गोळा करून ही पुण्यश्वोक पुस्त-
काची इमारत तयार केली आहे. यांतले अर्धे लेख महात्माजी तुरुंगांत जाण्याच्या
पूर्वीचे असून अर्धे लेख महात्माजी तुरुंगांत गेल्यानंतरचे आहेत. बहुतेक लेख
इंग्लंड, अमेरिका वगैरे बाहेरच्या देशांतले असून थोडे एतद्देशीयांचे आहेत. या
पुस्तकाच्या रचनेवरून सकृद्दर्शनी ही गोष्ट लक्षांत येते कीं, यापूर्वी हिंदुस्थानां-
तल्या कोणाहि व्यक्तीविषयी जगाच्या या टोकापासून त्या टोंकापर्यंत एवढे विल-
क्षण आंदोलन झालेलें नाहीं. हा मान एकट्या महात्मा गांधीसच मिळाला आहे
आणि म्हणून या पुस्तकास पुण्यखोक हें नांव देणे ओघानेंच प्रास झालें.

मराठीत अशा प्रकारचे पुस्तक हेंच पहिलें आहे, असें आम्हांस वाटतें.
आम्हा ज्या लेखांचा संग्रह या पुस्तकांत केला आहे, त्यांची आवश्यकता आज
आपल्या राष्ट्राला किती आहे, हें पुस्तक वाचून पाहिल्यावर कोणाच्याहि लक्षांत
येण्यासारखे आहे. हा लेखसंग्रह करीत असतां केवळ व्यक्ति या दृष्टीनें महा-
त्माजीची नुसती अवास्तव स्तुति किंवा विषदर्पदृष्टीने केलेली अकारण नुसती
निंदा अशा प्रकारचेहि कांहीं थोडे लेख हातीं लागले; परंतु ते पुस्तकांतून वग-
ळले आहेत. केवळ तत्त्वदृष्ट्या हिंदुस्थानच्या चालू मन्वंतरासबंधानें विचार कर.
ण्याची पात्रता ज्यांच्या लेखणीत दिसून आली, तेवढ्याच लेखांचा संग्रह या
पुस्तकांत केला आहे. अशा प्रकारचे आणखीहि कांहीं लेख आज आमच्या हातीं
पडले आहेत; परंतु पुस्तकाची पृष्ठसंख्या वाढता वाढता २०० च्या वर गेली
शिवाय यांत पांच चित्रे देण्याचेंहि योजिले असल्यामुळें हात आखडता घेणे
भाग झालें. यदा कदाचित् या पुस्तकाची द्वितीयावृत्ति काढण्याचा योग आला
किंवा अशा प्रकारचे दुसरें एकादे पुस्तक प्रकाशित करण्याची संधी मिळाली
तर त्यांत त्या लेखांचा संग्रह करूं.

तारीख १ नावर १९२२गिरगांव-मुंबई.
सवाऔचा नव स । हित्य सेवक
प्रभाकर श्रीपत भसे.



महात्मा गांधी

आज साऱ्या जगातसह पुरुष कोण आहे, वऽप्रश्नाची चर्चा केल्यास

ती तुम्हांस मनोरंजक ' असा माझा समज असल्यामुळें आज याच विष-
यावर मी बोलणार आहें. या प्रश्नाला उत्तर शोधण्याचा यत्न आपण सुरू केल्या-
बरोबर आपलें मन गत महायुद्धाच्या दिवसांकडे आपोआपच वळते. त्यावेळीं
प्रचंड जबाबदारी ज्यांच्या शिरावर येऊन पडली होती आणि अभूतपूर्व सत्ता

ज्यांनीं हातांत खेळविली, त्यांच्या नांवांकडे आपली दृष्टि वळल्याशिवाय रहात
नाहीं. विशेषतः १९१९ सालाच्या आरंभींच्या महिन्यांत जे युद्धप्रणेते पारीख-
शहरी जमा झाले होते, त्यांजकडे आपलें लक्ष प्रथम जातें. या प्रश्नाचा विचार
आज न करतां त्या वेळीं करण्याचें आपण मनांत आपलें असतें, तर हा पुरुष-
श्रेष्ठ संयुक्त राष्ट्रांच्या प्रधानमंडळांतच कोठे तरी सापडला पाहिजे, याबद्दल
आपणा सर्वीची एकवाक्यता झालीअसती. त्यावेळीं पारीसमध्यें जमलेली माणसे
सामान्य नव्हती. जगांतील अत्यंत भयंकर प्रसंगांत त्यांची कसोटी लागली होती.
साऱ्या दुनियेची संस्कृति ज्यात बुडून जाणार, असा हा प्रसंग होता. आणि
असल्या भयंकर आपत्तीज या माणसांनीजगालाबाहेर आणलेंहोतें. यांनींमिळ.
बिलेला जय अगदीं पूर्ण स्वरूपाचा होता. युद्धकाळाच्या कसोटीवर हे पुरुष श्रेष्ठ

ठरले यांत शंका नाहीं; पण आतां शांतता कालाची कसोटी त्यास लागावयाची
होती. जय मिळाला खरा; पण त्या जयाचा उपयोग कसाकरावयाचा याज्ञानाची
परीक्षा द्यावयाची वेळ आतां आली होती आणि याच कठिण परीक्षेंत या पुरुषां-
पैकी कोणीहि यशस्वी झाल्याचे दिसूनयेत नाहीं. व्हसेंल येथें ज्या गोष्टी त्यावेळीं
घडून आल्या आणि विशेषतः तहाच्या कागदावर सह्या झाल्यानंतर जे प्रकार
दिसले, त्यांवरून पुरुषश्रेष्ठ या पदवीला पात्र होण्याचा हक्क यापैकी कोणातरी
व्यक्तीने सिद्ध केला, असें म्हणतां येईल काय? युद्धाची आपत्ति टळली; पण
शांततेची आपत्ति या माणसानी जगावर कोसळविली. शांतता परिषदेत जम-
लेल्या पुरुषांपैकीं एकाच मनुष्याची कीर्ति माझ्या दृष्टीने अबाधितराहिली आहे.



-हा पुरुष म्हणजे दक्षिण अक्रिकेचा मुख्य प्रधान सेनापति स्मदसू हाच होय.
व्हसेल येथील सुप्रसिद्ध ऐने महालांत बसून ज्या पुरुषांनीं तहाच्या कागदावर
सह्या केल्या, त्या साऱ्यात या एकालाच समोरच्या आरशांत सर्व मनुष्यजातीचे
प्रतिबिंब दिसत होतें आणि वाकीचे सारे केवळ आपापलींच प्रतिबिंबें पहात
होते, असें वाल्लर लिपमन यानें या प्रसंगाचे केले वर्णन अक्षरश; खरें आहे.
या प्रसंगानंतर सेनापति स्मटसूर याने जी तीन भाषणें केली, तीं सर्वांनी
मनःपूर्वक वाचावी अशी शिफारस मी करतो निष्णात योद्ध्याला
शोभेल अशा चतुराईने स्मटसू यांनीं हा संग्राम चालविला आणि रणांगणावर
(बजयश्रीनें माळ घातल्याबरोबर प्रत्यक्ष शत्रूला क्षमस्व म्हणून शस्त्र खालीं
ठेवलें. युद्ध संपल्याबरोबर त्याच्या आघातानें झालेली हानि भरून काढण्या-
करतां त्यांनीं आपले हात पुढें केलें. तहाच्या परिषदेत आपल्या मताला मान
मिळाला नाहीं, ही गोष्ट प्रांजलपणे त्यांनीं कबूल केली आणि त्यावेळीं जें
ग्राधता आले नाहीं, तें अन्य उपायांनीं पुढें साधण्याचा यत्नहि त्यांनीं केला.
युद्धकालाच्या मोडतोडींतून हा एकच नांवाजण्यासारखा पुरुष आपणास उपलब्ध
झाला आहे. युद्धकाळांत थोडा वेळपर्यंत आपल्या कीर्तिनिनादानें ज्यांनीं सगळे
जग भरून टाकले होतें, ते वाकीचे सारे पुरुष आतां निर्माल्यवसू होऊन पडले
आहेत. त्यांची कीर्ति आतां विस्मृतींत जमा होऊं पहात आहे; आणि तेधून
पुन्हा कधींहि ती बाहेर यावयाची नाहीं, असें स्पष्ट दिसत आहे. यांच्या बद्द -
लचा मनुष्यजातीचा आदर जो एकवार गेला, तो कायमचाच गेला आहे.
एका काळीं न फ्लो न भविष्यति अशी सत्ता हातीं वागविणारे हे नरश्रेष्ठ आज
धुळीस मिळाले असून त्यांची शस्त्रेहि स्मृतिशेष झाली आहेत.

याकरिता महायुद्ध काळाचा हा विचार इतकाच सोडून देऊन आपल्या प्र-
-प्राच्या उत्तराकरतां दुखरीकडे वळले पाहिजे. आज जगांत जिवंत असलेल्या
पुरुषांत सर्वश्रेष्ठ कोण आहे, असा प्रश्न माझ्या चित्तांत उडवताच तीन पुरुष
तत्क्षणींच माझ्या मनःचद्धपुढे उमे राहतात. हे तिन्ही पुरुष परस्परांपासून अगदीं
स्तव मार्गानें चालू स्थितीपर्यंत येऊन पोहचले आहेत. कुळगोत्राच्या दृष्टीने
अथवा संस्कृतिपरंपरेच्या दृष्टीनें अर्थाअर्थीहि त्यांचा परस्परसंबंध नाहीं, इतके
.हे एकमेकांपासून विभक्त आहेत.

या तीन व्यक्तीपैकीं रोमेन रोलंड या नांवाचा एक केंच गृहस्थ आहे. जीन
(कस्टाफ या नांवाची एक कादंबरी त्यानें लिहिली आहे. ती इतक्या श्रेष्ठदर्जाची



आहे कीं अशा प्रकारच्या साहित्यांत ती अमर होऊन बसेल. महायुद्ध सुरूझालें,
तेव्हां फ्रेंच सरकाराने या शांततावाद्याची उचलबांगडी करून त्यालाहद्दपार केले.
महायुद्ध संपलें, तरी त्याच्यामागे त्यांचे अनेक घोंटाळे अद्यापीहि शिलकआहेत.
राष्ट्राराष्ट्रांतील द्वैतभाव अद्यापीहि पूर्वीसारखाच जागृत आहे. अशा स्थितींत
हा द्वैतभाव मोडून सर्व राष्ट्रांनी सलोख्याने आणि बंधुभावानें नांदावे अशी
सदिच्छा वाळगणारे जे काहींगृहस्थ युरोपांत आहेत, त्यांत रोलंड यांची गणना
प्रामुख्याने केली पाहिजे. रोलंड यांच्या हातून कांहीं प्रत्यक्ष क्रिया घडली असें
म्हणतां येत नाहीं; तथापि हें अत्युख ध्येय आणीबाणीच्या प्रसंगींहि आपल्या
चित्तामुळे त्यांनीं सदोदित बाळगले आहे. जगप्रसिद्ध रशियन साधु लियो टॉल-
स्टॉय यांचा आणि रोमेन रोलंड यांचा वर्ग एकच आहे, इतकें म्हटले, म्हणजे
या गृहस्थाबद्दल कोणालाहिपूर्ण कल्पना येईल. टॉलस्टॉय यांच्यामाडें( त्यांची
गादी चालविण्यास योग्य असा पुरुष साऱ्या युरोपांत कोणी असेल, तर तो
रोमेन रोलंड हाच होय. साऱ्या एकोणिसाव्या शतकाच्या अवधींत टॉलस्टॉय
यांनीं जें कार्य केले, तें पुढें चालविण्यास आणि त्यांनीं पेरलेल्या बीजाची योग्य
जोपासना करण्यास सर्व प्रकारे अधिकारी असा कोणी असेल, तर तो रोलंड
हा होय. टॉलस्टॉय याजप्रमाणेंच रोड हे अत्यंत साध्या राहणीने राहतात.
केवळ जीवितधारणाला आवश्यक अशा वस्तूशिवाय चैनीचा असा पदार्थ त्या-

जवळ तुम्हांस एकहि आढळावयाचा नाहीं. टॉलस्टॉय यांजप्रमाणेंच प्रचंड
बुद्धिमत्ता आणि कोमल अंतःकरण यांचा संयोग रोलंड यांजपाशी आहे. टॉल-
लय यांजप्रमाणेंच शुद्ध व्यवहार सोडून आणि जड जगाच्या बाहेर जाऊन
चैतन्याच्या अक्षच आकाशांत रोलंड हे वावरत असतात. मानवी जीविताचे
.रहस्य प्रेमचाक्यिभ्य हेंच आहे, असा टॉलस्टॉय यांजप्रमाणेंच रोड यांचाहि
निश्चय आहे या पृथ्वीवर स्वर्ग कधीं अवताराच्याचा असेल तर त्याची सिद्धि
परस्पर बंधुभावार्वाजून दुसऱ्या कोणत्याहि उपायाने व्हावयाची नाहीं, केटॉलस्टॉय यांजप्रमाणेंच रोलंड यांचाहि सिद्धांत आहे.

युरोपावर घनघोर युद्धाची धाड पडणार हें स्वप्न रोलंड यांस अगाऊच पडलें
होतें साऱ्या युरोपांत या प्रचंड वणव्याची कल्पनाफारच थोड्यांस झालीहोती.
असली आपत्ति युरोपावर कोसळू नये म्हणून आपल्या हातून बनेल ती खटपट.
रोलंड करीत होते याच दृष्टीनेंजीन क्रिस्टॉफ ही कादंबरी त्यांनीं लिहिलीआहे.
साहित्याचार्य म्हणून जगांत कीर्ति मिळवावी या आकुंचित भावनेनेंहाग्रंथ त्यांनी



निर्माण केला नसून जर्मनी आणि फ्रान्स यांच्या मनोघटनांची ओळख परस्परांस
व्हावी, आणि या दोन देशांतील वैमनस्य नाही होऊन त्यांच्यांत सलोखा
उत्पन्न व्हावा, या एकाच हेतूनें ती त्यांनीं लिहिली आहे. महायुद्ध सुरू झाले,
तेव्हां त्यानें निर्माण केलेल्या देशाभिमानाच्या वावटळींत न सांपडतां स्वतःचें
अंतःकरण शुद्ध राखून इतरांच्याहि मनोवृत्ति बावरूं नयेत अशी खटपट ते करीत
होते. युद्ध हें मनुष्यजातीला कल्याणकारक आहे, असें म्हणणारा एक पक्ष युरो-
पात बराच प्रबळ आहे. युद्धामुळें मनुष्याची स्वार्थप्रियता नाहीशी होते, त्याचें
अंतःकरण अधिक उदार आणि अधिक विस्तुत होतें, असें या पक्षाचें म्हणणें

आहे; पण या मताची अंधुक छायासुद्धां रोलंड यानी आपल्या अंतःकरणावर
पडूं दिली नाहीं. इतकेंच नव्हे तर युद्ध ही एक घोर आपत्ति असूनमानवी अंत:-.
करणातील कोमल सद्धावनांचा नाश ती करते, या मताचे प्रतिपादन मोठ्या अ-
ट्टाहासाने ते करूं लागले. युद्ध चालू असतांहि या उच्च भावना त्यांनीं मरू दिल्या
नाहींत. आणि युद्धाच्या समाप्तीनंतर हेंच महत्कार्य त्यांनीं पुन्हा हातीं घेतलें आहे.
देशाभिमानाच्या जाज्वल्य विषाने करपून गेलेल्या अंतःकरणास सद्धावनारूपी
जलाचा पुरवठा ते पुन्हा करूं लागले आहेत. या भयंकर विषाचें निर्मूलन होऊन,.
तरवार पुरी मोडली जावी व प्रेममय परमेश्वराचे राज्य पृथ्वीवर अवतरावे म्हणून
त्यांची खटपट पुच्छ सुरू झाली आहे.

महायुद्धानें सारें युरोपखंड मुळापासून हलले युरोपीय संस्कृति कायमची
नाहीशी होते कीं काय अशी भीति वाटूं लागली. अशा भयंकर स्थितींत या,
संस्कृतीचा कांहीं अवशेष दिसत असेल तर त्याचें श्रेय एकाद्या कोश, लेमेनसो,
लाइड ज्यार्ज किंवा बुड्रो बुइलसनकडे नसून तें रोमेन रोलंड यांसच दिलें पाहिजे.
जगाची स्थिति कांहीं सुधारेल हें स्वप्न कधीं काळी प्रत्यक्ष सुष्टींत खरें घाव-
यार्चे असेल, तर तें वाचाळ राजकारणी पुरुषांच्या खटपटीने होणार नसून
रोमेन रोलंड यांजसारख्या एकांतिक भक्तांच्या खटपटीनेच होणार आहे.

रोमेन रोलंड यांच्यांत जी कांहीं उणीव आहे, ती अलूच आदर्शाची नसून
त्याच्या प्रत्यक्ष 'व्यवहाराची आहे. आपल्या तत्वांचा आचार प्रत्यक्ष सुरू व्हावा
या दृष्टीने फारशी खटपटच त्यांनीं केली नाही. सदोदित चालणाऱ्या तत्वचिंत-
नाने त्यांच्या बुद्धीला आणि अंतःकरणाला इतकें मार्दव आलें आहे कीं, व्यव-
हारांत उतरून त्याचे आघात सोसण्या इतकी सहनशक्तीच जणू काय त्यांना
नाहीं. सामान्य मनुष्याच्या पद्धतीनें चालन आणि त्यांच्यांत मिसळून आपल्या



५
.मतांची छाप त्यांजवर पाडावी, ही गोष्ट करण्यास अंतःकरणाला जी जडस्वरू-
'पाची दृढता लागते, तिचा पुरवठा त्यांजपाशीं नाहीं. समाजघटना समूळ बदलून
टाकण्यास लागणारे व्यावहारिक कर्तृत्व त्यांजपाशीं नसल्यामुळें अशा प्रकारच्या

क्रांती पुढारीपण स्वीकारणे त्यांना शक्यच नाहीं. लक्षावधी लोकांना एकत्र
बांधण्यास लागणाऱ्या घटनाशक्तीचा त्यांजपाशीं अभाव आहे. यामुळें नवा
.समाज आमूलाग्र निर्माण करण्याचें कार्य रोलंड यांच्या हातून होण्यासारखे नाहीं.
या कार्यासाठी कोणत्या मार्गीचे अवलंबन करावे, याचा नकाशा, ते आखून
देतील; पण प्रत्यक्ष युद्धाच्या धुमश्चक्रीत स्वतः न शिरता तें कार्य ते इतरां-
वरच सोपवतील. टॉलस्टॉय यांजप्रमाणेंच त्यांची मनोरचना अशा प्रकारची
आहे, यास त्यांचा इलाज नाहीं. आपलें चैतन्यसाम्राज्य सोडून पृथ्वीवरील
दूषित वातावरणांत हे गृहस्थ कधींच उतरावयाचे नाहींत. सर्व पृथ्वीवर धुके
आणि धूर यांचा गडप अंधार पडला असतां दिशाभूल होऊं न देणारा एकादा
.तारा ज्याप्रमाणें तळपत असतो, त्याचप्रमाणें व्यवहाराच्या वावटळींतून बाहेर
राहून दिशा दाखविण्याचें कार्य रोमेन रोलंड हे करीत असतात. व्यवहाराच्या
धुक्यांत स्वतःचें तेज ते मलिन होऊं देत नाहींत. यांनी दर्शित केलेला मार्ग

धोक्याचा कोठे आहे, त्यांत खाचखळगे कोठे आहेत आणि काटेरी कुंपणे कोठे
आहेत, हें दाखविण्याचे कार्य इतर लहान सहान धुरकट दिवट्यांनींच केलें
'पाहिजे.

कल्पनासूष्टि आणि प्रत्यक्ष आचारसष्टि यांचा विचार मनांत आल्याबरोबर
दुसऱ्या एका महापुरुषाची आठवण मला होते. प्रथम जे तीन पुरुष मीं सांगि-
तले, त्यांतच याचा अंतर्भाव होतो. हा दुसरा पुरुष म्हणाला म्हणजे रशिया-
तील सोव्हियट सरकारचा मुख्य प्रधान निकोले लेनिन हा होय. केवळ व्यक्तीच्या
दृष्टीनें पाहता लेनिन यांच्या हातांत जेवढी सत्ता आज एकवटली आहे, तेवढी
.दुसऱ्या कोणत्याहि व्यक्तीच्या हातांत ती नाहीं. रशियामध्यें आज जें कार्यलेनिन
करीत आहे, त्याच्यासंबंधीं आपल्या कानावर आलेल्या अनेक विकृत कल्पना
प्रथम आपल्या चित्तांतून क्यू करून या कार्याचें परीक्षण आपणास केले पाहिजे.
लेनीन याची तत्वे त्याज्य आहेत, असें घटकाभर मान्य करण्यासहि हरकत
नाहीं, त्याचप्रमाणें त्यांचे राजकीय डावहि जगाला नुकसानकारक आहेत
असेहि वाटल्यास म्हणा, लेनीन यांनी जगाच्या संस्कृतीच्या विनाशाचे कार्य
चालविले आहे, असें कोणी म्हटलें, तर त्यालाहि आपण क्षणभर हो म्हणूं; पण



इतक्या साऱ्या गोष्टी कबूल केल्या तरी लेनीन यांच्या आगी असलेली कतृत्व-
शीलता नाकबूल करतां येत नाहीं. नेपोलियन बोनापार्ट हा जगाचे नुकसान
करण्यासाठींच जन्माला आला होता आणि नीतीच्या अक्षच तत्वांस त्यानें हर-
ताळ फासला, असें म्हणणारे लोक आजहि आहेत; तथापि तो महापुरुष होता,
आणि तो कर्तत्वशाली होता, ही गोष्ट कोण नाकबूल करील? नाहीं म्हणावयास
केवळ अपवादात्मक उदाहरण वेल्स यांचेंच आहे. या एकाच ग्रंथकाराला ने-
पोलियनच्या आगी कर्तूत्वशक्ति सुद्धा आढळत नाहीं! हाच प्रकार निकोले
लेनीन यांचाहि आहे. साऱ्या जगांत याच्या इतका तिरस्करणीय राक्षस दुसरा
नाहीं, असेहि वाटल्यास म्हणा; पण तसें असलें तिरी त्यांची कर्तुत्वशक्ति कोणा-
लाहि अमान्य करतां येण्यासारखी नाहीं. त्यांच्या तुलनेने आजच्या जगांतील
सारे राजकारणी पुरुष केवळ वामनमूर्तासारखे दिसूं लागतात. साऱ्या जगाची
चालक शक्ति, या पुरुषाच्या ठिकार्णी जणू काय आज एकवटलेली आहे. चा-
काच्या कण्याभोंवतीं जशा त्याच्या आरा धांवत असतात, त्याचप्रमाणें अवघे
रशियन मानव कुल या मध्यबिंदूभोंवतीं घिरट्या घालीत आहे. पूर्वीच्या इति-
हासांतील अनेक काळ त्या त्या वेळच्या विशिष्ट व्यक्तींच्या नांवानें अद्यापीहि
ओळखले जातात. इलिजाबेथचा काळ, चवदाव्या लुईचा काळ, अशीं नावे त्या
त्या काळाला अनुलद्धन इतिहासकारांनीं दिली आहेत. हाच परिपाठ भावी इति-
हासकारांनीं पुढें चालविला, तर चालू काळाला ते लेनीनचा काळ असेंच नांव
देतील कीं काय, अशीहि शंका मला येऊ लागते.

निकोले लेनीन यांची प्रत्यक्ष भेट घेऊन आणि कांहीं काळ प्रत्यक्ष त्यांच्या
सहवासांत घालवून ज्यांनीं त्यांच्या संवंधीं लेख लिहिले आहेत, त्यांचीच साक्ष

या कामी आपल्या विशेष उपयोगी पडण्यासारखी आहे. केवळ वरवर पाहणारास
लेनीन यांच्या कर्तूत्वशीलतेची साक्ष त्यांच्या चेहऱ्यावरून पटण्यासारखी नाहीं
त्यांचा चेहरा इतका क्षुद्र दिसतो कीं त्यांच्या बद्दल कोणाचाहि फारसा चांगला
ग्रह आरंभीं होत नाहीं. त्यांचें बोलणे चालणेंहि एकाद्या मोठ्या वीराला शोभ-
ण्यासारखे नाहीं. ' लेनीन यांस मीं पाहिले; तेव्हां एका मोठ्या येजा मागें
एकाद्या क्षुद्र मनुष्यासारखा तो वसला होता, ' असें वेल्स याने म्हटलें आहे.
' या गृहस्थाच्या आगी अहंकाराचास्पर्शहि नसून कोणाशींहि हा अगदीं मित्रभावानें
बोलतों ' असें लेनीन यांचें वर्णन बर्टन रसेल यांनीं केलें आहे. ' हा गृहस्थ
अमूक आहे, याची आरंभी कल्पना नसता लेनीन यांस कोणी पाहिले तर याच्या



आगी एवढी कर्तूत्वशक्ति असेल, असें त्याच्या स्वप्तींहि येणार नाहीं. इतका
अहंकारशून्य असा दुसरा एकहि मनुष्य माझ्या पाहण्यांत नाहीं. ' असें मत
आणखी एका गृहस्थाने प्रगट केलें आहे. लेनीन यांच्या चेहरेपट्टींत कांहीं विशेष
असा भाग असेल, तर तो त्यांचें डोके हाच होय. आणि केवळ डोक्याच्या
आकारावरूनच लेनीन यांच्या अलौकिकबुद्धिमत्तेची कल्पना थोडी बहुत होण्या-
सारखी आहे. त्यांचा उच्च भालप्रदेश नजरेस पडल्याबरोबर एकदम शेक्सपीयर-
चीच आठवण होते. चेहरेपट्टीतील हा एक विशेष वगळला, तर लेनीन यांच्या
मोठेपणाचे दुसरें कोणतेंहि बाह्य लक्षण आपणास दिसावयाचें नाहीं. त्यांचा
चेहरा जितका साधा, साळाभोळा आणि सामान्य आहे, तितकीच त्यांची वाग-
णूकहि अगदीं साधी आहे.

लेनीन यांनी केलेल्या कार्यावद्दल मतभेद असला, तरी त्यांची कर्तृत्वशक्ति

अलौकिक आहे, याबद्दल मतभेद नसल्याचें या निरनिराळ्याहकीकतींवरून दिसून
येतें. अर्थर ऱ्यानसन यांना बोलशेविझमची तत्वे पसंत असून लेनीन हे चालू
काळचे अद्वितीय पुरुष आहेत, असें त्यांचें मत आहे. बर्टन रसेल यांस बोलशे-
विझमर्ची तत्वें मान्य नाहींत; तथापि लेनीन यांची थोरवी यांनींहि मान्य केली
आहे. रेमंड रॉजिन्स यांनी तत्वविचार बाजूला सोडून केवळ व्यक्तिदृष्ट्या साऱ्या
युरोपांतील राजकारणी पुरुषांत लेनीन यांची शिरस्थानीं योजना केली आहे.
त्यानं टाइम्स'' हें पत्र वोलशेविझमला अनकूल आहे, असे कोणालाहि ह्मणतां
येणार नाहीं, तथापि लेनीन हे एक अद्वितीय पुरुष महायुद्धाच्यावावटळीनेंबाहेर
आणले, असें मत त्यानेहि प्रकट केलें आहे. अशा रीतीनें शालू आणि मित्र या
दोघांचीहि एकवाक्यता या बाबींत कां व्हावी, हा मोठा विचार करण्यासारखा
प्रश्न आहे. आणि याचे उत्तर हेंच कीं अवध्या तीन वर्षांच्या अवधींत या अहि-
तीय पुरुषाने ज्या घडामोडी घडवून आणल्या त्यांना साऱ्या जगाच्या इतिहासांत
कोठेंहि तोड सांपडावयाची नाहीं. यानी केलेल्या कार्याच्या जोडीला बसविण्या-
सारखे कार्य साऱ्या जगाच्या इतिहासांत आजपर्यंत कोणींहि केलेले नाहीं.
अंतःस्थ आणि परकीय अशा दोन्ही प्रकारच्या शत्रूंनी त्यांना चोहोकडून घेरलें
असतां तितक्या साऱ्यास या बहादरानें धूळ चारली. लष्करामागून लष्करे मास्को-
वर धावून जाण्यास निघत होतीं; पण दिव्याच्या ज्योतीवर पतंगानेंझडपघालावी
त्याप्रमाणें ही सारी सैन्ये एकामागून एक भस्मसातू होऊन गेली. लेनीनच्या ज्या
' आरक्त ' लष्करानें यांचा फडशा पाडला, त्याला कोणाचाहि पाठिंबा नव्हता



पुरेशी लष्करी सामग्री नव्हती; फार काय, पण दारुगोळा आणि तोफा बंदुका
यांचाहि योग्य पुरवठा नव्हता. देशांतील रहिवाशांकडून कांहीं मदत मिळेल
म्हणून म्हणावे, तर आधीच्या महायुद्धानें तेच स्वतः अन्नान्नदशेस आले होते; पण
अशा दुबळ्या सैन्यानेंहि आपल्या सर्व आघाडी शाबूत राखून अनेक शमुसैन्यांना
पुरे नामोहरम केलें. फान्सांतील पहिल्या क्रांतीच्या वेळीं सारें बादशाही युरोप
त्या देशाविरुद्ध उठलें होतें आणि त्या प्रसंगीं युद्धमंत्री कान यानें जी अतुल बुद्धि-
मत्ता प्रगट करून या बादशाही सैन्यांस परतून लावले, तीच बुद्धिमत्ता आज
लेनिन यांनी प्रगट केली आहे, असें ह्मणण्यांत यत्किंचितहि अतिशयोक्ति नाहीं.

महायुद्धाला सुरुवात होऊन तें भर रंगांत येण्याबरोबर रशियात मोड-
तोडीला सुरुवात झाली. साऱ्या रशियन संस्कृतीचीं पाळेमुळें खणली जाऊन ती
आतां नामशेष होते कीं काय अशीहि भीति वाटूं लागली. अशा आणीबाणीच्या
प्रसंगीं लेनिन पुढें सरसावले आणि आपल्या कर्तबगारीच्या जोरावर आपल्या
सैन्याच्या मदतीने या प्रचंड आपत्तीतून रशियाला त्यांनीं वाहेर आणले बोल-
शेविझमनें रशिया देश कायमचा नामशेष झाला, असा समज आज सर्वत्र झाला
आहे; पण तो सपशेल खोटा आहे. बोलशेविझमनें रशियाला दुःखाच्या गर्तेत

लोटले आणि समाजाची सारी घडी विस्कटून टाकली, असें जे कोणी म्हणतात,
त्यांनीं या बाबीचा खरोखर विचारच केला नाहीं, असें म्हटलें पाहिजे. झारशाही
जमीनदोस्त झाली, ती आपल्या अंतर्गत गुणानीच झाली. एकादा प्रचंड वृक्ष

आज पोखरलेला असावा, त्याप्रमाणें झारशाहीचें सारे अंतरंग कीड लागून
पोकळ झालें होतें; आणि बाहेरून जें कांहीं दिसत होतें, तो पोकळ डोलारा
मात्र होता. यामुळें युद्धाच्या वावटळीचा झपाटा लागतांच तो कोसळून पडला
यांत नवल काय? रशियाची सत्ता बोलशेविझमच्या हातीं येण्याच्या आधीं नऊ
महिने झारशाही स्मृतिशेष होऊन गेली होती. जगांतील सारी संस्कृति उध्वस्त
व्हावी, याच हेतूनें हें युद्ध जन्माला आलें होतें. ज्यांनीं तें सुरू केलें (यांना
ही जाणीव झाली नसेल ही गोष्ट खरी, तथापि त्याचा निश्चित परिणाम साऱ्या
संस्कृतीचा विनाश हाच होणार ही गोष्ट विचारवंतांस अगोदरच कळून चुकली
होती. संस्कृतीच्या रक्षणासाठीं हें युद्ध सुरू केलें आहे, अशी बडबड बोल-
येवढ्या राजकारणी पुरुषांनी कितीहि केली, तरी त्रयस्थ विचारी लोक या वडब
डीनें कधींच फसून गेले नाहींत.

इ० स० १९१७ सालीं रशियात जी भयंकर अंदाधुंदी माजली, तोच प्रकार



आणखी एक वर्ष युद्ध चालू राहिलें असतें तर फान्सांतहि घडला असता आणि
हें महायुद्ध आणखी चारपाच वर्ष चालले असतें, तर इंग्लंडहि रशियाच्या मा-
ळेंत जाऊन वसले असतें. या प्रचंड वावटळीला रशियाचा बळी सर्वांच्या आधीं
पडला, याचे कारण हेंच कीं सुसंघटनेच्या बाबतींत रशिया सर्वांहून अधिक
मागासलेला होता. रशियाच्या घटनेला व्यवस्थित आणि भक्कम स्वरूप आले
नव्हतें. याशिवाय रशियातील अधिकारी वर्ग नीतिदृष्ट्याहि अगदीं कनिष्ठ

प्रतीचा होता. यामुळें महायुद्धाच्या वावटळीने पडलेला ताण सोसण्याचे सामर्थ्य
रशियात नव्हतें. इतर देशांत भांडवलवाले आणि मजूर यांचे पाय एकमेकांशीं
जसे पक्के जखडले गेले आहेत, तशी स्थिति रशियात नव्हती. यामुळें पहिल्याच
झपाट्याबरोबर तो जमीनदोस्त झाला. झारशीहीच्या पतनाच्या पाठोपाठ ज्या
लोकांच्या हातीं राज्यसूत्रे आली त्यांनीं आपणाकडून व्यवस्था लावण्याचा यत्न
पुष्कळ केला; पण या यत्नांत त्यांना मुळींच यश आलें नाही. या मंडळीच्या
पाठोपाठ राज्यधुरा केरेखीच्या हातीं आली; पण त्यालाहि अधिक यशाची
प्राप्ती झाली नाहीं. नंतर लेनिन पुढें सरसावले आणि क्षणोक्षणी पडूं पाह-
णाऱ्या या प्रचंड डोलाऱ्याला खांदा देऊन तो त्यांनीं प्रथम सावरून घेतला
आणि रशियन संस्कृतीचा हा डोलारा कसाबसा अद्यापीहि जीव धरून राहिलेला
दिसतो, या गोष्टीचे सारे श्रेय लेनिन यांसच दिलें पाहिजे. रशियात माजलेली
बेबंदशाही लेनिन यांनीं नाहीशी केली आहे. अंतस्थ गोंधळाच्या ज्या अनेक
गप्पा आपण ऐकतों त्या खरोखर गप्पाच आहेत. रशियातील शहरे बेचिराख
झालेलीं नाहींत. रशियातील आगगाड्यांचे रस्ते अगदींच गंजून गेले आहेत,
असेहि नाहीं आणि रशियातील शेतकरी वर्ग वडारी लोकांप्रमाणे अन्नाच्या शो-
धार्थ कोठे तरी भटकत फिरतो, असेहि नाहीं. अशा प्रकारची परिस्थिति उत्पन्न

करण्याचें श्रेय जर कोणा एकट्याच पुरुषाला द्यावयाचे असेल, तर तें लेनिन
यांस देणेच योग्य आहे. रशिया पंगु झाला तर साऱ्या युरोपची गतीहि तीच
होईल, ही वेल्स यांची कल्पना खरी असेल, तर भविष्यत् काळी लेनिनचे नांव
समाजविध्वंसक म्हणून नव्हे तर समाजसंरक्षक म्हणून चिरस्मरणीय होऊन राहील,
असें म्हणण्यास मला मुळींच दिक्कत वाटत नाहीं.

आतां राजकारणी पुरुष या दृष्टीने लेनिन यांची योग्यता काय आहे, या गोष्टी-
चाहि विचार करणें अवश्य आहे, चोहींकडे अंदाधुंदी माजून रशियन समाज सर्व

प्रकारें विस्कळीत झाला असतां लेनीन यांनी आपल्या नव्या तत्वांस अनुसरून

नवीं आर्थिक व सामाजिक वंधने निर्माण केलीं. सारी समाजरचना त्यांनीं नव्यानें
निर्माण केली. देशांतील संपत्तीवर कामकरी वर्गाचा पहिला हक्क आहे. या त-
त्वाचा आधार घेऊन त्या तत्वावर नव्या ध्येयाची उभारणी त्यांनीं केली. ज्या
तत्वांना पूर्वी कल्पनादष्टींत मात्र अस्तित्व होतें, त्यांचा अवतार प्रत्यक्ष आचार-
उष्टीमध्ये लेनीन यांनी जन्मास घातला.

येथवर लेनीन यांच्या अंतःखष्टीचें एका बाळ्ये स्वरूप दाखविले, यावरून
लेनिन यांची बुद्धिमत्ता आणि त्यांची कर्तबगारी ही व्यवहारांतहि किती शाबूत
आहेत, हें निःसंशय सिद्ध होतें. आज जगांत हयात असलेल्या व्यवहारी पुरू-
षांत लेनीन यांची योजना सर्वांच्या शिरोभागीच करणें योग्य आहे. आतां
लेनीन यांच्या चारित्र्याची दुसरी बाजूहि पाहिली पाहिजे. त्यांच्यांत उणीवा
कोणत्या आहेत, याचा विचार केला म्हणजे, शुद्ध नीति तत्वांच्या दृष्टीने लेनीन
कमी दर्जाचे ठरतात, हेहि आपणास स्पष्ट दिसून येतें. नीति आणि धर्म या
विषयांसंवधीं आपणा सर्वीच्या दृष्टीनें ज्या कांहीं कल्पना आहेत, त्या दृष्टीने
पाहता लेनीन यांच्या चित्तांत या कल्पनांचा अभाव आहे, असें म्हटलें पाहिजे.
त्यांची वागणूक नीतीला सोडून आहे, असे म्हणण्याचा माझा आशय नाहीं; पण
विशुद्धध्येय म्हणून ज्या तत्वांचा संग्रह जगाने केला आहे, त्यांची ओळख लेनीन
यांस नाहीं. आपणाला मर्म म्हणून कांहीं नाहीं, असें मोठ्या आढ्यतेनें ते स्वतःच
सांगतात. केवळ जडवाद आपलासा करून त्याच्या सृष्टीत ते सुखासमाधानाने
वावरत असतात. सर्वश्रेष्ठ असा काहीतरी नीतिनिर्बंध असून आपल्या साऱ्या
जीवनचरितांत त्यालाच प्राधान्य दिलें पाहिजे, असें लेनीन यांस मुळींच वाटत
नाहीं. फार काय; पण अशा प्रकारचा एकादा सर्वश्रेष्ठ निर्बंध अस्तित्वांत तरी
आहे कीं नाहीं त्याचीहि त्यांना शंकाच आहे. केवळ उचनीतीचे निर्वेध म्हणून
ज्या वस्तु पूज्य मानून प्रत्येकानें त्यांच्या अनुरोधानें चालावे, असें आपण
म्हणतो, ते निर्वधहि बलिष्ठांना कनिष्ठांवर साम्राज्य गाजविण्याकरतांच निर्माण
केले आहेत, त्यांच्या संरक्षणाकरता कांहीं निर्बंध निर्माण करून त्यांना नीतीचा
आदर्श असे भव्य नांव दिलें आणि समाजाच्या माथी ते मारले, असें
लेनीन यांचें मत आहे. अशा रीतीनें नीति आणि अनीति आणि धर्म व अधर्म
हा भेदच त्यांनीं नाहीसा करून टाकला. सामान्य मजूरदार वर्गाचें कल्याण ज्या
मार्गांनी होईल, तो मार्ग खरा आणि सत्याचा, अशी लेनीन यांची दृष्टि आहे.
तेव्हां याच्या उलट कामकरी वर्गाला, कांहीं बंधने निर्माण झाली, तर ती गोष्ट

रणभूमीवर सामान्य नीतीशाहेरेश्यसंडलेसं बेमुळंरू वहिवाट आहे. तीच
लेनीन यांनींहि पुढें चालू ठेवली ६हजेतलंसंऽवर्गाचें कल्याण साधावे ही गोष्ट

त्यांना निकडीची वाटते. तेव्हां ही साधण्यास जो जवळचा मार्ग सापडेलु त्याचा-
स्वीकार ते ताबडतोब करतात. असें करतांना सामान्य नीतिशास्त्र आड आलें,
तर तें पायाखाली तुडविण्यास त्यांना दिक्कत वाटत नाहीं. शत्रूचा पराभव करा-
वयाचा हें एकच ध्येय पुढें ठेवून एकादा शिपायी ज्याप्रमाणें हव्या त्या गोष्टी क-
रीत असतो, त्याप्रमाणें लेनीन यांनी आपल्या वर्तगुकीतहि हें एकच धोरण पुढें
ठेवले आहे. जय झाला म्हणजे, तो निर्माण करणारी सारी साधने मंगलरूप आहेत.
ही जुनी म्हण लेनीन यांनी अगदीं आपलीशी करून टाकली आहे.

चालू समाजवंधनें सामान्य जनतेस असह्य झाली आहेत; त्यापासून
तिची मुक्तता करणें आणि तिची वाढ होण्यास योग्य अशी परिस्थिति निर्माण
करून देणे हेंच आजचे पहिलें कार्य आहे, असें लेनीन यांचें म्हणणें आहे. आणि.
हें ध्येय सिद्ध करण्यास कोणत्याहि भल्याबुऱ्या उपायांची योजना करण्यांत
त्यांना पाप वाटत नाहीं. जुन्यारचनेचा अस्त आणि नवीचा उदय यांचा हा संधि-
काल वाहे. या संधिकालांत जुन्या कल्पनांचा अस्त एकदम होतो असें नाहीं.
रूढीला चिकटून राहणे हा जन्मजात मनुष्यस्वभाव आहे. अशा स्थितींत
आपलें चालू वळण सोडून सारी मनुष्ये नव्या दिशेकडे एकदम वळतील
असें नाहीं. असें होण्याची वाट पाहात बसणे म्हणजे नदी वाहून गेल्यावर
पाय न भिजवितां पलीकडे जाण्याच्या संधीची वाट पहात असण्या इतकें
शहाणपणाचे आहे, असें लेनीन यांचें म्हणणें आहे. आपलें अखेरचे ध्येय
चुकीचे नसेल, तर कालांचा अपव्यय न करतां शक्य तितक्या लवकर, शक्य
तितक्या उपायानी तें सिद्ध करणें पाप आहे काय १ असा लेनीन यांचा प्रश्न

आहे आणि याच विचारसरणीला अनुलक्षज्ञ सौम्य अथवा जालीम उपायाची
योजना ते करीत असतात. आपलें ध्येय नुसते उब कोटीचें असून उपयोगी
नाहीं. त्याचा प्रत्यक्ष व्यवहार. झाला पाहिजे, असें लेनीन यांचें मत आहे आणि
या मताला चिकटून चालल्यामुळेंच पुष्कळ वेळां लेनीन यांच्या मनांत आणि
आचरणांत विरोधाभास उत्पन्न होतो. सामान्य जनतेला स्वमताचा अवलंब
करण्यास पूर्ण अवकाश असावा, असें त्यांचें मत आहे; तथापि जगाने पूर्वी
कधीहि न अनुभवलेल्या अशा एकमुखी सत्तेच्या अधिष्ठानीं ते आहेत. रक्तपात-

बाहविण्यास त्यांनीं कमी केलें नाहीं. ते स्वतः लष्करी वाण्याचे नसतांहि झाडून
साऱ्या शेतकरी वर्गाला लष्करी नौकरीच्या दावणींत बांधून त्यांनीं कशा प्रका-

रचें वस्त्र तयार केलें याची माहिती आतां साऱ्या जगाला आहेच. आज या
लष्कराच्या जोडीला बसेल असें यशस्वी लष्कर जगांत दुसऱ्या कोठेंहि नाहीं.
रशियात लेनीन यांनी निर्माण केलेला हा जो देखावा आज आपणास दिसत
आहे, त्याला जगाच्या आजपर्यंतच्या इतिहासांत कोठे तोड असल्याचें मला
तरी माहीत नाहीं.

लेनीन हे अगदीं चोख दानतीचे गृहस्थ आहेत. त्यांच्या खाजगी वागणुकीत
नांव ठेवण्यास तुम्हास जागा आढळावयाची नाहीं. त्यांची वागणूक अगदीं साधी
आणि निरभिमानपणाची आहे. त्यांना दंभ किंवा भपका कसा तो ठाऊक नाहीं.
जगाची चालू स्थिति सुधारून उच्च मार्गावर त्याला आरूढ करा, याशिवाय
दुसरी कसलीहि महत्वाकांक्षा त्यांनीं आपल्या चित्तांत बाळगलेली नाहीं. स्वतः-
साठी कोणतीहि गोष्ट त्यांना साधावयाची नाहीं. केवळ स्वबांधवांची सेवा
करावी, याशिवाय दुसरा कोणताहि उद्देश त्यांनीं आपल्या नजरेसमोर ठेवलेला
नाहीं आणि असें असतांहि त्यांच्याइतकी एकमुखी सत्ता हातीं बाळगणारा,
कधीहि मान न वांकविणारा, अत्यंत कणखर आणि पाषाणहृदयी जसा मनुष्यहि
जगांत दुसरा नाहीं. त्यांच्या हृदयाला ' ओलावा ' हा शब्द ठाऊक नाहीं. नाहीं
म्हणावयाला लहान मुलाशी वागतांना मात्र त्यांचें अंतःकरण आर्द्र झाल्याचा
भास थोडाबहुत होतो. या गृहस्थाच्या अंतःकरणाच्या खोल भागांत बुडी
मारून अगदीं तळापर्यंतचा ठाव तुम्ही घेतला, तर तेथें कोरड्या खडकाशिवाय
तुम्हांस दुसरें कांहींच आढळावयाचें नाहीं. प्रेम आणि' भक्ति यांच्या ओलाव्याचा
मागमूसहि कोठे दिसावयाचा नाहीं. गारेचा एकादा डोंगर पाहून ज्याप्रमाणें
नुसत्या कोरड्या शक्तीची कल्पना आपल्या मनांत येते. तीच कल्पना लेनीन
यांस पाहून तुम्हास येईल. यांचें अंतःकरण पोलाद आणि खडक या दोनच
वस्तूचे जणू काय बनले आहे. ' लेनीन यांचा विचार मनांत आलाम्हणजे महं-
मदाची आठवण मला होते, ' असें वेल्स म्हणतात. याचे कारण हेंच असावें
असें मला वाटतें. इंग्लंडच्या इतिहासांत प्रसिद्ध तरवारवहाद्दर क्रामवेल आणि
त्याचें प्युरिटन सैन्य यांच्याशी लेनीन यांची तुलना बर्ट्रन्ड रसेल यांनी
कला आहे. माझ्या दृष्टीनें लेनीन यांची तुलना नेपोलियन बोनापार्ट याशी

अधिक चांगल्या रीतीनें करतां येईल. या साऱ्या तुलना समर्पक आहेत, असें-
नाहीं आणि विशेषतः लेनीन आणि बोनापार्ट यांच्या मनोघटनेंत पुष्कळ फरक
आहे, हें खरें; तथापि अलौकिक बुद्धिमत्ता आणि त्याच प्रतीची कर्तबगारी-
यांच्या दृष्टीनें या तुलनांचा विचार केला म्हणजे लेनीन यांचें अंतर्वाह्य चित्र
आपल्या मनःचद्धपुढे उभे करण्यास त्यांचा वराच उपयोग होईल.

याप्रमाणे एकंदरीने विचार करतां सर्व जगांत श्रेष्ठ पुरुष कोण हा प्रश्न

अद्यापि बाकीच आहे, असें आपणास दिसून येईल. रोमेन रोड हे शुद्ध कल्पना
साम्राज्यांत दंग होणारे पण अव्यवहारी आहेत. त्यांची तीं बाजू लंगडी पड-
ल्यामुळें आपल्या कसोटीस ते उतरत नाहींत. उलटपक्षी लेनीन हे अत्यंत व्यव-
हारदक्ष पण शुद्ध कल्पनाशून्य आहेत. यामुळे तेहि आपल्या पसंतीस उतराव-
याचे नाहींत. सर्व जगाला मान्य होईल, अशा मनुष्याच्या शोधांत आपण
आहोंत. क्रेच गृहस्थ रोलंड आणि रशियन पुरुष लेनीन या दोघांच्याहि गुणांचा
एकत्र परिपाक ज्याच्या ठिकाणी पूर्ण समतेने राहिला आहे, अशा पुरुषाच्या
शोधांत आपण आहो विशुद्ध कल्पनांच्या निरामय वातावरणांत परिश्रमण
करीत असतांहि ज्याचे पाय जमीन सोडीत नाहींत, अशा अद्वितीय व्यक्तीच्या
शोधांत आपण आहोंत. अक्षच कोटीचे साध्य आपणास साधावयाचे आहे, या
सुखमय स्वप्नांत मन वावरत असतांहि ज्याचे हात निरंतर कार्यरत राहतात,
अशा पुरुषाच्या शोधांत आपण आह. स्वर्गाचे साम्राज्य ज्याच्या नजरेला
सदोदित दिसते, असा अलौकिक द्रष्टा आणि तें प्रत्यक्ष सष्टीत आणण्यासाठीं झट-
णारा कार्यकर्ता जेथे एकत्र नांदत आहे, अशा पुण्य पुरुषाच्या शोधांत आपण
आहो. असा नरश्रेष्ठ आजच्या जगांत अस्तित्वांत आहे काय?

अशा प्रकारचा नरश्रेष्ठ जगांत आहे, असें मला वाटतें. आजच्या काळी तर
तो सर्वश्रेष्ठ आहे, यांत संशय नाहींच; पण आजपर्यंतच्या इतिहासांतील सर्व-
श्रेष्ठ पुरुषांच्या मालिकेत बसण्याइतकी त्याची श्रेष्ठता सिद्ध झाली आहे. या गुरु-
षाचे नांव मी प्रथम इ. स. १९१७ सालीं ऐकले. हिबर्ट जर्नल नांवाच्या एका
मासिकांत प्रोफेसर गिलबर्ट मरे यानी या गृहस्थाबद्दल एक लेख लिहिला होता;
आणि त्यावरूनच मला त्या गृहस्थाची प्रथम ओळख झाली. यानंतर पुढें सुमारें
तीन वर्षांत त्याचें नांवहि पुन्हा माझ्या कानी आलें नाहीं आणि आतां थोड्या
महिन्यांपूर्वी या गृहस्थाच्या भाषणातील व लेखांतील काही उतारे छापले एक
लहानसे चोपडे माझ्या टेबलावर येऊन पडलें. वास्तविक ह्मटले, तर ही माहिती

अगदीं अपूरी आहे; पण त्यांत जेवढा कांहीं मजकूर आहे, तेवढा वाचूनच
माझी खात्री झाली कीं, एक अव्वल प्रतीचा तारा जगाच्या क्षितिजावर उदय
पावत आहे.

ज्या गृहस्थाबद्दल हें विधान मीं केलें त्याचें नांव मोहनदास करमचंद गांधी
असें आहे. हिंदुस्थानांतील चाल ब्रिटिश नौकरशाही उलक्त पाडण्याकरतां जी
चळवळ सध्या सुरू झाली आहे, त्या चळवळीचे हे आद्य गुरु आहेत. गांधी
यांजवर त्यांच्यादेशबांधवांची उत्कट भक्ति असून त्यांना ते 'महात्मा' ह्या नांवानें
संबोधितात. महात्मा या शब्दाचा अर्थ संत अथवा सत्पुरुष असा आहे. गांधी
यांचें नांव तुम्हांपैकी कितीशा लोकांच्या कानी आलें असेल अथवा त्यांची
चरित्रकथा तुम्हांपैकीं कितीकजणांस ठाऊक असेल, हे मला सांगवत नाहीं;
पण पुष्कळांना ही माहिती नसावी, यांत नवल नाहीं. आतां या चरित्राचे सिंहा-
वलोकन अगदीं थोडक्यांत मी करणार आहें, तें तुम्ही लक्षपूर्वक एकून घ्या
आणि गांधी यांना मी नरश्रेष्ठ असें म्हणतो, तें योग्य किंवा अयोग्य हें तुम्हीच
ठरवा.

हिंदुस्थानातील एका श्रीमंत आणि सुसंस्कृत कुटुंबांत सुमारें पन्नास वर्षांपूर्वी

गांधी यांचा जन्म झाला. अशा प्रकारच्या कुलीन कुटुंबांत ज्या प्रकारचे शिक्षण
हिंदुस्थानांतील मुलांससामान्यत: मिळतें, तसेंच तें गांधी यांसहि मिळालें. वडिलां-
जवळ पैशाला कमतरता नाही आणि मुलगाहि त्यांचा लाडका. मग इच्छेस येईल
त्या पद्धतीने आणि हवा तो खर्च करून आपल्या मुलाचे संवर्धन त्यांनीं केलें,
यांत नवल काय? सन १८८९ सालीं कायद्याच्या अभ्यासाकरता गांधी इंग्लं-
डांत गेले. चालीप्रमाणें योग्य मुदतींत हा अभ्यास पुरा करून ते मुंबईस परत
आले आणि तेथील न्यायकचेरींत ते वकिली करूं लागले. त्यांचा जम लवक-
रच बसून त्यांची वकिली चांगली चालू लागली; पण याच वेळीं धर्मविचारां-
नीहि गांधी यांच्या चित्तांत काहूर उत्पन्न केलें. ते इंग्लंडास जावयास निघाले
त्याच्या आधींच मद्यमांसाचा त्याग आणि ब्रम्हचर्य ही बंधने त्यांनीं स्वतःला
-लावली होतीं. इंग्लंडांत असतां अगदीं साध्या रीतीनें राहून ही बंधनें त्यांनीं
कडकपणे पाळली. हिंदुस्थानांत परत आल्यानंतर त्यांची त्यागवृत्ति वाढत गेली
धर्म साधावयाचा तर पैशाचा नाद सोडला पाहिजे, ही गोष्ट लवकरच त्यांच्या
लक्षात आली. यानंतर लवकरच त्यांनीं आपल्या माल मिळकतीचा व्यय सत्या-
यांकडे करून टाकला आणि केवळ जीवधारणापुरती मिळकत मात्र त्यांनीं आपल्या



हातीं ठेवली. सांप्रत त्यांनीं जवळ जवळ मिक्षावृत्तीची शपथ घेतली आहे आणि
आजमितीला खरोखरच ते अगदीं अकिंचन बनले आहेत.

काल व्यतीत होऊं लागला, तसतशी नवी धर्मतत्वे गांधी यांच्या बुद्धींत उदय
पावू लागली. अप्रतिकाराचें तत्व त्यांच्या बुद्धीला पूर्णपणे पटलें. हिंदुधर्माच्या
मूळ पायाच्या जागीं हेंच तत्व आहे, असें ते ह्मणू लागले. इतकें झाल्यानंतर
वकिली सोडणे, ही गोष्ट ओघानेच प्रास झाली. कारण चालू काळची न्यायपद्धति
म्हणजे दंडकेशाहीनें न्याय करण्याची पद्धति होय.

इ. स. १९१४ सालीं प्रोफेसर गिल्यर्ट मरे, यांनी गांधी यांस प्रथम पाहिल्रें
तेव्हांच्या त्यांच्या स्थितीचें वर्णन पुढीलप्रमाणें त्यांनीं केलें आहे. ' गांधी हे
नुसता भात खातात, नुसते पाणी पितात आणि नुसत्या लाकडाच्या फळक्यावर
निजतात. त्यांच्याशी संभाषण करूं लागलें ह्मणजे हे एक बहुश्रुत आणि सुसंस्कृत
गृहस्थ आहेत, अशी खात्री तेव्हांच पटते आणि त्यांच्या सामान्य भाषणांतहि
साधुत्वाची अंधुक छटा उमटल्यावांचून रहात नाही. साथ्या शोभण्यासारखी
अमुक एक गोष्ट ते बोलले, असें निश्चयानें म्हणवणार नाहीं, हेंखरें; पण श्रोत्याच्या
मनाला तसा भास झाल्यावांचून रहात नाहीं, हेहि खरें आहे. '

गांधी यांची वृत्ति या वेळींहि सत्पुरुषाला शोभण्यासारखी खरोखरच झाली
होती. इंद्रियजन्य सुखाला अनुकूल अशा प्रत्येक वस्तूचा त्याग पूर्ण विचारपूर्वक
या वेळीं त्यांनीं केला होता. आपल्या साध्याच्यामार्गाआड कांहीं येऊ नये आणि
आपल्या इंद्रियांनी केव्हाहि वहकूं नये, असें आपल्या वागणुकीचे धोरण यावेळीं
त्यांनीं बुद्धिपूर्वक स्वीकारले होतें. आपल्या पूर्ववयापासूनच ते सामान्य मनुष्य-
कोटीच्या बाहेर गेले होते. कायावाचामनानें मानवजातीची सेवा करावी हेंच
ध्यैच आरंभापासून आपल्या चित्तापुढें त्यांनीं ठेवले होतें.

त्यांच्या सार्वजनिक चरित्राचे मुख्यतः दोन भाग पडतात. इ. स. १८९०
पासून इ. स. १९१३ पर्यंत दक्षिण आक्रित त्यांनीं केलेली जनसेवा हा एक-
भाग असून त्यानंतरचा भाग म्हणजे हिंदुस्थानांत आजपर्यंत त्यांनीं केले कार्य

चं होय.
दक्षिण आक्रिकेतील नाताळ प्रांतीं अजमासें दीडलक्ष हिंदी लोकांची वस्ती

इ. स. १८९० सालच्या सुमारास होती. कालिफोर्नियात जपानी लोक येऊ
लागल्यामुळें तेथें ज्याप्रमाणें चमत्कारिक परिस्थिति उत्पन्न झाली आहे, तीच
(परिस्थिति या हिंदी लोकांमुळें दक्षिण आफ्रिकेत निर्माण झाली. वर्णभेदाच्या



प्रश्नाला तेथें हळूहळू उग्र रूप येऊ लागलें. या काळ्या लोकांना नामशेष कर-
ण्याच्या उद्देशाने नव्यांचे आगमन बंद करून जुन्यांची हकालपट्टी करावी, असें
धोरण दक्षिण आफ्रिकन सरकाराने अमलांत आणलें. नव्यांना येऊ न देणे ही
गोष्ट या सरकारास फारशी अवघड नव्हती; पण जुन्यांना बाहेर काढणें, हें मात्र
तितके सोपे नव्हतें. कारण असें करणें पूर्वीच्यातहाविरुद्ध असल्यामुळें तें बेकायदे-
शीरहि ठरलें असतें. आणि याशिवाय नाताळांतीलं कांहीं रहिवाशीहि या सरकारी
धोरणाविरुद्ध होते. कारण त्यांना स्वस्तहिंदी मजुरांची गरज होती. त्यांचे उद्यो-
गधंदे या मजुरांवर अवलंबून होते. याशिवाय दक्षिण आक्रिकन सरकाराविरुद्ध
हिंदुस्थान सरकारानेंहि या धोरणाला आक्षेप घेतला तो वेगळाच. अधिक हिंदी
लोकांची आयात दक्षिण आक्रिकेंत होऊं नये म्हणून एक बंदीचा कायदा पसार
करून आपल्या धोरणाचा पहिला भाग आफ्रिकन सरकारने दृश्य स्वरूपांत
आणला. हा कायदा अस्तित्वांत आल्यावरोवर उभयपक्षी युद्धाला तोंड लागलें.
हें दीर्घकाळपर्यंत मोठ्या कडाक्यानें चालले होतें. दक्षिण आफ्रिकेतील गोऱ्या
वसाहतवळयांनी आपल्या वर्णबंधूच्या कृतीचें अनुकरण करण्यास सुरुवात केली.
जगांतील कोठल्याहि भागांत झालें तरी अशा प्रकारच्या परिस्थितींत सर्व गोरे
लोक याच मार्गाचे अवलंबन करीत असतात. हा मार्ग म्हटला म्हणजे आपल्या
प्रतिपक्षाचा मन मानेल तसा छळ करून त्याला त्राही त्राही करावयास लावणे हा
होय. गोरे लोक स्वतःहून ज्यांना हलके समजतात, त्यांच्यामागे हात धुवून
लागण्याची त्यांची वहिवाट पिढीजात आहे. शुद्ध मजूरवर्ग वगळून बाकीच्या
वरिष्ठप्रतीच्या पांढरपेशा वर्गाला पद्धतशीर रीतीनें छळण्याचा उपक्रम त्यांनीं
सुरू केला. उद्देश इतकाच कीं दक्षिण आक्रिकेंत राहणे त्यांना असह्य होऊन
जावे. हेवा आणि दुष्टपणा यांनी जितके मार्ग सुचविले त्या साऱ्यांचा अवलंब
गोऱ्या वसाहतवाल्यांनीं केला होता. हिंदी लोकांवर कांहीं विशेष कर लादण्यांत
आले. त्यांच्या नांवाची नोंद सुरू झाली आणि तीहि त्यांना अत्यंत उपमर्दकारक
रीतीनें करण्यांत येत असे. अस्सल बदमाशाला योग्य अशा रीतीनें त्यांच्या
आगठयाचे ठसे घेण्यांत येत. भर चव्हाट्यावर हिंदी लोकांची अबु कोणीहि
घ्यावी. केवळ हिंदी म्हणूनच त्याला वाटेल त्या रीतीनें कोणीहि छळावें. हिंदु-
स्थानांत जन्म होणें, याहून दुसरें अधिक मोठे पातक जगांत कोणतेंहि नाहीं
असे हे गोरे वसाहतवाले भासवू लागले. जेथे कायद्याचा उपयोग सोईस्कर रीतीनें
करतां येण्यासारखा नव्हता तेथें दुसऱ्याच एका मार्गाचा अवलंब त्यांनीं केला.



१७
हा मार्ग आम्हां अमेरिकन लोकांसहि अपरिचित नाहीं. त्याचा स्वीकार मोठ्या
अकिमानानें आम्हीहि करीत असतो. गोऱ्या वसाहतवाल्यांनीं टोळ्याटोळ्यांनीं
फिरून हिंदी लोकांची छटालट करावी, त्यांची घरेंदारें जाळावी आणि, प्रसंगीं
एकाद्या माणसालाहि जिवंत (नाळून टाका, असा क्रम त्यांनीं धरला या गरीब
बिचाऱ्या हिंदी लोकांना जीव नकोसा करण्याच्या हेतूनें अमुळेलें गोष्ट कर-
ण्याचें गोऱ्या वसाहतवाल्यांनीं वाकी ठेवले नाहीं. आपल्या घरादारावर आणि
मालमत्तेवर तुळशीपत्र ठेवून दक्षिण आक्रिकेंतून निघून जाण्याशिवाय दुसरा कोण-
ताहि मार्ग गोऱ्या लोकांनी त्यांना मोकळा ठेवला नाहीं.

इ. स. १८९३ सालीं दक्षिण आफ्रिकेतील हिंदी लोकानी आपलें पुढारीपण
स्वीकारून आपल्या मदतीस धावण्याची विनंति गांधी यांस वेली. या विनंतीला
गांधी यांनींहि ताबडतोब मान दिला. आपले देशबांधव जगांतील कोणत्याहि
भागातंदुख भोगीत असले, तरी त्यांत वाटेकरी होणें, हें आपलें कर्तव्य आहे,.
किंबहुना हा आपला हक्कच आहे, असा गांधी यांच्या मनाचा निश्चय झाला होता.
यामुळें नाताळांतील हिंदी लोकांच्या हांकेस ओ देऊन इ. स. १८९३ सालीं ते
त्या प्रांतीं रहावयास गेले आणि इ. स. १९१३ पर्यंतचा बहुतेक साराकाळ
त्यांनीं तेथेंच काढला. प्रथम कायदेशीर रीतीनें भांडण्याचा उपक्रम गांधी यांनी
सुरू केला आणि ते चांगल्या प्रकारचे कायदे पंडीत असल्यामुळें प्रतिपक्षाच्या
सर्व भल्याबुऱ्या मार्गास विरोध करून न्याय कचेरीत त्यांनीं जय मिळविला. या-
नंतर युद्धाच्या पुढील अंकास सुरुवात झाली. दक्षिण आक्रिकेच्या एकंद रवसाह-
तीत हिंदी लोकांना राजकीय आणि सामाजिक हक्क गोऱ्या वसाहतवाल्यांच्या
बरोबरीनें मिळावे या उद्देशाने अप्रतिकाराचें वस्त्र हातीं घेऊन या लांब मुदतीच्या
युद्धास सुरूवात केली. आरंभापासून अखेरीपर्यंत हें एकच शस्त्र गांधी यांनी
हातीं धरलें होतें. हें युद्ध बराच काळ लांबले असतांहि दंडुक्याचा अवलंबगांधी
पक्षार्ने केला नाहीं. इतकेंच नव्हे तर सूड उगविण्याचे आणि उलट प्रहार कर-
ण्याचे प्रसंग चालून आले असतांहि त्या मोहाला गांधीपक्ष बळी पडला नाहीं.

हिंदी लोकांचे नेते आणि सल्लागार या नात्यानें आपल्या बांधवांस मदत कर-
ण्यासाठीं दरबान शहराच्या जवळच एका खुल्या जागी गांधी यांनी एक नवी
हिंदी वसाहत स्थापिली. या ठिकाणी पुष्कळ हिंदी लोकांस त्यांनीं एकत्र केले.
जमीन नांगरून उदरनिर्वाह करावयाचा आणि जन्मभर दरिद्री रहावयाचें अशा
शपथा आपल्या बांधवांकडून गांधी यांनीं घेवविल्या होत्या. या ठिकाणी राहून

पु. २

-हिंदी वसाहतवाल्यांनीं आफ्रिकन सरकाराविरुद्ध युद्धाचा उपक्रम शिस्तवार पद्ध-

तीनें सुरू केला. हा सारा दीर्घ काळ या लोकांना मोठ्या कष्टांत काढावा लागला.
प्रसंगीं त्यांना अन्नालाहि मोताद व्हावें लागे आणि घरादाराची राखरांगोळी
झालेली उघड्या डोळ्याने पहावी लागे. हिंदी लोकांचा मुख्य मार्ग म्हटला म्ह-

णजे संघटित हरताळ पाडावयाचा. हाच होता असें दिसते. शहरांतून आणि
खेड्यापाड्यातून कोणत्याहि कामाला हात लावू नये, असा उपक्रम सुरू झाला.
यामुळें दक्षिण आक्रिकेतील उद्योगधंदे आणि सामाजिक जीवन यांना पक्षघा-
ताचा झटका होऊन त्यांचे हातपाय क्रमाक्रमानें सुले पांगळे होऊं लागले. अशा
रीतीनें दक्षिण आफ्रिकेतील समाजपुरुषाच्या नाड्या एका मागून एक आखहू
लागल्या; तथापि हिंदी लोकांच्या या संपाचें स्वरूप गत इतिहासांतील संपाहून
एका बाबींत अगदीं वेगळें होतें हें लक्षांत ठेवले पाहिजे. प्रतिपक्ष अडचणींत
सापडला म्हणजे त्या संधीचा फायदा घेऊन त्यावर चोहों बाजूने तुटून पडावे,
आणि त्या संधीचा फायदा जितका लवकर आणि जितका अधिक घेता येईल,
तितका ध्यावा, ही पद्धत आजपर्यंत सर्वत्र मंजूर असल्याचें दिसलें; पण अशा
प्रसंगी गांधी यांनी अगदीं उलट मार्ग स्वीकारला. हें युद्ध चालू असतां आक्रि-
कन सरकार एकाद्या अनपेक्षित पेंचांत सांपडलें, तर लवकर विजय मिळविण्याच्या
बुद्धीने त्याची लांडगेतोंड न करतां गांधी यांनी ताबडतोब तहकुबी पुकारावी
आणि आपल्या शत्र-चया मदतीस धावून जावे. पेंचांत सांपडलेल्या शत्रूवर वस्त्र-

प्रहार करण्या इतका दुष्टपणा करण्याचें कार्य गांधीं यांच्या सात्विक बुद्धीला रुचले
नाहीं. १८९९ सालीं बोअर युद्ध सुरू झालें. त्याबरोबर गांधी यांनी आपलें
संपाचे शस्त्र ताबडतोब म्यानांत घातले आणि रुग्णशुश्रूषेकरता एक हिंदी पथक
त्यांनीं तयार केलें. युद्धसमासीपर्यंत हें पथक आपलें जीवदयेचे कार्य करीत
होतें आणि हें काम त्यांनीं इतक्या चोख रीतीनें बजावले कीं मुख्य सेनापती
या पथकाचा गौरवपूर्वक उल्लेख आपल्या खलित्यांत दोनवेळा केला. तोफखा-
त्याच्या भर माऱ्यांतह न डगमगता या लोकांनीं जीवावरची कामे केली हाणून
आफ्रिकन सरकारानें त्यांचे आभारहि मानले. इ. स. १९०४ सालीं जोहान्स-
वर्ग येथें हेगचा कहर उमळला, तेव्हांहि संप बंद करून गांधी यांनी एक इस्पि-
तळ उघडले आणि त्यांत वणीचा अथवा जातीचा विचार न करतां रोग्याची
शुभूषा ते करूं लागले. इ. स. १९०६ सालीं मूळच्या आफ्रिकन रहिवाशांनीं
नाताळांत बंडाची वावटळ उठविली. यावेळींहि आपलें युद्ध तहकूब करून जखमी



१ द.

लोकांच्या सेवेकरता एक पथक गांधी यांनी उभारलें. याप्रसंगी या पथकाला
करावें लागणारें काम युद्धातील कामापेक्षांहि अधिक अडचणीचें व अधिक
धोक्याचे होतें. या प्रसंगींहि नाताळच्या गव्हरनर साहेबांनी सार्वजनिक रितीने
गांधी यांचे आभार मानले आणि पुढें लवकरच संपाला पुन्हा सुरुवात झाली;
तेव्हां जोहान्सबर्ग येथील तुरुंगांत त्यांनीं गांधी यांची रवानगी केली. या एकंदर
दीर्घ काळांत गांधी यांजवर आपत्ति किती कोसळल्या, त्यांची मानहानी किती
प्रसंगीं झाली आणि त्यांजवर दुष्ट बुद्धीची आग किती वेळां कोसळली, या साऱ्याचा
हिशेब तुम्हास सांगणें मला अगदीं अशक्य आहे. तथापि अशा प्रसंगींहि गांधींच्या
क्षमाबुद्धीनें केव्हांहि कच खाल्ली नाहीं आणि तिने केव्हांहि पाठ दाखविली नाहीं.
त्यांना तुरुंगवास किती वेळां घडला, हें आकड्याना सांगतां येण्याजोगे नाहीं.
अशा वेळीं अंधार कोठडीची शिक्षा त्यांना किती तरी वेळां मिळाली आणि त्यांच्या
कोठडीच्या गजाला हातपाय किती वेळां तरी जखहून टाकण्यांत आले होते.
तुरुंगांतून ते बाहेर पडले ह्मणजे आडदांड गोऱ्या वसाहत वाल्यानी त्यांजवर
तुटून पडावे आणि ते बेशुद्ध पडेपर्यंत त्यांस मार द्यावा, असेहि प्रकार किती
वेळां तरी घडले. आतां हा मेला असें समजून गांधी यांना रस्त्याच्या कडेला
फेकून द्यावे आणि आपण पुढें चालते व्हावें. असा क्रम गोऱ्या वसाहत वाल्यानी
धरला होता. भर चव्हाठ्यावर गांधी यांची मानहानी करण्याचा प्रसंग गोऱ्या
लोकांनो कधींच वाया जाऊं दिला नाहीं आणि अशी मानहानी करण्याच्या
अगदीं अजब आणि अश्रुत अशा युक्तयाहि त्यांनीं शोधून काढल्या होण्या; पण
-या भयंकर प्रसंगांतहि गांधी यांचें सात्त्विक धैर्य अणू रेणूइतकेंहि ढळले
नाहीं. त्यांची समताबुद्धि त्यांना सोडून गेली नाहीं, त्यांच्या सहनशीलवृ-
तीला ओहोटी लागली नाहीं, त्यांचें प्रेममय अंतःकरण विषद झालें नाहीं,
-आणि टरमामुरत्ति यत्किंचितहि ढळली नाहीं. अशा रीतीनें वीस वर्षें ही उग्र तप-
श्चयी त्यांनीं अव्याहत चालविली होती आणि या दीर्घ काळाच्या शेवटीं विजय-
श्रीनं त्यांना अखेरीस माळ घातली. इ. स. १९१३ सालीं लर्ड हार्सिग यांनी
हें प्रकरण हातीं घेतलें. यांनी नेमलेल्या कमिशनाने आपल्या रिपोर्टांत गांधी
यांना अनुकूल मत दिलें आणि गांधी यांच्या बहुतेक साऱ्या मागण्या आफ्रिकन
सरकारास मान्य करावयास लावले. कोणतेंहि अकर्म न कातां, दंडाचा उपयोग
न करतां केवळ क्षमेचें शस्त्र हातीं धरून आणि शपूचे सारे अपकार समता बुद्धीनें
विसरून जाऊन केवळ लवेने-र याला खालीं पहावयास लावून नामोहरम केल्याचे

दुसरें उदाहरण मानवजातीच्या इतिहासांत मला तरी ठाऊक नाहीं. या साऱ्या:
गोष्टीचा विचार केला, म्हणजे मन आश्चर्यानें आणि कौतुकानें थक्क होऊन जातें.

गांधी यांच्या चरित्राच्या उत्तरार्धास इ. रम. १९१३ सालीं सुरुवात झाली
आणि या वेळीं त्याला अगदी पूर्ण भरती आली आहे. गांधी दक्षिण आफ्रिकेत
असतां इकडे हिंदुस्थानांत ब्रिटिश नौकरशाहीचें उच्चाटन करण्याकरतां चळवळ
सुरू होऊन हळूहळू तिची वाढहि होत होती. अशा प्रकारचे संक्रमण सुरू असतां
गांधी हिंदुस्थानांत आले आणि चळवळीचे आधिपत्य त्यांनीं स्वीकारले. पुढें
इ. स. १९१४ सालीं युरोपिय महायुद्धास सुरुवात झाल्यावरोवर हिंदुस्थानांतील
हालचाली गांधी यांनी बंद ठेवल्या. इंग्लंड अशा प्रकारे पेंचांत सांपडलें असतां
त्याजवर प्रहार करणें ह्मणजे शत्रूच्या पाठीवर प्रहार करण्याइतकेंच नामर्दपणाचें
आहे, असें गांधी यांचें मत आहे. व्यक्ति काय अथवा राष्ट्र काय शत्रू पेंचांत
सापडला असतां त्याजवर प्रहार करणें हें नीतिदृष्ट्या गांधी यांना साखेच गहर्णीय
वाटतें. या कारणानें महायुद्ध सुरू असतां गांधी यांनी मोठ्या उत्साहानें ब्रिटिश.
साम्राज्यास आपणाकडून होईल ती मदत केली. मात्र असें करतांना आपल्या
धार्मिकइ८ तत्यींणी ८न? ८२२७: याच वेळेच्या सुगगस२नानक पुन्हा '

माचा जोकर केला, त्यामुळें तिला ताबडतोब प्रत्युत्तर देणे गाव? यात५पडलें. ताबडतोब चळवळ सुरू करून असहकाराचें तत्व जोराने प्रचारांत आण
ण्यास त्यांनीं सुरुवात केली. या प्रचंड चळवळीच्या जबर धक्वघाने ब्रिटिश सा

लें?
८.७.दु हे. ३ म्हणतात, ८ बळी८८

जोपर्यंत सोडीत नाहीं, तोपर्यंत मी त्यांचा कट्टा शत्रु आहे, ही गोष्ट त्यांनी
पक्की ध्यानांत धरावी. आम्हास न्याय देऊं नये, अशी या सरकारची कितीहि
इच्छा असली, तरी त्याला न्याय द्यावयास लावणे हें माझें साध्य आहे आणि हें
साधण्याकरतां त्याजवर प्रहार करून त्याला मी ललें करीन. माझें अखरचें साध्य
'हेंच. या नौकरशाहीचें जीवित्व पेंचांत सांपडलें आणि ती नामशेष होण्याच्या
मार्गाला लागली, तरी त्याची मला पर्वा नाहीं. तिची इतकी वेळ येईपर्यंत ति-
च्याशीं मुझण्याचा मार्ग मी बुद्धिःपुरस्सर स्वीकारला आहे. '

कायद्याच्या दृष्टीने पाहता ही भाषा राजद्रोहाची आहे, हें कोणालाहि उघड
दिसणारें आहे आणि खुद्द गांधींनाहि ही गोष्ट समजत नाहीं, असें नाहीं. हिंदु-
स्थानातील फौजदारी कायद्याखालीं न्याय कचेरीत त्यांना उभे केलें, तर हा
आरोप त्यांना नाकारता येणार नाहीं, हें उघड आहे व हें त्यांना स्वतःलाहि
ठाऊक आहे; पण यावर ते उत्तर देतात. ' चालू नौकरशाहीवद्दल लोकांच्या
मनांत इतका तीव्र असंतोष उत्पन्न व्हावा, कीं अशा प्रकारच्या सरकारशी सह-
कारिता करून त्याचें गाडे चालू ठेवण्यास सहाय्य करणें ही गोष्ट लोकांस ला-स्पद वाटली पाहिजे. लोकांचा विश्वास, आदर बुद्धि आणि सहाय्य ही संपादन
करण्याचा हक्क ज्या सरकाराने निखालस गमाविला आहे, त्याजविरुद्ध अप्रीति
उत्पन्न करणें, हाच माझ्या भाषणांचा उघड उद्देश आहे. '

ब्रिटिश सत्तेविरुद्ध अशा प्रकारे प्रचंड चळवळ गांधी यांनी चालविली असतां
तिच्यांत इंग्रज लोकांबद्दल द्वेषबुद्धि उत्पन्न होऊं न देण्याबद्दल आणि ही चळवळ
अकलंकित ठेवण्याबद्दल गांधी यांनी खबरदारी घेतली आहे, हें लक्षांत ठेवण्या-
सारखे आहे. जर्मनीशी महायुद्ध चालू असतां, जर्मन सरकार आणि जर्मन प्रजा
यांची सरमिसळ करून वड्याचे तेल वांग्यावर काढण्याचा मोह आपणापैकी
बहुतेकांस पडला होता; पण या दोषापासून अद्यापि गांधी अगदीं अलिस राहिले
आहेत. ते म्हणतात, ' ब्रिटिश लोकांवर माझे प्रेम आहे आणि त्यांच्या सह-
वासाची मला गरज आहे, हें मी प्रांजलपणे त्यांना कळविनोर पण या गोष्टी
अगदीं बरोबरीच्या नात्याने आणि हिंदी लोकांच्या स्वाभिमानास धक्का न लागेल
याच अटींवर झाल्या पाहिजेत. '

पूर्वीच्या क्रांत्या आणि ही क्रांति यांतील दुसरा मोठा फरक म्हणजे सशस्त्र

प्रतिकाराचा अभाव हा होय. जुलूम अथवा दंडुकेशाही यांचे नांवसुद्धां या चळ-
बळीत नाहीं. शांततापूर्वक चळवळ हेंच नांव या चळवळीने.घेतलें असून हिच्या

दुसरें उदाहरण मानवजातीच्या इतिहासांत मला तरी ठाऊक नाहीं. या साऱ्या
गोष्टीचा विचार केला, म्हणजे मन आश्चर्यानें आणि कौतुकानें थक्क होऊन जातें.

गांधी यांच्या चरित्राच्या उत्तरार्धास इ. स. १९१३ सालीं सुरुवात झाली
आणि या वेळीं त्याला अगदीं पूर्ण भरती आली आहे. गांधी दक्षिण आफ्रिकेत
असतां इकडे हिंदुस्थानांत ब्रिटिश नौकरशाहीचें उच्चाटन करण्याकरतां चळवळ
सुरू होऊन हळूहळू तिची वाढहि होत होती. अशा प्रकारचे संक्रमण सुरू असतां
गांधी हिंदुस्थानांत आले आणि चळवळीचे आधिपत्य त्यांनीं स्वीकारले. पुढें
इ. स. १९१४ सालीं युरोपिय महायुद्धास सुरुवात झाल्याबरोबर हिंदुस्थानातील
हालचाली गांधी यांनी बंद ठेवल्या. इंग्लंड अशा प्रकारे पेंचांत सांपडलें असतां
त्याजवर प्रहार करणें ह्मणजे शत्रूच्या पाठीवर प्रहार करण्याइतकेंच नामर्दपणाचे
आहे, असें गांधी यांचें मत आहे. व्यक्ति काय अथवा राष्ट्र काय शत्रू पेंचांत
सापडला असतां त्याजवर प्रहार करणें हें नीतिदृष्ट्या गांधी यांना साखेच गहर्णीय
वाटतें. या कारणानें महायुद्ध सुरू असता गांधी यांनी मोठ्या उत्साहानें ब्रिटिश.
साम्राज्यास आपणाकडून होईल ती मदत केली. मात्र असें करतांना आपल्या
धार्मिक तत्वांचें उल्लंघन त्यांनीं केलें नाही.

युद्धाची परिसमाप्ति होतांच गांधी यांनी आपल्या चळवळीचे निशाण पुन्हा
उभारले' ब्रिटिश नौकरशाहीनें याच वेळेच्या सुमारास हिंदी प्रजाजनावर जुळ-
माचा जो कहर केला, त्यामुळें तिला ताबडतोब प्रत्युत्तर देणे गांधी यांना भागच.
पडलें. ताबडतोब चळवळ सुरू करून असहकाराचें तत्व जोराने प्रचारांत आण-
ण्यास त्यांनीं सुरुवात केली. या प्रचंड चळवळीच्या जबर धक्ष्याने ब्रिटिश सा-
खाज्य पायापासून डळमळू लागलें आहे. गांधी यांच्या नेतृत्वाखाली चाललेली
ही चळवळ ह्मणजे एक प्रचंड राज्यक्रांतीच आहे; पण आजपर्यंत इतिहासाला
जितक्या कांत्या ठाऊक आहेत, त्यांच्याशी या क्रांतीचे कोणतेंहि साम्य नाहीं
पूर्वीच्या कांत्या आणि ही चालू क्रांति यांत मुख्यतः चार बाबतींत भेद आहे.

पहिली बाब ही कीं हिंदुस्थानांतील ब्रिटिश नौकरशाहीच्या विरुद्ध ही चळ-
वळ अगदीं उघडपणे आणि तितक्याच निष्ठुरतेनें चाललेली आहे या चळवळींत
लपवालपवीचा प्रकार मुळींच नाहीं. परकीयांच्या सत्तेतेबरोबर अवरयपणे
येणारी दुष्टता आणि अन्याय यांच्या तडाक्यांतून हिंदी लोकांना मुक्त करणें
हाच आपला हेतु आणि दृढ निश्चय आहे, असें गांधी यांनी अगदीं मोकळ्या
मनानें जाहीर केले आहे. ते म्हणतात, ' आपली अन्याय बुद्धि चालू सरकार

जोपर्यंत सोडीत नाहीं, तोपर्यंत मी त्यांचा कट्टा शत्रु आहे, ही गोष्ट त्यांनीं
पक्की ध्यानांत धरावी. आम्हास न्याय देऊ नये, अशी या सरकारची कितीहि
इच्छा असली, तरी त्याला न्याय द्यावयास लावणें हें माझें साध्य आहे आणि हें
साधण्याकरतां त्याजवर प्रहार करून त्याला मी ललें करीन. माझें अखरचें साध्य
हेंच या नौकरशाहीचें जीवित्व पेंचांत सांपडलें आणि ती नामशेष होण्याच्या
मार्गाला लागली, तरी त्याची मला पर्वा नाहीं. तिची इतकी वेळ येईपर्यंत ति-
ष्याशी सुझण्याचा मार्ग मीं बुद्धिःपुरस्सर स्वीकारला आहे.

कायाच्या दृष्टीने पाहता ही भाषा राजद्रोहाची आहे, हें कोणालाहि उघड
दिसणारे आहे आणि खुद्द गांधींनाहि ही गोष्ट समजत नाहीं, असें नाहीं. हिंदु-
स्थानातील फौजदारी कायद्याखालीं न्याय कचेरीत त्यांना उभे केलें, तर हा
आरोप त्यांना नाकारता येणार नाहीं, हें उघड आहे व हे त्यांना स्वतःलाहि
ठाऊक आहे; पण यावर ते उत्तर देतात. ' चालू नौकरशाहीवद्दल लोकांच्या
मनांत इतका तीव्र असंतोष उत्पन्न व्हावा, कीं अशा प्रकारच्या सरकारशी सह-
क्रारिता करून त्याचें गाडे चालू ठेवण्यास सहाच करणें ही गोष्ट लोकांस लत्या-
स्पद वाटली पाहिजे. लोकांचा विश्वास, आदर बुद्धि आणि सहा ही संपादन
करण्याचा हक्क ज्या सरकारानें निखालस गमाविला आहे, त्याजविरुद्ध अप्रीति
उत्पन्न करणें, हाच माझ्या भाषणांचा उघड उद्देश आहे. '

ब्रिटिश सत्तेविरुद्ध अशा प्रकारे प्रचंड चळवळ गांधी यांनी चालविली असतां
-तिच्यांत इंग्रज लोकांबद्दल द्वेषबुद्धि उत्पन्न होऊं न देण्याबद्दल आणि ही चळवळ
अकलंकित ठेवण्याबद्दल गांधी यांनी खबरदारी घेतली आहे, हें लक्षांत ठेवण्या-
सारखे आहे. जर्मनीशी मह;युद्ध चालू असतां, जर्मन सरकार आणि जर्मन प्रजा

यांची सरमिसळ करून वड्याचे तेल वांग्यावर काढण्याचा मोह आपणापैकी
वहुतेकांस पडला होता; पण या दोषापासून अद्यापि गांधी अगदीं अलिस राहिले
आहेत. ते म्हणतात, ' ब्रिटिश लोकांवर माझे प्रेम आहे आणि त्यांच्या सह-
वासाची मला गरज आहे, हें मी प्रांत्रलपणें त्यांना कळवितो; पण या गोष्टी
अगदीं बरोबरीच्या नात्यानें आणि हिंदी लोकांच्या स्वाभिमानास धक्का न लागेल
याच अटींवर झाल्या पाहिजेत. '

पूर्वींच्या कांत्या आणि ही क्रांति यांतील दुसरा मोठा फरक म्हणजे सशस्त्र

प्रतिकाराचा अभाव हा होय. जुलूम अथवा दंडुकेशाही यांचें नांवसुद्धां या चळ-
बळीत नाहीं. शांततापूर्वक चळवळ हेंच नांव या चळवळीनें घेतलें असून हिच्या



ध्वजेवरहि सूत्र हेंच आहे. गांधी हे स्वतः अप्रतिकाराच्या तत्वाचे कट्टे पुरस्क--
कर्ते आहेत, ही गोष्ट दक्षिण आपि?केंत त्यांनीं सिद्ध केल्याचे आपणास ठाऊक
आहेच आणि तेथल्याप्रमाणेच हिंदुस्थानांतहि केवळ शांततेच्याच मागीने ते एक
तर विजय मिळवितील अथवा तसें न घडल्यास नामशेष होऊन आतील. ते म्हण-
तात, '' दंडनीतिमूलक घडामोडी युरोपांत अनेक झाल्या. युरोपांत या नीतीने
कांहीं कार्यभाग केला असला, तरी हिंदुस्थानांत ती सर्वथा निरुपयोगी आहे.
आमचे युद्ध आह्याला अधिक पवित्र शस्त्राने अधिक उच्च भूमिकेवर आरूढ होऊन
चालविले पाहिजे. याकरता या परमेश्वरद्रेष्टयाशी आपण भक्तिमान झालें पाहिजे.
त्यांच्या असत्याचा प्रतिकार आपण सत्याने केला पाहिजे. त्यांची छचेगिरी
आणि दुटप्पीपणा यांच्याविरुद्ध मोकळेपणा आणि साधेपणा ही हत्यारे आपण
उभी केली पाहिजेत. त्यांच्या भीतिमूलक दमननीतीला शौर्याने आणि अत्यंत
सहनशीलतेनें प्रति जवाब दिला पाहिजे. त्याच प्रमाणें आपल्याबाजूचे जे नसतील
त्याजवर कोणत्याहि प्रकारचा बडम आपण करतां कामा नये.' '

लेनीन यांनी हेंच शास्त्र तंतोतंत पाळले असतें, तर आज केवढी मजा
झाली असती! गांधी म्हणतात, ' आपल्या आसेष्ठांचें जीवित आपणाला जितकें
प्रिय आणि पवित्र वाटतें तितकेच इंग्रज लोकांचें आणि त्यांच्या नौकरीतील
अधिकारीवर्गाचे जीवितहि आपणास पवित्र वाटलें पाहिजे. ' आर्यलंडां-
तील सिनफीन पक्षानें हा उपदेश अमलांत आणला, तर आज आर्यलंड किती
शुद्ध बनून जाईल याचा विचार करा. गांधी आणखी म्हणतात, ' हिंदुस्थानाने
तरवार पसंत केली, तर हिंदी मनुष्य य-। नात्याने माझ्या जीविताची इतिश्री
झाली असें मी समजतो हिंदुस्थान ही माझी मातृभूमि आहे, असें म्हणण्यांत
वाज मला मोठा अभिमान वाटतो; पण त्यानें तरवार हातीं धरली तर असा
अभिमान चाळगण्यांस मला यत्किंचितहि जागा उरणार नाहीं? अशा रीतीनें
अप्रतिकाराचें तत्व हिंदुस्थानांत आरूढ करण्याचें कारण हिंदु लोकांचें दौर्बल्य हें
नव्हे असें गांधी ठासून सांगतात. उलट ते असेहि म्हणतात कीं नौकरशहि।च्या
दमननीतीला पुरून उरेल, इतकें सामर्थ्य आमच्या आगी आहे, यामुळेंच -१त-
कराचे कारण आम्हास नाहीं. गांधी म्हणतात, ' अप्रतिकार हें दुबळ्याचे शस्त्रन-
सून वीर पुरुषाचे आहे, असें माझे मत आहे. हातांत कोणतेंहि शस्त्र न घेता
उघड्या छातीने जो मृत्युमुखीं जातो, तोच खरा वीर आहे, असें मी समजत
अगदीं अशस्त्र होऊन आपल्या शचणसमोर जो उभा राहू शकतो, तोच खरा बल



वान शिपायी आहे. हिंदुस्थान देश असाच समर्थ आणि शक्तिमान आहे, म्हणू
नच त्यानें दंडाचा अवलंब करूं नये असें मी म्हणतो. हिंदुस्थानाला शस्त्राची गरज
नाहीं. शास्त्रास्त्रे आपणास हवी असा भास आपल्या चित्ताला केव्हा केव्हा होतो,
याचें कारण त्यावेळीं आपण ह्मणजे नुसते हाडामांसाचे गोळे आहीं, असा श्रम
आपल्या चित्ताला झालेला असतो हें होय. मी म्हणजे शरीर, असें वाटणे हेंचखरें
दौर्बल्य. आपणाला चैतन्यमय आत्मा असून तो अविनाशी आहे, ही गोष्ट हिंदु-
स्थानाने जाणली पाहिजे. जडउष्टि सारी एकवटून आपणावर उठली, तरी
आपल्या आत्म्याचा नाश करण्याचें सामर्थ्य तिला नाहीं. एवढेच नव्हे, तर या
जडशक्तीला पायाखाली तुडवून आपलें चैतन्य तिच्या हद्दीबाहेर जाऊं शकत्रे
हें तत्व हिंदुस्थानानें ओ ळखलें पाहिजे.'

'दंडाचा अवलंब न करणें, हा सत्यमार्ग आहे, अशी माझीखात्री असल्यामुळेंच
त्याच्या प्रचाराचा उपदेश मी करतो दंडनीतीने न्याय्यमार्ग स्वीकारणे हा न्या-
यच नव्हे, तर स्वतःचें बलीदान करून न्यायारूढ होणें हेंच मानवजातीला उचित
आहे. दंडापेक्षां क्षमा हें पुरुषार्थांचे अधिक उज्वल शस्त्र आहे. क्षमा हें वीराचें
भूषण आहे. ' गांधी यांच्या चळवळीतील ही अणे प्रमुख असल्यामुळेंच आपलें
हें युद्ध ह्मणजे धर्मयुद्ध आहे, असें ते म्हणतात. दंडत्याग हा केवळ तात्पुरता
उपाय म्हणून नव्हे, तर तोच एक खरा मार्ग आहे, असा गांधी यांच्या बुद्धीचा
निश्चय आहे. चिरकालिक स्वरूपाचा विजय आपणास मिळवावयाचा असेल, तर
त्याला हा एकच मार्ग आपणास मोकळा आहे. ते म्हणतात, ''दंडाचा पूर्ण अभाव
हीच विजयाची पहिली कसोटी आहे. दंडाचे अस्तित्व शिल्लक असेपर्यंत विजय
झाला म्हणतां येत नाहीं. जीविताचा आणि वित्ताचा नाश करण्याचा मार्ग हिंदु-
स्थानाने पत्करला, तरी त्याचा उपयोग काय? खरामार्ग हटला म्हणजे अत्यंत
सहनशीलतायुत्त' अप्रतिकार हाच होय. विश्वघटनेचें आदिवीड काय आहे, हें
ज्याला समजत असेल, त्याच्या लक्षांत या मार्गाचे रहस्य अगदीं सहज येईल.
विश्वबंधनें मूलतः जडरूप नसून तीं शुद्ध चैतन्यमय आहेत, हा मुख्य मुद्दा ल-
क्षात आला ह्मणजे अप्रतिकाराचें रहस्य आपणासमोर ढळढळीत उभे राहील आणि
क्रोधाचा शब्द उबारण्याचे अथवा तरवार परजण्याचे कारणच आपणास नाहीं,
Kएंहि आपणास समजेल. फार काय, पण कोणाविरुद्ध एक वोटहि उभे करण्याची
इच्छा आपणास होणार नाहीं. '

या दंडत्याग नीतीत आणखीहि एक पुढची पायरी आहे. केवळ दंडाचा



२४
त्याग केला म्हणजे त्यांत सर्व आलें असें नाहीं. केवळ सहनशीलतेने सर्व दुःखें
गिळून बसणें हें या तत्वाचे एकच अंग आहे, आणि यापुढें याचे दुसरें आग पुरू
षार्थाचे आहे. हें आग असहकारिता हें होय. सहनशक्तीची क्रिया ही परोक्ष
स्वरूपाची अथवा अव्यक्त किया होय. तिच्यापुढील पायरी अपरोक्ष अथवा
प्रत्यक्ष क्रिया असहकारिता ही होय. याकरताच हिंदुस्थानांतील नोकरशाहीचा
गाडा ज्या क्रियांवर चालतो, त्या क्रियांत तुम्ही कोणताहि भाग घेऊं नका,
असा उपदेश गांधी आपल्या अनुयायांना करतात. ज्या राजकीय अथवा सामा-
जिक क्रिया नौकरशहित्यया जीविताला अत्यावश्य आहेत, त्यांत हिंदवासियाद
कोणताहि भाग घेऊं नये, असा गांधी यांचा उपदेश आहे. याकरता इंग्रजी
वस्तूंचा त्याग करण्यास ते सांगतात. हा त्याग पूर्णतेस पोहोचला म्हणजे नौका-
-रशाहीच्या अमलाच्या साऱ्या नाड्या आखडून तिला सत्रिपात होईल, हें उघड
आहे. हें उद्दिष्ट साधण्यान?रतां सरकारी कौसिलात प्रवेश न करणें, हिंदी वकि-
लानी न्यायकचेऱ्यांवर बहिष्कार घालणे, आणि आईबापांनी सरकारी शाळांत
आपर्ला मुले न पाठविणें हे उपाय गांधी यांनी सुचविले आहेत. -त्याचप्रमाणे
बहुमानदर्शक सरकारी पदव्यांचा त्यागहि त्यांना इष्ट वाटतो. युवराजांची स्वारी
हिंदुस्थानांत येईल, तेव्हां त्यांच्या आदरसत्काराच्या भानगडींत कोणीहि पडूं
नये, असें गांधी यांचें म्हणणें आहे. यचयावतू इंग्लिश मालावर बहिष्कार
घालावा, असेहि कांहीं लोकांचें म्हणणें होतें; पण गांधी यांस हें म्हणणें पसंत
पडलें नाहीं.

गांधी यांचें हें मत विस्तृत प्रमाणावर प्रत्यक्ष सुष्टींत वावरू लागलें तर हिंदु-
स्थानातील इंग्रजी अमलाचा नायनाट होईल हें उघड आहे. हेमलॉक नांवाच्या
विषाने साक्रेटिसाचा अवयवामागून अवयव गारठत जाऊन ज्याप्रमाणें अखेरीस
तो संयुमुरवी पडला, त्याचप्रमाणें इंग्रज नौकरशाहीचा एकेक अवयव थंड
पडून तीहि यमधार्मी जाईल. जगाच्या नजरेस आजपर्यंत जो चमकार कधींहि
पडला नाहीं, तो शांततामय क्रांतीचा चमत्कार अशा रीतीनें जगाच्या नजरेस
पडेल.

हिंदुस्थानांतील आचार, विचार आणि तत्वज्ञान यांच्या दीर्घकालीन परंपरेचे
विशिष्ट तत्व लक्षांत घेऊन त्याच्या अनुरोधानें हिंदुस्थानाची नैतिक आणि धार्णिक
उन्नति करण्याचें कार्य याबरोबरच सुरू करून गांधी यांनी आपल्या या मह-
त्वाच्या चळवळीवर जणूं काय मुकुट चढविला आहे. याच उद्देशानें शक्य तेथ



पर्यत पाश्चात्य संस्कृतीची डाय हिंदुस्थानापासून ०असा यत्न ते करतात.

मजूरवर्गाची गुलामगिरी, जडवादाचा पूर्ण आगिकार-आणि पाश्चात्यांची लक्ष्मी
पूजनाची हौस आणि या साऱ्या परंपरेमुळें उद्भवणारी बुद्धे यांजपासून हिदुथा-
नाला अलिप्त करण्याचा त्यांचा हेतु आहे. हिंदुस्थानांत जातिभेदामुळें जे अनेक
तट समाजांत पडले आहेत, त्यांचा उच्छेद करून तेथील जनतेचा एफ सुसंघटित
समाज बनविणे, ही या कार्याची परहिली पायरी आहे. याच हेतूनें धर्माधर्मांनील
भेद आणि जातिभेद यांचें उन्मूलन त्यांनी चालविले आहे. हिंदु आणि मुसल
मान या दोन विधर्मीयांनीं पूर्ण बंधुभावानें एकत्र नांदावे, असा त्यांचाय- मऊ
आहे. हिंदुस्थान देश साऱ्या जगाला आदर्शवत होऊन बसेल, आणि हेंच त्याचें
नियुक्त कार्य आहे, असा गांधी यांचा पूर्ण विश्वास आहे. गांधी हे कल्पना.
सृष्टीत तरंगणारे असले, तरी ते व्यवहारकुशलहि आहेत. त्यांची कल्पनाफ ष्टोःउए

केवळ एकांगी नाही. केवळ एकाद्या देशाकरता अथवा एकाद्या मानवकुल:ऊग्तां व
अमुक एक गोष्ट करावी, असें त्यांना वाटत नाहीं. असलीं पार्थिव बसने त. इन
त्यांच्या कल्पनाउष्टीनें पलीकडे वडाप केलें आहे. साऱ्या मनुष्यजानार्ने एवु
कुटुंबाप्रमाणे एकत्र नांदावे अशी त्यांची इच्छा आहे. डोंगर आणि नद्या यात्री
त्यांच्या दिव्य साध्यांत खंड उत्पन्न केलेला नाहीं. ते म्हणतात, ' माझ्या धर्माला
पर्यंतांची अथवा समुद्राची बंधने नाहीत. भूगोलरचनेंतील विशिष्ट तच त्यांच्या
प्रसाराआड येऊ शकत नाहीं. या माझ्या श्रद्धेत कांहीं खरा जिवटपणा असेल तर
माझी प्रेमभावना हिंदुस्थान सोडून त्याच्या बाहेरहि जाऊं शकेल.'

महात्मा गांधी हे अशाप्रकारचे गृहस्थ आहेत. आपल्या कल्पनावटीची
आणि ध्येयाची पूर्ण जाणीव हृदयांत सदोदित बाळगून आपल्या सामान्य बाब.
यांत ते रहात आहेत. गांधी हे एका गांवाहून दुसऱ्या ठिकाणीं जावयास निघा ३
झणजे वेळीं पन्नास पन्नास हजार लोकांचे समुदायत्यांच्याभोंवतीं जमतात. त्याचा'
एकादा शब्द तरी कानीं पडावा हाणून मोठ्या उत्सुकतेनें ते वाट पाहतात. एकाद्या
छेड्यांत अथवा एकाद्या शेतांत रात्रीचा मुक्काम त्यांनीं केला; तर तेथें ताबडतोब
मोठी यात्रा जमते. एकाद्या पवित्र मानलेल्या स्थळाकडे ज्याप्रमाणें यात्रेकरूंच्या मुंडी
धांव घेतात, त्याच प्रमाणें गांधींच्या मुक्कामाच्या ठिकाणाकडे प्रचंड लोक.
समुदाय जमा होऊन त्या जागेला पवित्र स्थळाचे रूप प्राप्त होतें. गांधी हे
पूर्णत्व पावलेले आणि विश्वरूप झालेले महात्मा होत, असा हिंदी लोकांचा
विश्वास आहे आणि हा विश्वास अस्थानी नाहीं, असें दिसते.. राजकारणांच्या



धावतींत गांधी हे लेनीन इतकेच कठोर आहेत. लेनीनचे पाय ज्याप्रमाणें
सामान्य भूमि कधींहि सोडीत नाहींत, त्याचप्रमाणें गांधीहि या बावतींत
व्यवहाराला पक्के चिकटून आहेत. आपलें साध्य प्रत्यक्ष सुष्टींत आणण्याकरता
लेनीन जितक्या चिकाटीनें धडपडतात, तितक्याच चिकाटीने गांधीहि आपलें
अंगीकृत कार्य करीत आहेत; पण लेनीनप्रमाणे त्यांची बुद्धि रजोगुणी नाही,
हें लक्षांत ठेवले पाहिजे. लेनीन यांची रजोगुणी बुद्धि प्रसंग पडला म्हणजे
तमोगुणाचा आश्रय करते; पण गांधी -यांची व्यवहारांतली रजोगुणी बुद्धि
व्यवहार सुटल्याबरोबर शुद्धसत्वाच्या निरामय वातावरणांत प्रवेश करते. रोमेन
रोलंड यांजप्रमाणें या पवित्रस्थळीं वास करून तेधून व्यवहाराचे नियमन ती
करीत असते. शुद्ध चैतन्याचा आश्रय रोमेन रोलंड यांची बुद्धि ज्याप्रमाणें सोडीत
नाहीं, त्याच प्रमाणें गांधी यांच्या बुद्धीलाहि या शुद्ध पुण्यमय वातावरणाचा
विसर पडत नाहीं. रोलंड यांचा विचार मनांत येण्याबरोबर मला टॉलस्टॉय
यांच्या मूर्तीचे स्मरण होतें. लेनीन यांच्या आठवणीबरोबर नेपोलियन मला
दिसूंलागतो आणि गांधी यांचा विचार चित्तांत येतांच माझ्या मनःचद्धपुढें मूर्तिमंत
येशु;खस्त उभा राहतो. खिस्ताच्या जीवितयात्रेची पूनरावृत्ति येथें दिसूं लागते.
खिस्ताचेच शव्द गांधींच्या मुखाने पुन्हा ऐकू येऊ लागतात. खिस्ताप्रमाणेंच
गांधी देहदंड भोगीत आहेत. मनुष्यजातीनें उन्नतिमार्गाला लागावे म्हणून
खिम्ताप्रमाणेंच आपल्या जोबाची आटापीट ते करीत आहेत आणि आपलें हें
स्वर्गीय साम्राज्य पृथ्वीवर स्थापन करण्याचा उद्योग करीत असतां, ते वीराला
उचित अशा स्थितांत देह सोडतील.

आपल्या शिष्यमंडळीसह येशुखिस्त कोठे परगावी जात असतां त्याच्या शि-
ध्यमंडळींत मोठा वादविवाद सुरू झाला म्हणून त्यानें चवकशी केली; तेव्हां
एका शिव्याने म्हटलें, सर्वश्रेष्ठ मनुष्य कोण -न- आमचा वाद चालला आहे.
त्यावर खिस्तानें उत्तर दिलें, ' सर्वांच्या शिरोभागी बसण्याची ज्याची इच्छा
असेल, त्याने सर्वाची सेवा करावी.' खिस्ताच्या या उत्तराची आठवण आजच्या
या प्रसंगीं झाल्यावांचून रहात नाहीं.

रे. जान हेन्स हो
( २)

हिदुस्थानचे सांप्रतचे पुढारी गांधी यांजबद्दल कोणाचें स्वतंत्र मत कसेंहि असलें;
तथापि ते एक विशेष नांवाजण्यासारखे गृहस्थआहेत, याबद्दल कोणीहि शंका घेणार
नाहींत. गांधी यांचें अद्वितीयत्व त्यांच्या विशिष्ट दानतींत आणि त्यांच्या कार्यप-
द्धतींत आहे. आजपर्यंत हिंदुस्थानांत जितके पुढारी होऊन गेले,त्या सर्वांच्या कार्य-



पद्धतीहून गांधी यांची पद्धत सर्वथा वेगळी आहे. सामान्यतः कोणताहि राज-
कारणी पुरुष अथवा सामान्यराजकीय चळवळ्या ज्या हेतूनें आपल्या कार्यास
आरंभ करतो, तसल्या प्रकारच्या हेतूनें गांधी यांना त्यांच्या कार्याची प्रेरणा
झालेली नाहीं. सामान्य चळवळ्यांचे उद्देश गांधी यांना कर्मप्रवृत्तीकडे नेण्यास
मुळींच उपयोगी पडत नाहींत. सामान्य राजकारणी मनुष्याची जी दानत आ-
पल्या अनुभवास नेहमी येते, तिच्या अगदीं उलट गांधी यांची मनःप्रवृत्ति आहे.
अशाप्रकारें आजपर्यंतचे आखीव मागं सोडून गांधी अगदीं उलट दिशेनें जात
असतांहि स्वबांधबांवर त्यांचें जें अनुपमेय वजन पडलें आहे, त्यामुळेंच गांधी
यांची ही विशिष्ट मनःप्रवृत्ति विशेष आदरणीय झाली आहे. आजपर्यंतचा चालू
रस्ता सोडून आणि त्याच्या उलट दिशेनें जाऊनहि गांधी यांना एवढे अतुल
महत्व कसे प्रात झालें, याचा विचार करणें अवश्य आहे. पूर्वेकडील एका ब्रिटि-
शप्रांताचा गव्हर्नर बोलतां बोलतां एकदा म्हणाला, ' गांधी हा बहकलेला आणि
भयंकर साधु पुरुष आहे. ' गांधी हे सत्पुरुष आहेत, या गोष्टीबद्दल त्यांचे शत्रु
आणि मित्र या दोघांचीहि एकवाक्यता आहे, हें लक्षांत ठेवण्यासारखे आहे;
आणि गांधी हे साधु पुरुष असल्यामुळेंच हिंदुस्थानांत आज त्यांना अतरव महत्व
प्राप्त झालें आहे.

' गांधी हा एक सत्पुरुष हिंदुस्थानांतील ब्रिटिश साम्राज्याला .मोठा भयकर
आव आहे. ' असे गांधी यांचें वर्णन अमेरिकेतील एका मासिकानें केले आहे.

जून ब्रिटिकेवळ एकच व्यक्ति आपल्या कडक आचरणाने आणि उग्र तपश्च श
साधचियासारख्या अफाट आणि शक्तिमान साम्राज्याचें शमुत्व करूं शकतें? हा
नुसता देखावाहि किती मननीय आहे बरें? डबूक ऑफ नाट यांची स्वारी
हिंदुस्थानांत गेली असतां निरनिराळ्या प्रांतांतील मोठमोठी शहरे त्यांच्या आग-
मनाच्या वेळीं ओस पडल्यासारखीं कशी दिसत होतीं, यांची हकीकत आतां
सर्वास कळून चुकलीच आहे. हिंदुस्थानातील सामान्य जनतेच्या मनांत राज-
घराण्यांतील पुरुषाबद्दल विशेष आदर वसत असतो. ही आदरद्धि आजकालची
नसून फार प्राचीन काळापासून राजभक्तीबद्दल हिंदुस्थानदेश प्रसिद्ध आहे. ही
गोष्ट लक्षांत घेतली म्हणजे डबूकसाहेबांस मिळालेल्या या विलक्षण सत्काराचे
रहस्य वाचकांच्या ध्यानी येईल. विशेषतः जार्ज बादशहा हिंदुस्थानांत गेले होते,
तेव्हां त्यांचा शहरोशहरीं झालेला प्रेमाचा आणि थाटमाटाचा आदरसत्कार आणि
डघकसाहेबांचा हा अनादर यांतील फरक कोणासहि मनत्रीय वाटल्यावाचून



राहणार नाहीं. आतां या फरकाला आणखी एका वावींत विशेष महत्वाच स्वरूप
प्रास होतें. खुद्द बादशहाचा चुलता जात असतां जे रस्ते निर्मक्षिक होते, त्याच
.रस्त्यानें गांधी जाऊं लागले, म्हणजे एकाद्यास उभे राहण्णपुरती जागाहि दुष्कर
होते, असा हा विलक्षण फरक कशाने झाला? खुद्द राजधानीच उदाहरण पहा.
गांधी यांची स्वारी दिल्लीला गेली, तेव्हां पाऊण लास्यावर माणूस दिलीच्या स्टे-
शनावर लोटले होतें. स्टेशनवरच्या अधिकारीवर्गानें आपापले अधिकार तात्पु-
रते या मंडळीच्या स्वाधीन केले होते. स्टेशनच्या आवारांत गाडी घेण्यापासून
तो गाडीतील सर्व माणसे उतरून स्टेशनाबाहेर जाईपर्यंत तेथें रेलवेच्या अधि.
कार्यांचें अस्तित्वच जणू नव्हतें. पुढें दिल्लीच्या रस्त्याच्या दुतर्फेचीं सर्व घरेंदारें
माणसाम्री फुलून गेली होतीं. मुक्कामावर जाईपर्यंत गांधींच्या मागें एक लाखा-
हून अधिक जनसमाज लोटत होता, असें म्हटल्यास तें अतिशयोक्तीचे होणार
नाहीं.

हा विलक्षण चमत्कार कां घडून आला, याचा विचार केला, ह्मणजे त्याच्या
मुळाशी एक अगदीं साधे कारण आहे, असें आपणास दिसून येईल. गांधी वाज-
बद्दल हिंदुस्थानांतील सामान्य जनतेच्या मनांत जी आदरबुद्धि आहे, याचें का-
रण त्यांचें साधुत्व हें एकच नाहीं, तर राष्ट्रीय आकांक्षाचे पुरस्कर्ते या नात्यामुळेच
हें विशेष महत्व त्यांना प्रास झालें. राजकारण हा गांधींचा जन्मजात मनोधर्म
नाहीं. कांहीं राजकारण करावे या हेतूनें सांप्रतच्या चळवळींत ते पडलेले नाहींत.
किंबहुना राजकारणांत यश मिळविण्यास आवश्यक म्हणून मानलेले गुणहि त्यांच्या
आगी नाहींत असें म्हटलें तरी चालेल. राजकारणी पुरुषांची ठराविक भाषापद्धति
गांधी यांस ठाऊक नाहीं. महत्वाच्या गोष्टी गुलदस्तांत ठेवाव्या, पूर्वेकडे जाव-
याचे असल्यास उत्तरेकडे तोंड करावे अथवा प्रतिपक्षास नुसत्या भाषेच्या जाळ्यांत
फसगतीनें बांधून टाका, इत्यादि अनेक विद्यांपैकी एकाद्याहि विद्येचा वास गांधी
यांच्या ठिकाणी नाहीं. त्यांना लपंडाव समजत नाहीं आणि तो खेळताहि येत
नाहीं. आपल्या आकांक्षा काय आहेत. याची सारी माहिती आपल्या प्रतिपक्षास

ते अगदीं मोकळेपणाने देतात. आपलें म्हणणें आपल्या प्रतिपक्षासमोर ते मांड-
तात, तेव्हा त्यांत आणखी एकादा पडदा असून त्या पडद्यामागे एकादी वेगळीच
घटना बनत असेल, अशी शंकासुद्धां घेण्याचें कारण नाहीं. 'रवयार्धं मयार्ध' असली
सवलतीची नीति गांधी यांस ठाऊक नाहीं. तूं अमुक सोडलेस तर मी अमुक
सोडीन, ही भाषा गांधी कधीहि बोलावयाचे नाहींत. केवळ एकादा प्रसंग पार



पाडण्यासाठीं हाणून आपल्या तत्वापासून ते किंचित् काळ तरी ढळले, असें
एकहि उदाहरण आजपर्यंत कोणालाहि ठाऊक नाहीं. प्रसंग कितीहि निकराचा
अथवा कितीहि कष्टप्रद असला, तरी आपल्या स्वीकृत तत्वापासून आजपर्यंत
गांधी कधेणिप अष्ट झाले नाहींत. मी अमुक एका पक्षाचा असा अभिमान कोण.
त्याहि विशिष्ट पक्षाबद्दल गांधी कधींच बाळगीत नसल्यामुळेंइतर पक्षांवर आपल्या
पक्षाची मात करावी, असली आकांक्षाहि ते कधींच बाळगीत नाहींत. त्यांना
कोणाहि व्यक्तीचा अथवा पक्षाचा विशेष अभिमान मुळींच असल्यामुळें 'अरिमि-
त्रींसमान' अशी त्यांची वृत्ति साहजिकपणेच बनली आहे. यामुळें शत्रूच्या शिव्या
आणि मित्रांच्या ओव्या या त्यांना सारख्याच योग्यतेच्या वाटतात. ' निंदेतें नेघे
स्तुति न साधे? हेंच त्यांचें वर्णन कोणी केलें, तर तें अगदीं उचित होईल. ते
स्वतःच एके ठिकाणी म्हणतात, 'आजपर्यंत जितके धर्मवीर माझ्या पाहण्यांत
आले, त्यांतील बहुतेक अंतर्यामी राजकारणी पुरुष होते. वखें संन्याशाची आणि
मन राजकारणाचें अशी त्यांची स्थिति होती. माझी मनोभूमिका याच्या उलट
आहे. माझा दृश्य पेहराव राजकारणी पुरुषाचा असला, तरी माझें मन धर्मपरा-
यण आहे. '

गांधी यांच्या राजकारणाचे स्वरूप कसेंहि असलें, तरी स्वतःच्या तपःसाम-
मधुर्यानेच हिंदुस्थानास तें लोकप्रिय होण्यासारखे आहेत. त्यांचें सारे जीवनचरित्र
लोकांच्या समोर आहे आणि त्यांच्या संन्यस्त वृत्तीमुळेंच हिंदीलोक त्यांच्या
अजनी लागले आहेत. हिंदुस्थानांतील सामान्य जनतेवर त्यांचें इतकें वजन
असल्यामुळेंच हिंदुस्थानांतील ब्रिटिश साम्राज्याचे ते एक भयंकर शत्रु आहेत
वर्से त्यांच्या प्रतिपक्षास वाटतें. मानमरातब अथवा पैसा यांच्या लाचाला
भुलून ते आपली चळवळ सोडतील ही गोष्टच बोलावयास नको. कोणतेंहि तत्व
त्यांनीं एकवार आपलेसे केले आणि तें आचरणांत आणण्याचा पेयांचा निश्चय

एकवार झाला, कीं आपल्या जिवलग मित्रांच्या सुरवातीसाठी सुद्धा एक तक
भरहि आपल्या व्रतापासून ते ढळावयाचे नाहींत. एकादा प्रसंग असा असतो कीं
त्यावेळीं आपलें तव क्षणभर बाजूला ठेवल्यास आपल्या पक्षाला हजारों अनु-
यार्यांची जोड मिळण्याचा संभव असतो; पण अशा प्रसंगीसुद्धां गांधी बतधष्ट
होत नाहींत. गांधी यांजबद्दल कांहीं लोकांचा एक गैरसमज असल्याचें केव्हा
केव्हा दिसून येतें. गांधी यांच्या प्रभावळींतील माणसें त्यांच्या वजनाचा उप-
योग करून त्यांच्या नांवानें हव्या त्या चळवळी करीत असतात, असा कांहीं

लोकांचा समज आहे; पण हा समज सवथा चुकीचा आहे. जहाल चळवळ्यांच्या
पचनी पडून आपल्या नांवाचा कसत्याहि प्रकारचा उपयोग गांधी त्यांना कधींच
करूं द्यावयाचे नाहींत. कोणाहि स्नेह्याच्या मुरवतीस वळी न पडणारा माणूस जर
कोणी असेल तर ते गांधी हेच होत. गांधी यांशीं माझी प्रथम मुलाखत झाली
त्यावेळीं माझ्यासमोरच घडलेल्या एका हकीकतीवरून या त्यांच्या कडक वृत्तीवद्दल

माझी पुरी खात्री झाली.
दक्षिण आक्रिकेंतील हिंदी वसाहत वाल्यांशी तेथल्या गोऱ्या वसाहतवाल्यांचें जें

विरोधी वर्तन बराच काळ सुरू होतें, त्याला इ. स. १९१३ सालच्या पावसाळ्यांत
बरेंच उग्ररूप प्रास झालें. ब्रिटिशसास्त्राज्यांतील गोऱ्या प्रजाजनाप्रमाणेंच हिंदी
प्रजांनाहि दक्षिण आक्रिकेंत समान हक्क मिळविण्यासाठी वरीच वर्षे गांधी खटपट
करीत होते. या चळवळींत पडण्यापूर्वीच वकिलीचा धंदा ते करीत असत आणि
त्यांत त्यांना प्राप्तीहि चांगली होत असे; पण या एकाचकायीला स्वतःला वाहून
घेण्यासाठी आपला धंदा त्यांनीं सोडला. इ. सज्ज १९१३ सालच्या आक्टोवर
महिन्यांत गांधी यांनीं शाततायुक्त प्रतिकाराची चळवळ दक्षिण आफिकेंत सुरु:
केली. आफ्रिकन सरकारास आपले हक्क कबूल करावयास लावण्याचा उपक्रम गांधी
यांनी अशा रीतीनें सुरू केला. गांधी यांच्या आज्ञेप्रमाणें हजारों स्त्रीपुरुष आणि मुले
नाताळमधून निघून परवान्याशिवाय ट्रान्सवालच्या मुछखांत शिरलीं आणि याच
चळवळीला दुजोरा म्हणून दुसऱ्या शेंकडों हिंदी मजुरानी संप करून ते खाणींतून
आणि साखरेच्या कारखान्यांतून बाहेर पडले. या हजारों संपवाल्यांस आफ्रिकन
सरकाराने ताबडतोब कैद केले; पण एवढी मोठी संख्या कोडिण्याम पुरेसे तुरुंग
नसल्यामुळें खाणींचाच उपयोग तुरुंगासारखा करून त्यांतच या मजुरांना वंदि-
वान केलें. यांजवरोवरच गांधी आणि त्यांचे दोन तीन सहकारी युरोपीय मित्र

यांनांहि सरकारानें कैदेत टाकलें. ही हकीकत हिंदुस्थानांत समजली, तेव्हां
तेथें एवढी प्रचंड खळवळ झाली कीं त्यावेळचे व्हाईसराय लॉर्ड हार्डिग यांना
तिकडे लक्ष देणे भाग पडलें आणि मद्रास येथील एका सभेत हार्डिंग यांनी आ-
भिकन सरकारच्या या कृत्याचा उघडपणे तीव्र निषेध केला. हिंदुस्थानांत प्रांतो-
प्रांतीं प्रचंड जाहीरसभा होऊन निषेधाचे ठराव पास होऊं लागले. यामुळें हिंदु-
स्थान सरकार आणि ब्रिटिश प्रधानमंडळ बावरून गेलें. आतां ही गोष्ट अतिरेकास
चालली, हें पाहून आमिकन सरकारानेंहि पड खालल्यासारखें दाखवून या साऱ्या
प्रकरणाची शहानिशा करण्याकरतां घाई घाईनें एक न:नीशन नेमले. हिंदी



लोकांच्या अडचणी काय आहेत, याचा खल करून कमिशनने आपला रिपोर्ट
सरकारास सादर करावयाचा होता. या कमिशनांत नेमलेल्या गृहस्थांच्या यादींत
एकहि हिंदी पुढाऱ्याचें अथवा हिंदी लोकानी निवडलेल्या प्रतिनिधीचें नांव
नव्हतें. त्याचप्रमाणें या कमिशनांत कोणत्या मुद्यांचा खल व्हावा, याची अगाऊ
चवकशी करण्याच्या वेळीं कोणाहि हिंदी पुढाऱ्याचें मत आफ्रिकन सरकारानें
विचारले नव्हतें. तेव्हां गांधी यांनीं या कमिशनास हरकत घेतली आणि या
मंडळांत हिंदी लोकांचा एक तरी प्रतिनिधी असावा अशी मागणी केली. आक्रि-
कन सरकारने गांधी यांचे म्हणणें साफ नाकारले. तेव्हां सरकारच्या या कृतीला
प्रत्युत्तर म्हणून या कमीशन पुढें साक्ष देण्यास ते स्वतः तर गेले नाहींतच, पण
कोणाहि स्वाभिमानी हिंदी गृहस्थांनी साक्षीला जाऊं नये, अशी आपली साला अस-
ल्याचें त्यांनीं जाहीर केलें. हिंदी लोकाच्या अडचणींचा विचार करण्यासाठीं म्हणून
नेमलेल्या कमिशनापुढें कोणाहि हिंदो गृहस्थाची साक्ष झाली नाहीं, तर त्याचें
कार्य म्हणजे बंड्या सुताचीच कहाणी होणार, हें उघड आहे. तथापि प्रसंगीं हिंदी
लोकांविरुद्ध जाणारा असाहि एक आक्षेप येण्यासारखा होता. हिंदी लोकांची ही
सारी चळवळ मुळांतच भैरवाची आणि फोल असल्यामुळेंच कमीशन पुढें
त्यांनीं साक्ष दिली नाहीं, असें त्यांच्या प्रतिपक्षास म्हणतां येण्यासारखे होतें.
हिंदुस्थानांतील सुप्रसिद्ध मुत्सद्दी ना. गोखले यांच्या लक्षांत हा मुद्दा आला,
तेव्हां या निश्चयापादूच गांधी यांचें मन परामुरत्त करण्याकरतां नामदार साहे-
वानी त्यांना कित्येक तारा पाठविल्या. हिंदी.लोकानी या कमीशनवर अशा प्रका
रचा बहिष्कार घातला, तर इंग्लंडांत आणि खुद्द दक्षिण आफिकेंत या कायीबद्दल
जीथाडीवहुत सहानुकंपा उत्पन्न झाली आहे, तिला खो वसण्याचा संभव आहे,
असेहि गाव; यांस नामदारांनीं कळविले. खाजगी रीतीनें गांधी नामदारसाहेबांचे
भक्त होते. नामदार साहेबांनागांधी गुरूच्या ठिकाणी मानीत होते आणि त्यांज-
बद्दल गांधी यांच्या मनांत खरी पूज्य बुद्धीहि होती; तथापि कमीशनचा हा प्रश्न

खासगी नसून तत्वाचा होता, ही महत्वाची गोष्ट गांधी विसरले नाहींत. साऱ्या हिंदी
वसाहतवाल्यांचा मान आणि स्वाभिमान येथें कसास लागणार आहे, असें त्यांना
वाटत होतें. यामुळें प्रत्यक्ष गुरूचा उपदेशहि बाजूला ठेवून गांधी आपल्या
तत्वापासून यत्किंचितहि ढळले नाहींत. केवळ राजकारणी पुरुषाच्या दृष्टीने

पाहात नामदार गोखले यांचें म्हणणें बरोबर होतें. आल्या प्रसंगास पाठ देणे
व्यवहारिक दृष्ट्या कदाचित अधिक उचित दिसलें असतें, हेंहि गांधी यांस सम-

जत होतें. आपला मुद्दा न सोडण्यांत नामदारसाहेबांस दुःख होण्यासारखे वर्तन
आपण करीत आहो, हें गांधी यांस समजत नव्हतें असें नाहीं; तथापि तत्वधष्ट
होण्यापेक्षां या साऱ्या विरुद्ध गोष्टींचाहि स्वीकार करणें त्यांना अधिक वर-
वाटलें आणि त्यांनीं एक पाऊलहि मागें न घेतल्यामुळें एकहि वजनदार हिंदी
गृहस्थ त्या कमीशन पुढें साक्ष देण्यास वाला नाहीं.

कोणत्याचे प्रसंगीं वतधष्ट व्हावयाचेंच नाहीं, ही प्रतिज्ञा गांधी जितक्या
कडकपणे पाळतात, तशी ती पाळणारे लोक अगदीं कचितच आढळून येतात.
जेथें उचित स्वाभिमानाचा प्रश्न आला, तेथेंच गांधी कधींहि नमते घ्यावयाचे
नाहींत. त्या ठिकाणी सवलतीचा व्यवहार करण्याची गोष्ट ते मनांत सुद्धा आणा-
वयाचे नाहींत. गांधी यांच्या त्या दृढ निश्चयी स्वभावाचा अनुभव मला प्रथम
आला, तेव्हां मला खरोखरच फार नवल वाटलें. आणि त्यानंतरहि वेगवेगळ्या
परिस्थितींत त्यांची व माझी भेट झाली; पण हिंदूभूमीचा अभिमानाचा प्रश्न

जेथे आला तेथें गांधींनी नमते घेतल्याचा एकहि प्रसंग मला आढळत नाहीं.
गांधी यांचें हें दृढ व्रत अदूरदृष्टीचें आहे, असें कित्येक म्हणतात. प्रसंग.

पाहून हें व्रत त्यांनीं थोर्डे बहुत सैलावले तर आजच पुष्कळ फायदा
त्यांना करून घेता येण्यासारखा आहे; पण केवळ कल्पना सष्टींतील एकादे उब
ध्येय केव्हातरी भविष्यकाळीं साधण्याच्या मागें लागून हा आजचा फायदा ते
फुकट घालवितत, असें या लोकांचे म्हणणें आहे. तुरत दान आणि महापुण्य
हा मंत्र या लोकांच्या दृष्टीने अधिक फायदेशीर वाहे; पण वास्तविक पाहाता
हेच लोक अदूरदृष्टीचे आहेत, असें आपणास दिसून येईल गांधी यांच्या
ठिकाणी असलेल्या सामर्थ्याचें एकादे कारण असेल तर तें त्यांचें दृढव्रत

हेंच होय. या व्रताचा त्याग म्हणजे त्यांच्या हातांतील वलानाच त्याग होय.
हें व्रत गमावून बमल्यणतर गांधी यांस या आखाड्यांत उभे राहाण्यापुर-
तीहि जागा शिल्लक राहणार नाहीं. आज गांधी यांशीं कोणतीहि तडत्रडीची
भाषा बोलावयाची तर त्यांच्या सत्यादिष्ठित तत्वाला अंशतःहि बाधक अशी
कोणर्ताहि गोष्ट गांधी कालत्रयीहि मान्य करावयाचे नाहींत, ही गोष्ट त्यांच्या
प्रतिपश्यांना पक्की माहीत अहे. या मुख्य तप्याला सोडून किभ्यीहि फायद्याचा
मार्ग आपण त्यांना दाखविला, तरी त्याचा स्वीकार ते कधींच करावयाचे नाहींत
अशी त्यांची पुरी खात्री आहे. सत्यवस्तूचें व्यावहरिक स्वरूप कोणतें याबद्दल
मतभेद असण्याचा संभव आहे. याबद्दलची गांधी यांची मते आपणास कदाचित



मुळींच मान्य व्हावयाची नाहींत. त्याचप्रमाणें आपल्या ध्येयाच्या सिद्धीकरतां
जे मार्ग गांधी स्वीकारतात; तेहि आपणास नापसंत होण्यासारखे असतील;
तथापि गांधी याशी संभाषणाचा प्रसंग ज्यांना ज्यांना येतो, त्यांना त्यांना
त्यांच्या शुद्ध निस्वार्थपरायणतेची साक्ष पटल्यावांचून रहात नाहीं. कोणतेंहि
कार्य गांधी करीत असले, तरी स्वतःच्या कीर्तीचा अथवा समाजांतील आपल्या
पायरीचा विचारहि त्यांच्या चित्तांत नसतो. आपल्या कृतीनें यापैकी एकाद्या
वस्तूस उणेपणा येईल कीं काय असा विचार ते कधींच करीत नाहींत. आपलें
सर्वस्व गेलें तरी त्या भीतीनें आपल्या व्रतापासून ते अष्ट व्हावयाचे नाहींत.

गांधी यांची शरीरयष्टि आणि त्यांचा चेहरा ही पाहून प्रेक्षकाच्या मनांत एक-
दम मोठा पूज्यभाव उत्पन्न होतो असें नाहीं. त्यांच्या अलौकिकपणाचें अस्तित्व

या बाह्य देखाव्यांत एकदम दिसण्यासारखें नाहीं. तपस्व्यासारख्या कडक आच-
रणामुळें त्यांची शरीरयष्टि क्षुद्र झाल्यासारखी दिसते. ती मनांत भरण्यासारखी
आहे, असें मुळींच नाहीं. शरीर कोणत्या स्थितींत आहे, हा हिशेबच त्यांच्या
गांवीं नसावा असें वाटतें. क्रम धर्मतत्वें या शरीरांच्या रूपाने स्पष्टदशेस आली
असावीत, असें म्हणणेंच अधिक श्रेयस्कर होईल. या स्पष्टीकरणांतील मुख्य मुद्दा
शुद्ध चिदूप असल्यामुळें जड शरीराचा हिशेब तेथें येत नाहीं, हें योग्यच आहे.
दक्षिण आक्रित त्यांची व माझी पाहिली भेट झाली, तेव्हां ते एकच वेळ
जेवीत असत. आणि त्यांत कांहीं फळें, थोडासा मेवा आणि भाकरी, इतकेच
जिन्नस असत. ते झोप अगदीं थोडी घेत आणि अगदीं पहांटेपासून पुढें जवळ
जवळ मध्यरात्र होईपर्यत आपल्या उद्योगांत ते गढलेले असत. ह्या वेळांत पुष्कळ
माणसें त्यांच्या भेटीला येत. त्यांच्याशीं वादविवाद करून आपल्या मोहिमेची
पुढील दिशा ते आंखींत आणि हिंदुस्थानांत अथवा प्रिटोरिया येथें कांहीं महे-
त्वाचे खलिते रवाना करावयाचे असले, तर तेंहि काम त्याच वेळांत ते करीत.
एकादे फार महत्वाचें काम चालू असतां एकादा दरिद्रा शेतकरी भेटावयास
आला, तर फुरसत नाहीं, या सबबीवर ते त्याला कधींच विन्सख लावीत नसत.
त्यांची सल्ला मसलत घेण्यासाठी भिकाऱ्यांतला भिकारी मजूर आला, तर निक.
डीचे कामहि क्षणभर बाजूला ठेवून त्याची भेट ते घेत. ते जेवावयास बसले
असतां कोणी तरी भेटीस यावें, असेहि प्रसंग पुष्कळ येन; पण त्यावेळीं सुद्वा
त्याला आत बोलावून आणि आपल्या शेजारी त्याला बसवून त्याचें म्हणणें ते
शांतपणे ऐकून घेत. गांधी हे आपले जिवलग स्नेही आहेत, असा भरवसा

अत्यंत दरिद्री मनुष्याच्या मनांतहि पूर्ण असे. कारडा कोणत्याहि स्थितीतल्या
.मनुष्याला चार शब्द बोलल्यावांचून ते विन्सख लावीत नसत. सेनापति स्वट्रस
आणि बोथा यांच्या भेटीसाठी ते राजधानीला गेले, तेव्हां हातमागावरचा साधा
'नेहमींचा कपडा घालून अनवाणी पायानें गेले. एवढ्या मोठ्या राजकर्त्यांची भेट
घ्यावयाची म्हणून आपल्या पोषाकांत त्यांनीं कसलाच फरक केला नाहीं. गाधी
यांचे प्रेममय अंतःकरण आणि त्यांची तितिक्षा या गुणांची छाया त्यांच्या चेह-
ऱ्यावरहि स्पष्ट दिसते. आजपर्यंत साधु म्हणून म्हटलेले पुष्कळ पुरुष मीं पाहिले;
पण गांधी यांच्या दर्शनाबरोबर सेंट कनिससचें चित्र जसें माझ्या नजरेसमोर
एकदम उभे राहिलें, तसा अनुभव पूर्वी मला कधीं आला नव्हता. द्वेषाला प्रेमानें
जिकण्यासाठीं जे यत्न करीत असतील त्यांचा अखेरीस जय निश्चितपणे होईल
असा गांधी यांचा दृढ विश्वास आहे. स्वबांधवांना अन्यायानें बागविणाऱ्या लोकां-
चद्दलहि द्वेषदर्शरू असा एक शब्दसुद्धां आपल्यासमोर कोणास ते उचारूं देत
नाहींत. आपल्या उच्चतम नैतिकवलाच्या तेजानें राजकर्त्यांची मनें वळवून त्यांना
आपण न्याय करण्यास भाग पांडूं, असें गांधी यांस खात्रीपूर्वक वाटत असून या
एकाच मागीचा अवलंब अत्यंत दृढ निश्चयानें त्यांनीं चालविला आहे.

आपल्या अनुयायांच्या ठिकाणींहि अशाच प्रकारची एकांतिक सत्यनिष्ठा

असावी असें गाधी यांस वाटतें. त्यांच्याशी ज्याचा मतभेद होतो, अशा आपल्या
प्रतिपक्षासंबंधानेंहि गांधी उदार बुद्धि बाळगतात. अशा प्रतिपक्षाशी वागतांना
सम्यतेचा अतिक्रम ते करीत नाहींत आणि प्रसंगीं त्यांच्याशी कोणी वितंडवाद
घातला तरी आपली शालीनता न सोडता, प्रतिपक्षाचें म्हणणें शांतपणें ते ऐकून
घेतात. त्यांचे जे अनुयायी बनतात, त्यांजवर त्यांच्या दानतीची छाप इतकी
.पडते कीं त्यांच्या इच्छेविरुद्ध एकहि गोष्ट करण्याचें धैर्य त्यांच्या कोणाहि अनु-
यायांस होत नाहीं. एकाद्या सुलतानाची सत्ता स्वतःच्या नौकरावर जशा प्रका-

रची असते, तपाच हाहि प्रकार बाह्यतः दिसतो; पण यांत फरक इतकाच कीं
सुलतानी सत्तेचें मूळ भेणें भावांत असून गांधी यांची सत्ता भक्तिभावमूलक
असतें. त्यांचें वर्तन अ:दर्शवत असल्यामुळें त्यांच्या विरुद्ध जावे अशी इच्छाच
त्यांच्या केणा अनुयायांस हीत नाहीं. ब्रह्मचयावाचून खऱ्या समाजसेवेची पात्रता
आगी येत नाही असे गांधी यांचें मत असल्यामुळें या बावतींत आपल्या अनु-
न्यायांनी हि अत्यंत मितपणार्ने चालावे, अशी त्यांची इच्छा आहे. हें नतहि ते स्वतः
फार कडकपणे पाळतात. कसल्याहि प्रकारच्या मांसावास ते स्पर्श करीत नाहींत.



तथापि माझी स्वतःची प्रकृ'ाऐतृ??५rऊउएक?एrवाऋएंत्उऊ-.मिंघडलुाईं.. अ.अ अन्न घेण्याची

असला मला त्यांनीं दिली होती. २-१ -र - - - -लेआपल्या प्रतिपक्षासंबंधीं गांधी इतकी उदार बुद्धि बाळगतात कीं प्रतिप-
क्षाच्या हातून गुप्तपणे घडलेली कांहीं कृत्ये त्यांना ठाऊक असलो, तरी प्रतिपक्षा-

-वर मात करण्याच्या मोहास बळी न पडता, अशा कृत्यांचा फायदा ते कधींच
घेत नाहींत. अशा प्रकारची संधी चालन आली असतांहि प्रतिपक्षाविरुद्ध तिचा
उपयोग ते करून घ्यावयाचे नाहींत. गांधींच्या या विशिष्ट गुणाचा अनुभव
पुष्कळांस आला असेल; तथापि पुढील एक ठळक उदाहरण विशेष सांगण्यासा-
रखे आहे. इ. स. १९१४ सालीं दक्षिण आफिकेतील एका तुरुंगांतून त्यांची
नुकतीच मुक्तता झाली होती. इतक्यांत तेथील खाणींतल्या गोऱ्या मजुरांनी
संप पुकारला. हा संप होण्यापूर्वी एकच आठवडा आपल्या शांततेच्या प्रतिका-
रास आपण पुन्हा सुरुवात करणार, असें गांधी यांनीं जाहीर केलें होतें. त्याच
प्रमाणें खाणींत व शेतांत काम करणाऱ्या हिंदी मजुरांचाहि संप पुकारण्याचा
-त्यांचा बेत होता. अशा प्रसंगीं गोऱ्या मजुरांचा संप ही एक मोठीच संधी
त्यांजकडे चालून आली होती. कारण या संपामुळे आफ्रिकन सरकार एकाएकीं
-मोठ्या पेंचांत पडलें होतें; पण सरकारच्या या अडचणीचा फायदा न घेता या
अडचणींतून सरकार मोकळ होईपर्यंत आपली मोहीम व संप गांधी यांनीं तह-
कूब केली. त्यांची मर्जी असती, तर सरकारच्या या अडचणींत त्याजवर जोराचा
प्रहार गांधी यांस करतां आला असता आणि ज्या न्याय्य हक्कासाठी गांधी यांनी
हें दीर्घकालीन युद्ध चालविले होते, ते हकहि पदरी पडण्याचा संभव यावेळीं
पुष्कळ होता; पण प्रतिपक्षासंबंधीं अशी अनुदार बुद्धि गांधी यांच्या चित्तांत
नव्हती. क्षात्रधर्म त्यांना ठाऊक होता आणि त्याचें उल्लंघन न करण्याइतका
निश्चयहि त्यांच्या ठिकाणी होता. त्यांचा प्रतिपक्षी सेनापति स्मट्रस यालासुद्धां
या गोष्टीचे मोठे कौतुक वाटलें आणि पुढें हिंदी वसाहत वाल्यांचा प्रश्न चर्चे-
करतां निघाला, तेव्हां सेनापतिसाहेबांची बुद्धि बरीच समतोल झाली असल्याचें
प्रत्ययास आलें. युद्धातला एक डाव म्हणून गांधी यांनीं या मागीचा अवलंब
केला, असें नाही; तर आपल्या शस्त्रास्त्रावर कोणत्याहि प्रकारचे लांछन असं
नये, या शुद्ध इच्छेनेच त्यांनी हा मार्ग स्वीकारला. युद्धांत यशापयश येणे हें
भवितव्यतेवर अवलंबून आहे; पण कसल्याहि प्रसंगीं क्षात्रवृत्ति न विसरणे हें
आपल्या हातचे आह. यासाठींच क्षात्रधर्म पाळणे हें आपले आदि कर्तव्य



आहे, असें गांधी म्हणतात. गांधी यांनीं डाव म्हणून हा मार्ग अंगिकारला नसला'
तरी या प्रसंगीं त्या दृष्टीनेंहि तो त्यांच्या चांगला उपयोगी पडला. हिंदी वसा-
हतवाल्यांच्या बहुतेक मागण्या इ. स. १९१४ सालीं आफिकन सरकारानें कबूल
केल्या आणि तशा आशयाचा कायदा आफिकन पार्लमेंटांत पासहि झाला. येथ.
वर दक्षिण आक्रिकेंतील गांधी यांच्या सार्वजनिक कार्याचा आज उल्लेख मीं-
केला; पण गांधी यांच्या खाजगी चारित्र्याचेंहि अवलोकन करणें इष्ट आहे. पर-
सेवेच्या तत्वावर गांधी यांनी दरबान शहरानजीक एक लहानशी हिंदी वसाहत.
स्थापिली होती. या वसाहतींत रहात असतां गांधी यांची भेट ज्या कोणी घेतली
असेल, त्याला त्यांच्या खऱ्या निस्वार्थी स्वभावाचा अनुभव खचित आला
असेल. गेल्या शतकाच्या अवसानसमयाच्या सुमाराला या विषयासंबंधी टॉल-
स्टॉय यांनी जी मते सांगितली होतीं, त्याजवरच या वसाहतीची उभारणी गांधी
यांनी केली होती. टॉलस्टॉय यांच्या मतांबद्दल आणि खुद्द त्या पुण्य पुरुषाबद्द-
लहि गांधी यांच्या मनांत अत्यंत आदर वसत होता. शांततायुक्त, प्रतिकाराची
किंमत गांधी यांस आज इतकी वाटते, त्याचे मूळ कारण बहुधा टॉलस्टॉय
यांच्या मतांतच असावें, असें मला वाटतें. अहिंसा हें हिंदु धर्माच्या आदितत्वां--
पैकी एक तत्व आहे, आणि गांधी त्याचा उपदेश करतात आणि स्वतः त्याप्रमाणे
बागतात हेहि खरें; पण प्रस्तुत बाबींत या धर्मतत्वापेक्षां टॉलस्टॉय यांच्या:
लेखांचीच छाप गांधी यांजवर अधिक पडली असावी, असा माझा समज आहे:

या वसाहतींत रहात असतां तेथले सामान्य लोक जे नानाप्रकारचे उद्योग
करीत, त्यांत त्यांना गांधी जातीनें मदत करीत असत. या वसाहतींत मी त्यांची
भेट घेतली, तेव्हां या बाबींत त्यांच्याशी माझा पुष्कळसा वादहि झाला. आपला-
बहुमोलाचा काळ अशा प्रकारच्या झळक गोष्टींत न घालविला तर याहून अधिक
मोठ्या गोष्टी करण्यास आणि स्वतःवरील जबाबदारी अधिक चांगल्या रीतीनें.
पार पाडण्यास अधिक अवसर तुम्हास सापडेल, असें मीं त्यांना म्हटलें. असल्या,
शुल्लक गोष्टी पार पाडण्यास पुरेसें ज्ञान इतर वसाहतवाल्यांस आहे, असेंहि
मीं त्यांना सांगितलें; पण माझें म्हणणें त्यांच्या गळीं उतरेना. नामदार गोखले
या वसाहतीत पाहुणे म्हणून राहिले असतां त्यांनाहि हाच अनुभव आला. आपल्या
पाहुण्याची बरदास्त ठेवण्यासाठीं हवी तीं हलकी कामे गांधी करतात आणि-
प्रसंगीं झाडूबालासुद्धा बनून आपल्या पाहुण्याला लाजेनें ते अर्धमेला करतात,
असे कांहींसे थट्टेचे उद्वार स्वतः नामदारसाहेबांनीच एका प्रसंगीं काढले होते.



३७
श्रसली हलकट कामे तुम्ही कां करतां? असा प्रश्न गांधी यांना कोणी केला, तर
ते उत्तर देतात, ' केवळ कार्यात हलकेपणा अथवा भारीपणा नाही. मला
स्वतःला जर एकादें कार्य हलकटपणाचें वाटत असलें, तर एकाद्या अंग्याला
तरी तें भारी किंमतीचे कां वाटावे? माझी माणुसकी आणि त्याची माणुसकी
यांत मूलतः कांहीं मेद आहे का? मग त्याचें कार्य आणि माझें कार्य यांत तरी
-मेद कां असावा ?'

जो स्वार्थत्याग करण्याचा उपदेश गांधी आपल्या अनुयायांना करतात, तोच
-ते स्वतः करण्यास नेहमीं तत्पर असतात. त्यांच्या नैतिक बळाचे रहस्य हें आहे
आणि यामुळेंच स्वतःच्या अनुयायांवर त्यांना सर्वगामी अधिकार प्रास झाला
आहे.

कोणतेंहि तत्व एकदा मान्य केलें कीं त्याच्या पूर्ततेसाठीं कसलीहि भयंकर
-अडचण आली, अथवा प्रसंगीं सामाजिक रूढी झुगारून द्याव्या लागल्या, तरी
.तसें करण्यास गांधी कधींहि माघार घेत नाहींत. गांधी यांची ही दृढ वृत्ति,
-त्यांची मनःपूर्वकता, त्यांचा कडक साधेपणा, त्यांचें लोकसेवाव्रत आणि त्यांचा
अनन्य स्वार्थत्याग या गोष्टी लक्षांत घेतल्या म्हणजे स्वबांधवांवर त्यांचें इतकें
-वजन कसें पडलें, या प्रश्नाला ताबडतोब उत्तर मिळतें. नाना प्रकारच्या दुसऱ्या
अयुक्तांनी अथवा नेतृत्वाच्या हुबेहुब सोंगानेंहि असें वजन कोणाहि पुढाऱ्यास
.प्रास करून घेणे कधींच शक्य नाहीं.

जोहान्सबर्ग येथें करीत असलेला आपला वकिलीचा धंदा गांधी यांनी सोडला,
तेव्हां त्यांची सालीना प्राप्ती अर्ध्यालाखाच्या वर होती; पण स्वबांधवांनीं संकट
प्रसंगीं त्यांच्या मदतीकरतां तारस्वरानें हाक मारली, तेव्हां एवढ्या उत्पन्नावर
पाणी सोडून त्या हाकेसरसे गांधी धांवतच गेले. दारिद्यामुळें मनुष्याची सारी
बंधने तुटून तो स्वतंत्र होतो, असें गांधी यांचें मत आहे आणि आपणास लोक-
सेवा करावयाची तर दारिग्राची दीक्षा घेणे अवश्य आहे, या निश्चयानेंच सर्व

.संपत्तीवर त्यांनी पाणी सोडले. त्यांचें स्वतःचें मत असे आहे; तथापि आपल्या

.साऱ्या अनुयायानींहि उलटी अंबारी हातीं ध्यावी, असें ते म्हणत नाहींत.
आपलीं कोणतींहि मते कोणावरहि जुसुमानें लादण्याचा यत्न ते मुळींच करीत
नाहींत. गांधी यांच्या अनुयायांत आणि भक्तमंडळांत मोठमोठे लक्ष्मीपुत्र

पुष्कळ आहेत



दक्षिण आक्रित गोऱ्या ब्रिटिश प्रजाजनाबरोबरीनेंच स्वबांधवांस आणि
दुसऱ्या कोणत्याहि देशांतील वसाहतवाल्यांस समान हक्क असावेत या इच्छेनेंच-
या शांतता युद्धास त्यांनीं सुरुवात केली होती. कोणासहि कोठेंहि जाऊन राह-
ण्याचा हक्क स्वयंसिद्ध आहे, असें ते म्हणतात; तथापि अशा रीतीनें या हक्कांच्या-
प्रासीकरतां ज्या सरकाराविरुद्ध ते लढत होते, त्याच सरकाराशी सहकार्य कर-
ण्याचा प्रसंग प्रास झाला असतां त्याच्या मदतीसाठीं गांधी यांचा हात नेहमी
पुढें असे. इ. स. १९०६ सालीं मुलू लोकांबरोबर युद्ध झालें, तेव्हां हिंदी स्वयं-
सेवक पथकाचे मुख्य अधिकारी या नात्याने त्यांनीं बजावलेल्या कामगिरीबद्दल:
त्यांस पदक मिळालें होतें. त्याचप्रमाणे इ. स. १८९९-१९०० सालच्या बोअर
युद्धांतहि सरकाराने त्यांना असेंच एक पदक दिलें होतें. त्याचप्रमाणें दक्षिण-

आक्रित त्यांनीं केलेल्या दयेच्या कामगिरीबद्दल हिंदुस्थान सरकारानेंहि केसर-
इ-हिंद सुवर्णपदक दिलें होतें. सरकाराला अडचण पडली असतां त्यांत जोख.
माचीं कामे अंगावर घेऊन तीं उत्तम रीतीनें पार पाडण्याची शक्ति हिंदी लोकांस
आहे. असें प्रत्यक्ष सिद्ध केलें असतां, आपल्या हिंदी बांधवांबद्दल गौरकायांच्या.
मनांत थोडा तरी आदरभाव उत्पन्न होईल, असा गांधी यांस भरवसा वाटल
होता; पण पुढें साराच मनु बदलला. युरोपीय महायुद्धाच्या समासीनंतर तुका.
बरोबर होऊं घातलेला तह आणि अमृतसर येथें शेकडो निरपराध लोकांची,-
ज्यांनीं कत्तल केली, त्यांनीं पुढेंहि दाखविलेली अत्यंत अनुदारबुद्ध्रि या गोष्टींचा.
विपरीत परिणाम गांधी यांच्या चित्तावर इतका झाला की ही दोन्हीं सुवर्णपदके
ब्रिटिश सरकारास त्यांनीं ताबडतोब परत केली. ब्रिटिश लोक हाडाचे न्यायी
आहेत आणि यामुळें आपणास अखेरीस तरी न्याय मिळेल, असा भरंवसा गांधी
यांस परवा परवांपर्यंत वाटत होता; पण हा आपला भरवसा अगदीं अनाठायी'-
आहे, असा त्यांच्या बुद्धीचा निश्चय आतां झाला आहे.

संतपणाचे पांघरूण घेऊन आपलें कार्य साधणारा गांधी हा एक इतरांप्रमा.
जेंच सामान्य राजकारणी मनुष्य आहे, असा हिंदुस्थानांतील पुष्कळ इंग्रज गृह-
त्यांचा समज आहे. संतपण खरें नसून लोकांना मुलविण्याकरतां तें एक सोंग-
आहे, असें त्यांस वाटतें. हिंदुस्थानांतील अनेक जाती आणि पंथ एकत्र करून-
स्वराज्य मिळविण्याची आकांक्षा सर्वाच्या मनांत एक सारखी उत्पन्न करण्याची
जी गोष्ट हिंदुस्थानांतील कोणाहि राजकारणी पुरुषास साध्य करतां आली नाही
ती गांधी यांनी आज प्रत्यक्ष सिद्ध करून दाखविली आहे. अलीकडच्या काळांता



नामदार गोखले हे हिंदुस्थानांत एक मोठे नामांकित राजकारणी पुरुष होऊन
गेले. गोखले याजसंबंधीं गांधी यांच्या ठिकाणींहि मोठी पूज्यबुद्धि आहे. गोखले
हे नमुनेदार राजकारणी पुरुष होते, असें खुद्द गांधी म्हणतात; पण एवंगुण
विशिष्ट गोखल्यांना सुद्धा हें एकीकरणाचे कार्य करतां आलें नाहीं. याचे कारण
हेंच कीं गोखले यांची दृष्टि केवळ ताक्षरत्या फलाकडेच चिकटून रहात असे
आपल्या कृतीचे अगदीं दूरवरचे पीरणामकाय होतील, हें पाहण्याकडे त्यांचें
लक्ष नसे. यामुळेंच त्यांची राजनीति तात्कालिक फलदायक झाल्यासाखी दिसली,
तरी तिचे कोणतेहि परिणाम चिरस्थायी स्वरूपाचे झाले नाहींत आणि त्यांच्या
मागें त्यांचें अवघें कार्य केवळ स्मृतिशेष होऊन राहिलें. गांधी यांचा मार्ग

याच्या अगदीं उलट आहे. त्यांचें लक्ष तात्कालिक फळाकडे नसतें. यामुळे
अंतिम फलावरून त्यांची दृष्टि कधींहि ढळत नाहीं आणि आज प्रास होणाऱ्या
फलाच्या मोहानें अंतिम सिद्धीच्या अखेरोस आड येणारी कोणतीहि गोष्ट के
करावयाचे नाहींत.

' इंग्लंडचा विस्तार ' या आपल्या सुप्रसिद्ध ग्रंथांत सर जॉन सीली यांनी
हिदुस्थानासंबंधानें पुढील उद्गार काढले आहेत. ' आपलें राष्ट्र स्वतंत्र करण्याक-
रतां सर्व धार्मिक आणि सामाजिक भेद विसरून इटलींतील प्रजा जशी एक
झाली, त्याचप्रमाणें हिंदुस्थाज्ञांतहि कधीं काळी अशाप्रकारची एकराष्ट्रीयत्वाची
भावना उत्पन्न झाली, तर इटलीशीं आष्टिय्राने जितपत टक्कर दिली, तितपतहि
इंग्रजांना हिंदुस्थानास देता येणार नाहीं. आष्टिय्रानें जेवढा काळ तग काढला,
तेवढाहि इंग्रजांस न निघता त्यांना तत्काळच आपली धुराखालीं ठेवावी लागेल.'

सर जॉन सीली यांचेंहें भविष्य आजखरें होण्याच्या मार्गास लागल्यासारखे
दिसते. हिंदुस्थानांतील नानाविध धर्माचें, पंथांचें आणि जातींचे एकीकरण करून
त्यांच्या मनांत एकराष्ट्रीयत्वाची भावना गांधी यांनी आज उत्पन्न केली आहे.

एकदम प्रचंड क्रांति न होतां उत्क्रांतीच्या मार्गाने हळू हळू पुढें पाऊल टाकून
हिदुस्थानाने अखेरीस स्वराज्य प्राप्त करून त्याचें, असें गांधी यांचें पुष्कळ वर्षे-
पर्यत म्हणणें होतें; आणि याच दृष्टीने बनेतोंपर्यंत ब्रिटिश नौकरशाहीशीं
त्यांनीं सहकार्य केले पण कालांतरानें या मतांत बदल होत जाऊन आज अधिक
प्रखर शस्त्रांचा अंगिकार त्यांनीं केला आहे. परकीय सत्तेच्या अमलाखालीं
असणें, ही गोष्ट अत्यंत लाजीरवाणी आहे, ही भावना हिंदुस्थानांतील सामान्य
जनतेच्या मनांत त्यांनीं उत्पन्न केली आहे. सर जॉन सीली म्हणतो,

'' हिंदुस्थानांत एकराष्ट्रीयत्वाची भावना अगदीं मंद स्वरूपाची उत्पन्न

झालेली असली आणि परकी सत्ता झुगारून देण्याइतकी तीव्रता तिच्या ठिकाणी
नसली; तथापि परकी अश्रल लजास्पद आहे, असें हिंदी लोकांस ज्या क्षणी

वाटूं लागेल त्याच क्षणी आमचे सात्राज्य संपुष्ठात येईल. परकीय सत्ता कायम
राखण्याच्या कामांत परकीयांना आपणच मदत करणें नामर्दपणाचें आहे, असें
हिंदी लोकांस ज्या क्षणी वाटेल, तो क्षण हिंदुस्थानांतील ब्रिटिश साम्राज्याचा

अखेरचा होय.''
लंडन येथील फार्ट नाइटली नांवाच्या मासिकातील एका लेखांत सर माय-

केल ओडवायर म्हणतात, '' बंडाच्या काळानंतर हिदुस्थानातील ब्रिटिश सत्ता

सध्यां इतकी केव्हांहि दुर्बळ झाली नव्हती आणि आजच्या प्रमाणें तिचा आब
पूर्वी केव्हांहि इतका कमी झाला नव्हता. हिंदुस्थानांतील आमचा सुरक्षितपणा
आधींच बेताबाताचा आणि सध्याच्या अत्यंत काळजीच्या आणि संकटाच्या
दिवसांत तर तेवढाहि सुरक्षितपणा जवळ जवळ नाहीसा होण्याच्या मार्गास
लागला आहे. ही काळजीची आणि संकटाची लाट साऱ्याच जगावर आज पस-
दली आहे.''

परकीय सत्तेचे अधिष्ठान स्वतःच्या खांद्यावर तोलून धरणें हें नामुष्कीचे
आहे. ही भावना गांधी यांनीं आज हिंदुस्थानांत सर्वत्र उत्पन्न केली आहे; पण
या भावनेचा परिपोष करण्याजोगी परिस्थिति बाहेरून उत्पन्न झाली नसती, तर
ही गोष्ट गांधी यांस केव्हांहि साध्य झाली नसती. परकीय अमल पुढें चालूं
देत असह्य आहे, या कल्पनेची पहिली प्रेरणा बाह्य परिस्थितीनें हिंदी लोकांच्या
मनांत प्रथम उत्पन्न करून दिली. आपल्या देशांतील राज्यकारभारांत आपल्या
हातीं बरीच सत्ता असावी, ही आकांक्षा हिंदी लोकांच्या मनांत आज वीस वर्षे

वाढत गेली आहे आणि ती सिद्ध करण्याकरतां अनेक प्रकारचे मार्ग हिंदी लो-
कानी चोखाळून पाहिले आहेत. वर्षानुवर्षे राष्ट्रीय सभेच्या बैठकी होऊन तेथें
पुष्कळसा शब्दछळ झाला. बंगाल प्राताने स्वदेशीची कास धरून पाहिली. सारे
बंगाली लोक एकमुखाने नको नको म्हणत असतां लॉर्ड कर्झन यानी बंगालची
फाळणी करण्याचा यत्न केल्यानंतर त्यांच्या या क्रियेला प्रतिक्रिया म्हणून स्वदे-
शीची लाट उद्भवली आणि साऱ्या बंगाल प्रांतानें अत्यंत उत्साहाने ही लाट
अगदीं कडेपर्यंत ढकलण्याचा यत्न केला. त्याच प्रमाणें पंजाबांत आर्य समाज
आणि बंगाल्यांत. रामकृष्ण सवासमिति या धर्मसंस्था उत्पन्न होऊन आर्य समा-

ऱ्याच्या प्रचारकांनीं आणि स्वामी विवेकानंदांच्या शिष्यवर्गानी लोकांना स्वतःच्या
.हक्कांची जाणीव उत्पन्न करून दिली; तथापि गांधी यांनी जो कार्यभाग आज
केला आहे, तेथपर्यंतची मजल पूर्वी कोणासहि गाठता आली नाहीं. गांधी
यांच्या असहकारितेचा उपदेश यापूर्वी कोणीहि केला नव्हता. अनंत प्रकारच्या
बारीकसारीक मार्गांनी नौकरशाहीशीं सहकार्य करून हिंदी जनतेने तिचे आयुष्य
लांबविले आहे, ही गोष्ट गांधी यांनीच लोकांच्या लक्षांत प्रथम आणून दिली.
लोकाचे सहाय्य आणि सहकार्य नसेल, तर कोणतीहि राजशासन संस्था टिकून
राहणे शक्य नाहीं, हा मुद्दा प्रथम गांधी यानीच लोकांच्या ध्यानीं ठसविला.

सीली यांची ती भविष्यवाणी आज खरी होऊं पहात आहे आणि याचे कारण
केवळ गांधी हेच होत. इंडिया पत्रांत नुकत्याच आलेल्या एका लेखांत तो
लेखक म्हणतो, '

'' हिंदुस्थानाला जडलेल्या रोगाच्या मुळावरच महात्मागांधी हे कुऱ्हाड घालीत
आहेत. केवळ बाह्योपचार करून तात्पुरता थंडावा आणणाऱ्या भिषग्वर्याचा
उपचार गांधी करीत नसून शखवैद्याच्या तीक्ष्ण शस्त्राचा अवलंब त्यांनीं केला
आहे. आणि हें शस्त्र जो जो खोल जात आहे, तो तो रोगाचें निर्मूलन होत
असून रोगी सुधारणेच्या पंथाला लागला असल्याची चिन्हे दृग्गोचर होऊं
लागली आहेत. स्वाभिमान, पौरुष आणि स्वावलंबन या गुणांचा प्रत्यय हिंदु-
स्थानास आतां अधिक प्रमाणाने येऊं लागला आहे.' '

पूर्वी कोणासहि साध्य न झालेलें कार्य गांधी यांनी प्रत्यक्ष आज सिद्ध करून
दाखविले आहे. पूर्वी कधीहि न घडून आलेली एकी आज त्यांनीं प्रत्यक्ष घडवून
आणली आहे. याला गांधी यांची अव्यभिचारी तपोनिष्ठा आणि अत्यंत कडक
तपाचरण ही कारणें तर आहेतच; पण यांतच ब्रिटिशनौकरशाहीनें लोकांच्या
मनांत उद्भवलेल्या ज्वाळांत अधिक तेल ओतून त्या भडकविल्या आहेत, हेहि
दुसरें कारण आहे. आज जगांतील साऱ्या साम्राज्यांत बलिष्ठ असें साम्राज्य

एकीकडे आणि त्याच्या उलट गांधी हे एकाकी गृहस्थ एकीकडे असा विल-
क्षण देखावा दुनियेला दिसत आहे. गांधी यांना स्वतःसाठी म्हणून कांहींहि
साध्य करावयाचें उरलेले नाही. आपला जीवनक्रम कसा चालला आहे हें
पाहण्यापुरताहि स्वार्थ त्यांजपाशीं नाहीं. जी तत्वे एकदा आपलीशीं म्हटली,
त्यांजबद्दल अत्यंत कडक निष्ठा ते बाळगतात. त्यांत कसलीहि सवलत अथवा
कसलीहि भेसळ ते कबूल करीत नाहींत आणि त्यांचा प्रसार अगदीं निर्भय



चित्तानें तें करतात. ज्या नौकरशाहीनें लोकांच्या आधारावरील, आदरावरील:
आणि श्रद्धेवरील आपला सारा हक्क गमाविला आहे, असे त्यांना वाटतें, त्या
नौकरशाहीकडून कसलीहिकृपा संपादन करणें अथवा तिजपाशीं कसलीहि याचना
करणें हे मार्ग त्यांना आतां अत्यंत तिरस्करणीय वाटतात. प्रेमाने आपण द्वेष

जिंकू, दंडक्यावर न्यायाचा पगडा बसवू आणि अखेरीस यशस्वी होऊं, असा
त्यांचा पूर्ण भरवसा आहे आणि याच दिशेनें आपलें कार्य करून त्याजकडे हिंदी
जनतेची मनें वळविण्याचा यत्न ते करीत आहेत.

पयरसन.
एशियन रिश्

३
कालचा दिवस गांधी यांजबरोबर अगदीं मनमोकळेपणे संभाषण करण्यांत-

माझा गेला आणि या अवधींत ज्या चळवळीला त्यांनीं आपणास सर्व-

तोपरी वाहून घेतलें आहे, तिच्यासंबधी त्यांचें स्वतःचें काय म्हणणें आहे, हेंमीं समजावून घेतलें. आतां या चळवळीचे पूर्णस्वरूप माझ्या लक्षांत
आलें आहे, असें ह्मणण्यास प्रत्यवाय नाहीं. ही चळवळ वस्तुतः केवढ्या मोठ्या
विस्तृत स्वरूपाची आहे, हें सांगितलें, तर तें कोणास खरेसुद्धा वाटा-
वयाचे नाहीं. किंबहुना तिचे हें जगव्यापी स्वरूप आरंभी माझ्याहि लक्षांत

आलें नव्हतें. गांधी यांच्या मनोभूमिकेची ओळख झाल्यावांचून त्यांच्या या.
धर्मयुद्धाचे स्वरूप कोणाच्याहि लक्षांत यावयाचें नाहीं, असे उद्गार पूर्वी
एका शहाण्या मनुष्याने मजपाशीं काढले होते. यामुळेंच गांधी यांच्या.
मनोभूमिकेची ओळख नसेल, त्यांना या लेखांतील गोष्टी बहुधा अशक्य कोटीं-
तील वाटतील अशी मला भीति आहे. गांधी यांचें अंतःस्वरूप किती चकित
करून सोडणारे, किती भयावह आणि किती विस्तुत आहे, हें त्यांच्याशी प्रत्यक्ष

ओळख पटल्यावांचून समजण्यासारखे नाहीं. आपल्या एकांत जागी बसून विश्व-

रूप पुरुषाप्रमाणे हिंदी राजकीय रणांगणाच्या साऱ्या भागावर ते प्रवास करीत
असतात वस्तुतः गांधी हे अगदीं एकाकी आहेत. त्यांच्या आजूबाजूला शिष्ट

मंडळीचा अथवा हस्तकांचा गराडा नसतो. किंबहुना असे पायलीचे पन्नास सल्ला-

मसलतगार आपणाभोंवतीं नसावेत, अशीच त्यांची इच्छा असल्यासारखी दिसते.
कारण गांधी यांच्या कल्पना साम्राज्याच्या स्वरूपा संसारी माणसें जशी गोंध-

ळून जातात, त्याचप्रमाणें शुद्ध संसारी माणसांच्या व्यावहारिक सूचनांनी गांधी
यांच्या चित्ताचाहि घोटाळा उडण्याचा संभव आहे. यामुळें अशा प्रकारचा लोक.
समूह असला अथवा नसला, तरी सारखाच. त्यांच्या असण्यानं अथवा नसण्याने
गांधी यांच्या मार्गात कांहीं चढउतार होण्याचा संभव नाहीं. आपलीं मते केवळ
बुद्धिमतांपुढें मांडावीत अशी गांधी यांची इच्छा नाहीं. तीं जनतेच्या तळापर्यंत-
पोहोचावीत हाच त्यांचा उद्देश आहे आणि त्यांच्या या साऱ्या चळवळीचा
पाया विश्वव्यापी प्रेम आणि त्याच्या आधारें झालेली समाजरचना हाच अस-
त्यामुळें त्यांना एवढे अतुल सामर्थ्य प्राप्त झालें आहे. पुराणांतरीं सुवर्ण
युगाच्या ज्या कल्पना आपण ऐकत, त्याच आतां खऱ्या करून दाखवा, इत-
काच गांधी यांचा उपदेश आहे. हें सुवर्ण युग पृथ्वीवर अवतरूं नये, असें कोण
म्हणेल? आणि असा प्रयत्न करणाऱ्या मनुष्याच्या मार्गांत आड तरी कोण
येईल? कोणाशी बुद्धिवाद करून आपलीं मते गांधी त्याला पटवीत नाहींत.
बुद्धीचें समाधान व्हावें असा यत्नच ते करीत नाहींत, तर आपलें म्हणणें श्रो-
त्याच्या अंतःकरणाला ते नेऊन भिडवितात. सध्याचे युग बुद्धिमार्गाचें आहे.
तुम्ही कोठेंहि गेला, तरी चोहींकडे, बुद्धिवादाची गर्जना तुम्हास ऐकू येईल.
अंतःकरण म्हणून कांहीं चीज काहे, ही आठवणच जणू काय सध्यां कोणास रा.
हिली नाहीं. यामुळेंच राजकारणाच्या बाबतींतहि गांधीच्या जोडीने बसविता
येईल, असा दुसरा कोणीहि मनुष्य आपणास आढळत नाहीं. जवळ जवळ अव-
तारी पुरुषाइतकी त्यांची छाप साऱ्या सामान्य जनतेवर बसली आहे. या
बाबींत त्यांची बरोबरी करणारा जगांत आज कोण आहे? आज गांधी हे जZएऐ
काय अर्धेमुर्धे ईश्वरच बनले आहेत. जगांत अनेक राजकारणी पुरुष आज वाव-
रत आहेत. मानवजातीच्या इतिहासास वेगळें वळण लावावे या हेतूनें आप-
यल्या परी ते खटपटहि करीत आहेत; पण गांधी यांची चळवळ यशस्वी
झाली, तर अखिल मानवजातीच्या इतिहासांत जी प्रचंड क्रांति होईल, तिच्ये-

विराट स्वरूप लक्षांत घेतलें म्हणजे जगातले हे सारे राजकारणी पुरुष वामन-
भूतांसारखे दिसूं लागतात.

महात्माजीची गेट मी घेतली, तेव्हां जाडेभरडे हाताने विणले खादीचे वस्त्र

अंगाला सरासरी लपेटून त्यांची स्वारी एका लहानशा खोलींत जमिनीवरच
बसली होती. या खोलीचा अंगार म्हणाल तर तो अवर्णनीय होता. कारण वर्णन
करण्यासारखी कांहीं वस्तूच तेथें नव्हती. महात्माजींनीं हास्य मुद्रेरनें माझें स्वागत-



केले. त्यांचें मस्तक रमणियाकृति असून त्यांच्या उच्च कल्पनाविवशतेची साक्ष पट-
वीत होतें. त्याचप्रमाणें त्यांचा चेहराहि गंभीर असून हनुवटीच्या भागाकडे
निमुळता होत गेला होता. त्यांचे डोळे खोल आणि सकरुण आहेत. त्यांचें चित्त-
स्थैर्य त्यांच्या डोळ्यांवरूनच लक्षांत येण्यासारखे आहे. त्यांच्या कपाळाच्या
भागाकडील केस आतां हळूहळू करडे होत चालले आहेत. त्यांची संभाषणपद्धति
अगदीं नाजुक, तथापि स्पष्ट आहे. ते भाषण करतात, तेव्हां मनानें ते कोठे
दुसरीकडेच असावेत, अशी भावना मंदपणे तरी श्रोत्याच्या मनावर उमटल्या-
वाचून रहात नाहीं. यामुळेंच त्यांच्या संभाषणाला एकप्रकारची अलौकिकता
प्रास होते. सामान्य जगातल्या सामान्य मनुष्यांशीं आपण बोलत आहो, असें
श्रोत्याला वाटत असल्यामुळें आपणापुढे बसलेली मूर्ति चालू व्यवहारप्रदेशाच्या
बाहेरून कोठून तरी आली असावी, असें वाटूं लागतें. ज्या मतांच्या प्रसारांत
सारे आयुष्य वेचण्याचा गांधी यांचा निश्चय आहे, त्यांना विशेष सामर्थ्य प्रास

होण्याचे कारणहि अलौकिकपणाची अथवा असामान्यतेची भावना हेंच होय.
महात्माजी स्थितप्रज्ञ झालेले आहेत. त्यांना पाहून या गृहस्थाची चलबिचल
कधीं काळीं तरी होत असेल, अशी कल्पनासुद्धां मनांत यावयाची नाहीं. यांच्या
हातून अविचाराचे काम होईल, अथवा द्वेषानें भरून कांहीं किवा ते करतील,
अशी कल्पनासुद्धां कोणाच्या चित्ताला स्पर्श करावयाची नाहीं. यामुळेंच आज
त्यांची इतकी विलक्षण छाप सर्वांवर बसली आहे. त्यांच्या एका गालावर कोणी
चापट मारली, तर आपला दुसरा गाल ते खचित त्याजपुढें करतील, अशी
प्रत्येकाची बालंबाल खात्री आहे. येशुरित्रस्ताने केलेला उपदेश जर कोणाच्या
चित्तावर खरोखर बिंबला असेल, तर तो या गृहस्थाच्या चित्तावरच होय. आणि
तोच प्राचीन उपदेश महात्माजी आन पुन्हा करीत आहेत. त्यांची अंतःसष्टि
ज्याप्रमाणें येशुरित्रस्ताची प्रतिमा बनली आहे, त्याचप्रमाणें त्यांचें प्रत्यक्ष कार्यहि
येशुखिस्ताच्याच कार्याबरहुकूम चालले आहे. आमचें संभाषण सुरू असतां
ख्रिस्ताची गोष्ट निघाली, तेव्हां बोलतांना जे कांहीं शब्द त्यांनीं सहजासहजी
उच्चारले, त्यावरून रित्रस्ताच्या आदेशाचा अर्थ ते काय करतात याचा थोडा
बहुत उलगडा होण्यासारखा आहे. राजकारणांत केव्हांहि खिस्तानें लक्ष घातले
नाहीं, असें मी त्यांना म्हटलें. तेव्हां त्यांनीं उत्तर दिले, ''मला तसें वाटत नाहीं;
पण तुमचे म्हणणें खरें असेल, तर तेवढ्याच वावींत त्याच्यांत खिस्तपणाची
( जगदोद्धाराची) उणीव होती.' '

खिस्तानुयायी राष्ट्रांना आजपर्यंत साध्य झालेलें नाहीं; पण हें ध्येय इतकें साधे.
आणि सुसाध्य आहे कीं, त्याजबद्दल वादविवाद अथवा चर्चादेखील करण्याचें
कारण नाहीं, असे गांधी यांना वाटतें. गांधी यांची चळवळ यशस्वी झाली, तर
हिंदुस्थानांत तो एक मोठा उत्पात होईल. गांधी यांचें कल्पनासान्नाज्य अशा
स्वरूपाचे आहे कीं, पौर्वात्यांच्या मनाला, तें ताबडतोब पटतें. पौर्वात्य जनता
सामान्यतःच अधिक कल्पनाविवश आहे. आणि ब्रिटिश साम्राज्याला मोठी
धोक्याची गोष्ट ती हीच. आपली तरवार म्यानांत सदोदित खुळखुळत ठेवण्या-
इतकी चिकाटी इंग्लंडच्या अंगांत उरली नाहीं, तर अंतर्गत रक्तपातास आणि
विघटनेस सुरुवात होईल. अशा स्थितीचा अखेर परिणाम म्हटलाम्हणजे इंग्लंडा-
शिवाय दुसऱ्या एकाद्या अधिक रुधिरप्रिय राष्ट्राचें साम्राज्य हिदुस्थानांत होणें
हे होय. याच दृष्टीनें गांधी हे स्वबांधवांचे मोठे भयंकर शत्रू आहेत, असें मला
वाटते.

आपल्या .अत्यंत विनयशील संभाषणपद्धतीनें आणि सुसंस्कृतपणे गांधी
मजपाशीं बोलत होते. ते कितीहि विनयशील असले, तरी दुसऱ्या कोणासाठी
आपलीं मते अंशतः सुद्धा सोडावयाचे नाहींत. या कामी त्यांची चिकाटी विल-
क्षण आहे. संभाषणाच्या भरांत त्यांच्या मतांचें आविष्करण जों जो अधिक
होऊं लागलें, तो तो सरकार आणि गांधी यांजमध्यें समेट होण्याची माझी
आशा कमी कमी होत चालली. इंग्लंडची संस्कृति आणि इंग्लंडचे आधिराज्य
या दोहोंनींहि हद्दपार झालेंच पाहिचे, असा गांधी यांचा कृतनिश्चय झाला अस-
त्याचें माझ्या लक्षांत आलें. या दोन्ही वस्तू त्यांच्या दृष्टीने अगदीं तिरस्कर-
णीय ठरल्या आहेत. आज हिंदुस्थान असंरक्षित स्थितींत आहे आणि अशा
स्थितींत त्याजवरून इंग्लंडचें छत्र नाहींसें झालें, तर काय होईल? अशी पृच्छा
मीं केली, तेव्हां ते म्हणाले,

'' नौकरशाहीला नामशेष करण्याइतकें ऐक्य हिंदी लोकांत झालें, तर त्याचा
एकीच्या बळावर परचक्रापसून आपलें संरक्षण ते करूं शकतील. कोणाबरोबर.
हि तरवारीचे दोन हात करण्याची आमची इच्छा नाहीं. दुसऱ्याला जिंकावे'
अशी कल्पनाहि आमच्या मनांत येत नाहीं. सर्वाबरोबर प्रेमभावाने रहावे, अशीच
आमची मनःपूर्वक इच्छा आहे. या अत्यंत शुद्ध, पवित्र आणि सात्विक इच्छेपा-
सून उद्भवले चैतन्यबळ आमचें संरक्षण करील. हिंदुस्थानाच्या किनाऱ्यावर

खिस्तानुयायी राष्ट्रांना आजपर्यंत साध्य झालेलें नाहीं; पण हें ध्येय इतकें साधे
आणि सुसाध्य आहे कीं, त्याजबद्दल वादविवाद अथवा चर्चादेखील करण्याचें
कारण नाहीं, असें गांधी यांना वाटतें. गांधी यांची चळवळ यशस्वी झाली, तर
हिंदुस्थानांत तो एक मोठा उत्पात होईल. गांधी यांचें कल्पनासाखाज्य अशा
स्वरूपाचे आहे कीं, पौर्वात्यांच्या मनाला, तें ताबडतोब पटते. पौर्वात्य जनता
सामान्यतःच अधिक कल्पनाविवश आहे. आणि ब्रिटिश साम्राज्याला मोठी
धोक्याची गोष्ट ती हीच. आपली तरवार म्यानांत सदोदित खुळखुळत ठेवण्या-
इतकी चिकाटी इंग्लंडच्या अंगांत उरली नाहीं, तर अंतर्गत रक्तपातास आणि
विघटनेस सुरुवात होईल. अशा स्थितीचा अखेरपरिणाम म्हटलाम्हणजे इंग्लंडा-
शिवाय दुसऱ्या एकाद्या अधिक रुधिरप्रिय राष्टारचें साम्राज्य हिंदुस्थानांत होणें
हे होय. याच दृष्टीने गांधी हे स्वबांधवांचे मोठे भयंकर शत्रु आहेत, असें मला
वाटते.

आपल्या .अत्यंत विनयशील संभाषणपद्धतीनें आणि सुसंस्कृतपणे गांधी
मजपाशीं बोलत होते. ते कितीहि विनयशील असले, तरी दुसऱ्या कोणासाठीं
आपली मते अंशतः सुद्धा सोडावयाचे नाहींत. या कामी त्यांची चिकाटी विल-
क्षण आहे. संभाषणाच्या भरांत त्यांच्या मतांचे आविष्करण जो जो अधिक
होऊं लागलें, तो तो सरकार आणि गांधी यांजमध्यें समेट होण्याची माझी
आशा कमी कमी होत चालली. इंग्लंडची संस्कृति आणि इंग्लंडचे अधिराज्य
या दोहोनींहि हद्दपार झालेंच पाहिचे, असा गांधी यांचा कृतनिश्चय झाला अस-
त्याचें माझ्या लक्षांत आलें. या दोन्ही वस्तू त्यांच्या दृष्टीने अगदीं तिरस्कर.
णीय ठरल्या आहेत. आज हिंदुस्थान असंरक्षित स्थितींत आहे आणि अशा
स्थितींत त्याजवरून इंग्लंडचे छत्र नाहींसें झालें, तर काय होईल? अशी पृच्छा
मीं केली, तेव्हां ते म्हणाले,

'' नौकरशाहीला नामशेष करण्याइतकं ऐक्य हिंदी लोकांत झालें, तर त्याचा
एकीच्या बळावर परचक्रापसून आपले संरक्षण ते करूं शकतील. कोणाबरोबर.
हि तरवारीचे दोन हात करण्याची आमची इच्छा नाहीं. दुसऱ्याला जिंकावें
अशी कल्पनाहि आमच्या मनांत येत नाहीं. सर्वाबरोबर प्रेमभावाने रहावे, अशीच
आमची मनःपूर्वक इच्छा आहे. या अत्यंत शुद्ध, पवित्र आणि सात्विक इच्छेपा.
सून उद्धवलेलें चैतन्यवळ आमचें संरक्षण करील. हिंदुस्थानाच्या किनाऱ्यावर

दुसऱ्या कोणाचे पाऊलहि पडावयाचें नाहीं. स्वसंरक्षणासाठी दारूगोळ्यांची
कोठारे भरणें युक्त नव्हे. शस्त्राखांनीं सिद्ध होणें म्हणजे युद्धाला बोलून चालून
.पाचारण करणें होय. '''' पण हिंद्दू आणि मुसलमान यांत स्वभावतःच जें वैर आहे, त्याची
वाट काय? ''

त्याबद्दल मला 'मुळीच काळजी वाटत नाहीं. त्यापासून शांतीला धोका
येण्याचा संभव नाहीं.

या वेळीं गाधी यांच्याच एका मुसलमान अनुयायाची आठवण मला झाली.
हा पंजाबचा रहिवासी होता आणि तेथें त्याची गणना पुढल्यांत होत होती. या
गृहस्थाशी माझा संभाषणाचा योग आला, तेव्हां हिंदूंना जिंकून हा देश महंमदी
.साम्राज्याच्या शिरोभागीं स्थापण्याची आपली कशी इच्छा आहे, हें या गृहस्थाने
मजजवळ सांगितलें होतें. हें वर्णन करीत असतां उत्साहानें खुलून गेलेल्या
चेहऱ्याची आठवण मला झाली आणि तोच प्रश्न गांधी यांस मीं पुन्हा केला.
.त्यावर त्यांनीं उत्तर दिलें,

'' अशी भयंकर आपत्ति हिंदुस्थानावर कोसळली, तर तिचेंहि स्वागत कर.
.ण्याची माझी तयारी आहे. या झटापटींत हिंदुस्थान देश नामशेष झाला, तर
.तो खरोखरच अशक्त आणि नामशेष होण्याच्या लायकीचाच होता, असें सिद्ध
-होईल आणि तसें झाल्याने जगाचा फायदाच होईल.'' गांधी यांचे हें उत्तर ऐकून
.स्वाभाविकपणेच मला लेलीन यांची आठवण झाली आणि त्याबद्दल गांधी यांचें
.मत काय .आहे, हें जाणण्याकरतां तसा प्रश्न मीं त्यांना केला. तेव्हां ते म्हणाले,

'' लेनीनच्या संबंधी स्पष्ट मत देण्याइतकी त्यांची माहिती मला नाहीं; पण
कसेंहि असलें तरी साप्रतच्यानौकरशाही अमलापेक्षां लेनीनचा बोलशेवीझममला
अधिक आदरणीय वाटतो.'' गांधी यांचें ध्येय स्वार्थी अथवा ऐहिक स्वरूपाचें
.नसून तें उच्च दर्जाचे आहे, ही गोष्ट ध्यानांत न घेता त्यांच्या या उत्तराचा
विचार केला, तर त्यांजविरुद्ध येणारे सगळे आक्षेप यथार्थ आहेत, असा श्रम
उत्पन्न होण्याचा संभव आहे; पण गांधी यांच्या मतांत अतिरेक दिसला, तरी
त्याचा उगमहि या शुद्ध ध्येयांत आहेत, हें लक्षांत ठेवले पाहिजे. आपल्या
.ध्येयाला व्यवहाराची लगाम गांधी घालीत नाहींत आणि आतां ती घालणे
शक्यहि नाहीं; यामुळेंच त्यांचें ध्येय पुष्कळ वेळां बेफामपणे उधळून आपली
गरुड करतें. याकरता यांतील मूळमुद्दा नेहमी लक्षांत ठेवला पाहिजे.

पौर्वात्य आणि पाश्चात्य संस्कृतींच्या उत्क्रांतीची दिशा भिन्न असल्यामुळें त्यांचें

एकीकरण होणें शक्य नाहीं, हें गांधी यांचें मत मला पटलें; पण इंग्रजलोक
आणि सारी इंग्रजी संस्कृति अगदीं सहुणशून्य आणि सर्वथा त्याज्य आहे काय?
असा प्रश्न मीं केला असतां गांधी म्हणले, '' इंग्रजलोकांविरूद्ध अथवा कोणाहि
.एका व्यक्तीविरुद्ध म्हणून ही चळवळ मीं हातीं घेतलेली नाहीं. हिंदुस्थानचें
कल्याण व्हावें, या एकाच हेतूनें पुष्कळ इंग्रजांनीं निःस्वार्थ बुद्धीने खटपट केली
वाहे, हेंहि मी प्रांजलपणे कबूल करतो. झाडला, जार्डिन, वेडरवर्न, मांडे-
इत्यादि नावे आमच्या नजरेसमोर नेहमी आहेत. ''

'' असें आहे, तर क-याव्य सुधारणांना तुम्ही विरोध कां करतां ?' '
''आमच्या विरोधाचें कारण हेंच कीं, या सुधारणांचा व्यवहार करण्याचें कार्य

ज्यांच्या हातीं सोपविण्यांत आलें, त्यांनीं त्यांचा मूळ हेतु नाहीसा करून टाकला
आहे. यामुळे त्यांच्यापासून मिळणारा न्याय आतां मिळणे अशक्य आहे.
.कौन्सिलांत शिरून आणि तेथें अन्यायास विरोध करूनहि न्यायाची मोहीम
चालविता आली असती, असें तुमचें म्हणणें असेल, तर या मार्गांत कांहीं तथ्य
.नाहीं. अशी माझी पक्की खात्री झाली आहे. कायदेमंडळांत शिरल्यानंतर
त्याच्याबाहेर कांहीं खरें कार्य करणें शक्यआहे, असें मला मुळींच वाटत नाहीं.''

तथापि या विषयासंबंधीं गांधी यांचें मत खरोखरच ठाम झालें असेल, असें
.मला दिसलें नाहीं. कौन्सिलांत असहकारवादी प्रति नेधी शिरल्याने आपली चळ.
वळ थंडावेक, असें कदाचित त्यांस वाटच असेल, किंवा नेमस्त पक्षाबरोबर
आजच हातघाई करणें त्यांना कदाचित युक्त वाटत नसेल. केवळ पाश्चात्य म्ह-

णून एकाद्या गोष्टीचा त्याग गांधी करीत नाहींत. जुलै तें सोनें असेंहि तें म्हणत
नाहींत. आपऱ्या चळवळीला उपयोगी पडतील अशा आगगाड्या आणि टपाल-
.कचेऱ्या इतक्या पाश्चात्य साधनांचा उपयोग ते उघडपणे करतात आणि असें
करणें योग्य आहे, असेहि तें म्हणतात. तेव्हां सांप्रतचीं कौन्सीले केवळ पाश्चात्य

चळणाचीं म्हणून त्याज्य अशी त्यांची दृष्टि नाहीं, हें उघड आहे. तेथें शिरून
.आपल्या पक्षाची पुरी छाप पाडता येण्याची त्यांची खात्री असती, तर तेथें
शिरण्यास त्यांनीं कमी केलें नमते, असा माझा स पज आहे. कौन्सिलांवर त्यांनीं
बहिष्कार घातला, याचे कारण तीं मूल. त्याज्य हें नसून स्वपक्षाच्या दुबळेपगाची
जाणे व हें असावें, असें मला वाटतें. यावरून असहकारी पक्षांत जितकी सुसं-
बद्ध संघटना असावी, तितकी ती नाहीं, असाहि माझा समज झाला



अर्वाचीन सुधारणे संबंधी गांधी यांचा जो पक्का ग्रह आहे, तोच एका अर्थी-
त्यांच्या चळवळीला पुष्टीकारक असून उलटपक्षी त्यामुळेंच तिला अंशतः कमी-
पणाहि येतो. पाश्चात्य सुधारणा हें शुद्ध तमोमय कलीयुग असून त्याविरुद्ध ही
चळवळ आहे, अशा स्वरूपानें हिंदी लोकांपुढे ती आली म्हणजे देशांतील खेडवळ
बहुजन समाजाच्या अंतकरणाला ती ताबडतोब पटते. सामान्यतः शहरांतील
राहणीबद्दल हिंदुस्थानातील खेडवळ लोकांच्या मनांत बराच वैरभाव उत्पन्न

झालेला आहे आणि शहरांतील सांप्रतची राहणी ह्मणजे पाश्चाःय संस्कृतीचें-
जीवंत प्रदर्शनच होय. यामुळें गांवींची चळवळ ह्मणजे या राक्षसीपासून आप-
णास मुक्त करणारे दिव्यशस्त्रच आहे, असें खेडवळांस वारं लागलें आहे. यामुळें
खेड्यापाड्यांतून गांधी यांच्या चळवळीला विलक्षण पाटबळ मिळाले आहे.
हिंदुस्थानाताल सांप्रतच्या परिस्थितीचा विचार करणारे लोक खेडवळांची ही
मनःस्थिति वहुधा ध्यानांत आणीत नाहींत. अर्वाचीन सुधारणेच्या अनेक अगा-.
पैका आरोग्यपरिचर्या आणि घटना ही दोनचगे गांधी यांच्या पसंतीस-उतरली आहेत. या दोन बाबींत ब्रिटिश राज्यपद्धति त्यांना पसंत अहे; पण
हिंदुस्थानांतील ब्रिटिश साम्राज्याची घटना किती सुसंबद्ध आहे आणि तिच्याच
पायावर हिंदुस्थानांतील ब्रिटिश राज्य मुख्यतः कसें उभे आहे, ही गोष्ट गांधी:
यांच्या लक्षांत आलेली दिसत नाहीं. पार्वात्य आणि पाश्चान्य पद्धति यांत जी.
विषमता आहे, तीवरच गांधी यांच्या मतांची उभारणी झाली आहे; पण.
शुद्ध त्यागाच्या पायावर समाजाची आणि राज्याची घटना करण्याचा प्रयत्न-

गांधी याजपूर्वी भरतभूमीनें केला असून तो अपेशी ठरलेला आहे, ही गोष्ट-

गांधी यांच्या लक्षांत आलेली दिसत नाहीं. स्वर्गाचे राज्य पृथ्वीवर आणणें-
अव्यवहार्य आहे, हा अनुभव हिंदुस्थानाला पूर्वी एका काळी येऊन चुकला
आहे. गांधी यांचें संभाषण कोणी ऐकू लागला, तर अडीच हज र वर्षांपूर्वीं
गौतमबुद्धानें केलेल्या उपदेशाची आठवण त्याला झाल्यावांचून रहात नाहीं; पण
गौतमबुद्धाचा हा सुंदर उपदेश कल्पनासष्टींतच राहिला आणि त्याला अनुरूप
अशी सामाजिक स्थिति हिंदुस्थानच्या वांड्यास केव्हांच आलो नाहीं. या
उपदेशामुळे मानवी मनाच्या वृत्तींत काडीइतकाहि पालट झालेला नाहीं.

गांधी यांच्या चळवळीतील मर्मस्थानाबद्दल वादविवाद चालू असतां या-
चळवळीचे पर्यवसान अखेरीस रक्तपातांत होणार नाहीं काय? असा सरळ प्रश्न

गांधी यांस मीं विचारला. ही चळवळ निरुपद्रवी राखण्याचा यत्न गांधी यांनी

कितीहि केला, तरी अखेरीस ती तशीच निरुपद्रवी राहणें अशक्य आहे आणि
या साऱ्या अपेशाचें खापर गांधी यांच्या शिरावर राहील.

माझा प्रश्न ऐकून घेऊन गांधी म्हणाले, ' 'नौकरशाहीकहन आगळिक झाल्या-
शिवाय काही अनर्थाचा प्रसंग ओढवेल असें मला वाटत नाहीं.'' महायुद्ध सुरू
झालें, तेव्हां पहिली आगळिक फान्सनें केली, या जर्मनीच्या हकाटीचा आठवण
हें उत्तर ऐकून मला झाली. ' बिहार सरकारने आपण होऊन आगळिक केली,
असें तुम्ही म्हणत असल्याचें माझ्या कानी आलें. तुम्हाला असें वाटतें काय? '
हा माझा प्रश्न ऐकून आणि थोडीशी हास्यमुदा करून गांधी म्हणाले, ''मी कधींच
न बोललेल्या अशा पुष्कळ गोष्टी माझ्या गळी बांधल्या जातात.''

आमचे संभाषण संपेपर्यंत गांधी यांनी आपली शालीनता आणि सम्यपणा
ही केव्हांहि ढळू दिलीं नाहींत. वादविवादाच्या भरांत विरोध उत्पन्न झाला
असतांहि त्यांची शांति ढळली नाहीं; पण आपल्या मतांची चिकाटीहि त्यांनीं
सोडली नाहीं, हें लक्षांत ठेवण्यासारखे आहे. माझ्या भेटाचे एकंदर सार थोड-
क्वांत सांगावयाचें म्हणजे, गांधी हे शुद्ध कल्पनत्यववश गृहथ असून त्यांच्या
या उब गुणामुळे हिंदुस्थानच्या लोकांच्या हृदयांत त्यांनीं अढळपद मिळविले
आहे आणि अखेरीस त्यांच्या अव्यवहार्यपणामुळेंच हिंदुस्थानांत रक्ताचे पूर
वाहून त्यांजवर दुःखाचे डोंगर कोसळतील, इतकेंच मला म्हणतां येईल.

- परसीव्हल -डन.( डेला टेलीग्राफ.)
४

हिंदुस्थान देश हळूहळू अराजकतेच्या मार्गाने वहावत चालला आहे. हिंदु-
स्थानांत आज काय घडत आहे, हें ज्याला बरोबर समजून घ्यावयाचे असेल
त्यानें प्रथम महात्मा गांधी याजबद्दल माहिती करून घेणे अवश्य आहे. त्याच-
प्रमाणें ज्या मातींतून महात्मा गांधी हें नवे चित्र निर्माण -रुबीत वाहेत, त्या
मातीचीहि माहिती त्यांनीं मिळविली पाहिजे. सारा हिंदुस्थान द२) भह्मत्माजींच्या:
चरणसंपुष्टावर आज लोळत आहे. कांहीं अर्वाचीन काळातील ' खादेक्षित '
त्यांच्याहून वेगळ्या मताचे आहेत; पण आपलें हें मत ते गुलदहतात ठेवतात
त्याचा उच्चार ते फक्त खाजगी रीतीनें करतात आणि त्याचें प्रतिपादन सार्वज-
निक रीत्या ते बहुधा करीत नाहींत, असें म्हटलें तरी च लेल. स्पिलांत पुंजी
बाळगणारे लोकहि गांधीपासून विभक्त आहेत आणि त्यांना भिऊन ते वागत

३. -४



५०
आहेत. सरकारचे मत अथातच त्यांच्या बाजूचे नाहीं आणि गांधी यांचीं राज-
शासनविषयक मते सामान्यतः त्या संस्थेच्या मुळावरच कुऱ्हाड घालणारी अ-
सल्यामुळें कोणतेंहि सरकार झालें तरी तें त्याजविरुद्धच असणार. हिंदुस्थान
.सरकार गांधींच्या विरुद्ध आहे; तथापि अद्यापि कांहीं प्रत्यक्ष क्रिया न करतां
तें नुसतेच वाट पहात बसले आहे.

गांधी यांच्या भेटीस मी गेलों, तेव्हां त्यांची स्वारी जमिनीवर आथरलेल्या
चटईवर बसली होती. समोर एक भाताची थाळी होती आणि त्यांचा शिष्य-
परिवार त्यांज भोंवतीं कोंडाळे करून बसला होता. अंगावर पोषाक म्हणाल,
तर डोक्यावर कैद्याच्या टोपीसारखी एक लहानशी पांढरी जाडीभरडी टोपी
आणि तशाच जाड्याभरड्या कापडाचा एक पायजमा, इतकाच होता. नमस्कार
चमत्कार झाल्यावर ते मला म्हणाले, ' वेजबुड बाईंनाकांआणले नाहीं?' त्यांच्या
या प्रश्नाला मीं ताबडतोब उत्तर दिलें नाही; तथापि माझ्या पत्नीला मीं बरोबर
नेले नव्हतें, हें एका अर्थी बरेंच झालें असें मला वाटलें. कारण बाकीची सारी
मंडळी मूकवृत्तीनें जमिनीवर बसली असतां स्वतः मात्र पायांत बूट पेहरून
खुर्चीवर थाटांत बसणे तिला खास बरें वाटलें नसतें.

गांधींचा महत्वाचा कार्यक्रम म्हटला तर आपल्या गरजा कमी करणें हा होय.
आपणास कोणकोणत्या वस्तू सोडत येतील, याची मीमांसा ते सदोदित कर-
तात. उपास हा त्यांचा एक करमणुकीचा प्रकार आहे. स्वत: उपास करणें आणि
शिष्याकडून तो करविणें यांत त्यांना मोठी मौज वाटते. त्यांची शरीरयष्टी इतकी
दुबळी, नाजुक आणि क्षुद्र दिसते कीं लहान मुलांप्रमाणे त्यांना सहज उचलून
इकडेतिकडे फिरवितां येईल, अशी कल्पना प्रेक्षकाच्या मनांत उभी राहते. आणि
त्यांची वृत्तीहि इतकी बालभावाची आहे कीं, प्रेक्षकाच्या या वृत्तीचा अधिक
परिपोष तिजमुळें होतो. एकाद्या बालकाप्रमाजेंच ते खरोखर निष्पाप आणि
पवित्र आहेत. लहान मुलाला ज्याप्रमाणें आत एक आणि बाहेर एक अशी वृत्ति

राखता येत नाहीं, त्याचप्रमाणें महात्माजीहि अंतर्बाह्य एकरूप आहेत. ज्या
जाळ्यांत आज सारे हिंदुस्थान गुंतून पडलें आहे, तें त्यांचें मोहक जाळें हेंच.
.रित्रस्ताशी त्यांची तुलना करण्यास कोणालाहि दिक्कत वाटावयाची नाहीं अथवा
असें करण्यांत आपण कांहीं पाप करीत आहो, असेहि त्याच्या मनांत यावयाचे
नाहीं. बुद्धिवादी आणि सम्य अशा आपल्या शिष्यांस खिस्तानेंहि किती तरी
त्रास दिला नव्हता काय? रित्रस्ताचे एकंदर चरित्र पाहिले म्हणजे आपल्या



शिष्यांस त्यानें अनंत वेळां असेंच गूढांत टाकले असोवें, अशी- शंका मनांत
आल्यावांचून रहात नाहीं. गांधी हे शुद्ध तत्वदर्शी समोजरचनाहसक आहेत.
जुन्यापुराण्या वस्तू त्यांच्या दृष्टीनें आदरणीय दिसत नाहींत. गांधी म्हणजे
टॉलस्टॉय यांची नवी आवृत्तीच म्हटली तरी चालेल. फरक इतकाच कीं गांधी
.यांचें पूर्वचरित्र टॉलस्टॉय यांच्या पूर्व चरित्रासारखे नाहीं. त्याच प्रमाणें आपल्या
पूर्व स्वभावावर अधिराज्य मिळविण्यास टॉलस्टॉय यांजप्रमाणें गांधी यांना
इतकी दीर्घकाळ धडपडहि करावी लागली नाहीं. आपली प्रकृति त्यांनीं आपल्या
मुठीत आणण्याला आज दीर्घकाळ लोटला असून आतां साधेपणाची पलीकडची
सीमा त्यांजपाशीं दिसते.

गांधीजींची स्वारी लंडनांत प्रथमच आली, तेव्हां वरच्या वर्गाच्या राहणीला
योग्य असें सामाजिक शिक्षण पैदा करण्याचा मोह तिला झाला होता. वकृत्व
आणि नुत्य या दोन कलांचा अभ्यास आपण लंडनमध्ये सुरू केला होता, अहे
त्यांनीं स्वतःच मला सांगितलें; ० पण जात्या ते जैन (?) असल्यामुळें आहि-
क्राचा विचार इतका प्लमपणे करणें त्यांच्या स्वभावाविरुद्ध होतें. अप्रतिकाराचें
तत्व बाल्यापासूनच त्यांच्या चित्तावर आरूढ झालें होतें. पुढें हळूहळू रस्किन
यांचे ग्रंथ त्यांच्या अवलोकनांत आले आणि त्याबरोबरच त्यांच्या नृत्य वि-
त्येची इतिश्री झाली. सामान्यतः चालू संस्कृतीबद्दल आणि विशेषतः पाश्चात्य
संस्कृतीबद्दल त्यांना विषाद वाटूं लागला. हळूहळू या विषादाला शुद्ध तिरस्का.
राचें स्वरूप प्रास झालें. ' स्वर्गाचे राज्य तुझ्या अंतरंगांत आहे !' हा टॉलस्टॉय
यांचा ग्रंथ त्यांनीं वाचला आणि ताबडतोब त्याला आपल्या हदयसपुटात त्यांनीं
सांठविलें. दक्षिण आफ्रिकेत चालू शतकाच्या आरंभ काळांत वकिलीचा धंदा ते
करीत होते; पण तो धंदा नांवाचाच होता. तेथील हिंदी वसाहतवाल्यांचें
पुढारीपण त्यांजकडे आलें आणि त्याजबरोबर हा धंदा कायमचाच सुटला. हळू-
हळू ट्रान्सवाल आणि नाताळ येथील तुरुंग त्यांच्या शिष्य मंडळींनी भरून
जाऊं लागले. सरकारने कांहीं केलें तर। त्याच्या कृतीची उपेक्षा करावयाची नाहीं
हाच सरकारला शुद्धीवर आणण्याचा त्यांचा मार्ग आहे. कायद्याची ओळख ठेवा-
वयाची नाहीं आणि सरकारशीं सहकारिता करावयाची नाहीं, या दोन तत्वांचा
जन्म दक्षिण आक्रित झाला. हें शस्त्र वजासारखें अभेद्य आहे; पण आपलें स-
वैस्व गमाविण्याइतकी ज्याची कडेकोट छाती असेल, त्याच्याच हातांत त्याचा
.योग्य उपयोग होतो. हा महत्वाचा मुद्दा हिंदी स्वराज्यवायाच्शृ लक्षांत का



नुकताच येऊ लागला आहे. आणि या भेसूर चित्राला भिऊन ते चपापून थबकले
आहेत. या चित्राची भीति महात्माजींना मात्र मुळीच वाटत नाहीं आणि स्वीकृत
मार्गापासून पाऊलभरहि त्यांना बाजूला ढकलण्याचे सामर्थ्य या चित्रांत नाहीं.
तुरुंगाचा पाहुणचार त्यांनीं तीन वेळां घेतला आहे आणि एक वेळीं त्यांच्याच
शिष्यांनी त्यांनीं विश्वासघात केला, या श्रमानी त्यांना इतका बेदम मार दिला-
कीं, किती वेळ तरी ते मृतवत् पडले होते.

दक्षिण आफिकेंत असतां गांधी यांनी हिंदीस्वराज्य या नावाचे आपलें पहिजे
पुस्तक लिहिले. या पुस्तकांतहि आपल्या याच मताचे प्रतिपादन त्यांनीं केलें
आहे. हिंदुस्थानांतून इंग्रजी नौकरशाही नाहीशी करण्याकरतां न्यायकचेऱ्यांवस्
बहिष्कार, शाळांची बंदी आणि तुरुंगवास हेच उपाय या रोगाचें समूळ उबाटण
करणारे आहेत, असें त्यांनीं म्हटलें आहे. गांधी म्हणतात, '' या पाश्चात्य सुधा-
रणेनें तुमची मनें अष्ट झाली आहेत. असहकारिता करून ही सुधारणा प्रथम हद्द-

पार करा. प्रसंगीं राजशासनाचा अधिकार पाश्चात्यांच्या हातीं राहिला, तरी
चालेल; पण ही पाश्चात्य संस्कृति आणि तिजबरोवर येणाऱ्या नव्या नव्या गरजा
आणि त्याचप्रमाणें शहरांतील हें बांडगुळांचे जिणें यांचा त्याग तुम्ही प्रथमकेला;
पाहिजे. ''

आपल्या अंगावर जे कपडे गांधी वापरतात, ते हाताने कांतलेले, हातानें
विणलेले आणि हातानेच शिवलेले असतात. जें अन्न गांधी खातात, तें इतक्या
प्रतीचे असतें कीं त्यापुढे तुरुंगाच्या अन्नाची भीति वाळगण्याचें मुळींच कारण
नाहीं; तथापि ते नव्या पद्धतीच्या मोटारगाड्या वापरतात आणि आगगाडीच्या
तिसऱ्या वर्गातूनहि प्रवास करतात. त्यांच्या वर्तगुकीतला एवढासा विरोधहि
पुष्कळ नखरेबाज लोकांच्या हंशाला कारण होतो.

हिंदुस्थानातील लोकांच्या चित्तावर गांधी यांनीं एवढे अधिराज्य कसें'
स्थापन केलें, याची मीमांसा या वर्णनावरून होण्यासारखी आहे. हिंदभूमि
स्वभावतःच भोगी नसून त्यागी आहे. यामुळें त्यागी मनुष्याकडे तिचे
मन सहजच ओढतेर आणि यामुळेंच गांधी आपल्या प्रतिपक्षांना मोठे भयं-
कर शमु वाटतात. आईबापांना विचारल्याशिवाय शाळेतील मुलांना गांधी
आपल्या मागें येण्यास सांगतात आणि ०ाईंहि त्याच्यामागे धांनत सुटतात.
शिक्षण हें सर्वांनाच मिळाले पाहिजे ही गोष्ट खरी; पण हे अर्वाचीन शिक्षक
पाश्चात्य बीजांची फळें असल्यामुळें गांधी यांना तीं नकोत. काशीतील विश्ववि-



चालयाच्या रक्षणाकरितां त्याच्या पिसूस्थानीं असलेल्या पंडित मालवियांना यासाठीं
केवढे तरी युद्ध करावे लागलें. पार्लमेंट आणि कौन्सिलें ही साधने पाश्चात्य

असल्यामुळें गांधींना तीं नकोत. कौन्सिलांत जाऊं नका एवढे त्यांनीं म्हटल्या-
.बरोबर हिंदुस्थानांतील राजकारणीलोक त्याच्या बाहेर राहिले. पंजाबप्रकरणा.
मुळें लोकमत अधिक क्षुब्ध झालें होतें. तेव्हां हिंदी जनता पाश्चांत्याविरुद्ध
असलेल्या गांधींच्या मागें सहजच धावली. कौन्सिलांतील साऱ्या जागा एकजात
अवाळांनीं भरून निघाल्या. कांहीं राष्ट्रीय पक्षाच्या पुढाऱ्यांना गांधी यांचें हें
मत आवडत नसलें, तरी त्यांची आज्ञा त्यांनीं निमूटपणे पाळली आहे.
'पाश्चात्यांचा लोकसत्तावाद अथवा राजसत्तावाद हे दोघेहि भाऊ भाऊ असल्या-
.मुळें लोकसत्तावादसुद्धा गांधी नको म्हणूं लागतील कीं काय अशी भीति
मला वाटते. अद्यापि वकिलांवर आणि सरकारी नोकरांवर ताबा चालविण्या-
इतकें सामर्थ्य गांधी यांस प्रात झालेलें नाहीं. त्याचप्रमाणें गांधी केवडे मोठे
असले तरी पाश्चात्य संस्कृतीचा नाश करण्याइतकें बळ त्यांच्या आगी नाही.

' महात्मा गांधीकी जय ' अशी प्रचंड गर्जना करून त्यांच्या मागें धांवत सुट-
णाऱ्या जनतेवर त्यांचें प्रभुत्वच केवढेंहि मोठे असलें, तरी साऱ्या पाश्चात्य वस्तू
.नेस्तनाबूत करण्याचें सामर्थ्य गांधी यांजपाशीं नाहीं. गांधी यांच्या तत्वांचा
विजय झाला तर आपल्या हातीं अखेरीस काय पडणार याची कल्पना या भक्त-

समूहाला नाहीं. आणि हा भक्तसमूह केवढाहि मोठा झाला; तथापि हिंदुस्थानांत
शुद्ध अराजकता माजविण्याचें सामर्थ्यहि गाधी यांजपाशीं नाहीं. कडवी मुसल-
.मान प्रजा गांधी यांच्या बाजूस गेली आहे. पंजाब प्रकरणासारख्या आपल्या
.कृतींचा परिणाम जनतेवर काय झाला आहे, याची जाणीव हिंदुस्थान सरकारास
.पूर्ण झाली असतांहि इधत जाईल या भीतीनें क्षमस्व म्हणण्याचे धैर्य त्याला
होत नाहीं.

-कर्नल वेजवूड, ए. पी.
( नेशन.)

'' महात्मागांधी यांजबद्दल तुमचें काय मत आहे? '' '
माझा हा प्रश्न ऐकून हा मोठा तत्ववेत्ता कवि म्हणाला, ''काय? माझें मत?

हा प्रश्नसुद्धा विचारावयास नको. गांधी यांजबद्दल मला फार आदर वाटतो. ते
एक फार थोर गृहस्थ आहेत.''

'' आज हिंदुस्थानांतील असंख्य जनतेवर गांधी यांची विलक्षण छाप पडली
आहे, याचें काय कारण असावें बरें? ''

'' याचे रहस्य हेंच कीं, गांधी यांची चैतन्यशक्ति सुप्तावस्थेत नसून तिच्यांत-
प्रेरणेचे सामर्थ्य आहे. दुसऱ्याच्या अंतरंगांतील चैतन्य ती जागृत करते, त्याच-
प्रमाणें गांधी यांच्या त्यागीवृत्तीमुळें त्यांना विलक्षण तेज प्रास झालें आहे.
त्यांचा त्याग विशिष्ट काळापुरता अथवा विशिष्ट वस्तूपुरता नसून त्यांची वृत्ति
स्थितप्रज्ञाची झाली आहे. पुष्कळ पुढारी लोक अनेक वेळां स्वार्थत्याग करीत
असल्याचें आपणास आढळतें; पण त्या त्यागाच्या देखाव्याच्या पोटांत कसली
तरी भोगेच्या लपून बसलेली असते. त्यांचा त्यागहि हेतुमूलक असतो. एकादा
सराफ कोणाला द्रव्य देत असतां ज्याप्रमाणें त्याचें पुष्कळ व्याज मिळण्याची
आशा करीत असतो, त्याचप्रमाणे हे पुढारीहि आपला त्याग व्याजी लावीत
असतात. गांधींच्या त्यागाचा प्रकार याहूनसर्वथा भिन्न आहे. त्यांच्या उदारचीर-.
ताच्या मुळाशी कोणताहि हेतु नाहीं. यामुळें या त्यागी पुढाऱ्यांपैकीं त्यांच्या.-
जोडीला बसविण्याची योग्यता एकाच्याहि आगी नाहीं. प्रत्यक्ष यज्ञपुरुषाचें दर्शन
कोणास करावयाचें असेल, तर त्यानें गांधी यांस भेटावे. यज्ञाला स्वतः मनु-
ष्याचे रूप घ्यावेंसें वाटलें आणि गांधी यांच्या रूपानें तो अवतरला, असें मला:
वाटतें.''

'' त्यांना नांवाची इच्छा नाहीं. सामाजिक परंपरेत महत्वाचे स्थान त्यांना
नको. पैशाची पर्वा ते करीत नाहींत आणि आपल्या हातीं कांहीं सत्ता असावी,
अशीहि त्यांची इच्छा नाहीं. भरतभूमीचे सिंहासन तुम्ही त्यांना देऊं केलें, तर
त्याच्या जडावांतील रत्ने मोकळी करून आणि तीं विकून टाकून तो सारा पैसा
गरीब दुबळ्यांना ते वाटून देतील. धनाढ्य अमेरिकेने उद्या आपला सारा पैसा
गांधी यांस देऊं केला, तर मानवकुलाच्या उन्नतीसाठी एकाद्या कारणी त्यांना
तो लावता न आला तर त्यांतल्या एकाद्या फुटक्या कवडीला देखील ते:
शिवावयाचे नाहींत. ''
'' आपल्या जवळील कोणती वस्तु लोकांना देता येण्यासारखी आहे, याचाच

विचार त्यांचें चित्त सदोदित करीत असतें. त्याच्या मोबदल्याचा विचार तेथें:
उपजतच नाहीं. फार काय; पण 'उपकार झाले' एवढे शब्दसुद्धां ऐकण्याची
त्यांची इच्छा .नाही. ''



'' माझें हे लांब लचक वर्णन ऐकून तुम्ही भांबावून जाऊं नका. यांत अवान
स्तव वर्णनाचे एक अक्षरसुद्धां नाहीं. गांधी यांची पुरी ओळख मला पटली
आहे. आमच्या बोलपूर येथील शाळागृहांत गांधी कांहीं दिवस येऊन राहिले
होते, तेव्हां त्यांची अंतरबाह्य ओळख करून घेण्याची पुरी संधी मला मिळाली
होती. गांधी यांचें चित्त अत्यंत निर्भय असल्यामुळें त्यांच्या आत्मयज्ञाला अतुल
सामर्थ्य प्रास झालें आहे. मोठे चक्रवर्ती सत्ताधीश, प्रचंड तोफा, लखलखीत
शस्त्रास्त्रे, भयंकर अंधारकोठड्या, तुरुंगांतील नानाविध मनुष्यसंहारक साधने;
अपमान, अथवा शरीराघात यांपैकी कोणापुढेंहि गांधींचा दिव्य जीवात्मा
मान वांकविणार नाही. फार काय; पण प्रत्यक्ष मृत्यु आपल्या कराळरूपानें त्यांज-
समोर येऊन उमा राहिला, तरी गांधी यांचें चित्त लवभरहि कंपायमान होणार
नाहीं. गांधी हा जीवन्मुक्त आत्मा आहे. मला उद्या कोणी गळफास लावला
तर 'धावा हो धावा' असा टाहो मी फोडीन; पण अशा स्थितींत गांधी यांच्या
मुखावाटे दुःखाचा उकत्तसहि निघणार नाहीं, अशी माझी खात्री आहे. उलट
गळफास लावणाऱ्याकडे पाहून त्यांना खरोखरच हसूयेईल. मरतांना सुद्वा अगदीं
हंसत मुखानें ते प्राण सोडतील. ''
'' एकादे लहान मूल जितकं साधे आणि अहेतुक असतें, तितकेच गांधी हेहि

साध्या वृत्तीचे गृहस्थ आहेत. त्याचप्रमाणें त्यांची सत्यनिष्ठाहि अद्वितीय आहे.
मनुष्यजातीबद्दल त्यांच्या चित्तांत जिवंत प्रेम आहे, इतकेंच नव्हे तर तें जागृत
असून व्यक्त दशेला येण्याकरतां एकसारखे धडपडत असतें. गुहेत राहणाऱ्या
तत्ववेत्त्याप्रमाणें त्यांचें प्रेम गुप्त दशेत राहू इच्छित नाहीं. मानवजातीचें कल्याण

करा या. एकाच इच्छेनें प्रेरित होऊन त्याच खटपटींत सुळी जाणाऱ्या ख्रिस्ताची
वृत्ति गांधी यांच्या ठिकाणी आहे. गांधी यांची ओळख जो जो अधिक पटत
जाते, तो तो त्यांजबद्दलची आपली भक्ति अधिकाअधिक वाढत जाते. भविष्य-
रकाळी जगाला नवे वळण लावण्याच्या कार्यात गांधी यांजकडे मोठी महत्वाची
भूमिका येणार, हें सांगावयास पाहिजे काय?''
'' आपण केलेले हें वर्णन ऐकून अशा गृहस्थाची ओळख जगाला अधिक:.

पटली पाहिजे, असें मला वाटतें. आपण स्वतः आज जगविख्यात गृहस्थ आहां,
मग गांधी यांची आधीक ओळख जगाला आपण कां पटवित नाहीं? ''

काय? गांधी यांची ओळख मी पटविणार? आणि तें मला साधणार तरी
कसे? या प्रभावान दिव्य आत्म्यापुढें मी कःपदार्थ आहें आणि खरें पाहता



जो उपजतच मोठा, त्याला दुसऱ्यानें मोठेपण तरी काय द्यावे? अशा पुण्याच्यांचा
मोठेपणा स्वयंमु असतो. त्यांची प्रभा आत्मतेजानेंच सर्वत्र फाकत असते. त्यांचा
प्रकाश ग्रहण करण्या इतकी जगाची तयारी झाली म्हणजे ते आपोआपच प्रगट

होतात. अशी वेळ आली म्हणजे गांधीहि प्रगट होतील. जगालाहि शुद्ध प्रेमपूर्ण
स्वातंत्र्य आणि सर्वत्र बंधुभाव या वस्तूंची जरूर आहे; पण त्यांचें ग्रहण कर.
ण्याचें सामर्थ्य आज त्याच्या ठिकाणी नाहीं. तें सामर्थ्य त्याला आले म्हणजे
गांधी यांचा संदेश ऐकण्यास तें पात्र होईल आणि त्याच वेळीं तें गांधी यांस
ओळखील. ''

' आमच्या पौर्वात्य संस्कृतीचें अखेरचें. ध्येय गांधी यांच्या रूपाने अवतरले
आहे. मनुष्य हा स्वभावत: शुद्ध चैतन्यरूप आहे. ही पूर्वेने सांगितलेली
खूणगाठ आपल्या प्रत्यक्ष चरिताने साऱ्या जगाला गांधी आज पटवीत आहेत.
'मनुष्यप्राण्यांचे हें खरें स्वरूप नीतिमय आणि प्रेममय परिस्थितींतच वाढीस
लागतें, हें गांधी आज सिद्ध करून दाखवीत आहेत. त्याच प्रमाणें परस्पर द्वेष

आणि बंदुकीच्या दारूचा धूर या वस्तूंनी या स्वरूपाचा नाश होतो हें आपण
पहात आलोंच. उएद्धाटयंत्रांच्या प्लमय वातावरणांत मानवी चैतन्य जीव धरू
शकत नाहीं. ''

हिंदुस्थानाला एका वर्षाच्या अवधींत स्वराज्याची प्राप्ती होईल असें
थोड्याच दिवसांपूर्वी गांधी बोलले होते. या बांधलेल्या मुदतींत हिंदुस्थानाला
स्वराज्य कदाचित मिळणार नाहीं; तथापि या वावींत गांधी यांची आत्मश्रद्धा
पक्की आहे, यांत मात्र संदेह नाहीं. आपलें हें साध्य वस्तुसष्टींत आणण्याकरतां
हवे ते हाल ते सोसतील. हवा तेवढा त्याग ते करतील आणि कोणत्याहि दुःखाला
भिऊन ते मागें सरणार नाहींत, यांत मात्र संदेह नाहीं ''

दक्षिण आक्रिकेंत आठ वर्षेपर्यंत शांततेचें युद्ध करून गांधी यांनी अखे
.र्रास यश मिळविले. पाशवी शक्तीच्या बळावर कांहीं काळपर्यंत सत्य दडपून
टाकता येईल; पण अखेरीस सत्याचाच जय होणार हें निश्चित आहे.' '

सध्यां चालू असलेल्या असहकारितेच्या चळवळीबद्दल आपलें खरें मत
काय आहे? ''
'' ही चळवळ अत्यंत महत्वाची आहे. कल्पनासष्टि आणि जडवादाची दंड-

नीति यांजमध्यें हें युद्ध आहे. शुद्ध जडात्मक दंडनीति आणि कल्पनासष्टींतील
चैतन्यशक्ति यांच्या युद्धांत चैतन्यशक्तीचाच जय अखेरीस होईल, असें मला

वाटतें. ही प्रचंड चळवळ गांधी यांजसारख्या योग्य पुरुषाच्या हातीं आहे. हें
खरोखर मोठे नशीबच म्हटलें पाहिजे. गांधी यांच्या सदाचरणामुळे आज सारी
-भरतभूमि त्यांच्या पायी लागली आहे. हिंदनौकेचे सुकाणू गांधी यांच्या हातीं
असेपर्यंत हें जहाज भलत्या मार्गाला लागेल अथवा खडकावर जाईल अशी धास्ती
.मला वाटत नाहीं. इतकेंच नव्हे, तर अखेरीस आपल्या नेमलेल्या बंदरांत तें
.सुखरूप पोहोंचेल याबद्दलहि मला शंका वाटत नाहीं.''

डॉ. टागोर-
( एका अमेरिकन पत्राच्या प्रतिनिधीशीं मुलाखत.)

लॉर्ड रेडींग यांनी हिंदुस्थानाच्यादोर पदाचा स्वीकार केला आणि

हिंदुस्थानांत त्यांनीं प्रथम पाऊल ठेवले, तेव्हां गांधी यांची मुलाखत घेण्याची
आपली मनीषा त्यांनीं प्रथम प्रगट केली. यावेळीं हिंदुस्थान सरकारच्या पुष्कळ
मोठमोठ्या अधिकाऱ्यांस सुखाची झोंपहि येईनाशी झाली होती. गांधी यांची
चळवळ रात्रीं बेरात्रीं त्यांना भेडसावू लागली होती. रेडीग आणि गांधी यांच्या
भेटींत उभयपक्षी काय भाषणे झाली हें बाहेर आलें नाहीं; तथापि परस्पर पर-
स्परांस उमजले; असें गांधी यांनी म्हटल्याचें मात्र जाहीर झालें होतें. एकमेका-
तील हा उमज कोणत्याहि स्वरूपाचा असला, तरी त्यामुळें गांधी पक्षाची चळ-
वळ थंडावली नाहीं, हें लक्षांत ठेवण्यासारखे आहे. गांधी यांच्या चळवळीमुळें
परदेशी कापडावर बहिष्कार घालून लक्षावधी लोक खादी वापरू लागले आहेत.
' चरख्याच्या पोटांत स्वराज्य गुप्त राहिलें आहे ' या गांधींच्या सूत्राचा प्रसार
एका वर्षाच्या अवधींत कोट्यवधि लोकांत झाला आहे. नव्या राष्ट्रीय निशा-
गावरहि मुख्य चिन्ह चरख्याचेंच आहे.

गेल्या सात महिन्यांच्या अवधींत हिंदुस्थानच्या इतिहासाचा जो भाग लिहिला
गेला आहे, त्याला अवीचीनकाळांत कोठेंहि तोड सांपडावयाची नाहीं. गांधी
यांच्या असहकारीतेच्या चळवळीविरुद्ध कांहीं खटपट प्रथम झाली आणि असें
होणें अपरिहार्य होतें. कोणतीहि चळवळ प्रथमच सुरूझाली म्हणजे जुन्या पुहुर्घा-
तील लोक तिच्याविरुद्ध असावयाचे, हा प्रकार सर्वत्र आढळून येतो. अठराव्या
शतकांत स्वातंत्र्याची चळवळ अमेरिकेत सुरू झाली, तेव्हां तेथें जसा जुना मुहा
.अस्तित्वांत होता, त्याचप्रमाणे आज विसाव्या शतकांत हिंदुस्थानांतहि तो अस्ति.

त्वांत आहे; पण अमेरिकेतील शहात्तर पुढाऱ्यांचें चैतन्यहि त्याबरोबरच हिंदु-
स्थानच्या भूमींत जन्मास आलें आहे. जें साध्य अमेरिकन देशभक्तांनी आपणा--
पुढें ठेवले होतें आणि ज्याच्या सिद्धीसाठीं हैगकोंक आणि अडॅम्स जीवापाड
मेहनत करीत होते, तेंच साध्य आज हिंदी जनतेपुढे आहे. अमेरिकेची तेव्हांची
स्थिति आणि हिंदुस्थानाची आजची स्थिति यांत जो फरक आहे, तो फक्त

साधनांचा आहे. स्वातंत्र्यप्राप्तीसाठी अमेरिकन जनतेने लष्कराची जमवाजमव
केली आणि त्याबद्दल हिंदीजनतेनें आज असहकारितेचें शस्त्र हातीं धरले आहे.
राज्यकर्त्यांना आपणाकडून कोणतीहि मदत होऊं द्यावयाची नाहीं, असा १७हिंदी जनता आज करीत आहे आणि याच निश्चयाबरोबर शांतताभंग न होऊ
देण्याची शपथ ती घेत आहे. यामुळे अमेरिकन जनतेप्रमाणें ती शस्त्र ग्रहण कर-
णार नाहीं, हें उघड आहे. त्या काळी अमेरिकन जनता द्वेषाझीनें धुमसत होती;-
पण आजच्या काळीं हिंदी जनतेने द्वेषामीऐवजीं प्रेमनिर्झराचा स्वीकार केला आहे.
गांधी म्हणतात, '' माझ्यांत सामर्थ्य असतें तरी सुद्धा तुजावर मीं हात उगा-
रला नसता. केवळ कष्ट भोगाने तुम्हास जिंकण्याची माझी इच्छा आहे रणांग-
णावर समोरासमोर दोन हात करणें आम्हांस अशक्य आहे. ही वीरवृत्ति दाख-
विणे आज आमच्या हातीं नसलें; तथापि जीवात्म्याची सात्विक वीरवृत्ति प्रकट
करण्याचा मार्ग आम्हांस खुला आहे. हें सात्विक वीर्य प्रकट व्हावें, याच उद्यो-
गात मी आज गुंतलो आहे.''

गांधी यांनी हा मार्ग आखून दिल्याबरोबर हिंदी जनता त्या मार्गानें एवढ्या उल्हा-
सानें जाऊं लागली, याची खरी कल्पना पाश्चात्य लोकांस होणें कठिण आहे.
तीस हजार लोकांचा समुदाय दंडादंडीवर आला असतां, केवळ दोनच स्वामींनी
त्याला शांत कसें केलें त्याची विश्वसनीय हकीकत प्रसिद्ध झाली आहे. आपण
अनत्याचारी राहू अशी शपथ तुम्ही वाहिली आहे, इतकें स्मरण या स्वामीनी
करून दिल्याबरोबर हा सारा जमाव शांत होऊन आपल्या मार्गाला लागला.
कोणाहि असहकारितावाद्याला सरकारी अधिकाऱ्यानें पकडले, तर त्या गोष्टीस
कसल्याहि प्रकारचा अडथळा तो करीत नाही सत्याग्रह म्हणजे नित्य सत्य त-
त्वाला कोणत्याहि प्रसंगीं चिकटून रहाणं, हा गांधी यांचा मार्ग आहे. हिंदी
लोकांच्या अंगांत जें बळ आज संचारत आहे, त्याच्या मुळाशी हेंच सत्याग्र-

हाचें तत्व आहे. आणि दंडुकेशाही कितीहि प्रचंड झाली, तरी या आध्यात्मिक.
बळाचा संपूर्ण नाश तिला कधींहि करतां येणार नाहीं.

अशा रीतीनें परकीयसत्तेवरोबर असहकारिता एका बाजूने सुरू असतां,

दुसऱ्या बाजूने नव्या राष्ट्रीय घटनेचे कार्यहि सुरू आहे. परकीयांचा त्याग आणि-
स्वकीयांचे एकीकरण असे गांधी यांच्या या नीतीचें द्विधा स्वरूप आहे. हिंदी
राष्ट्राच्या दीर्घपरंपरेंत असलेल्या चांगल्या वस्तूंचे पुनरुजीवन करण्याचा यत्न

सुरू झाला आहे. गांधी यांची नीति एकापक्षीं जशी विघटनात्मक आहे, तशीच
दुसऱ्यापक्षीं ती संघटनात्मकहि पण आहे. बाहेरून परकीय सत्ता आणि संस्कृति
मोडकळीस आणण्याचा प्रयत्न करीत असतां आतून नवी शासनसंस्था निर्माण
करण्याचा यत्नहि त्याबरोबरच चालू आहे. सध्याची परावलंबी स्थिति नाहीशी
करून तिच्या जागी स्वावलंबी संस्था जन्मास घालण्याचा यत्न सुरू आहे. तीस
कोटी लोकांना एकाच वेळीं दाद्यांत जखडून टाकणाऱ्या ज्या ज्या वस्तु सांप्रत
अस्तित्वांत आहेत, त्यांच्या संपूर्ण नाशाचा उद्योग एका बाजूनें चालू असतां
दुसऱ्या बाजूनें नवी अंतर्गत कर्मउष्टि उदय पावत आहे. हिंदी लोकांच्या
मनोभूमिकेंत स्वतंत्र वृत्तीचे आणि स्वावलंबी जीविताच्या इच्छेचे बीजारोपण
करण्याचा यत्न दुसऱ्या बाजूने सुरू आहे. लवाद कचेऱ्या स्थापन करणें; गांव
पंचायती निर्माण करणें, नवी शाळागृहे उघडणे, जुने धंदे उद्योग पुन्हा सुरू
करणें, इत्यादि गोष्टी पुनरुजीवनाच्या दर्शक आहेत. लक्षावधि लोकांना नवा
जन्म देण्याचें कार्य अशा रीतीनें सुरू झालें आहे.

परकीय शासनसत्तेबरोबर असहकार करणें हा मार्ग एकाच शव्दाने सांगा-
वयाचा म्हटलें, तर तो नेति नेति अथवा त्याग या शब्दाने सांगतां येईल; पण
सांप्रतच्या दुःखपरिणामी मार्गाच्या त्यागाबरोबर नव्या सुपरिणामी मार्गाचा
अवलंब आपोआपच होत आहे. जुना मार्ग राष्ट्राला मृत्यूच्या पंथाकडे नेत होता
आणि नवा मार्ग त्याला आतां जीवनोन्मुख करीत आहे. मृतप्राय झालेल्या हिंदी
राष्ट्रांत नवजीवनाचा संचार अशा रीतीनें होत आहे. असहकारितेच्या मार्गाची
संघटनेची बाजू हीच आहे; आणि गांधी यांनीं आखून दिलेल्या मार्गाचें अखे-
रचें साध्य हेंच आहे.

अशा प्रकारे जी क्रांति हिंदुस्थानांत आज घडून येत आहे, ती साऱ्या जगांत
खरोखरच अद्वितीय आहे. असा विलक्षण देखावा यापूर्वी जगाने केव्हांहि
पाहिलेला नाहीं. हा देखावा नजरेसमोर आला म्हणजे एकंदर मानवकुलाच्या
मनांत विचार परंपरेची विलक्षण खळबळ उडून जाईल, यांत शंका नाहीं. दंड-
नीति बेकायदेशीर ठरून तिला नीतिनिर्बधाच्या वाहेर हद्दपार करणें आणि

--त्याबरोबरच नवा सलोख्याचा मनु जन्मास आणणें हें कार्य लहान म्हणतां येईल
काय? ' तुझ्या एका गालावर कोणी मारलें, तर दुसराहि गाल पुढें कर ' अशी
आज्ञा रित्रस्तानें केली; पण या आज्ञेचा वास्तविक अर्थ आज दोन हजार वर्षांच्या
अवधींत कोणासहि समजला नाहीं आणि ही आज्ञा 'नुसती दसरी दाखल होऊन

- स्मृतिशेष झाली. आतां हीच आज्ञा हिंदुस्थानांत पुन्हा जन्म घेत आहे, एवढेच
नव्हें तर प्रत्यक्ष व्यवहारांतहि ती स्पष्ट दशेस येत आहे. हा प्रचंड उद्योग सि-
द्धीस गेला, तर जग युद्धदेवतांच्या तडाक्यांतून कायमचे सुटेल. साऱ्या जग-
भर वणवा पेटून मनुष्यजातींतील शेलक्या रत्नांचा निःपात करून आणि एक
मात्र पिढी पुरता नव्हे तर पुढच्या दोन तीन पिढ्यांपर्यंतहि युद्धाग्नीची आच
जीवंत ठेवणारी ही रुधिरप्रिय युद्धदेवता कायमची निजधामास जाईल.

इंग्रजलोकांच्या दृष्टीनें हिंदुस्थानांतील त्यांच्या सान्नाज्याला गांधी हाच सर्वात
मोठा राव आहे. हिंदुस्थानांतील नौकरशाहीची सत्ता उलभून पाडणे, हेंच आपलें
कार्य आहे, असें गांधी स्पष्ट म्हणत असल्यामुळें चालू कायद्याच्या दृष्टीने ते
राजद्रोही ठरतात, असें आहे. तथापि रक्तपाताची क्रांति आणि ब्रिटिश सत्ता

यांच्या मध्ये तडजोड करणारी जर कोणी व्यक्ति असेल, तर ती गांधी हीच होय.
हिंदुस्थानाचें नेतृत्व आज गांधी यांजकडे नसतें, तर तेथें क्रांतीची वावटळ
उठून रक्तपातास सुरुवात झाली असती. हिंदुस्थानांतील बातय्या बाहेर जाऊं
नयेत, म्हणून तेथील सरकारी अधिकारी दक्षता बाळगीत असतांहि लोकक्षोभ
झाल्याच्या बातम्या थोड्याबहुत तरी बाहेर पडल्यावांचून रहात नाहींत. अशा
प्रकारचे स्फोट अगदीं सामान्य स्वरूपाचे नव्हत हें उघड आहे. त्यांचें जेवढे
स्वरूप बाह्यतः दिसते, त्याहून त्यांत अधिक अर्थ आहे. अशा स्थितींत वीस;
नेतृत्व पत्करून गांधी यांनी युद्धाची मेरी वाजविली आहे; पण त्यांचा माग
मात्र वेगळा आहे. एका बाजूने कांहीं लोक सीझरला गुरुस्थानीं मानून हातीं
तरवार धरीत आहेत आणि त्यांच्या उलट बाजूला रित्रस्ताचें अधिष्ठान ठेवून
शांततामय युद्ध पुकारीत आहेत. अशा रीतीनें या परस्परविरोधि शक्तीमध्यें
हिंदुस्थान देश आज हेलकावे खात आहे.

येशू खिस्ताचीं तत्वे खरोखर व्यवहार्य आहेत, हें प्रत्यक्ष सिद्ध करून दाख-
विण्याचा मक्ता हिंदी लोकानी आज आपणाकडे घेतला असून पाश्चात्य जनता
त्यांजकडे मोठ्या उत्सुकतेने टक लावून बसली आहे. लोकांचें नेतृत्व पत्करावें
अशी योग्यता गांधींच्या ठिकाणी स्वयंमु आहे. यामुळेंच नाना मतांचे नाना

पंथांचे आणि नाना परिस्थितींतील लोक त्यांच्या शब्दाला आज मान देत आहेत:
ही कोट्यवधी स्त्रीपुरुषें स्वातंन्याच्या युद्धासाठीं उत्सुक होऊन पुढें निघालीं
आहेत. आणि जड सृष्टीतील जड साधनांचा त्याग करून अंतःसूष्टींतील कृच्य
शस्त्रास्त्रांचा अवलंब त्यांनीं केला आहे. हिंदुस्थानाचे स्वातंव्य हें त्यांचें अखेर
ध्येय आहे आणि या मार्गानें जाऊन हिंदुस्थान स्वतंत्र झाला, म्हणजे सारें'
जगच स्वतंत्र होईल, यांत शंका नाहीं.

-ब्लांच वाटसन.
( ऱ्ययार्क-सिनफिनर.)

७
हा गांधी आहे तरी कोण ई याच्या साऱ्याच कल्पना मोठ्या विचित्र भास--

तात. आणि या वेडगळ भासणाऱ्या कल्पनांचा प्रचार हा गृहस्थ मोठ्या मन:
पूर्वकतेनें करीत आहे. हिंदुस्थानांतील ब्रिटिशसत्ता नमवून हिंदुस्थानांत स्वराज्य-
स्थापन करावे, हा या गृहस्थाचा उद्देश आहे. एका बाजूनें हिंदी लोक उत्साह-
पूर्वक याच्या कृतीकडे डोळे लावून बसले आहेत आणि उलट पक्षी हा गृहस्थ
युरोपीयन लोकांच्या थट्टेचा विषय होऊन बसला आहे. असा हा विचित्र प्राणी

आहे तरी कोण?
हिंदुस्थानांत ज्या क्रांतीला आज सुरुवात झाली आहे, तिचा जीवात्मा-

महात्मा गांधी हेच होत. हिंदुस्थानांत माजलेल्या असंतोषाचे सूक्ष्मरूप म्हणजे
गांधी. पश्चिम आणि पूर्व हे दोन्ही भाग समान दर्जाचे आहेत, अशी खूणगाठ
पटविणारे गृहस्थ गांधी हेच. हिंदुस्थानांत आज गांधी अत्यंत शक्तिमान होऊन
बसले आहेत. आणि त्याच प्रमाणें त्यांच्या प्रतिपक्षांना ते एकाद्या कोड्याप्रमाणें
झाले आहेत. देहाच्या दृष्टीनें पहाता ते इतके क्षुद्र आहेत कीं, त्यांचें स्वरूप-
डोळ्यांतहि नीटसें भरत नाहीं. सुमारें पांचसाडेपांच फूट उंची, जाणें झालेला
देह आणि त्यावर भिकारसा पोषाक, हें त्यांचें बाह्य वर्णन आहे. ते मोठे रुबाब-
दार दिसतात, असेहि नाहीं. हा गृहस्थ मोठा कर्तुत्ववान असावा, असें त्याज-
कडे पाहून कोणासहि वाटावयाचें नाहीं. एकंदरीने त्यांची बाह्य आकृति कोण-
त्याहि विशिष्ट गुणाची दर्शक नाहीं. तथापि डोळ्यांतील तज आणि चालण्याची
ढब यांत मात्र जें विशिष्टत्व आहे, त्यावरूनच सामान्य खिल्लारांतून त्यांना वेगळे
निवडता येतें. त्यांचा जन्म थोर कुळांत झाला आहे, असें नाहो. त्याचप्रमाणे त्याची
जातहि सर्वात वरिष्ठ नाहीं. त्यांचे वडाल हिंदुस्थानांतील नेटिव्ह संस्थानांत एक-



लहानसे कामगार होते. ते स्वतः एका वेळीं वकिली करीत होते; पण ती सोडून
दिल्याला आतां पुष्कळ वर्षांचा काळ लोटून गेला आहे. ब्राह्मण अथवा क्षत्रीय या
श्रेष्ठ वर्णांत त्यांचा जन्म झालेला नाहीं. ते वैश्य आहेत. त्यांनीं इंग्लंडांत सात वर्षे

काढली आणि दक्षिण आक्रिकेंत वीस वर्षे ते राहिले होते. यामुळे त्यांची दृष्टि

विशाल झाली असून एकंदर जगाचें अवलोकन करण्याची सवय तिला लागली
आहे. जगांतील विशिष्ट देश आणि तेथील प्रमुख व्यक्ति कोणत्या उद्योगांत
आहेत, यांतील जाणीव गांधी यांस असते. इंग्लंडांत वराच काळ घालविल्यामुळें
इंग्रजी भाषेचें असें मार्मिकज्ञान गांधी यांस आहे कीं त्यांत त्यांच्या देशबांधवां-
पैकी फारच थोडी माणसे त्यांची बरोबरी करूं शकतील. गांधी मोठेसे वक्ते

नाहींत; तथापि ते बोलू लागले म्हणजे साऱ्या हिंदुस्थानचे कान. त्यांच्याकडे
वळतात. ते जाडे पंडित आहेत असेंहि नाहीं आणि चिर कीर्तीचा लाभ होईल
असा एकादा ग्रंथहि त्यांनीं निर्माण केलेला नाहीं. हिंदुस्थानांत अमुक एका पक्षाचे
ते पुढारी आहेत, असें नाहीं. एकंदरीनें अशा प्रकारच्या या मनुष्याला आपल्या
देशबांधवांवर इतकी अभूतपूर्व छाप कशी बसविता आली, याचें एकाद्यास मोठे
नवल वाटेल; पण असें नवल वाटण्याचे कांहीं कारण नाही. या कोड्याचा अगदी
थोडक्यांत उलगडा म्हटला, तर हाचकीं या साडेतीनहात देहाच्या मागें जें विभूति-
मत्त्व आहे, त्यांतच ही शक्ति साठविली आहे. जन्मानें सामान्य कुटुंबांतील; पण
स्वतःच्या दानतीने संतांच्या पदवीला पावलेले गांधी आज राजकारणी पुरुष
बनले आहेत. टॉलस्टॉय आणि रस्कीन यांचीं मतें आपलीशी करून दक्षिण
आक्रिकेंतून स्वदेशी आल्यानंतर हिंदुस्थान देशाचें पुढारीपण स्वीकारून आज
तेथें ते सर्वश्रेष्ठ पुरुष होऊन बसले आहेत. विलायतेत यांच्या जोडीला बस-
विण्यासारखा पुरुष शोधू गेलें, तर या कामी आपली निराशाच होणार आहे.
जनरल बूथ किंवा रेव्हरंड रॉथस्माईल हे राजकारणांत पडले असते, तर त्यांची
तुलना गांधी याशी कदाचित् झाली असतो; तथापि तेहि पुष्कळ बाबतींत
गांधींच्या बराबरीचे ठरले नसते. त्यांना पाहून गांधी यांजबद्दल खरी कल्पना
आपणास झाला नसती. गांधी यांचें वर्गीकरण अशा रीतीनें करणे अथवा ते
अमुक एकासारखे आहेत, असें निश्चयानें म्हणणे शक्य नाहीं. त्याकसाबद्दलचें
लोकमत काय आहे, याचा अंदाज कार्ट गेलें, तर किती तरी विलक्षण मतें
आपणास ऐकू येतील. माझा स्वतःचाच अनुभव ऐका. एक बंगाली स्टेशन मा.
स्तर म्हणाला, '' अहो, गांधी म्हणजे एक देवच आहे. '' दुसरा एक अहरशनु

खेडवळ म्हणाला, ' सांप्रतच्या विलक्षण स्थितींत परमेश्वरानें एकच गांधी साहेब
निर्माण केला आहे !' एका विद्यार्थ्याने म्हटलें, ' गांधी हे महात्मा आहेत.
ते अतिमानुष पुरुष आहेत !' एक सरकारी कामगार म्हणाला, ' गांधी यांना
पाहून मला पॉल प्रेषिताची आठवण होते!' माझा एक मित्र म्हणाला, ' सावध
रहा. गांधी हा एक भयंकर क्रांतिकारक चळवळ्या आहे.' याशिवाय गांधी
-कजसंबंधीं ' ढोंगी,' ' वेडा,' ' कल्पनाप्रिय ' इत्यादि अनेक विशेषणे माझ्या
कानी आली आहेत. त्याचप्रमाणे ' भोळसरपणाचें पांघरूण घेऊन आणि
त्याखाली आपले खरे बेत लपवून गांधी हा ब्रिटिश सत्ता उलथून पाड.
णारा एक पक्का चळवळ्या आहे, ' असें म्हणणारे लोकहि मला भेटले आहेत.
' गांधी हा एक बेजबाबदार आणि आपल्या मार्गात नीति अनीतीची चाड न
बाळगणारा असा हा गृहस्थ आहे! ' असेहि कांहीं म्हणतात. उलटपक्षी ' गांधी
.हे एकच आपच्या देशाचा उद्धार करणारे पुरुष आहेत!' असेहि म्हणणारे
.लोक मला आढळले. या एकंदर मतांचा विचार केला, म्हणजे गांधी हे सामान्य
कोटीतील पुरुष नव्हत, हें कोणासहि दिसून येईल. ते क्रांतिप्रिय असोत अथवा
उत्क्रांतिवादी असोत, पुण्यशील असोत अथवा पापी असोत, खरे राजकारणी
असोत अथवा शुद्ध चळवळे असोत. वेडेअसोत अथवा शहाणे असोत, स्वदेश
रक्षक असोत अथवा भक्षक असोत, मानुषी असोत अथवा अतिमानुषो असोत,
.कांहीं झालें, तरी ही एक अद्वितीय व्यक्ति आहे, यांत मात्र शंका नाहीं.
गांधींचे शब्द आणि त्यांची कृति ही, आज हिशेबांत घेणे, अवश्य झाले आहे.
त्यांची नुसती टर उडवून भागावयाचें नाहो. वर्तमानपत्रांत एकादा रकाना मज-
कूर लिहून त्यांची पुष्कळशी स्तुति करण्यांत जसा मतलब नाहीं, त्याचप्रमाणें
देयांची थट्टा उडविण्यांतहि अर्थ नाहीं. अनेक कारणांमुळें हिंदुस्थानांत जो असं-
त्तोष माजला आहे, तोच गांधींच्या मुखाने आज बाहेर पडत आहे अप्रिय
कायदे, शेतकऱ्यांची आणि धंदेवाल्यांची गाऱ्हाणीं, गोऱ्या काळ्यांतील स्पष्ट

दिसणारा भेद, युद्धांत झालेल्या घडामोडीचे परिणाम आणि पंजाबातील लष्करी
.कायद्याच्या अमलानंतर मागें शिल्लक उरलेल्या तीव्र मनोभावना, या साऱ्या
.गांधींच्या मुखावाटे बाहेर पडत आहेत. ही सारी कारणें निर्मूळ झाल्यावांचून
अथवा त्यांचा खरा उपशम झाल्यावांचून गाधीचे तोंड बंद पाडणे शक्य नाहीं.

आतां गांधी यांच्या अंतयष्टीकडेहि थोडीशी नजर टाकली पाहिजे. गांधी
हे अस्सल स्वदेशभत्त आहेत. हिंदुत्वाचा खरा आत्मा गांधींच्या ठिकाणी जसा

दिसतो, तितका निर्भेळ प्रकार इतरत्र तुम्हांस आढळणार नाहीं. याशिवाय गांधी
यांचा दुसराहि एक विशेष ध्यानांत ठेवण्यासारखा आहे. गांधी हे पुढारी अस.
तांहि सामान्य जनतेपासून विभक्त झालेले नाहींत. अगदीं खालच्या प्रतीच्या
लोकांनाहि ते आपल्यांतलेच वाटतात. दारिघाची तर त्यांनीं शपथच घेतली
आहे. ती त्यांच्या झेंड्याची निशाणी आहे. अंगावरचा जाडा भरडा
पोशाख कदाचित त्यांच्या स्वतःच्या विणकरीचाच असं शकेल. हात-
मागाचे त्यांच्या डोक्यांत एक वेडच शिरून बसलें आहे. देहपरिचर्येकरितां
फारशा गरजा त्यांनीं बाळगलेल्या नाहींत. अल्प फळफळावळ आणि कांहीं
कोरडा मेवा, एवढ्यावरच आपल्या पोटाची गुजराण ते करतात. आगगाडीच्या
तिसऱ्या वर्गांतून ते प्रवास करतात. असा प्रवास ही त्यांच्या लीनतेची खरी
कसोटी समजली आते; तथापि अशा स्थितींतहि महत्वाच्या बाबींत हानिकारक
लोकरीतीस ते मान देत नाहींत. रूढीचा कोट फोडून धेडमहाराबरोबर अन्नव्य-
बहार करण्याइतकें धैर्य गांधी यांच्या अंगीं आहे. खिस्ती मिशनऱ्यांच्या पंक्ती-
सहि बसण्यांत त्यांना अधर्म वाटत नाहीं. राजकारणांत पडल्यामुळें कित्येक
वेळां विचित्र प्रकारच्या भोजनसमारंभासहि त्यांना हजर रहावे लागतें.
ते संत आहेत; तथापि या संत पदवीच्या रखलात ते गुंतून पडलेले नाहींत.
केवळ संत म्हणून स्तोम माजवून कांहीं न करतां, लोकांकडून पूजा करून
घ्यावी, अशी त्यांची वृत्ति नाहीं. ते संत असले, तरी आपलें सामान्य मनु-
ध्यत्व ते विसरलेले नाहींत. मोजके बोलावे आणि मोजक्या पद्धतीने आढ्य-
ताखोर शिष्टासारखें वागावे, हे त्यांच्या गांवींहि नाहीं. सामान्य जनाप्रमाणेंच
ते सर्वात मिसळतात, सर्वांबरोबर बोलतात आणि ग्राम न्याप्रमाणेंच थट्टा-

मस्करीहि करतात. ते खरे त्यागी पुरुष आहेत आणि निस्सीम त्यागी बुद्धीची
स्पष्ट चिन्हे त्यांच्या देहयष्टीवर सुद्धा उघड दिसून येणारी आहेत. आणि गांधी यांच्या:
सामर्थ्याचें रहस्य काय? या कोड्याचा उलगडा होण्याचेंहि स्थल हेंच आहे.
निस्सीम हिंदी देशभक्त बनण्याकरतांच विलक्षण हालअपेष्टा या गृहस्थाला
सोसाव्या लागल्या आहेत. गांधी यांची देशभक्ति वारंवार कसोटीला लागली:
आहे. दक्षिण आफिकेंत तर देशबांधवांच्या दुःखांत अंशभागी होण्याकरिता,
त्यांनीं आपल्या वर्ककलीवरहि पाणी सोडले या वेळीं द्रव्यसंपादनाचा विचारहि
त्यांच्या चित्तला शिवला नाहीं. या अंगीकृत कार्यांत त्यांना वारंवार तुरुंगवास
सोसावा लागला आणि एकदांतर मरणाच्या हारापर्यंत त्यांना जावें लागले.



या साऱ्या गोष्टींचा विचार केला म्हणजे गांधी यांजबद्दल कोणालाहि आदर
वाटावा, यांत नवल नाहीं. स्वकार्यसिद्धीसाठीं ज्यांनीं देहहि सोडले, त्वाच
पुरुषांच्या हाडामांसांतूनगांधी यांची मूर्ति निर्माणझाली आहे, यांत संशय नाहो.

राजकारणी बावतींत आपल्या मताला गांधी पक्के चिकटून वसत असले तरी
धर्माच्या बाबींत ते असे हट्टी नाहींत. ते स्वतःस हिंदु म्हणवितात; तथापि त्यांची
हिंदुत्वाची व्याख्या अत्यंत विस्तूत आहे, आणि कित्येक बाबींत खिस्ती आणि
मुसलमानी धर्ममतांसही ते मान देतात; किंबहुना, मुसलमानी धर्माबद्दल त्यांच्या
चित्तांत अत्यंत आदर असल्यामुळेंच खिलाफत प्रकरणांत त्यांनो इतका पुढाकार
घेतला, आणि त्यांच्यामुळेंच या प्रश्नाला इतकें गंभीर स्वरूप प्रास झालें आहे.
टॉलस्टॉय आणि रस्किन याची मते त्यांना पटलीं आहेत. खिस्ताबद्दल गांधी
यांच्या मनांत पूर्ण आदरभाव असून गीतावचनांप्रमाणेंच बायबलांतील वचनेंही
त्यांच्या संभाषणांत पुष्कळ वेळी येत असतात. पॉलप्रेषिताने गाइलेल्या प्रेम-
महतीच्या पोटीं स्वतःची तत्वे गांधी यांस दिसतात. आणि ज्या क्षेत्रावर येशूला
सुळी दिले तें क्षेत्र आत्मयज्ञाचे श्रेष्ठ निदर्शक या नात्याने त्यांना अत्यंत पवित्र

वाटतें. खिस्ती धर्मशास्त्राशी गांधी यांचा दृढ परिचय आहे ही गोष्ट विशेष
लक्ष्यांत ठेवण्यासारखी आहे. मनःपूर्वकता हा गांधी यांचा विशेष गुण अस-
त्यामुळें त्याच्या साहचर्याने राहाणारं धैर्यही त्यांजपाशीं पुरे आहे शत्रू अथवा
मित्र यांपैकीं कोणाचीही भीति ते बाळगीत नाहेत. आपली मते इतक्या उघ-
डपणें ते बोलून दाखवितात कीं श्रोत्याला त्यांचें खरोखर कौतुकच वाटतें. मन-
मोकळेपणा हा हिंदी लोकांचा स्वभावधर्म नाहीं. सत्य कड असलें तर तें स्पष्ट-
पणे ते बोलून दाखवावयाचे नाहींत. आपल्या मनांत काय आहे याचा थांग
हिंदी लोक सहसा लागू द्यावयाचे नाहींत. या बाबींत गांधी मात्र सर्वांहून वेगळे
आहेत. त्यांच्या चित्ताला आड पडदा ठाऊक नाहीं. आपली मते बोलून दाख-
वितांना श्रोत्याला त्याबद्दल विषाद वाटेल कीं आनंद होईल याचा विचार ते
करीत नाहींत. दृढ निश्चय हा गांधींचा आणखी एक मोठा गुण आहे. तथापि
दृढनिश्चयाला पुष्कळवेळां हठवादीपणाचें स्वरूप येत असल्यामुळें गांधी यांच्या
निश्चयाला पुष्कळ वेळां मोठे भयंकर स्वरूप प्राप्त होत असतें हेंही कबूल करणें
भाग आहे. अमुक गोष्ट करावयाची असा निश्चय त्यांनीं एकवार के ठा कीं त्या
गोष्टीचा कडेलोट होईपर्यंत मध्यें कोठेच ते मुक्काम करावयाचे नाहींत. उदाहर-
णादाखल पंजाबाकडे बोट दाखविता येईल. 'निष्क्रिय प्रतिकार ' अमलांत आण-

६६
ध्यास त्यांनीं सुरवात करतांच पंजाबांत लोकक्षोभाची लाट उसळली. लोक-
क्षोभ व्हावा असा त्यांचा हेतु नव्हता; तथापि त्यांचा निष्किय प्रतिकार अंशतः
तरी या अनर्थास कारण झाला, आणि या स्फोटामुळेंच वेताळाचे साखाज्यपंजा-
जात सुरू झालें.

गांधी हठवादी असले तरी तडजोडीचें महत्त्व त्यांस समजत नाहीं असें नाहीं.
कोणत्या ठिकाणी तडजोड केली असतां आपला मार्ग सुकर होईल हें समजण्या-
इतकी स्त्रदृष्टि आणि इतकें व्यवहारज्ञानही गांधी यांस आहे. बावन वर्षाच्या
वयांत गांधी यांनीं जितक्या गोष्टीस हात घातला आणि त्यांपैकीं जितक्यांत
त्यांनीं यश मिळविले तितके यश पदरी पाडून घेण्याचे भाग्य सामान्य व्यवहारी
राजकारणी पुरुषांपैकी कचितू कोणाच्या वांड्यास आले असेल. दक्षिणआक्रिके-
तील त्यांच्या कार्याचें परीक्षण कितीही कसून कोणी केले तरी त्यांत नांव ठेव-
ण्यास त्याला जागा आढळावयाची नाहीं. या कार्याची माहिती जो कोणी करून.
घेईल त्याला गांधी यांची सावधान बुद्धि आणि त्यांची देशभक्ति या गुणांबद्दल
मोठ्या कष्टानें कां होईना, त्यांची तारीफ करावी लागेल.

दक्षिण आफ्रिकेतून गांधी हिंदुस्थानांत आले तेव्हां त्यांचा तारुण्याचा काल
संपून उतारवयांत त्यांनीं प्रवेश केला होता.हिंदुस्थानांत येतांच तेथील राजका-
रणात लक्ष्य घालून तें कार्य मोठ्या उत्साहाने त्यांनीं हातीं घेतलें. आतां गोख-
ल्यांच्या पाठ:मागें त्यांची जागा गांधी भरून काढतील असें पुष्ठळांस वाटलें.
आरंभी सामाजिक आणि सांपत्तिक परिस्थितीचा प्रश्न गांधी यांनी हातीं घेतला.
चंपारण्य आणि खेडा या दोन जिल्ह्यांत उत्पन्न झालेला तीव्र असंतोष कमी
करण्याकरितां त्यांनीं खटपट केली व मजूरवर्गाच्या अडचणी कमी करण्याच्या
कामी आपली योग्यता या वेळीं त्यांनीं बऱ्याच प्रकारे सिद्ध केली. घरबसल्या
होण्यासारखे लहान लहान उद्योग धंदे त्यांनीं सुरू केले. विशेषतः सूत कांतणें
आणि हातमाग यांचा प्रसार जारीनें व्हावा यासाठीं त्यांनीं फार खटपट केली. या-
बरोबरच लोकांत स्वाभिमानाची जागृति व्हावी यासाठीही त्यांनीं कसून मेह-
जत घेतली. स्त्रीशिक्षण आणि विशेषतः राष्ट्रीय शिक्षण या बाबीही त्यांच्या
धोरणांतून सुटल्या नव्हत्या. मुलांचें शिक्षण पाश्चात्य वळणावर न जातां त्याला
.राष्ट्रीय वळण मिळाले पाहिजे असें त्यांचें मत आहे. राजकारणाच्या गुंतागुंतींत
लक्ष्य घालण्याची इच्छा गांधी यांस आरंभी फारशी असेल असें वाटत नाहीं.
.तथापि त्यांची जाज्वल्य देशभक्ति त्यांना स्वस्थ बसू.देईना. यामुळें या बाबींत-



व्ही लक्ष्य देणे त्यांना भाग पडलें, आणि सांप्रत राजकीय चळवळींत त्यांना अग्र-
पूजेचा अधिकार प्राप्त झाला आहे. हिंदुस्थानांतील राष्ट्रीय पक्षाचें अध्वर्युत्व
त्यांजकडे असून असहकारितेच्या चळवळीचे ते आद्यजनक आहेत. स्पष्ट

भाषेत बोलावयाचें म्हणजे ही असहकारितेचो चळवळ म्हणजे बहिष्कारच होय.
चालू शासनपद्धतीनें राज्याचा गाडा हाकणे अशक्य करावयाचे हा या चळव-
ळीचा स्पष्ट हेतु आहे. चालू पद्धति निकामी करणें हाच स्वराज्यसंपाइनाचा
मार्ग होय. आरंभी या चळवळीचें उद्दिष्ट दोनच हेतूपुरतें होतें. पंजाबप्रक-
रणी झालेल्या अन्यायाचे निराकारण आणि तुर्की तह एवढ्या दोनच गोष्टी
गांधी यांस साधावयाच्या होत्या; पण कालांतरानें या अल्प हेतूचा समावेश
एकाच मोठ्या हेतूच्या पोटीं करण्यांत आला. हा मोठा हेतु म्हणजे स्वराज्यसं-
घालून हाच होय

आज हिंदुस्थानांत थसहकारयोग इतका बळवला आहे याचे कारण गांधी
यांजसारख्या सामर्थ्यवान पुरुषाचे पाठबळ त्याला आहे हें एकच नसून याशिवाय
दुसऱ्याही अनेक कारणानी तो जोरावला आहे. (१) रौलट कायदा-देशांतून
राजद्रोहाचें उच्चाटन लवकर आणि समूळ करावे या उद्देशानें हा कायदा अस्ति-
त्वांत आला पण सुशिक्षित लोकमत या काय्याविरुद्ध अत्यंत अट्टाहासांनें ओरड
करीत असताही तो पसार करण्यांत आला. (२) तुर्की तह-यातील अटी तुर्की
.सुलतान आणि तुर्की साम्राज्य या दोहोंत अपायकारकआहेतआणि त्या अन्याय्य
आहेत असा समज झाल्यामुळें हिंदुस्थानांतील मुसलमान प्रजा बेदिल झाली.
( ३) पंजाब प्रकरण-इ. स. १९१९ सालच्या एप्रिल महिन्यांत पंजाबांत
अत्यंत शोचनीय प्रकार घडून आला. विशेष आणीबाणीच्या प्रसंगीं शांतता
प्रस्थापित करण्यासाठीं लष्करी कायद्याचा उपयोग कदाचित् चांगला होत असेल,
पण पंजाबांत त्याचा खरा उपयोग काय झाला हें सांगतां येणें कठिण भाहे.
पंजाबांत होऊं घातले बंड त्यामुळें मुळांतच उपटले गेलें, असें त्या कायद्याचे
जनक म्हणतात. पण तें खरें असळू तरी पंजाबी लोकांत तीव्र असंतोष पसरून
त्यांच्या हृदयावर झालेला व्रण अद्यापि मागें राहिला आहे. ( ४) दक्षिण
आफ्रिका आणि सान्नाज्यांतील इतर भाग यांत हिंदी वसाहतवाल्यांची परिस्थिति.-
हिंदी राष्ट्रपुरुषांत आतां चैतन्य वावरू लागलें आहे. हिंदी लोकांचा स्वाभिमान
आतां जागृत झाल्यामुळे त्याजवर वसाहतींत बसणारा हीनत्वाचा शिक्का त्यांना
असह्य होऊं लागला आहे. ( ५) बुद्धकालीन परिस्थितीमुळे उत्पन्न झालेल्या



सांपत्तिक घडामोडी.-आर्थिक घोंटाळर्पाचे परिणाम सामान्य जनतेपर्यंत पोहोंचले
अस्त त्यांचें निराकरण करण्यास सरकार असमर्थ आहे असें सर्वांस वाटूं लागले
आहे. (६) शेतकरी आणि मजूर वर्ग यांतील असंतोष-या दोन वर्गात असं-
त्तोषाची कारणें वारंवार उत्पन्न होतात आणि तीं खरी असल्यामुळें तीं राजकीय
चळवळ्यांच्या पथ्यावर पडून त्यांचा उपयोग ते सहज रीतीनें करून घेतात.
( ७) सामान्यपणे चालू परिस्थितीविरुद्ध जगांत पसरलेला असंतोष-चालू
स्थितीसंबधीं तीव्र असंतोष साऱ्या जगभर पसरला आहे. आणि हिंदुस्थान देशही
त्याच लास्टेत सापडला असून तिच्या गर्जनेचे ध्वनि आणि प्रतिध्वनि सर्वत्र उमलू
टत आहेत.

या सर्व गोष्टी लक्ष्यांत घेतल्या म्हणजे गांधी यांजसारख्या लोकहितासाठी
तळमळणाऱ्या पुरुषाच्या दृष्टीनें हिंदुस्थानातील ब्रिटिश सत्ता नालायक कां ठरते
हें समजण्यासारखे आहे. स्वराज्य कितीही वाईट झाले तरी सांप्रतच्या ब्रिटिश
राज्याहून तें अधिक वाईट होणें शक्य नाहीं असें ते म्हणतात. त्यांचें मत
चुकीचें असलें तरी लोकांना तें चुकीचे वाटत नाहीं. यामुळें त्याच्या फोलपणाचा
इष्ट परिणाम लोकांच्या मनावर होत नाहीं. गांधी यांस आतां स्वराज्य पाहिजे
आणि तें मिळविण्यासाठी लोक आतां तडफडू लागले आहेत. साम्राज्यांतर्गत
स्वराज्य हें ध्येय सुशिक्षित वर्गानें आजपर्यंत पुढें ठेवले होतें, पण त्याऐवर्जी
आतां 'कायदेशीर आणि शॉततेच्या सर्व उपायांनी स्वराज्य मिळविणे' हें त्यांचें
ध्येय झालें. ' सम्राज्यातर्गत ' हे पूर्वीचे शब्द आतां वजा झाले आहेत. साधा-
ज्यातून हिंदुस्थान देश फुटून वेगळा होण्याचा संभव आतां उत्पन्न झाला आहे
हें आतां ध्यानी घेणे भाग आहे. आणि अखेरचे ध्येय सिद्ध होईपर्यंत जो काळ
-जाईल त्यांत हिंदुस्थान हें एक प्रचंड आयर्लंड बलून जाण्याचा संभव आहे.

पण हा असहकारयोग सद्यःफलदायी होणार नाहीं असें माझें मत आहे; आणि
हें माझें मत दोन कारणांमुळें बनले आहे. एक कारण असें कीं हा मार्ग मानवी
स्वभावाविरुद्ध आहे. वकिलांनी वकिली सोडाची, व्यापाऱ्यांनीं हिंदी मालाशिवाय
इतर परक्या मालाला हात लावू नये, पुढाऱ्यांनी कौसिलात शिरूं नये, पदवी-
बाल्यांनी पदव्या सोडल्या, विद्यार्थ्यांनीं सरकारी शाळा सोडाव्या आणि प्रजाज-
ननाचें कार्यही स्वराज्यप्रासीपर्यंत तहकूब व्हावें अशा प्रकारचा हा कार्यक्रम

आहे. हा कार्यक्रम उब दर्जाचा आहे हें खरें, पण सामान्य हिंदी जनतेला न
झेपेल असें ओझे ति च्या शिरावर त्यानें ठेवलें आहे. आजची हिंदी समाजाची



परिस्थिति अजमावतां या गोष्टी त्याच्या हातून पार पडतील असें दिसत नाहीं.
.दुसरें असें कीं एवढा प्रचंड आणि अस्वाभाविक कार्यक्रम पार पाडण्याची खट-
'पट हिंदी जनतेनें करावी इतकी कोणती मोठी निकड तिच्यामागे काय आहे?
हिंदुस्थानांत शेतकरी वर्ग हाच समाजाचा अत्यंत महत्वाचा घटक आहे. खरी
राजकीय सत्ता अखेरीस याच वर्गाच्या हातीं जावयाची आहे; आणि हा वर्ग या
बाबींत अद्यापि उदासीन आहे. चालू जीवनक्रम सोडून स्वराज्यप्रासीच्या मागें
कां लागावे याचे रहस्य त्याला अद्यापि समजले नाहीं; आणि स्वराज्याची
प्रासि आजच होणें अवश्य आहे असेही त्याला अद्यापि पटले नाहीं.

पण असहकारयोग अखेरीस यशस्वी झाला नाहीं तरी व्यक्तिशः गांधींचे
.नांव चिरस्मरणीय होऊन राहील यांत संशय नाहीं. कारण हिंदी राष्ट्रपुरुषाचे
आत्मरूप गांधी यांच्या ठिकाणी स्पष्ट दशेला आलें आहे. त्यांचे मार्ग पूर्ण कसो-
टीला न उतरले तरी त्यामुळें त्यांना स्वतःला कमीपणा येतो असें नाहीं. असो.
जातां जातां गांधी यांजबद्दल आम्हांस एवढेच सांगावयाचें कीं त्यांनी सांप्रत
जी चळवळ चालविली आहे, ती इंग्लंडच्या द्वेषामुळें नसून स्वभूमीच्या प्रेमामुळें
-आहे. अमुक एक मनुष्य अमुक जातीचा म्हणून त्याचा द्वेष गांधी कधींच करीत
नाहींत. या बाबींत गांधी यांची वर्तणूक खरोखर असामान्य आहे. जर्मनीशी
इंग्लंडचे युद्ध सुरू झालें तेव्हां गांधी यांनी कायावाचामनानें इंग्लंडला मदत
केली. त्याचप्रमाणेंबोअर युद्धांतहित्यांनीं ब्रिटिश सरकारला फार मदत केली. पर-
लोकवासी लॉर्ड रबरंतू हे त्यांच्या स्नेही वर्गापैकींच एक होते. आतांलांडे रेलिंग
ऱ्यांचीहि गणना त्याच वर्गांत होईल, असें आम्हास वाटतें. ' हिंदुस्थानची स्वतंत्र

संस्थानें' भविष्यत्काळीं अस्तित्वांत येतील तेव्हां गांधी यांचें कार्य आणि त्यांची
.दानत आणि ब्रिटिश मुत्सद्देगिरी या दोहोंच्या मिलाफानें हें कार्य निर्माण झालें,
असा अभिप्राय इतिहास प्रकट करील, असें आमचे मत आहे.

ग्लासगो हेर.
लंडनच्या व्हाईट हालमध्यें असलेले इंडिया ऑफिसातील कित्येक सरकारी

.कामगार, हिंदुस्थानातील कड इंग्रज नौकर आणि लंडन, मुंबई आणि कल-
कसा, येथील हजारों व्यापारी महात्मा गांधी यांस ओळखतात आणि त्यांची

तीहि पेयांना वाटते. शेंकडो क्रांतिकारक चळवळे अथवा बोलशेविक यांजपेक्षां



हा एकच गृहस्थ हिंदुस्थानांतील ब्रिटिश सत्ता डळमळीत करील, असें त्यांस.
वाटतें.

हा गांधी आहे तरी कोण, या गृहस्थाची माहिती ऐशियाटिक रिक नांवाच्या
मासिकाच्या आक्टोबरच्या अंकात राजश्री समर्थ यांनी पुढीलप्रमाणें दिली आहे.
समर्थ हे एक नाणावलेले वकील असून हिंदुस्थानातील नेमस्त पक्षाचे एक प्रमुख
धुळारीहि आहेत. समर्थ म्हणतात-
'' हिंदी राजकारणांत जहाल या नांवानें ओळखल्या जाणाऱ्या पक्षासंबंधीं

सामान्यतः जो समज सर्वत्र आहे, त्याच्या अनुरोधानें पाहता गांधी हे जहाल
आहेत, असें म्हणवत नाहीं. जहाल पक्ष म्हणजे क्रोधाने खवळलेला देशाभिमा--
ज्यांच्या पक्ष होय. या पक्षाचें मस्तक तस असल्यामुळें शांतपणाचा अभाव
त्याच्या कुतींत असणार हें उघड आहे.

उलट पक्षी गांधी हे अत्यंत शांतवृत्तीचे गृहस्थ आहेत. ते इतके शांत आ--
हेत कीं त्यांच्या शांतीला सीमा नाहीं. गांधी हें कल्पनासात्राज्यांत दंग होऊन
राहणारे गृहस्थ आहेत. जड शक्तीवर आध्यात्मिक शक्तीने मात करतां येईल,
या कल्पनेवर त्यांचा अढळ विश्वास आहे. दंडनीतीच्या आधारावर चालणारें
सरकार कितीहि निष्ठुर आणि कितीहि ताठर असलें, तरी त्याला आपल्या आ-
त्मिक शक्तीने आपल्या पुढें गुडघे टेकावयास लावू, अशी गांधी यांच्या चित्ताची
खात्री आहे. ''

गांधी सध्यां अतुल सामर्थ्यवान पुरुष होऊन बसले आहेत. ध्येयाची शुद्धता
आणि पूर्ण मनःपूर्वकता हे दोन गुण या सामर्थ्याच्या मुळाशी आहेत. आपण-
तोंडानें जें बोलतों, तें प्रत्यक्ष कृतींत वठविण्यास लागणारे धैर्य आणि निश्चय

हे गुण गांधींच्या ठिकाणी आहेत. कसलेंहि संकट प्रास झालें, तरी या बाबींत
त्यांचा निश्चय एका केंसाइतकाहि ढळावयाचा नाहीं.

हिंदुस्थानासबधीं जे अनेक लेख इंग्लंडांत प्रसिद्ध होतात, त्या बहुतेकांत-
गांधी यांचें नांव तुम्हास अवश्य आढळून येईल. या बहुतेक लेखांत हिंदी सर-
कारच्याच मतांचे प्रतिपादन केले असतें. यांतील विचारसरणी कमीअधिक
प्रमाणानें सरकारी बाजूची असते; तथापि नीतिदृष्ट्या गांधी यांजबद्दल एकहि
आक्षेप घेतल्याचें अथवा एकाद्या लांचछचपतीस गांधी बळी पडले, असें कोणी-
म्हणत असल्याचें तुम्हास आढळून यावयाचें नाहीं. स्वतःच्या नांवाची टिमकी
वाजविण्याकरतां अथवा कांहीं आर्थिक लाभाच्या हेतूनें ही चळवळ गांधी



७१
करीत आहेत, असें त्यांचे शबूहि म्हणावयाचे नाहींत. महात्मा गांधी हे वशी-
करणाच्या प्रांताबाहेरचे गृहस्थ आहेत. वाटेल तें मोल तुम्ही दिले तरी तुम्हाला
त्यांना विकत घेता येणार नाहीं.

या अद्वितीय गृहस्थाच्या ठिकाणी मोठ्या मुत्सद्याचें शहाणपणू सामान्य
राजकारणी पुरुषाची चतुराई आणि अगदीं मिकारड्या शेतकऱ्याचा साधेपणा, हे
गुण एकवटले आहेत. ते अजातशमु आहेत. त्यांचे देशबांधव त्यांना दैवता-
प्रमाणें पूज्य मानतात; पुष्कळ लोक त्यांना भिंतात, पण त्यांचा द्वेष कोणीहि
करीत नाहीं. कलकत्त्याच्या राष्ट्रीय महासभेत गांधी यांचा असहकारयोगाचा
जो कार्यक्रम बहुमतानें पसार झाला, त्या एवढा विस्तत प्रमाणाचा बहिष्कार
जगाच्या इतिहासांत दुसऱ्या कोठेंहि तुम्हास आढळावयाचा नाहीं.

वकिलांनीं न्यायकचेऱ्या सोडाव्या आणि सामान्य जनतेने परदेशी मालावर
बहिष्कार घालावा, त्याचप्रमाणें मुलांमुलींनीं शाळा व कॉलेलें सोडावी, आणि
पुढाऱ्यांनी कौन्सिलांचात्याग करावा, असाठराव महात्माजींनी पासकरूनघेतला.
हिंदुस्थानांतील असंतोष दूर व्हावा म्हणून कौन्सिलांची सुधारणा ब्रिटिश सर-
कारानी नुकतीच केली होती; पण या सुधारलेल्या कौन्सिलांतहि कोणी दिलं
नये असें गांधी यांर्नी ठरविलें.

अशा प्रकारच्या सर्व व्यापी बहिष्काराला हिंदी सरकार भित्रे यांत नवल
नाही. हिंदुस्थानांतील इंग्लंडच्या सत्तेला हें महाभयाचें स्थान आहे, यांत शंका
नाहीं. तथापि या बहिष्काराच्या कार्यक्रमांत गांधी यांनी दंडनीतीला कोठेंहि
स्थान दिले नाहीं. दंडाचा आश्रय आपल्या अनुयायांनी केव्हांहि करूं नये असा.
उपदेश मोठ्या कळवळ्याने गांधी करीत असतात. प्रचंड अट्टाहासानें तुम्ही
स्तव्य बसून रहा, असा त्यांचाउपदेश आहे; आणि क्रांतीकारकांच्याप्रचंड दंडे-
मार्गापेक्षांहि हा मार्ग दमन करण्यास कठिण आहे, हे उघड आहे, दंडादंडीच्या
प्रसंगीं परपक्षापेक्षा अधिक मोठ्या दंडेलीचा आश्रय कोणालाहि करतां येईल,
पण निःशस्त्र प्रतिपक्षाच्या निष्क्रिय प्रतिकाराला तोंड कसें द्यावयाच्रें हा मोठाच-
प्रश्न आहे.

पंजाबांत घडलेल्या भयंकर गोष्टींची आठवण ताजी असतां हा आपला अस.
हकारितेचा कार्यक्रम हिंदी राष्ट्रीय सभेपुढे गांधी यांनी मांडला. पंजाबात घड-
लेला प्रकार त्या वेळीं न घडता तर गांधी यांच्या कार्यकमाला राष्ट्राच्या बहु-
तेक प्रतिनिधींचें पाठबळ मिळतें कीं नाहीं, याची शंकाच आहे; पण पंजाब

प्रकरणामुळे बहुधा साऱ्या राष्ट्राचें मन दुःखमग्न होऊन गेल्यामुळेंच या काय-
क्रमाचा स्वीकार त्यानें केला, असें लंडन टाइम्सच्या हिंदुस्थानातील बातमी-
दाराचे मत आहे. पण समर्थ यांचें मत याहून वेगळे आहे. त्यांच्या मते रौलाट
कायदा पास झाल्याबरोबरच हिंदी राष्ट्रपुरुषाची मनोभूमिका अशा प्रकारच्या
कार्यक्रमाला अनुकूल झाली होती. सारे लोकमत या कायद्याविरुद्ध खवळून
उठले असतांहि हिंदी सरकाराने तें मत पायाखाली तुडवून हा कायदा पास
केला. आपल्या मताची अशा प्रकारें अवहेलना झाली, हें पाहून हिंदी राष्ट्राचें
मन उद्विग्न झालें. अशा स्थितींत पंजाबातील प्रकार घडून आला असता अथवा
नसता तरी गांधी यांच्या कार्यकमावर त्याचा परिणाम मुळींच झाला नसता,
असें राजश्री समर्थ यांचें म्हणणें आहे.

यानंतर खिलाफत प्रकरण उपस्थित झालें. संयुक्त राष्ट्रांनी तुर्की सावाज्याशीं
केले वर्तन हिंदी मुसलमानांना न पटून इंग्रजांविरुद्ध त्यांचीहि मनें कडषित
झाली. यामुळें हाहि मोठा वर्ग गांधी यांच्या पचलीं पडला. गांधी यांची चळ-
वळ 'न भूतो न भविष्यति' अशा रीतीनें साऱ्या हिंदुस्थानांत वणव्याप्रमाणें कां
पसरली, याची कारणें या माहितीवरून लक्षांत येतील. तुर्की तहाच्या प्रसंगीं
हिंदी मुसलमानाचेमत मोठ्या अट्टाहासानें आपण संयुक्त राष्ट्रांपुढें मांडले असें
हिंदी सरकाराने कानीं कपाळी ओरडून सांगितलें, तथापि मुसलमानांची खात्री
पटेना. आपल्या धर्मात आणि सुलतानाच्या गादीच्या व खलीफाच्या हक्कांत

बिटिश सरकार ढवळाढवळ करीत आहे, असें हिंदी मुसलमानांस अद्यापीहि
वाटतें.

गांधी याजसंबंधीं नेशन पत्रांत एक लेख प्रसिद्ध झाला आहे, त्यांत तो
लेखक म्हणतो, '' गांधी हे अत्यंत साधे गृहस्थ असून केवळ हाताने तयार
झालेला कपडा वापरतात. त्यांचें अनहि अगदीं जाड्याभरड्या प्रतीचें असतें.''
।.? ' ऽ या जन्मी नाहीं, तरी पुढच्या जन्मी तरी सुखाची प्राप्ती तुम्हांला होईल,
असें गांधी आपल्या देशबांधवांस म्हणत नाहींत. ऐहिकाचा त्याग करून पार-
लौकिक मार्ग मोकळा करण्यास सांगणारा मोझेसचा धर्म गांधी यांस मान्य नाहीं.
याच अशी आणि यांच लोकीं दुःखमुक्त व्हा, असा उपदेश आपल्या अनुयायांस
ते करतात. पाश्चात्य संस्कृतीची, सुधारणांची अथवा संस्थांची आवड गांधी यांस
मुळींच नाहीं. त्यांच्या चित्ताला या वस्तूंचा मोह शिवलेलासुद्धां नाहीं.''



'' जुन्याचें पुनरुजीवन हें गांधी यांच्या मतांचें थोडक्यांत सार आहे. हिंदु-
स्थानच्या गतवैभवाचे चित्र त्यांच्या डोळ्यांपुढें आहे. हिंदुस्थानची पूर्वपरंपरा,
संस्कृति अथवा तत्वज्ञान यांत अशी कोणती उणीव आहे कीं जी पाश्चात्य

चस्तूंनीं भरून निघेल. ज्या समाजरचनेंतून साधुसंतांच्या, तत्वज्ञांच्या आणि वीर
.पुरुषांच्या पंक्तीच्यापंक्ती बाहेर निघाल्या, ती सारी समाजरचना पाश्चात्य
वस्तूंच्या संकराने तुम्ही अष्ट करणार कीं काय, असा प्रश्न गांधी आपल्या अनु-
यायांस करतात. अर्वाचीन संस्कृतीच्या अभावामुळें नव्हे तर आपली प्राचीन
परंपरा आणि आपलें प्राचीन मुतिज्ञान यांपासून हिंदी राष्ट्र पराखुख झाल्यामुळेच
सांप्रतच्या अवनत स्थितीस तें प्रात झालें आहे, असें गांधी यांचें म्हणणें आहे.''

'' गांधी यांचें वजन हिंदी जनतेवर इतकें पडते याचे मुख्य कारण हेंच
आहे. मध्ययुगीन काळांत सामान्य युरोपीय जनता ज्याप्रमाणें धर्मसुधारणेच्या
आणि समाजसुधारणेच्या विरुद्ध होती, त्याचप्रमाणे हिंदी जनताहि आजच्याकाळी
या सुधारणांविरुद्ध आहे. ''

'' धर्म हें गांधी यांचें सर्वस्व आहे. त्यांचेंराजकारण झालें तरी तेंहि धर्माच्या
ओघाने चालते. किंबहुना धर्मरक्षणासाठीच ते राजकारणांत पडले आहेत. युरो-
पांतील सुत्यांनी धर्म आणि राजकारण या वस्तू ज्याप्रमाणें परस्परांपासून पूर्ण

विभक्त केल्या आहेत, तसें गांधी यांनी केलेले नाहीं. या बाबतींत युरोपीय
मुत्सद्यांचा अनुभव गांधी यांस अद्यापि यावयाचा आहे. ''

गांधीं याची मते अग्राह्य मानणारा जो एक पक्ष हिंदुस्थानांत आहे, त्यालाहिउ
हें धर्म आणि राजकारणाचें मिश्रण पसंत नाहीं. हिंदुस्थान आतां बऱ्याच अंशाने
पाश्चात्य वळणावर गेला असून पाश्चात्य संस्कृतीची छायात्याजवर पूर्णपणें पडी
आहे; आणि आतां येथून मागें पाऊल घेण्यांत आपली पीछेहःट होईल असें या
पक्षास वाटतें. पाश्चात्य सुधारणांचा मोह या पक्षावर बराच पडला असल्यामुळें
गांधी याची वेदकालीन मते त्याच्या पसंतीस उतरत नाहींत यांत नवल नळ.

ब्रिटिश सरकारला अनेक प्रकारची कोडी उलगडण्याचे प्रसंग आजवर ओले
आहेत आणि नानाप्रकारच्या शत्रूशीहि त्याला झुंझावें लागलें आहे. आयर्लंडचा
पुढारी डी लेता हा कांहीं कमी प्रतीचा अबू नव्हे. तथापि त्याच्या जनकांहीं नवीनपणा अथवा अपूर्वता नाहीं. सेनापति स्मटूत् आणि बोथा६०मोठेचिवट शत्रू होते. वीस वर्षापूर्वी ब्रिटिश साम्राज्याला यांनीं स लोका पळो केले
होतें; पण त्यांचे मार्गहि जुनेपुराणेच होते. लेनीन आणि ट्रोस्की यांनी कांहीं

नव्या हालचाली प्रचारांत आणल्या हें खरें; तथापि सामान्य युद्धकला नवी
नाहीं. सारे मुख्य डाव जुनेच आहेत. महात्मा गांधी हे या साऱ्यांहून वेगळे आहेत-
यांची पद्धति आमूलाग्र नवी आहे. हिंदी राष्ट्राच्या कल्याणासाठीं अगदीं नवी
युद्धपद्धति त्यांनीं अस्तित्वांत आणली. या पद्धतींत पाश्चात्य हालचालींचा वासहि
नाहीं. लेनीन आणि डी व्हॅलेरा याच्या उलट बाजूंच्या टोंकास गांधी अधिष्ठित
झाले आहेत. गांधी यांचें कोर्डे आपणास अगम्य होऊन बसलें आहे, ही गोष्ट
ब्रिटिश लोक प्रांजलपणे कबूल करतात.

आर्थर च्ये.

५
कांग्रेसमध्यें मध्यवर्ती आणि अधिष्ठात्री देवता म्हटलें, तर महात्मा गांधी हेच

होत. ज्यांच्याबद्दल प्रांच्या शअरनाहि नांवें ठेवण्यास जागा सांपडत नाहीं, असे
हे गृहस्थ आहेत तरी कोण? त्यांची मनःपूर्वकता, त्यांचें विशाल नीतिधैर्य
आणि त्यांची तीव्र धर्मपरायणता या गुणत्रयाबद्दल त्यांचे कट्टे शत्रूहि त्यांची
स्तोत्रे गात असतात. आतां यालाहि अगदींच अपवाद नाहींत, असें नाहीं.
ब्रिटिश पार्लमेंटांतील कांहीं विशिष्ट सभासद ' या गांधीला फाशी द्या ' म्हणून
ओरड करीत असतात; पण पूर्वग्रहांनी त्यांची विवेकबुद्धि इतकी अश्राच्छादित
झाली असते कीं बरें वाईट ओळखण्याचे यत्किंचितहि सामर्थ्य तिला नसतें.
एकादा अत्यंत कर्मठ आपलेंच तें खरें म्हणून घेऊन बसला, म्हणजे त्याची
स्थिति जशी आपणास करुणास्पद वाटते, त्याचप्रमाणें हे हेकट सभासद केवळ
करुणास्पद मात्र होत. सर व्हालेंटाइन चिरोल याच्यासारख्या कट्ट्या साधाज्य-
वाद्यालाहि गांधींच्या ठिकाणीं तीन धर्मपरायणता दिसून आली. गांधी यांची
बुद्धि बेताल झाली आहे, असें म्हणत असतांहि ते पूर्ण नीतिमान आणि धैर्य-

शाली आहेत, अशी कबुली चिरोल याने दिली आहे. महात्माजी घमिष्ट आहेत
असें म्हणणारेहि कांहीं लोकआहेत; तथापि त्यांचा श्रमिष्टपणाहि सदाचार पोषक
आहे, असेहि तेच म्हणतात. जग सांप्रत इतकें उलटें झालें आहे कीं बस् आणि
वाईट या वस्तूहि ओळखता येईनातशा झाल्या आहेत. सदाचार आणि प्रामा.
णिकपणा यांचें श्रमिष्टपणाशीं इतकें सान्निष्य आहे कीं जगाच्या सांप्रतच्या विष.
रीत अवस्थेंत त्यांतील भेद कळेनासा झाला आहे. शुद्ध मायावी बाजारांत
साऱ्याच' वस्तूचे मोल मायावी झालें म्हणजे खऱ्याची किंमत तरी तेथें कशी

कळणार? जेथें खोटे सिंहासनावर बसतें, आणि खरें सुळी जातें, तेथें माणसांची
आणि त्यांच्या कृतींची खरी किंमत होईल ही आशा धरणेच फुकट होय. तथापि
गांधी यांच्याशी ज्यांची प्रत्यक्ष मुलाखत झाली असेल, त्यांच्याशी चार शब्द
बोलण्याची संधी मिळाली असेल, लहानशा. खाजगी बैठकींत अथवा इजारो
लोकांच्या प्रचंड मेळ्यांतहि सामान्य जनावर त्यांची छाप कशी असते, हें ज्यानें
प्रत्यक्ष पाहिले असेल, त्याला गांधींच्या अक्षच सामर्थ्याबद्दल खात्री पटल्या.
वाचून राहिली नसेल. गांधी वेडे आहेत, असें म्हणावयाचे असेल, तर खुशाल
म्हणा, तथापि त्या वाळून कोळ झालेल्या देहांत विलक्षण सामर्थ्याचा वासआहे,
हें तुम्हास नाकबूल करतां यावयाचे नाहीं. गांधी चार शब्द बोलले म्हणजे
हजारों लोकांवर जी छाप पडते, ती मोठ्या वतयालाहि पाडता यावयाची नाहीं.
त्यांच्याशी खाजगी बैठकींत बसण्याचा प्रसंग आम्हांला आला होता आणि त्यांच्या-
पादरजांना स्पर्श करण्याची इच्छा करणाऱ्या हजारों लोकांच्या समुदायांतहि
आम्हा त्यांस पाहिले. आणि या दोन्हीहि प्रसंगीं त्यांच्या सामर्थ्याची एकरूपता
आमच्या प्रत्ययास आली. अत्यंत व्यवस्थित आणि सुसंघटित अशा राजकारणी
संस्थांनी केवढथाहि अट्टाहासानें निकराचे हले गांधी यांजवर केले, तरी त्यांच्या
तटबंदीचा एक खडाहि उखडावयाचा नाहीं, असें सामर्थ्य त्यांच्या त्या दुबळ्या
देहांत आहे. जगांतील कोणाहि पुढल्यामागे एवढा प्रचंड अनुयायी वर्ग नसेल.
यांच्या अनुयायांत नुसते निशाणी नांगर अक्षरशत्रू आहेत, अहि नाहीं. हि.
दुस्थानांतील प्रसिद्ध विद्वान पुरुषहि त्यांच्या नेतृत्वाखाली त्यांच्या भोंवतीं गोळा
झाले आहेत. हे बुद्धिमंत पुरुषहि गांधी यांस 'महात्मा' या नांवानेंच संबोधितात.
शुद्ध दानतीमुळे जो खरा अधिकार प्रास होत असतो, आणि ज्यापुढें साऱ्या-
नाच मान वाकवावी लागते, तो अधिकार गांधी यांना प्रात झाला' आहे, ही
गोष्ट मोठमोठ्या सरकारी अधिकाऱ्यांनाहि पटली आहे. पश्चिमेने लेनीनला जन्म
दिला. याच्या ठिकाणी सामर्थ्य आहे, अकुतोभयता आहे, शुद्ध तर्कशास्त्र आहे,
आणि पूर्ण दृढ निश्चयहि याच्या ठिकाणी आहे. पूर्वेच्या उदरी जन्मलेल्या गांधीच्या
ठिकाणींहि हेच गुण तितक्याच प्रमाणाने आहेत; पण लेनीनचा दृढ विश्वास

पाशवी शक्तीवर आहे आणि गांधी हे निष्क्रिय प्रतिकाराचे भक्त आहेत. लेनी-
नला तरवारीचा जितका भरवसा वाटतो, तितकाच गांधी यांना चैतन्यशक्तीचा
वाटतो. आज साऱ्या जगभर पाहिले तर दोन शक्ती परस्परांशीं युद्ध करीत
आहेत, असें आपणास आढळून येईल. या दोन शक्ती परस्परापासून मित्र स्वरू.



७६
पाच्या आहेत. या परस्परविरोधी आहेत आणि जगावर आधिपत्य मिळविण्या-
करितां साऱ्या जगाचे रणांगण करून त्यावर त्या धुमाकूळ घालीत आहेत, असें
म्हणावयास काय हरकत आहे?

बन रुपूर, एए. ०.

१०
महात्मा गांधी यांजवर निरतिशय प्रेम करणारे जसे लोक आहेत, त्याचप्र-

माणें त्यांच्या प्रत्येक कृतीकडे साशंकपणे पाहणारे लोकहि आहेत. एकाच वेळीं
या परस्परविरोधी भावना उत्पन्न करणारे हे गृहस्थ कशा प्रकारचे आहेत, हें
जाणण्याची उत्कंठा पुष्कळांस व्हावी, यांत नवल नाही. अर्वाचीन सुधारणा
गांधी यांना नको. पाश्चात्य संस्कृतीचे ते द्वेष्टे आहेत. मोठमोठे कारखाने,
आगगाड्या, टेलीफोन, इस्पितळे इत्यादि अर्वाचीन वस्तू त्यांच्या दृष्टीने केवळ
निरुपयोगीच नव्हेत तर अनर्थमूलकहि आहेत.

मोहनदास करमचंद गांधी हे सांप्रत एकावन वर्षाचे असून त्यांची शरीरयष्टि
बारीक आहे. त्यांच्या मेळ्यांत दृढ सत्यनिष्ठेचें पाणी चमकत असतें. त्यांची
बोलण्याची पद्धति अगदीं हळू आणि केवळ एकतारी आहे. भावनांच्या कमी
अधिकपणाबरोबर त्यांच्या आवाजांत चढउतार होत नाहीं. इंग्रजी अथवागुज-
राथी भाषेंतहि ते अशाच रीतीनें बोलतात; तथापि त्यांची भाषापद्धति मनो-
रंजक वाटते, हेहि खरें आहे.

मृतवस्तूंचें पुनरुजीवन करणें हा गांधीयांच्याबुद्धीचा विशेषआहे. सत्पुरुषाला
योग्य अशा प्रकारची माधुरी त्यांच्या भाषणांत असल्यामुळें आपल्या प्रतिपक्षाचा
अर्धा अधिक आवेश ते आधींच नाहीसा करून टाकतात. आणि या माधुरी.
बरोबरच शुद्ध बुद्धिवाद आणितर्कशास्त्र याचीजोडघालून एकाद्याकसलेल्याकायदे-
पंडिताप्रमाणें आपल्या पक्षाचीमाडणी ते करतात. दक्षिणआफिकेतजनरल सदस्य
यांजबरोबर गांधी यांचें वाग्युद्ध पुष्कळ वर्षे चालले होतें, आणि या युद्धांत त्यांची
मुत्सद्देगिरी स्मदसूर यांच्या तोडीचीच आहे असें त्यांनीं सिद्ध केलें. हें युद्ध दीर्घ-
काळ चालू असतांहि या दोन मुत्सद्यांतील बुद्धिवाद तंटा होण्याइतका विकोपास



केव्हांच गेला नाहीं, हें लक्षांत ठेवण्यासारखे आहे. गांधी आणि गांधीपंथ यांचे-
सार एकाच सूत्रांत सांगावयाचें म्हटले, तर तें खुद्द गांधी यांच्या पुढील शब्दांत
व्यक्त होईल. 'मला भेटले आजपर्यंतचे बाह्यतः धर्मजिज्ञासू म्हणून दिसणारे-
पुरुष अंतर्यामी राजकारणी होते; पण मी बाह्यतः राजकारणाचा अंगीकार
केला असला, तरी अंतर्यामी धर्मजिज्ञासू आहें! '

डेली मेल.
हिंदुस्थानदेश आपणापासून फार?व पळ्यावर असल्यामुळ त्या-

संबंधी फारशी माहिती मिळविण्याची इच्छा आपणास होत नाहीं. तेथील
लोकांची रीतभात, त्यांच्या चालीरीती आणि त्यांचे विचार वगैरे एकंदर बाबी-
संबंधी कांहीं माहिती मिळवावी, अशी जिज्ञासाच आपणास होत नाहीं. महात्मा
गांधीं हे हिंदुस्थानचे रहिवाशी आहेत; तथापि इतक्या दूर अंतरावर अस-
तांहि त्यांच्यासंबंधी माहिती करून घेणे आपणास अवश्य झालें आहे. त्यांची
कर्तबगारी अशा प्रकारची आहे कीं जगाच्या नजरे समोर यापुढें ती लपून
राहणे शक्य नाहीं. रशियात टॉलस्टॉय यांचे जें महत्व होतें, तेंच आज
गांधी यांचें हिंदुस्थानांत आहे. प्राचीन काळापासून हिंदुस्थान देश धर्म-

परायणतेबद्दल प्रसिद्ध आहे. हिंदुस्थानांत तत्वज्ञानाचा उदय झाल्याला आज
पुष्कळ काळ लोटून गेला आहे. अशा प्रकारच्या दीर्घ परंपरेमुळें हिंदु राष्ट्रपुरु-
पाची मनोभूमिका सामान्यतः कल्पनावश बनली आहे; आणि ही धर्मपरायणता
आज गांधी यांच्या रूपाने अवतरली आहे, असें म्हणावयास हरकत नाहीं. गांधी
यांची चळवळ आपणा पाश्चात्यांच्या मनास विषाद उत्पन्न करीत असली, आणि
हिंदुस्थानातील ब्रिटिश सत्तेला ती अभेद्य कोड्यासारखी होऊन बसली असली,
तरी ही चळवळ शुष्क नाहीं, हें लक्षांत ठेवलें पाहिजे. एकादा पाश्चात्य राजकारणी
पुरुष एकाद्या चळवळींत पडला, म्हणजे तिचा हेतु आणि त्याच्या पूर्तीची साधने
यांचा विचार सामान्य व्यवहाराच्या अनुभवावरून करीत असतो. चालू व्यव.
हार आणि त्यांत प्रत्यहीं येणारे अनुभव यापलीकडे त्याच्या हेतूची अथवा
साधनांची उडी जात नाहीं. ऐर्लडांतील सिनफिन पक्ष आणि हिंदुस्थानांतील
असहकारयोगी यांच्यांत कांहीं अशी साम्य आहे, हें खरें; पण ऐरिश लोक.
झाले, तरी आपणाप्रमाणेच पाश्चात्य वंशाचे आहेत, यामुळे त्यांच्या पद्धतींत

गौप्य असें कांहीं नाहीं. त्यांची पद्धत आपणास भांबावून टाकीत नाहीं. त्यांची
साधने जड सृष्टि सोडून चैतन्याकडे धाव घेत नाहींत.

सिनफिन पक्षाने स्वराज्यप्रासीकरता आरंभीं जशा प्रकारची चळवळ केली,
जशाच प्रकारच्या कल्पना गांधी यांच्या चित्तांत असाव्या असें वरवर पाहणा-
.रास कदाचित वाटेल. हिंदुस्थानांत ब्रिटिशसत्ता चालविणाऱ्या साऱ्या यंत्राला
-गांधी यांनी आरंभी बहिष्कार घातला. विशेषतः कौन्सिलांच्या निवडणुकीस
त्यांनीं हरकत घेतली. असामांतील मळ्यावरून तेथील मजूर परत आणले,
इंग्लिश माल आणि विशेषतः इंग्लिश कापड यांजवर त्यांनीं कडक बहिष्कार
घातला. सरकारमार्फत अथवा इतरांमार्फत युरोपीयन पद्धतीनें चालणाऱ्या
शाळा आणि विद्यालयें, यांतील विद्यार्थी त्यांनीं परत बोलाविले. स्वतःच्या गर-
जेस लागणारे कापड हाताने कातून आणि विणून तयार करण्यास त्यांनीं सुरुवात
केली. साऱ्या विद्यार्थीवर्गानें आणि इतर उत्साही तरुण स्त्रीपुरुषांनीं चरका हातीं
घ्यावा आणि अशा रीतीनें या बाबींतल्या आपल्या साऱ्या गरजा आपणच
भागवून घ्याव्या, असा ठराव त्यांनीं केला. याच रीतीनें हिंदुस्थान स्वावलंबी
झालें, म्हणजे दाद्यातून तें मुच' होईल, असें गांधी म्हणतात. अशा रीतीनें
अखेरीस आपण पूर्ण यश मिळवूं, अशी खात्री गांधी यांस वाटत आहे. आपला
सारा कार्यक्रम पुरा झाला तर एक वर्ष पुरे होण्याच्या अवधींत आपण स्वराज्य
मिळवूं असें गांधी म्हणतात. आतां अशा प्रकारच्या कार्यकमानें सारी साम्राज्य-
सत्ता नष्ट होईल, इतकी ती कमकुवत आहे, असें आम्हाला तरी वाटत नाहीं.
आजमितीला साम्राज्यवाइ किती प्रबळ झाला आहे, याची खरी कल्पना गांधी
यांस झालीच नाहीं, असें आम्हांस वाटतें. आतां राजकीय चळवळीच्या दृष्टीनें
-त्यांच्या चळवळीचीही दिशा कदाचित योग्य ठरण्यासारखी असेल आणि शुद्ध

बुद्धिवादालाहि ती पटेल. अर्वाचीनकाळच्या सब्या सात्राज्यसत्तेचा पाया संपत्ति
हा आहे. अर्थशास्त्राच्या अनुरोधानें चालणाऱ्या परंपरेवरच ही सारी इमारत
उभी आहे. आणि अशा स्थितींत हिंदुस्थानचे बाजार आमच्या धंदेवाल्यांना
खरोखरच कायमचे बंद झाले, तर वमाहतीच्या स्वराज्याचें दान यापुढें लांबणी-
वर टाकण्यांत शहाणपणाचें आहे कीं काय याचा विचार आपणास अवश्य करावा
लागेल. एकादे राष्ट्र खगेखरच जाणें झाले आणि आपले हक्क आपणास आजच
मिळाले पाहिजेत, अशी मागणी दृढ निश्चयानें त्यानें सुरू केली म्हणजे स्वराज्य.
सत्तेचे लहान लहान तुकडे त्याच्या पुढें दीर्घकाळपर्यंत टाकीत बसणे अती हिता-
वह होतें असें आम्हांस तरी वाटत नाहीं.

तथापि या असहकाराच्या चळवळींत एक भीतीचेंहि स्थान आहे. असहकार-

योगाचा सारा कार्यक्रम पार पडला, तर हिंदुस्थानाचें खरोखरच कल्याण होईल
कीं नाहीं, हा विचार करण्यासारखा प्रश्न आहे. आपला युरोपांतील प्रवास संप-
वून रवींद्रनाथ टागोर हिंदुस्थानांत परत गेले, आणि त्यांनींच हा प्रश्न तेथें प्रथम
उपस्थित केला. असहकारयोगाचा कार्यक्रम आपणास पसंत नाहीं, असें त्यांनीं
जाहीर केलें. देशभक्त या नात्यानें या गोष्टीबद्दल आपणास फार वाईट वाटत
आहे, असेंहि ते म्हणाले. इतर देशभक्तांप्रमाणेंच रवींद्रनाथ स्वभूमीवर एकनिष्ठ
प्रेम करतात. पंजाबांत ब्रिटिश सत्तेने जो अमानुष अत्याचार केला, त्याचा धिक्कार
करण्याच्या हेतूनें आपली पदवीहि त्यांनी सोडली; तथापि गांधी यांच्या
चळवळीशी त्यांची सहानुकंपा नाहीं, असेहि ते म्हणतात. पाश्चात्य आधिभौतिक
शास्त्रांनीं उदार हस्ताने दिलेल्या देणग्यांचा धिःकार करैणें हें पूर्वेच्या अभिमा-
नाचे द्योतक असेल; पण ही प्रकृति भावी अम्युदयाला पोषक नसून विध्वंसक
मात्र आहे; आणि अशा कृतीचा परिणाम बुद्धानें सांगितलेल्या सर्वपरित्यागाच्या
मार्गांत होणार आहे. अनंत वस्तूशीं एकरूप व्हावयाचें असेल, तर 'नेति वस्त'
या मार्गाचा स्वीकार करून सर्वसंगपरित्याग केला पाहिजे, असें पौर्वात्यशास्त्राचे
म्हणणें आहे. वस्तूंचें विशिष्टत्व आपल्या नजरेसमोरून गेलें, म्हणजे सर्वव्यापी
सामान्यत्व मात्र उरेल, असें पौर्वात्यतत्वशास्त्राचें म्हणणें आहे. अशा रीतीनें
अनंताशी साधर्म्य पावण्यांत उच्च दर्जाच्या बुद्धीला मोठा लाभ होत असेल, हें
खरें; तथापि अशा मार्गाचा स्वीकार सामान्य जनते करणें म्हणजे जगाबद्दल
विषाद, तमोगुणी व्यापारशून्यता आणिशुद्ध आळस यांतच तिचे पर्यवसान
होईल, यांत शंका नाहीं. पाश्चात्यांचा मार्ग याच्या उलट आहे. वस्तूंच्या विशिष्ट
गुणांचे शोध लावून त्यांत अखेरीस सामान्यधर्म कोणते उरतात, याचा शोध
लावणे, ही पाश्चात्य पद्धत आहे. तथापि पाश्चात्य जनताहि अद्यापि अर्ध्याच
मुक्कामावर थांबली असून वस्तुजाताच्या विशिष्टत्वांतच गुरफटली आहे. सामा-
न्याकडे ती अद्यापि धाव घेऊं लागली नाहीं. तिचे पाय जगाच्या व्यापारांत
गुंतून बसले आहेत. हे खरें असलें तरी युरोपीय जनता अद्यापि उद्योगशील
आणि कर्मप्रवण आहे. कर्मयोगांत मन घालावं, अशी तिची इच्छा आहे. अशा-
प्रकारच्या या दोन वेगवेगळ्या पद्धतींचे एक विश्वरूप बनवावें, असें म्हणणाऱ्या
व्यक्तींत टागोर यांचा अंतर्भाव होतो. पाश्चात्यांच्या पद्धतीनें चालून पूर्वेने
अनंताचा शोध लावावा आणि बाह्यविषमतेच्या पोटीं खरी समता कसी आहे,

हें पटवून त्याचें, असें टागोर म्हणतात; तथापि या पाश्चात्य पद्धतीचा अंगिकार
करतांना जडवस्तूंत बुडून जाणें आणि ग्राम्य सुखाच्या मागे लागणें या पाश्चात्य

दोषांचा त्याग करावा, अशीहि सूचना करण्यास टागोर विसरले नाहींत. ग्राम्य-
सुखाच्या कल्पनांत पाश्चात्य लोक इतके बुडून गेले आहेत कीं अनंत अस्तित्वाची
कल्पनाहि ते विसरले आहेत, असें टागोर म्हणतात.

मानसशास्त्राचे हे सिद्धांत आपल्या विशिष्ठ परिस्थितीलाहि लागू करण्यासा-
रखे आहेत आयर्लडांतील सिनफिन पक्ष आणि हिंदुस्थानांतील असहकारयोगी
यांचा विचार तुलनात्मक दृष्ट्या पुन्हा एकवार आपण करून पाहूं. सिनफिन प-
क्षानें व्यापाऱ्यांतील इंग्रजांची मध्यस्थी द्ध करण्याचा उद्योग सुरू केला. आय-
खेडात खपणारा माल इंग्रज दलालांच्या मध्यस्थीशिवाय आयरीश गिऱ्हाइकांच्या
पदरांत पडावा, अशी व्यवस्था सिनफिन पक्षाने केली. शेतकऱ्यांत परस्पर
सहाटयकारी मंडळ्या स्थापन केल्या आणि अशा रीतीनें इंग्रज सावकारांचे पाय
स्वदेशांतून उठविण्याची खटपट त्यांनीं सुरू केली. चार चौघांनी एकत्र होऊन
आपल्या फायद्याचा कांहीं उद्योग करावा, अशी सवय आयरीश शेतकऱ्यांना
नव्हती. ज्यानें त्यानें आपापल्यापुरतें पहावें, ही आई-चत दृष्टि आयरिश शेत-
कऱ्याच्या नुकसानीला कारण झाली. सिनफेन पक्षाने चळवळ करून संघटनात्मक
क्रियाशक्ति त्यांच्यांत उत्पन्न केली. यामुळें परदेशी सावकारांची लूट हळूहळू
बंद पडत चालली

आतां हिंदुस्थानांतील असहकारयोग्यांचा मार्ग पहा. वाफेने चालणाऱ्या चा-
त्यांवर मात करण्याच्या उद्देशाने पुरातन काळचा हातचरखा त्यांनीं सुरू केला. अर्वा-

चीन काळच्या यंत्रशक्तीला प्राचीन काळच्याओबडधोबड हस्तशक्तीनें जिंकण्याचा
हा यत्न आहे. आतां पाश्चात्य देशांतील यांद्रिक शक्तीमुळें मनुष्यें ही यंत्रासार-
स्त्रीच बनली असून त्यांच्यांत खरा जीवपणाहि उरला नाहीं, ही गोष्ट खरी; तथापि
हजारों मजुरांच्या संघटित क्रियाशर्क्त' ने श्रमविभाग अधिक चांगला वाटला
जाऊन थोड्या श्रमाने पुष्कळ काम व रत येतें हे कोणासहि कबूल करा लागेल.

अशा स्थितींत विश्वविद्यालयांत विद्याराधनांत ज्यांचा काळ जावयाचा, अशा
तरुण मुलांना तेथून काहून आणि त्यांच्या हातीं चरखा नेऊन एका तासांत हो-
णारें काम दिवसभर करावयास लावण्याचा हा असहकारयोग्यांचा उद्योग
पाहिला म्हण जे, या तरुणांबद्दल आम्हास कवि येते. आणि असहकारवाद्यांच्या
या विचित्र उद्योगाबद्दल हसूहि येतें; अर्वाचीन काळचीं आधिभौतिक शास्त्र



८१
आणि यांत्रिक कला, यांजपासून पराझुख होण्याची इच्छा हिंदुस्थानाला खरो-
खरच झाली आहे काय? हिंदुस्थानाला परकीय सत्तेपासून मुक्त होऊन स्वयं-
सत्ताक होण्याची इच्छा असेल, तर पाश्चात्यांच्या अर्वाचीन शास्त्रांचा आणि
कलांचा अभ्यास उलट अधिक नेटानें त्यानें केला पाहिजे, असें आम्हांस वाटतें.
हिंदुस्थानांतील खऱ्या देशभक्तांनीं हा भलताच नाद सोडून देऊन यंत्रकलार
रसायन, अथवा अर्वाचीन शेतकी विद्या, यांचा अभ्यास दुप्पट जोरानें सुरू
करणें अवश्य होतें.

अशा प्रकारे हा सल्ला देण्यांत जडवादाचा सल्ला देण्याचा उपदेश आम्ही करीत
आहो, असें कोणी समजू नये. मुलांच्या हातीं चरखा देण्यापेक्षा गांवी यांनीं
आपलें लक्ष शेतकी सुधारण्याकडे लावलें असतें, तर हिंदुस्थानाला तें अधिक
फायद्याचें झालें असतें. आयलंडांत रसेल याने जें कार्य केलें, तेंच हिंदुस्थानांत
गांधी यांनी केलें असतें, तर प्रगतीच्या मार्गात त्या देशाचे पाऊल हळूहळू पण
निश्चयानें पुढें पडलें असतें. देशाचे कल्याण साधणें ही गोष्ट महिन्या दोन महि-
ज्यांच्या आधीत साधण्यासारखी नसून त्यासाठीं सबंध पिढीचे श्रम खर्ची घालावे
लागतात; पण या दीर्घ परिश्रमाचा फायदाहि असाच चकव्याढ व्याजानें भरपूर
मिळत असतो. जमिनीच्या सुपीकपणाबरोबर शेतकऱ्यांची मनेंहि अधिक सुपीक
होतात आणि उचतर कल्पनांना अवकाश मिळण्याइतकीं तीं विस्तूत होतात.
शेतकऱ्यांना सावकारांच्या मगरमिठींतून मुक्त करून त्यांना गांधी यांनी या खऱ्या
मार्गाला लावले, तर हिंदुस्थानाची नैतिक आणि सांपत्तिक सुधारणा अवश्य होईल.
आतां हिंदुस्थानानें पाश्चात्य लोकांच्या कांहीं दोषांपासून अलिस रहावें, हेंहि
उचित आहे. पाश्चात्य लोक शुद्ध वाणी बनले आहेत. प्रत्येक गोष्टीचा विचार
केवळ आर्थिक नक्यातोड्याच्या दृष्टीनें करण्याची दुष्ट सवय त्यांना लागली आहे.
यामुळें त्यांचें चित्त लोभानें ग्रासून टाकले आहे. ही व्यापारी दृष्टि आणि हा
लोभीपणा दीर्घकाळ आगी जडल्यामुळें पाश्चात्यांची मनोभूमिका केवळ जडरूप '
होऊन बसली आहे. पाश्चात्यांचा हा दोष आपल्या अंगीं जडू न देण्याचा यत्न
हिंदुस्थानानें करावा; पण पाश्चात्यांची शास्त्रविद्या आणि त्यांची यंत्रकला यांपा-
सून पराङ्मुख होण्यांत हिंदुस्थानचा कांहीं फायदा आहे, असें आम्हांस वाटत
नाहीं. शुद्ध कल्पनाकाशांत उंच उंच भराऱ्या मारून वाढत्या लोकसंख्येचा प्रश्न

समाधानकारक रीतीने सुटेल असें आम्हांस वाटत नाहीं. हा प्रश्न हिंदुस्थानांत
आणि चिनांत सांप्रत अत्यंत अगत्याचा होऊन बसला आहे. हा प्रश्न सोडवि-

ण्यास 'नेति नेति' यामार्गाचा उपयोग होणार नाहीं. सर जगदीश बोस, यांनी अनंत
सत्वाचा शोध लावण्यांत जितकें खरें कार्य केलें आहे, त्याच्या शतांशहि कार्य

साऱ्या फकिराच्या नेतिनेतीच्या आरोळ्यांनीं निर्माण झालेलें नाहीं.
हिंदुस्थानाला हा कोरडा उपदेश करण्याचा आव आम्ही घालीत आहों, असाहि

आरोप आम्हावर येण्याचा संभव आहे, हें आम्ही जाणून आहो स्वतःचे अपराध
बाजूला ठेवून दुसऱ्याची कानउघाडणी करावी असा आमचा उद्देश नाहीं आणि
स्वतःच्या दोषांकडे कानाडोळा करण्याचीहि आमची इच्छा नाहीं. हिंदी लोक
आतताई बलून ब्रिटिशांना शत्रूसारखे लेखू लागले असले, आणि त्यांची ही
कृति आपणास कितीहि गर्हणीय वाटत असली तरी त्यांना आतताई बनविण्याचें
कार्य आम्हीच केलें आहे, हें विसरून चालावयाचें नाहीं. हिंदुस्थानाला ज्या भय-
कर टोंचणीनें आम्हीं जखमी केलें ती टोचणी आम्ही हातीं धरली नसती तर या
विध्वंसक मार्गाचा अवलंब करून हिंदुस्थान देश आतताई बनला नसता. डायर
आणि ओडवायर यांच्या पशुतुल्य वर्तनानें हिंदुस्थानचा प्रगतिमार्ग बेताल आणि
बेतोल झाला. हिंदी लोक सरळ रस्ता सोडून आडरानात शिरले. कित्येक ब्रिटिश
अस्मलदारांच्या आणि लष्करी लोकांच्या वर्तनानें हिंदी लोकांच्या स्वाभिमा-
नाला धक्का बसला. ब्रिटिशांचें जोखड खांद्यावर आहे, तोपर्यत स्वाभिमानाची
गोष्टहि लोकानी विसरून जावी, असेंच जणू काय या अम्मलदारांनीं आपल्या
वर्तनाने लोकांस भासविले. यामुळें हिंदी लोकहि बेफाम होऊन स्वतःच्या मुक्ती-
साठीं कोणत्याहि भल्याबुऱ्या मार्गाचा अवलंब करण्यास उद्युक्त झाले आहेत.

याशिवाय तुर्की साम्राज्याशीं आम्हीं जें वर्तन केलें, तेंहि विसरून चाला-
वयाचें नाहीं. आमच्या या धोरणामुळें हिंदी मुसलमानहि खवळून उठले. ग्रीक
लोकांच्या सान्नाज्यमदाला भर देऊन एका पौर्वात्यधर्मीय राष्ट्राला खालीं ओढ-
ण्याचा यत्न आम्ही करीत आहों, या समजामुळें हिंदी लोकांचा रोष इंग्लंडा-
वर विशेष झाला आहे. ग्रीकराष्ट्र खिस्ती म्हणवीत असल्यामुळें त्याला वाढवून
तुर्की मुसलमानी सत्तेचा उच्छेद करण्याचा आमचा बेत आहे, असें हिंदी लोकांना
वाटतें. या राजकारणाला त्यांच्या दृष्टीनें धार्मिक झगड्याचे रूप प्राप्त झालें
आहे. कांहीं लोक आपणास खिस्ती म्हणवीत असले, तर तेवढ्यानेंच त्यांची
नीतिमत्ता स्वतःस मुसलमान म्हणविणाराहून अधिक श्रेष्ठ ठरते असें नाहीं आणि
आमचा स्वतःचा अनुभवहि असाच आहे. कांहीं विशिष्ट धर्मपंथामुळें मनुष्याच्या
नैतिक आचरणाला विशिष्ट वळण लागत असतें असेहि नाहीं. धर्मपंथ. आणि



प्रत्यक्ष आचरण यांत कोणत्याहि प्रकारचा परस्पर संबंध नसतो, हा अनुभव
सर्वांस आहेच. संधी सापडली तेव्हां पूर्वयुरोपांतील खिस्त्यांनी अन्यधर्मीयांच्या
कत्तली दिवसाढवळ्या केल्या ही गोष्ट कोणास ठाऊक नाहीं? एका खिस्त्याला
दुसऱ्या खिस्थांचें साहाय्य करण्याची इच्छा व्हावी, हें स्वाभाविक असलें, तरी
.तें नेहमीच नीतिमार्गाला धरून असतें, असें नाहीं आणि हें शुद्ध राजकारणहि नव्हे.
यामुळें सारीच पौर्वात्यराष्ट्रे आपणाविरुद्ध एकजुटीनं उभी राहण्याचा संभव उत्पन्न

होतो. अल्पसंख्याक आर्मिनियन लोकाचे संरक्षण करणें हें ब्रिटिश सरकारचे
काम आहे, आणि आपल्या या कर्तव्याची हेळसांड त्यानें केली आहे, हेंहि
खरें; तथापि ही कर्तव्यदृष्टि बाजूला ठेवून या झगड्याला धर्मयुद्धाचे स्वरूप
आणणें आणि दोन मानववंशांत वैर उत्पन्न करणें ही मोठी भयंकर चूक आहे.
या चुकीमुळेंच हिंदुस्थानांतील सांप्रतची परिस्थिति इंग्लंडनें उत्पन्न केली आहे.
तुर्क आणि ग्रीक या उभयपक्षांत न्यायाचा काटा समतोल धरून आणि दोघां-
चेहि हितसंबंध लक्षांत घेऊन हा तह आम्ही घडवून आणला नाहीं, तर हिंदु-
स्थग्नातील अस्वस्थता अशीच कायम राहण्याचा संभव आहे.

१२

एक इंग्रज.

आज मितीला या जगांत एक असूच युद्ध चालू आहे. जीवात्म्याची चैतन्य-
शक्ति आणि राजशासनाची पाशवी शक्ति असे या युद्धाचे दोन पक्ष आहेत.
या युद्धाच्या आरंभी वस्तुस्थिति काय होती, याची खरी माहिती असल्याशिवाय
-यांत सत्य कोणत्या पक्षाला आहे, हें सांगतां येणे कठिण आहे. इंग्लंडातील
.बहुतेक लोकांना या वस्तुस्थितीचे खरें ज्ञान नाहीं, असें म्हणण्यास प्रत्यवाय नाहीं.

-इ. स. १८८९ सालाच्या सुमारास मोहनदास करमचंद गांधी या नांवाचा
.एक हिंदी विद्यार्थी इंग्लंडांत कायद्याच्या अभ्यासासाठी आला. याचा जन्म एका
श्रीमंत आणि सुसंस्कृत कुटुंबांत झाला होता. स्वतः हा विद्यार्थी मोठा हुशार
आणि विनीत स्वभावाचा होता. त्याचें चालणें बोलणे आणि कपडालत्ता हे
बाह्य प्रकार इतर लोकांसारखेच होते. मद्यमांसाचा त्याग आणि ब्रह्मचर्याचे पालन
यांची शपथ या विद्यार्थ्यानें घेतली असेल, असें त्याच्या बाह्य परिचर्येवरून
कोणासहि कळण्यासारखे नव्हतें.



कालेकरून या विद्यार्थ्याने आपला कायद्याचा अभ्यास पुरा केला, वकिलीची
सनद मिळविली आणि मुंबईत धंदाहि सुरू केला. पण आपली मनोवृत्ति धंद्याला
अनुकुल नसून तिचा ओढा धर्माकडे अधिक आहे, असें त्याला लवकरच आढ-
ळून आलें. हळूहळू गांधी यांची त्यागप्रवृत्ति वाढत चालली. केवळ शरीरधार-
णाला पुरेसा पैसा जवळ ठेवून बाकी साऱ्याचा व्यय त्यांनीं सत्कार्यात करून
टाकला. जन्मभर दरिद्री राहण्याचा संकल्प त्यांनीं केला. वकिलीचा धंदा त्यांनीं
बंद केला. जेथे न्यायहि दंड नीतीवर अवलंबून आहे, असल्या राजशासनपद्ध-
तीत भगवाही होणें धर्मबाह्य आहे, असें त्यांना वाटूं लागलें. एका दृष्टीनें गांधी
यांचा हा धर्म खिस्ती धर्मतत्वांच्या अगदीं जवळ जवळ आहे, असें म्हणण्यास

हरकत नाहीं.
इ. स. १९१४ सालीं गांधी यांची व माझी पहिली मुलाखत इंग्लंडांत झाली.

त्या वेळीं गांधी नुसता भात खात आणि नुसते पाणी पीत. शटयेसाठी नुसत्या
तक्तपोशीचा उपयोग ते करीत. त्यांच्या पत्नीची राहणीहि याच पद्धतीची
होती. त्यांच्याशी मी भाषण करूं लागलो तेव्हां हे गृहस्थ चांगले संस्कृतबुद्धीचे
असून त्यांचें वाचनहि चांगले विस्तूत आहे, असें मला आढळून आलें. त्याच-
प्रमाणें त्यांच्या सामान्य भाषणांतहि त्यांच्या सत्ववृत्तीची छाया दृग्गोचर झाल्या-
वाचून रहात नाहीं. त्यांचे अमुकच शब्द साधुत्वाचे द्योतक होते, असें निश्च-
याने कोणास सांगतां येण्यासारखे नव्हतें, तथापि एकंदरीने श्रोत्याच्या चित्तावर
तशा प्रकारचा ठसा उमटल्यावांचून मात्र रहात नाहीं.

हिंदभूमीचे ते निःस्सीम भक्त आहेत; तथापि इंग्लंड आणि जर्मनी यांजम-
धील तड्यांत मोठ्या उत्साहाने ते इंग्लंडचा पक्ष घेतात. तथापिअसापक्ष घेण्या-
तहि मातुभूमीचें पुनरुजीवन करावे, हाच त्यांचा प्रधान हेतु होता, असें मला
दिसून आलें. हिंदुस्थानांतील धर्माचें आणि नीतीचे पुनरुजीवन करून अखिल
हिंदी रहिवाशांत एकोपा उत्पन्न .करावा, असा त्यांचा हेतु आहे. हिंदुस्थानातील
सांप्रतचे अनेक भेद नष्ट व्हावेत, अशी त्यांची इच्छा आहे. आणि या कार्यात
पाश्चात्य संस्कृतीपासून शक्य तितके दूर रहावे, अशीहि त्यांची इच्छा आहे.
पाश्चात्य देशांतील औद्योगिक गुलामगिरी, त्यांची जड संस्कृति, त्यांचाधनलोभ
आणि त्याची युद्ध यांचें वारेंहि आपल्या देशाला लागू नये अशी त्यांची इच्छा
आहे. या ठिकाणी त्यांच्या मताचे केवळ दिग्दर्शन मात्र मी करीत आहें. त्यांवर



टीका करण्याचा अथवा तीं खरी खोटी ठरविण्याचा माझा उद्देश आहे, असें
कोणी समजू नये

कोठेंहि साधुत्व आढळूनआलें, तर तेथें जाऊन लोळण घ्यावी, असा पौर्वात्यांचा
देहस्वभाव आहे, आणि त्यांची संस्कृतिपरंपरा पाहिली, म्हणजे त्यांच्या ठिकाणीं
हा स्वभाव कां उत्पन्न झाला, याचें कोणास गूढहि वाटण्याचें कारण नाहीं. कोणा-
लाहि साधु म्हणण्यापूर्वी त्याची कांहीं तरी कसोटी पहावी, हा अज्ञजनसमूहाचा
सामान्य स्वभाव आहे; आणि साधुत्व व भोंदूपणा याची जी कांहीं चिन्हें
आपल्या मनाशीं या अज्ञजनतेनें ठरविलेली असतात, त्यांच्या अनुरोधानें कोणा-
चीहि परीक्षा ते पहात असतात. हिंदुस्थानांत ही कसोटी पाहण्याचें साधन त्याग

हें आहे. सर्गसंगपरित्याग करून जाड्याभरड्या आणि फाटक्या तुटक्या अन्नव-

खावर तुम्ही राहिला तर हिंदी लोक तुमचे म्हणणें ऐकून घेतील. खिस्ती धर्मोप-
देशकांनाहि हिंदुस्थानांत हाच अनुभव आला आहे. नानापकान्नांचें जेवण
जेऊन वर आकंठ मदिरापान करून आणि थाटामाटाच्या युरोपीयन पोषाकांत
हिंदी जनतेसमोर तुम्ही गेला तर तुमचा सदुपदेशहि ते ऐकून घेणार नाहींत.
आतां त्यांची हो कसोटी सर्व दृष्टीनें आणि सर्वथैव खरी असतेच असें नाहीं,
तथापि तिच्यांतहि कांहीं तथ्य आहे, हें कबूल केलें पाहिजे. कसेंहि असलें,
तथापि हिंदी जनतेवर गांधी यांची अपूर्व छापआजबसली आहे, यांत शंका नाहीं.

आतां इतका पूर्वेतिहास सांगितल्यानंतर वर सांगितलेल्या युद्धाच्या इतिहा-
.सास आरंभ करण्यास हरकत नाहीं. दक्षिण आफिकेंत आणि विशेषतः नाताळ
प्रांतीं सुमारें दीड लाख हिंदी लोकांची वस्ती आहे. दक्षिण आफ्रिकेत वर्णभेद-
मुळें उत्पन्न झालेल्या असंतोषाची तीव्रता आधींच पुष्कळशी असल्यामुळें यापुढें
अधिक हिंदी लोकांचा प्रवेश तेथें होऊं द्यावयाचा नाहीं, असा निश्चय आक्रिकन
सरकाराने केला; आणि त्याबरोबरच अगोदरच्या रहिवाशांची हकालपहीहि
हळूहळू करण्याचें धोरण त्यानें स्वीकारले; पण हें दुसरें धोरण पूर्वीच्या तहास
विपरीत असल्यामुळें तें उघडपणे अमलांत आणणें शक्य नव्हतें. याशिवाय
नाताळांतील पुष्कळसे उद्योगधंदे हिंदी मजूरवर्गावर अवलंबून असल्यामुळें
त्यांच्या हकालपट्टीला नाताळांतील गोऱ्या वसाहतवाल्यांनींहि हरकत घेतली.
याशिवाय या धोरणाला हिंदुस्थान सरकार व ब्रिटिश सरकार यानी हरकत
घेतली ती वेगळीच.



यानंतर तेथील दीर्घ कालीन युद्धास सुरुवात झाली. शुद्ध मजुरांचा वग
सोडून इतर पांढरपेशांना दक्षिण आफिकेंतील आपलें जिणें असह्य होईल,
अशा रीतीनें त्यांना वागविण्याचा उपक्रम तेथील गोऱ्या रहिवाशांनी सुरू केला.
वस्तुतः कसल्याहि प्रकारचे हिंदी लोक त्यांना नको होते. पण त्यांतल्यात्यांत
मजुरवर्ग त्यांना उपयोगी असल्यामुळें त्याजवर त्यांचा तितका कटाक्ष नव्हता.
हिंदी लोकांवर आमि?कन सरकारने कांहीं विशेष जादा कर वसविले. त्यांचा उप-
मर्द होईल अशा रीतीची एक नोंदणीपद्धत सुरू केली. शिद्दी लोकांच्या वर्गांत
त्यांना वसवून दरोडेखोरांप्रमाणें त्यांच्या आंगठ्यांचे ठसे घेण्याचा उपक्रम आफि-
कन पोलीसनें सुरू केला.

सरकाराला केवळ लाजेकाजेस्तव कायदा ढिला करणें जेथेजरूरीचेंभासले, तेथें
ती उणीव तेथल्या गोऱ्या रहिवाशांनीं भरून काढली. कायद्याची अम्मलबजावणी
स्वतःच्या हातीं घेऊन गोऱ्या पुंडांनी हिंदी वसाहतवाल्यावर नानाप्रकारचे
अत्याचार केले. अशा वेळीं त्या रहिवाशांच्या मदतीस गांधी धावले. रहिवाशांची
कायदेशीर कामे चालविण्याची सुरुवात गांधी यांनी इ. स. १८९३ सालीं केली.
प्रथम त्यांचें वकीलपत्र रुजू करून घेण्याचेच कोटीने नाकारले; पण आपला-
वकीलीचा हक्क शाबीत करून हा' कच्चा गांधी यानी चालविला आणि त्यांत यशहि
संपादन केलें. मध्यंतरी दीडदोनवर्षे हिंदुस्थानांत काहून इ. स. १८९५ सालीं
दक्षिण आफ्रिकेत ते पुन्हा परत आले. यावेळी दरबान येथें त्याजवर जीवावरचा.
प्रसंग गुजरला होता. गोऱ्या रहिवाशांनी त्यांजवर हाश करून त्यांना इतका.
बेदम मार दिला कीं गांधी मृतप्राय होऊन पडले; पण असल्या प्रकारच्या अश्या-
चारास न जुमानतांहि दक्षिण आफिकेंत गांधी यांनी दीर्घकाळपर्यंत वास कसा
केला, हें येथें सविस्तर सांगण्याचें प्रयोजन नाहीं. दर्बान शहराच्या जवळच एक
नवी हिंदी वसाहत त्यांनीं बसविली. केवळ शेतकीवर उदरनिर्वाह करणें आणि
आजन्म दरिद्री राहाणें अशा दोन शपथा आपल्या अनुयायांकहून गांधी यांनीं
घेवविल्या होत्या. यानंतर पुढें दीर्घकाळपर्यंत दक्षिण आफ्रिकन सरकारा-
विरुद्ध शांतिमय युद्ध गांधी यांनी पुकारले. एकाबाजू सरकाराशी लढत असतां.
दुसऱ्या बाजूने आपल्या अनुयायांचे जीवन नीतिदृष्ट्या अधिक उच्च आणि शुद्ध
करण्यास गांधी विसरले नाहींत. सरकाराशी लढण्यांतहि चालू वहिवाटीचा आगे-
कार त्यांनीं केला नव्हता. सरकारला केव्हा पेंच पडला तर त्या वेळीं त्याच्या
मार्गात अधिक अडचणी उपस्थित करून आपला कार्यभाग साधून घ्यावा, अशी

सर्व प्रतिपक्षांची आजपर्यंतची चालू वहिवाट आहे; पण गांधी या वहिवाटीच्या
उलट दिशेस गेले. सरकार अडचणींत आलें ह्मणजे तें पुन्हा मोकळे होईपर्यंत
आपलें युद्ध गांधी तहकूब करीत व अशा प्रसंगीं आपल्या शत्रूच्या मदती-
लाहि ते धांवत. इ. स. १८९९ सालीं बोअरयुद्ध सुरू झालें, तेव्हां जखम्यांच्या
शुभूषेकरता गांधी यांनीं जीवदयापथक उभारले. असल्या राजद्रोही मनुष्यानें उभा-
रलेल्या या पथकाची मदत घेऊं नये, अशीहि ओरड करण्यास गोऱ्या रहिवा-
शानी कमी केलें नाहीं; पण या वेळीं अशा मदतीची अत्यंत जरूर असल्यामुळें
सरकारला या ओरडीकडे कानाडोळा करावा लागला. पुढें गांधींची मदत खुद्द

सोल्यरांसहि भासू लागली, आणि त्यांच्या पथकानें युद्धसमासीपर्यंत काम
कराये, असा आग्रह त्यांनीं धरला. हें जोबदयेचें काम गांधी यांनी इतकें चोख
बजावले कीं, याचा उल्लेख खुद्द सेनापतीला आपल्या खलित्यांत करावा लागला.
सरकारने सार्वजनिकरीत्या गांधी यांचे आभार मानून भर माऱ्याच्या ठिकाणींहि
त्यांच्या पथकानें जें अनुपम धैर्य दाखविले, त्याबद्दल त्यांची तारीफ केली.
इ. स. १९०४ सालीं जोहान्सबर्ग येथें प्लेगची लाट उसळली. रोगाच्या उपशमा-
करतां काय उपाययोजना करावी, याचा विचार सरकार करूं लागलें; पण सर-
कारचा हा विचार संपण्याच्या आधींच गांधी यांनी केवळ स्वतःच्या हिंमतीवर
खाजगी रुग्णालय सुरू केले. इस. १९०६ सालीं नाताळच्या मूळच्या रहिवाशांनीं
बंड सुरू केलें. तेव्हां या वेळींहि गांधी यांनी आपलें जीवदयेचें कार्य पुनः सुरू
केले. युद्धाच्या वेळेपेक्षांहि या वेळेचे कार्य अधिक खडतर आणि अधिक धोक्याचें
होतें; पण गांधी यानी तेंहि पूर्वींप्रमाणे उत्तम रीतीनें पार पाडलें. नाताळच्या
गव्हर्नर साहेबाने या कार्याबद्दल त्यांचे आभार मानले आणि पुढें थोड्याच
दिवसांनीं तुरुंगांत त्यांची रवानगी केली.

इ. स. १९१३ सालीं गांधी यांस कितीदा तरी तुरुंगवास पत्करावा लागला
होता. आणि याच सालांत हिंदी कैद्यांची संख्या सुमारें अडीच हजार झाली
होती. अशा रीतीनें ट्रान्सवाल आणि नाताळ या भागांत हें शांततामय युद्ध

भर रंगांत आलें असतां तेथील रेलवे कामगारांनीं एक प्रचंड संप केला. या
संपाचे स्वरूप इतकें भयंकर होतें कीं दक्षिण आफ्रिकेतील साऱ्या वसाहतींची
मुळापासूनच धुळधाण होते कीं काय अशी भीति वाटूं लागली. सामान्य चळ-
वळ्यांच्या दृष्टीने गांधी यांना ही सोन्यासारखी संधी प्रास झालीहोतीया वेळीं
आफिकन सरकारची शेंडीच जणूं काय त्यांच्या हातीं आली होती. तिला एक



८८
आणखी जोराचा हिसडा त्यांनीं मारला असता, तर ताबडतोब मान वांकवि-
द्ययावाछ सरकारास दुसरें गत्यंतर उरले नसतें; पण गांधी यांचा पंथच असा-
मान्य कोटीतला होता. आफ्रिकन सरकारावरील हा प्रसंग पाहून हशी वसाहत.
वाल्यांचा संप त्यांनीं ताबडतोब बंद केला आणि या संकटांतून सरकार पूर्ण मुक्त

होईपर्यंत सर्व हिंदी रहिवाशांनी आपापल्या कामास जावे, असा हुकूम फर्मा-
विला. गांधी यांजवर तुरुंगांत जाण्याचे प्रसंग किती वेळां आले, गोऱ्या पुंडांनी
त्यांजवर किती वेळां हात टाकला आणि भर चव्हाठ्यावर त्यांची मानहानी
करण्याच्या किती खटपटी त्यांच्या शत्रूंनी केल्या, यांचें मोजमाप सांगतां येणे
मला शक्य नाहीं. अखेरीस इस १९१३ सालीं हें भांडण समेटाच्या मार्गासलागलें.
लॉर्ड हार्डीग यांच्या अमदानीत हिंदुस्थान सरकाराने हा प्रश्न हातीं घेतला. या
बाबतींत एकंदर चवकशी करण्याकरिता, एका कमीशनची योजना झाली. या-
कमीशननें गांधी यांच्या बहुतेक मागण्यास दुजोरा दिला आणि पुढें शिफारशी-
वरून त्या अर्थाचा एक नवा कायदाहि पास झाला.

वरील हकीकतींत गांधी यांच्या जीवनचरित्राचे रहस्य अगदीं त्रोटक रीतीनें
आम्ही दाखविले आहे. यांतील मुख्य रहस्य काय आहे, इतकाच विचार वाच-
कानी करावा. कोणतीहि नीतिबाह्य गोष्ट न करतां, कोणावरहि हात न टाकता
आणि शत्रूने दिलेले तडाखे पूर्ण सहनशीलतेनें गिळून जाऊन या युद्धांत गांधी
यांनीं यश मिळविले. आपल्या अलौकिक क्षमाशीलतेनें आपल्या शत्रूंना त्यांनीं
इतकें लाजविलें कीं, गांधी यांजवर हात उचलण्यास त्यांना पुन्हा धैर्य झालें
नाहीं. या युद्धातील दोन दळे कशा प्रकारची आहेत, हेहि पाहाण्यासारखे आहे.
एका बाजूला प्रचंड पाशवी शक्ति एकवटली होती आणि दुसऱ्या बाजूला एक
मानवी जीवात्मा एकाकी होता. त्याला कसलेंहि साहाय्य नव्हतें. आणि अखेरीस
या पाशवी सैन्यातील एकेक घटक आपण होऊन जीवात्म्याच्या बाजूस जाऊं
लागला. पाशवी शक्तीचे सारे सैन्य अशा रीतीनें अखेरीस वितळून गेलें.

गांधी यांना इंद्रियजन्य सुखाची यत्किंचितहि चाड नाहीं. संपत्तीची पर्वा ते
करीत नाहींत. आपला आयुर्दाय सुखासमाधानांत जावा, इतकीहि त्यांची इच्छा
नाहीं. निंदेला ते भीत नाहींत आणि स्तुतीला ते भाळूनहि जात नाहींत. स्व-
तःच्या सुखोपभोगासाठी अमुक गोष्ट करावी या हेतूनें कोणतेंहि कार्य ते हातीं
घेत नाहींत. स्वतःच्या मनाला जी गोष्ट योग्य वाटेल तिचा व्यवहार पक्कया
दृढ निश्चयानें ते करतात. अशा प्रकारच्या सर्वसंगपरित्यागी पुरुषाला त्याच्या

क:त्रंण्यनी म्यावे, यांत नवल नाहीं. पाशवी शरतीची सूत्रे आज ज्यांच्या हातांत
आहेत, त्यांनीं गांधी यांच्या बाबींत आपलें वर्तन अत्यंत धोरणाने सांभाळलें
पाहिजे. अत्यंत भयंकर अजूनी आपणास सुंझावयाचे आहे, या गोष्टीचा विसर
त्यांनीं क्षणभरहि पडूं देऊं नये. या शल देह त्यांना केव्हांहि काबीज करतां
येईल; पण त्यामुळें त्याच्या जीवात्म्याचा अत्यंत अल्प इतक्या अंशाचा धागाहि
त्यांच्या हातीं लागावयाचा नाहीं.

प्रो. गिलबर्ट मरे ( द्धिबर्ट- जर्नल.)

'' सध्यां हिंदुस्थानापुढें अत्यंत -केले प्रश्न कोणता आहे ?'' असें नुकतेच

मला कोणी विचारले, तेव्हां ' गरीबांचा छळ ' असें उत्तर क्षणाचाहि विलंब न
लागता माझ्या तोडून बाहेर पडलें. चांदपुर येथें जो दुःखाग्री नुकताच भडकला
होता, त्याच्या फुपाव्यांतून मी नुकताच वाहेर पडलो होतों. या ठिकाणी, मजु-
रांचा एक तळ पडला असून त्यांत महामारीची साथ उठली होती. आसामांतून
आलेल्या या अनाथ मंडळींत लहान मुलांपासून वृद्धांपर्यंत सर्व जातीची स्त्री-

पुरुर्षे होतीं. आमचा मुक्काम तेथें होता, तोपर्यत या माझ्या बंधुभगिनीच्या
घोर यातना रोजच्यारोज पाहण्याचा प्रसंग मजवर येत असें. हा प्रसंग .पहात
असतां माझ्या अंतःकरणांत दुःखाग्नीच्या ज्या ज्वाळा उठत होत्या, त्यांची छाया
या लेखावर पडलेली कोणास दिसली तर त्याबद्दल माझे वाचक मला खचित
क्षमा करतील. ज्यांना अंतःकरण म्हणून आहे, त्याची हदये ही हकीकत वाचून
कालवल्यावांचून राहणार नाहींत. या माझ्या लेखांत कांहीं अतिशयोक्तीहि अस-
ण्याचा संभव आहे; पण हा विषयच असा आहे कीं, त्याची आठवण झाल्याबरो-
बर शुद्ध न्यायबुद्धीचा त्रयस्थपणा लोपून जातो. याकरता माझ्या मनांत जसे
विचार उठले, तसेच माझ्या वाचकांपुढेहि ते मी मांडणार आहें. हा लेख लिहीत
असतां, हा सारा प्रसंग माझ्या डोळ्यांपुढें उभा आहे. या वेळीं माझ्या दरिद्री
बांधवानी ज्या घोर यातना भोगल्या त्या साऱ्यांचें चित्र माझ्या मनश्चक्षूंपुढे
स्पष्ट उभेंत्राहिले आहे. ही हकीकत घडल्यानंतर लवकरच हा लेख मी लिहीत
असल्यामुळें तिची सारी आठवण अद्यापि अगदीं ताजी आहे. यावेळीं जे प्रसंग
मी माझ्या नजरेने पाहिले, त्यांची विस्मृति सहजासहजी आणि लवकर होण्या-
सारखी नाहीं. प्रसंग अगदीं शिळा होऊन थंड झाल्यावर पूर्ण आणि शांत विचा-

रानें आपली थंडी मते या लेखांत मी प्रगट केली नसून माझ्या अंतःकरणाला
लागलेली खरी आच या लेखांत व्यक्त करण्याचा यत्न मीं केला आहे. या आठ-
वणीनें माझें हृदय अद्यापीहि जळत आहे. शांतिनिकेतन आश्रमांत बसून हा
लेख मी लिहित असतां माझ्या हृदयाला मात्र शांतीचा स्पर्शहि होत नाहीं.
माझ्या आजुबाजूची चराचर सष्टि पूर्ण शांतिसुख अनुभवीत असतां आणि
प्रसन्न वदनानें सुहास्य करीत असतां, माझें हृदय मात्र दुःखाने व्यास झाले
आहे. माझ्या आजुवाजूच्या उष्टीला नवजीवन प्रात झालें असल्यामुळें त्या
आनंदांत तीं दंग असतां माझें हृदय दुःखाच्या कल्लोळांत हेलकावे खात आहे.

आसामातील चहाच्या मळ्यांतून हे मजूर खालीं कसे आले, त्यांची शरीरयष्टी
वर्णन करतां न येण्यासारखी कशी रोडली होती, त्यांच्या पोटातील सुधा त्यांच्या
डोळ्यांतून वाहेर कशी डोकावत होती, त्यांना जवळ जवळ नग्नावस्था कशी
प्रास झाली होती आणि हातापायाच्या काड्या झालेल्या त्यांच्या मुलांना उभे
राहण्यापुरतीहि शक्ति कशी नव्हती, या साऱ्या हदयद्रावक गोष्टींचें कथन आतां
सर्वश्रुत झालेंच आहे. अंगावरची तान्ही मुले दुधाचा एकादा थेंब तरी मिळेल
या आशेनें आपल्या आयांना चोखून चोखून हैराण करीत होतीं; पण जेथें
मुळांतच दूध आटलेल्रें तेथें त्याचा थेंव तरी कसा प्रात होणार! या पूर्वी
कंगालांच्या अनेक यातना मीं पाहिल्या आहेत, किंबहुना असे देखावे पाहाण्यां-
तच माझें बहुतेक आयुष्य गेलें आहे. भणंग भिकारी लोकांत राहून तेथेंच कांहीं
तरी कार्य करण्यांत माझें आयुष्य मीं घालविले आहे; पण असामांतील या
निराश्रितांच्या ज्या यातना मीं पाहिल्या, त्या अगदीं बिनतोड होत्या. नेहा-
टीच्या स्टेशनावर आणि नंतर चांदपूर येथें त्यांचे झालेले जे हाल मीं पाहिले,.
तसा प्रकार माझ्या साऱ्या आयुष्यांत मला केव्हा दिसला नव्हता. हे सारे मजूर
आसामांतून बाहेर कां पडले, याच्या कारणांची मीमांसा अद्यापि झालेली नाहीं.
पण ही कारणें कांहींहि असलीं, तरी अपरंपार आणि अवर्णनीय दुःखे हे लोक
भोगीत होते, यांत मात्र शंका नाहीं. यांच्या साऱ्या परिस्थितीत दुःख आणि
दारिअ याशिवाय दुसऱ्या कोणत्याहि वस्तूचा गंधसुद्धां नव्हता. यांचें दारिद्य
कसें होते, याचे वर्णन तरी कोणत्या शब्दानें करावे? या साऱ्या दुःखपरंपरेला
कंटाळूनच आज ते देशोधडीला लागले होते. या साऱ्यी दुःखाच्या भडक्यांत
आशेचा एकच तंतु त्यांना दिसत होता. या एकाच सूक्ष्म तंतूला ते केवढा
अट्टाहासानें कवटाळीत होते, हें पाहिले, म्हणजे कोणाचेंहि हृदय भरून आल्या-

वाचून रहात नाहीं. त्यांचीं दुःखे जितकी मोठी तितकीच त्यांची आशाहि बद्ध-
कट होती. आपल्या या साऱ्या यातनांतून महात्मा गांधी आपणास खचित मुक्त:

करील हाच त्यांचा आशातंतु होय.
आसामांतून आलेल्या या निराश्रितापैकीं जे लोक महामारीनें अजारी झाले

होते, त्यांना इतरांपासून वेगळे ठेवण्याकरतां नदीच्या कालव्याच्या दोन्ही बाजूस
एक क्यांप बांधला होता. या ठिकाणी या लोकांस आम्ही नित्य पहात होतों.
कोणत्या आशातंतूवर हे लोक जीव धरून राहिले होते, हेहि आमच्या नजरेस
नित्य पडत असे. सर्व बाजूंनी त्यांची पूर्ण निराशा झाली असतांहि वर सांगित--
तलेल्या आशातंतूला चिटकून बसून आपल्या साऱ्या यातना ते मोठ्या वैर्यांनं
सोशीत होते. या निराश्रित लोकांना याच आशेनें मोठी सहनशीलता उत्पन्न

करून भयंकर संकटास तोंड देण्याची शक्ति उत्पन्न केली होती. निराश्रित स्त्रियांचा-
जीवात्मा जणू काय या एका आशेलाच चिटकून राहिला होता. या एका आशे-
मुळें जो थोडा बहुत उत्साह या मंडळींत शिल्लक राहिला होता, त्याची छाप-
त्यांच्या लहान मुलांलेंकरांवरहि पडल्याचे दिसत होतें. एवढ्या भयंकर आपत्तीत
हे कंगाल लोक अद्यापि इतके तरी उत्साही कसे दिसतात, याचें मोठे नवल
वाटून तेथले स्वयंसेवक मोठ्या कुतूहलदृष्टीनें या गोष्टीची आपसांत चर्चा
करीत. गांधीवरच्या या दृढ विश्वासामुळे या लोकांत चैतन्यजागृती होऊन ते.
जणू काय सामान्य मानवकोटीच्या बाहेर गेले आहेत, असा भास होई.

स्वतांच्या नांवानें कोणताहि एकादा नवा पंथ जन्मास येऊं नये अशाविषयीं
महात्मा गांधी अत्यंत काळजी घेत असतात. अशा प्रकारच्या भावनांचा अंकुर
कोठे दिसला, तर त्याचा समूळ उच्छेद ते करीत असतात. आपणाला कोणत्याहि
प्रकारचे असामान्य सामर्थ्य प्रास झालेलें नाहीं, असें वारंवार त्यांनीं बजावले
आहे. परमेश्वराच्या ठिकाणी ज्याचा दृढ विश्वास असेल, अशा कोणाहि मनु-
ष्याच्या आगीं जी शक्ति सामान्यतः असते. तिच्याहून अधिक शक्ति आपल्या-
आगी नाहीं, असें ते स्पष्ट म्हणतात. अशा स्थितींत या निराश्रित लोकानी महा-
त्माजींबद्दल जी विलक्षण पूज्यबुद्धि दाखविली, ती त्या व्यक्तीविषयीं नख-
तत्वाविषयीं होती, असें झटले पाहिजे. महात्मा गांधी या व्यक्तीच्या रूपाने जें
तत्च अवतरले दिसत होतें, त्याचें पूजन हे लोक करीत होते, आणि त्या तत्वा--

राधनेमुळेंच त्यांच्या ठायीं चैतन्यजाएति झाली होती. या तत्वानेंच त्यांची
चित्ते भरून गेला होतीं आणि त्याच तत्वांचें स्पष्टीकरण गांधी याच्या नामोचा-



रा ते करीत होते. सर्व यातनांतून आपणास अती मुक्त करणारे परमरूप
गांधी यांच्या ठिकाणीं अवतरले आहे, अशी त्यांची भावना होती.

ज्या एका गोष्टीचा ठसा माझ्या अंतःकरणावर अगदीं खोल असा उमटला,
'अचे कथन थोड्याशा विस्तारार्ने आतां मी करणार आहें. चांदपुराहूऽन गोलंडोला
जाण्याकरतां एक गलबत निवाले होतें. या गलबतांत या निराश्रितांची एक टोळी
होती. गलबत आपला मार्ग आक्रमित असतां मी त्यावर इकडून तिकडे येरझारा
घालीत होतों. माझ्या आजूबाजूच्या साऱ्या भागावर ही निराश्रित मंडळी जिकडे
तिकडे बसली होती. महामारीचा तो भयंकर दरबार आतां पुष्कळ मागें राहिला,
या जाणिवेने आह्या साऱ्यांसच मोठा आनंद झाला. आतां पुढच्या मुक्कामावर
आपली कांहीं तरी सोय लागेल,ह्मणून या साऱ्या मंडळीला मोठा उल्हास वाटतअस-
ण्याचें दिसत होतें. गलबताच्या वरच्या भागावर पडून राहिलेल्या एका अस्थिपं-
जरमय बाल मूर्तीकडे माझें लक्ष विशेषपणें वेधले होतें. हा मुलगा सुमारें बारा
-वर्षांचा होता. महामारीच्या आजारांतून तो नुकताच उठला होता; पण अद्यापि
तो इतका अशक्त होता कीं गलबताच्या मोकळ्या जागी त्याला निजवून ठेवणे
अवश्य होतें. येतायेता गलबत नदीच्या किनाऱ्याच्या जवळ आलें; यावेळीं त्या
-मुलाजवळ मी उभा होतों. किनारा अगदीं जवळच असल्यामुळें गावातील मुलें
आजूबाजूला बागडतांना दिसत होतीं. खेळतांखेळतां आमचे गलबत त्यांच्या
नजरेस पडलें, तेव्हां किनाऱ्याजवळ येऊन ' गाधी महाराजकी जय ' असा जय-
जयकार मोठ्या उच्च घोषा या मुलानी केला. या वेळीं गलवतावर निजून राहि-
लेल्या त्या अस्थिपंजराकडे मीं सहज वळून पाहिले, तेव्हां त्याच्या चेहऱ्यावर
उल्हासाचें विलक्षण तेज मला दिसूं लागले. मोठ्या प्रयासानें आपलें डोके त्यानें
वर उचलले आणि त्या मुलांकडे आपला हात करून अत्यंत क्षीण अशा आवाजानें
' गांधी महाराजकी जय ' असा जयजयकार केला.

माझ्या आजूबाजूला जे अनेक हदयद्रावक आणि भयंकर देखावे मा पाहिले
त्यांची आठवण माझ्या चित्तावर अगदीं ताजी असतांहि या मुलाचा चेहरा माझ्या
-स्मरणांतून गेला नाहीं. त्याला आलेली क्षीणता फार भयंकर स्वरूपाची होती.
तथापि मृत्यूलाहि जिंकणाऱ्या अशा कोणत्या तरी तत्वाचा वास त्या मुलाच्या
ठिकाणी खचित होता. उपनिषदांना जें अमृतत्व प्रतिपादिलें आहे, त्याचाच
प्रकाशमय किरण त्याच्या हश्यांत प्रकाशत होता. आपला क्षीण हात वर
उचलून त्याहूनहि क्षीण अशा आवाजाने तो जयजयकार करूं लागला, तेव्हां

माझ्या डोळ्यांतून अभूंचा पूर वाहू लागला आणि मला पुढील स्मृतिवचनाची
आठवण झाली, ' मला असत्यांतून सत्याकडे ने, अंधकारांतून ज्योतीकडे ने.
ससूतून कताकडे ने, हे अव्यक्तरूपा माझ्या ठिकाणी तूंव्यक्त हो. '

त्या मुलाच्या तोंडाकडे मीं पाहिले आणि अत्यंत क्षीण आवाजाने उच्चारले
त्याचे शब्द मीं ऐकले, तेव्हां या ठिकाणी परमेश्वर व्यदक्तदशेला येत आहे,
अशी कल्पना विजेच्या चमकीप्रमाणे माझ्या चित्तांत उभी राहिली. अशा अनंत
दुःखांत आणि हालअपेष्टांत परमेश्वर शुद्ध आनंदरूपानें अवतरतो, या वचनाची
पूर्तता या ठिकाणी होत असल्याचें मला आढळून आलें.

अशा प्रकारे नानाविध देखावे माझ्या नजरेसमोरून जात असतां ' हिंदु-
स्थानांत धर्मबुद्धीची जागृति पुन्हा होत असल्याची हीच पूर्व चिन्हे आहेत
काय ?' असा प्रश्न मोठ्या जोराने माझ्यासमोर उभा राहिला. आणि या प्रश्नाला

'होय' असेंच उत्तर दुसऱ्याहि अनेक गोष्टी आज देऊं लागल्या आहेत. सरकारने
छळलेली, उचवर्णियांनीं नाडलेली आणि सावकार जमीनदारांच्या जुलमाखालीं
चिरडली गेलेली हिंदुस्थानचीगरीबदुबळी प्रजा 'त्राहिभगवान असा टाहोफोडून
परमेश्वराला आळवू लागली आहे. आपल्या यातना संपण्याचा काळ समीप येत
चालला आहे, अशी त्यांच्याबुद्धीची खात्री आतां अधिकाधिक होत चाललीआहे.
उत्तर हिंदुस्थानांत बराच लांबवर प्रवास करण्याचा प्रसंग मजवर नुकताच आला
होता. सिंधप्रांतापासून पूर्व बंगाल्यापर्यंत बहुधा सारा मुलूखमी फिरून आलों. या
प्रवासांत फार विचित्र गोष्टी माझ्या नजरेस पडल्या आणि नवजीवनाचा उदय
हिंदुस्थानांत होत असल्याची खात्री मला पटली. अनेक राजकीय चळवळी
आपल्या नजरेसमोर आज आहेत; पण हा वरवरचा नुसता फेस आहे. नवजी-
वनाच्या झऱ्याचा उगम इतका उथळ नाहीं. तो जनतेच्या अत्यंत खोल मागा-
तून निघाला आहे. त्याचा प्रवाह फोडण्याचे काम राजकीय चळवळीने केलेले
नसून गरीबांच्या आक्रंदनानें केलें आहे. फान्सांत प्रचंड क्रांति झाली, त्यापूर्वीचा
थोडा काळ ज्याप्रमाणें अतर्क्य अशा वातावरणानें भरून गेला होता, तेंच वाता-
वरण आज हिंदुस्थानांत उत्पन्न झालें आहे. फेंच राज्यक्रांतीच्या पूर्वेतिहासांत
जे नानाविध प्रसंग घडल्याचे आपण ऐकतो, त्यांच्याशी साम्य पावणारे प्रसंग

आज आपल्या नजरेसमोर येथें घडत आहेत. समता आणि बंधुभाव, या नव्या
कल्पनांचा जन्म फेंच शेतकऱ्यांच्या चित्तांत त्या काळी जसा झाला होता, त्याच

प्रमाणे तशाच प्रकारच्या कल्पनांचा जन्म हिंदुस्थानच्या सामान्य जनतेंत आज
.होत आहे.

माझी ही विचारपरंपरा थोडी अधिक विस्तारानें सांगणे अवश्य आहे, असें
मला वाटतें. असें करण्यांत चर्वितचर्वणाचा दोष मजकडे येईल हें खरें; तथापि
वाचकांची नीट समजूत घालण्याकरतां तो दोषहि पतकरणें मला भाग आहे.

हिंदुस्थानांतील लक्षावधी दरिद्री प्रजा आज खडबडून जागी झाली असल्याचें
उघड दिसत आहे. स्वतःचें अज्ञान, आणि बाहेरचा जुलूम यांनी उत्पन्न केलेल्या
कुंभकर्णी निद्रेचा त्याग करून ती हळूहळू वर उठू. पहात आहे. या अंधकारांतून
मुक्त होण्याची आपली दृढ इच्छा महात्मा गांधी यांच्या रूपाने त्यांनीं व्यक्त दशेस
आणली आहे. आपलें सारे भवितव्य, आपल्या आशा, आपल्या आकांक्षा,
आणि आपलें ध्येय किंबहुना आपला सारा जीवभाव त्यांनीं महात्माजीच्या
चरणी वाहिला आहे. अत्यंत उत्सुकतेनें आपलें सर्वस्व त्यांनीं त्यांच्या स्वाधीन
केलें आहे. हा महात्मा या यातनांतून आपणास खास मुक्त करील असा त्यांचा
अत्यंत दृढ विश्वास आहे. अफाट हिंदुस्थान देशांत असा विश्वास अमुक एका
भागांतच आहे, असें नसून सारा देश त्यानें व्यापला आहे. दरिद्री आणि दुःखी
कष्टी लोकांत, मिसळण्याचे प्रसंग या प्रवासांत मला वारंवार येत होते. अस्पृश्य
लोकांच्या मेळ्यांत मी मिसळत होतों. अनेक जातींच्या लोकांचे थवेच्याथवे
माझ्या भेटीसाठी येत होते. त्यांच्या हदयदावक करुण कथा ऐकून. मला अनि-
वार दुःख होई. पण या साऱ्या आपत्तींतहि त्यांना आतां धीर वाटूं लागला
आहे. पूर्वी कधींहि नव्हती, अशा प्रकारची श्रद्धा त्यांच्या ठिकाणी उत्पन्न झाली
असल्याचें मला स्पष्ट दिसून आलें.

आपणावर होत असलेल्या अनेक प्रकारच्या जुलूमांचे जें भेसूर चित्र त्यांनीं
माझ्यापुढे रंगविलें तें पाहून मला अत्यंत उद्वेग वाटून संतापहि आला. वेठीला
धरणे, पोलिसांनी आणि इतर सरकारी अधिकाऱ्यांनीं त्यांजकडून बिन मोबदला
सिधासामग्री घेणे, हवी तीं कामे त्यांजवर लादणे वगैरे जुलमाचे प्रकार ऐकून
माझ्या नाड्यातले रक्त कहू लागलें. खालच्या वर्गाच्या या आपत्तीत उब वर्गी-

याकडून आणखी भरच पडत होती. आज दीर्घ काळपर्यंत आपली दुखें त्यांनीं
कशीबशी दाबून ठेवली होतीं; पण त्यांचा आतां अतिरेक झाल्यामुळें वरचा
दाब फोडून तीं आतां आपणच वर येऊ पहात होतीं. त्यांच्या वृत्तींत आतां
शांतता उरली नव्हती. त्यांचा प्रचंड स्फोट केव्हा तरी होईल, अशीहि शंका

)? हर ८- '' ''मला येऊ लागली. त्यांच्या हत्या??ईंथुईयूाएतीःनेंं आतां पक्का' पे घेला आहे

आणि कालांतरानें ती वाढत आम च्या मुाएउठल्यांज्ंवंाळा-रळर्क्यिएएं?rंपूरंडंइइतील या-
बद्दल माझ्या मनांत तरी कसल २३टेंबीन-एकै. राज्यक्रांतीच्या
आधीच्या दिवसांतील आठवण पुन्हा- मुंव्हा मुकुईहूचे-वेळी ज्या गोष्टी
घडल्याचें आपण इतिहासांत वाचत सुचसं-कुनतशैलं आपल्या नजरे समोर
हिंदुस्थानांत आजमितीस होत आहे.

मीं खा अनेक चित्रे पाहिली, त्यांतील एकाचेच उदाहरण येथें देतो गोरख-
पुराहून परत येत असतां पाटणा जंकशनवर मी उतरलो दिवस मावळण्याचा
सुमार झाला होता. पश्चिम क्षितिजावर फिरणाऱ्या काळ्या ढगावर सुवर्ण-
शलाका मधून मधून बाहेर पडत होत्या. आतां लवकरच सूर्यास्त होऊन
अंधार पडूं लागेल अशीं चिन्हें स्पष्ट दिसूं लागली होतीं. अशा वेळीं स्टेशनाच्या
डाटफार्मावर मी शांतपणें उभा राहिलो होतों. आतापर्यंत मिळालेल्या अनुभ-
वानें माझ्या चित्तांत खळबळ उडाल्यानें माझ्या विचारांत यावेळीं कसलीहि सं-
.गति राहिली नव्हती. माझ्या आगमनाची बातमी कांहीं लोकांस अगाऊ मिळा-
.ल्यामुळें मला भेटण्यासाठी कांहीं मंडळी स्टेशनावर आली होती. रेलवे कंपन्या
.ज्यांना हलके कामगार या नांवानें संबोधितात, ते पोर्टर, अंगी आणि इतर
लोकहि माझ्या भेटीस आले होते. हा हलका नौकर वर्ग माझ्याभोंवतीं जमा
झाला. महात्मा गांधी यांचा मी स्नेही आहें, हें त्याला ठाऊक असल्यामुळेंच
त्यानें आदरपूर्वक माझें स्वागत केलें.

आरंभी ही सर्व मंडळी नुसती हात जोडून उभी होती. मग त्यांच्यांतलाच
(एक पुढारी माझ्यासमोर आला आणि 'गांधी महाराजकी जय !' असे शब्द त्यानें
उच्चारले. रड्यानें जाणाऱ्या मिरवगुकीतहि हा जयजयकार आपण नेहमी ऐकतो;
पण त्या प्रसंगीं स्वराच्या ज्या अवरोहानें आणि थाटाने हा उच्चारला जातो,
त्याच्याशी या हमालांच्या जयजयकाराचें कसलेंहि साम्य नव्हतें. गांधीमहाराजकी
जय ' हे तीनच शब्द अत्यंत गंभीरपणानें त्यांनीं उचारले. एखाद्या स्तोत्राचा
अथवा कचेचा उच्चार कोणी देवभक्त ज्या गंभीर स्वराने आणि पवित्र भावनेने
करतो, तीच भावना या हमालांच्या जयजयकारांत मला दिसून आली. त्यानें
असा जयजयकार करतांच सर्वीनी आपले हात जोडून वर केले. त्या साऱ्यांच्या
डोळ्यांत एक विलक्षण तेज चमकू लागलें. ही सारी मंडळी जणू काय सायं-
काळची प्रार्थनाच करीत आहेत, असें मला वाटलें.



इतका प्रकार झाल्यावर सारी मंडळी आपापल्या नेमलेल्या कामावर शांतपणें
हजर झाली. हा सारा इतिहास, क्षणार्धात घडला. क्षणमात्र त्यांचा एक दृष्टिक्षेप

मजकडे आला; पण तेवढ्या एका क्षणांत दुसरे हजारों प्रसंग साठविले होते.
पूर्वी कित्येक दिवस ज्या गोष्टी मी पहात होतों त्या साऱ्यांची पुनरावृत्ति या-
एका क्षणांत होऊन गेली. पाटणा स्टेशनावर जमलेल्या या साध्याभोळ्या दरिद्री
लोकांच्या अंतःकरणांत कोणती ज्योत पेटली आहे, याची पूर्ण जाणीव त्या
एका क्षणांत मला झाली. तशाच प्रकारचे अनेक सायंकाळ समय चांदपुरांत व?;

घालविले होते. तोच सूर्यास्ताचा समय, तेच कृष्णवर्ण मेघ, त्याच त्यांच्या
सोनेरी कडा, जगाला लवकरच आक्रमू पाहणारा तोच अंधकार आणि नवीन.
प्रज्वलित झालेली तीच दीपज्योति माझ्या अवलोकनांत पुन्हा एकवार आली.
चांदपुरांत असतां रोज संध्याकाळच्या वेळीं निराश्रित मजुरांच्या संघांतून मी-
फिरत असें. जागोजागी लहान लहान टोळ्या करून ते वसलेले असत. त्या
साऱ्यांच्या मुद्रा अगदीं उदास झाल्या होत्या. पण मला पाहतांच ' गांधी महा-
राजकी जय !' असे शव्द ते उच्चारीत आणि मग उदासपणाचा मागमूसहि त्यांच्या
चेहऱ्यावर दिसत नसे.

चांदपूर येथें निराशेचे ढग वितळून जाऊन आशेच्या किरणांचा उदय झाला
असल्याचें मला दिसून आलें. त्याचप्रमाणें येथेंहि तोच प्रकार मला आढळून
आला. कोठेंहि झालें तरी दारिधाचीं दुःखे सारखींच. कोणी रेलवेची हलकी
नौकरी करीत असला, चहाच्या मळ्यांत मजुरी करीत असला, अथवा दुसऱ्या
कोठेंहि कसला उद्योग करीत असला, तरी त्याच्या हालअपेष्टांचें स्वरूप तेच
आजपर्यंत या दुःखद स्थितींत कांहीं फरक पडला नव्हता, तिच्यातील एक-
तानतेचा भंग झाला नव्हता त्यांत आशेला जागा नव्हती अथवा या अनंत
दुःखांना थोडा तरी विरंगुळा देणारी श्रद्धाहि त्यांच्या ठिकाणी नव्हती; पण
आतां ही परिस्थिति बदलली. त्यांच्या ठिकाणीं श्रद्धेचा उदय झाला आणि श
यातनांतून मुक्त करणारा एक तरी पुरुष जन्मास आला आहे, या भावने
त्यांच्या हृदयांत आशेचा संचार झाला. पूर्वीचें उदासवाणें जिणे आतां मागें
पडून त्यांच्यांत उत्साह उत्पन्न झाला. हा फरक अधिक उदात्त स्वरूपाचा नाही,
असेंकोण ह्मणेल? दारिधाच्या वजमय कवचांचा एक तरी पापुद्रा आजफुटला
आहे. या खडकाला आतां मध्ये मध्यें मेगा पडल्या असून जीवनाचा झरा
पेयांतून वाहू लागला आहे. त्यांच्या साऱ्या आशा तूस न होतां, हें सारें बोलणे

अगदीं फोल झाल्याचें बाह्यतः दिसून आलें, तरी सुद्धा हा परिस्थितीचा बदल
अगदींच फुकट गेला असें म्हणतां येत नाहीं.

कंगाल जनतेच्या हृदयांत उत्पन्न झालेल्या या झऱ्याचा ताजेजणा आणि
स्वच्छता ही पाहून आश्चर्यानें मी अगदीं थक्क होऊन गेलों. या कंगालांची दुःखे
खरोखर किती भयंकर आहेत, याची खरी कल्पना कोणासच येत नाहीं. उच्च
वर्गीय लोक त्यांना हलक्या वर्गाचें समजतात आणि त्यांच्या दुःखाकडे कानाडोळा
करतात. मनुष्याला लिहिता वाचता येत नसलें आणून तो पशूच झाला असें
समजावयाचे काय? लिहिता वाचता आल्यावांचून एकाद्याच्या ठिकाणी खरी
माणुसकी उत्पन्न होणें, अगदीं अशक्य आहे काय? लिहिता वाचता आलें नाहीं
आणून त्याचें अनुभवजन्यज्ञानहि फुकट गेलें काय? छे छे! असें कधींच होत
नाहीं. या वर्गाबद्दलच्या आपल्या साऱ्या कल्पना अगदीं चुकीच्या आहेत. ज्या
आपत्ति हे लोक भोगीत असतात,त्याच विपत्ति त्यांना शहाणपण शिकवीत असतात
आणि त्याच त्याची हदये सुसंस्कृत करीत असतात. त्यांना तुच्छ लेखावे, असा
कोणता अधिकार आपणास प्रास झाला आहे? ऐषआरामाच्या वस्तूनीं भरलेल्या
नगरांचा त्याग करून खिस्त खेडेगांवांत गेला आणि गरीब शेतकरी वर्गाला त्यानें
आशीर्वाद दिला. तो म्हणाला, 'दरिद्री जनहो. तुम्ही खरे पुण्यवंत आहां. कारण
स्वर्गाचें राज्य खरोखर तुम्हासाठीं आहे. ' किंबहुना दारूविक्यांची आणि उघड-
पणे पाप करणारांची संगतीहि ढोंगी श्रीमंतांच्या संगतीपेक्षां खिस्ताला बरी
वाटली. पुण्यशीलाचें पांघरूण घेऊन आतून बदकर्मे करणाऱ्या ढोंगी धनवंता-
पेक्षां उघड उघड पापें करणारे लोक खिस्ताला अधिक बरे वाटले. कारण यांची
पापें सर्वांच्या नजरेसमोर असतात. त्याबद्दल सर्वांसमोर ते शिक्षाहि भोगीत
असतात आणि कित्येक वेळां तर जरूरीपेक्षां अधिक शासनहि त्यांच्यामाथीं पडत
असतें. उलटपक्षी श्रीमंतांची पापे चोरून मारून घडतात, एवढेच नव्हे तर
त्यांची कित्येक पापे पुण्यकर्मे म्हणून गणलीं जातात. यामुळें त्यांच्या साऱ्या
पापाचे पूर्ण प्रायश्चित्त या जन्मी तरी त्यांस भोगावें लागत नाहीं.

पापाची प्रायश्चित्तें भोगून गरीबांची अंतःकरणे मोकळी झालेलीं असतात.
त्यांच्या मनोभूमिकेतील विषारी झाडेसुडपें जळून नाहींशीं झालेलीं असतात.
यामुळे सत्कर्माचे बीजारोपण होऊन तीं बीजे फलदूपहोण्यास तेथें अवकाश उत्पन्न

झालेला असतो. या मोकळ्या आणि मृदु अंतःकरणांत धर्माचें बीजारोपण झालें,
तर त्याची पार्केमुळे लवकर खोल जातात आणि या वृक्षाची वाढ पुढें मोठ्या

पु०-७



जोमानें होण्याजोगी असते. उलटपक्षी कृत्रिम शिक्षणानें ज्यांची अंतःकरणें
विकृत झालो आहेत, तेथें धर्मवीजांची जोपासना होणेंच मोठें कठिण असतें.
मग त्याच्या फलखतेची आशा कोठली? त्या कंगाल लोकांना महात्मा गांधी
इतके आपलेसे कां वाटतात? याचें कारण हेंच कीं आपल्या साऱ्या दुःखांत
महात्माजी समभागी आहेत, ही जाणीव त्यांना आहे. त्यांच्या दुःखानें ते दुःखी
होतात. त्यांच्या प्रमाणेंच जाडें भरडें अन्न ते खातात आणि त्यांच्या प्रमाणेंच
लकतऱ्याहि ते पांघरतात. या साऱ्या गोष्टी या सामान्य लोकांच्या नजरेसमो-
रच्या आहेत आणि यामुळेंच त्यांच्या अंतःकरणाच्या कपाटांत गांधी यांस
स्थान मिळाले आहे. गांधी पुण्यवंत आहेत, हें आपल्या उपजत बुद्धीनेच ते
ओळखतात आणि उपजत बुद्धीनेंच त्यांजवर ते प्रेम करतात. महात्माजी
कोणत्याहि खेड्यांत गेले, तरी त्यांच्या दर्शनासाठी आजूबाजूची सारी खेडी
धांवत कां सुटतात, यांचें रहस्य हेंच आहे. महात्माजी आणि ही कंगाल मंडळी
यांच्या हदयात अशी समरसता झाली असल्यामुळें त्यांचा साधा उपदेश गरी-
वाच्या अंतःकरणांत थेट जाऊन भिडतो. दारू आणि दुसरी मादक व्यसने
यांचा खप अगदीं अल्पावकाशांत किती कमी झाला आहे पहा! या समरसते
मुळेंच गरीबांच्या हृदयातील निराशेचें औदासिन्य मावळून त्या जागीं
आशेचा अरुणोदय झाला आहे.

या साऱ्याचा अर्थ काय? मला जी चिन्हें आज दिसत आहेत, तीं खरोखर
वस्तुस्थितीची निदर्शक असल्यास पुढें काय होणार, हा मोठा महत्वाचा प्रश्न

आहे.
कार्लाइल यानें फेंच राज्यक्रांतीबद्दल एक विचित्र कथा सांगितली असल्याचें

मला आठवते. देशांत मोठी उलथापालथ होऊन भयंकर क्रांति घडून येणार,
असें कोणालाहि वाटत नव्हतें. क्रान्सांतील पंडित मंडळी आपल्या व्यवसायांत
गर्क होती, विश्वकोश लिहिणारी मंडळी मोठमोठ्या फाइली पुढें घेऊन त्या चाळ-
ण्यांत दंग होऊन गेली होती. इतक्यांत कांहीं लोक त्या जागी एकदम घुसले
आणि म्हणाले, 'अहो, पंडित मंडळी, उठा, आमच्या बरोबर बाहेर पडा. आम्हा
कंगालांच्या बाजूने यावेळीं तुम्ही शस्त्र न उचलाल, तर या पुढचे तुमचे ग्रंथ
तुमच्या आगाच्या कातड्यांत बांधले जातील हें ध्यानांत ठेवा. ' हिंदुस्थानांत
सांप्रत चालू असलेल्या चळवळीचे स्वरूप शांतिमय व धार्मिक असल्यामुळें फेंच
कांतीप्रमाणें त्याला अत्याचारी राक्षसी स्वरूप प्राप्त होईल, असें मला वाटत नाहीं.



हिंदीलोकांच्या आगी शांतिप्रियता इतकी खिळून बसलीआहे कीं तिची तोड जगा-
तील दुसऱ्या कोणत्याहि देशांत आढळावयाची नाहीं. आज एक हजारांवर हर्षे बुद्ध-

देवाने जो उपदेश हिंदुस्थानांत केला, तो साराच फुकट गेलेला नाहीं; तथापि यांत
आणखीहि एक मुद्दा लक्षांत ठेवण्यासारखा आहे. हिंदी जनता कितीहि शांत राहिली
आणि स्वराज्यसिद्धीसाठीं तिने तरवार हातीं न घेतली, तरी सुद्धा हा झगडा
फार भयंकर स्वरूपाचा होणार आहे. आज सरकारी अधिकारीवर्ग लोकांपासून
अगदीं विभक्त झाला आहे आणि हा विभक्तपणाचा आपला बाणा त्यानें असाच
कायम ठेवला, तर लोकांच्या हालास सीमा उरणार नाहीं. आणि ज्या सामान्य
लोकांतच हा अधिकारी वर्ग राहतो आणि आपली जीवित यात्रा पार पाडतो;
.त्यानें लोकांच्या पुढाऱ्यांशी अखेरीस शत्रुत्वच केलें, तर सांप्रतच्या या भांडणाला
उग्ररूप आल्यावांचून राहणार नाहीं.

इ. .स. १९०७ सालीं पंजाबांत जी धामधूम झाली, तिची पुरी आठवण मला
आहे. या वेळीं एका आणीबाणीच्या प्रसंगांत जनतेशी प्रत्यक्ष संबंध स्थाप-
ण्याचा एक अगदीं साधा मार्ग अधिकारी वर्गास मीं सुचविला होता. एका मोठ्या
सरकारी अधिकाऱ्याला ही सूचना मीं केली, तेव्हां, तो एकदम गुरकावून मला
म्हणाला, ' समोर पडलेल्या या फाइली पहा.' यावेळीं कार्लाइलनें सांगितलेल्या
फाइलीच्या गोष्टींची मला आठवण झाली आणि ती कार्लाइलची गोष्ट मीं त्याला
सांगितली.

या गोष्टीला आज एक तपाहून अधिक काळ लोटला; तथापि अधिकारी-
वर्गाच्या मनोवृत्तींत कांहीं सुधारणा झाली असल्याचें एकहि चिड मला दिसत
नाहीं. कांहीं फरक असला तर फाइलींची संख्या अधिक झाली असेल इतकेंच.
'पूर्वीप्रमाणेंच आजहि गिरिशिखराच्या शीत हवेची जरूर अधिकाऱ्यांना भासत
आहे. आधींच परकी असलेल्या सरकारचा परकीपणा अधिकाधिक वाढत आहे.
राज्यकारभारांत सुधारणा झाल्या आणि हिंदी प्रतिनिधींची संख्या वाढली; तथापि
राजशासन परकी तें परकीच. मला स्वतःला या गोष्टीचा चांगला अनुभव चांद-
पूर येथें आला. सरकारची कसोटी या ठिकाणी लागून त्याचा हिणकसपणा
जगापुढे उघड झाला.

या माझ्या कड अनुभवाची आणखोहि एक गोष्ट मी सांगतो. हिंदुस्थानांत
ज्या पद्धतीनें पाश्चात्य शिक्षणाचा फैलाव झाला आहे, तीमुळें सामान्य जनतेंत
आणि सुशिक्षित वर्ग यामध्ये मोठे खिंडार पडलें आहेसरकार आणि सामान्यजनता



?? १
यांत असा ताळमेळ नाहीं तसाच सुशिक्षित आणि अशिक्षित यामध्ये नाहीं-
लोककल्याणाच्या मार्गांत सरकार जसे हिणकस ठरलें, त्याप्रमाणें गरीबांचा विचार
चित्तांत न आणता ज्याने पाश्चात्य शिक्षण मिळविले, तो वर्गहि तितकाच हिण-
कस ठरला आहे पाश्चात्य राहणीचा अंगिकार करून मोटर उडविण्यांत जे दंग-
झालेले असतात त्यांचा संबंध सामान्य जनतेशीं कधींहि येत नाहीं. गरीबाशी
संबंध येऊच नये अशा प्रकारची त्यांची रहाणी असते, यामुळे सामान्य जन.
तेच्या दृष्टीने सरकारी अधिकारी आणि हे मोटर गाड्यातले सुशिक्षित एकाच.
माळेचे मणी होत.

महात्मा गांधी यांनी यंग इंडियात पुढील मजकूर लिहिला आहे, ''वर्षातून
सात महिने देशाचा संबंध तोडून गिरिशिखरावर राहणाऱ्या व्हाइसरायास वस्तु-
स्थिति कळणें अशक्य आहे; पण जेव्हां व्हाइसरायाची स्वारी राजधानीत असते,
तेव्हांहि प्रजा आणि राजशासन यांमध्ये एक अभेद्य खडक आडवा पडलेला अ-
सतो. लक्षावधी जनतेची ओरड या खडकावर आदळून फुटत असते. तिचा-
नाद त्या पलीकडे जाऊं शकत नाहीं. आकाशाशी भिडलेल्या गिरिशिखरापर्यंत
तिचा आवाज जसा उड्डाण करू शकत नाहीं, त्याचप्रमाणे या खडकामुळे पृथ्वी--
तलावरहि व्हाइसरायाच्या कानापर्यंत ती जात नाहीं. ''

सरकार दार्जिलिंगास असलें काय अथवा शिमल्यास असलें काय लोकांना-
त्यांचा उपयोग सारखाच होतो, हें गांधी यांचें म्हणणें अक्षरशः खरें आहे.

या यंग इंडियाच्या प्रतींत अटबस तैयबजी यांजकडून आलेले एक पत्र छापले
आहे. अव्बस तैयबजी यांचें बहुधा सारे शिक्षण इंग्लंडांत झालें आहे.
यामुळें त्यांच्या सलयगूसवयी आणि रीतिभाती इंग्रजासारख्या बनल्या होत्या.
सारा विलायती पेहराव टाकून देऊन खादीची दरिदी वर्षे अंगावर घेतल्यानंतर
अब्बस तैयबजी यांस जो अनुभव आला, तो पुढील शब्दांत त्यांनीं व्यक्त केला
आहे. ते म्हणतात-

'' माझ्या शरीरप्रकृतीबद्दलयत्किंचितहि काळजी करण्याचें कारण तुम्हास-
नाहीं, हें मी तुम्हाला खात्रीने सांगतो बेझवाडा येथें खादीची वर्षे मीं अगा-
वर घेतली, त्या दिवशीं मी वीस वर्षांनीं तरुण बनलो. मला येत असलेल्या
अनुभवाचे वर्णन मी कोणत्या शब्दांनी.करू? खेड्यापाड्यांतली वायकामुलेसुद्धा:
अत्यंत प्रेमानें आणि आदरानें माझा सत्कार करतात. ''

'५.' ५. ८'' आमच्यापैकी कांहीं माणसांच्या ठिकाणींसुसचा तसेज्रेउत्साह-मला दिसत.
नाहीं. कदाचित स्वतःला ते उचवर्गाचे समजत येसवत-४मुरच अrउ?ा??उ_yaIrंर्ळ्यईउंच
चर्गीयांपैकीं नाहीं. सामान्यजनतेचें माझ्यावरील प्रेम पाहून माझें अंतःकरण
आनंदाने भरून गेलें. यांच्यापैकीच मीहि एक झाल आहे, या गोष्टीचा मला
-अभिमान वाटूं लागला. माझ्या अंगावर असलेल्या फकिराच्या पोषाकानें या
उजनीच वर्गामधील भिंती पार फोडून टाकल्या आहेत. यामुळें लहानमोठ्या
.साऱ्या स्त्रीपुरुषांची आणि माझी मेट अगदीं खुल्या अंतःकरणानें होते. त्यांचें
हद्वत मला कळावे, ही माझी इच्छा आतां सूत्र झाली आहे. फेटा, अंगरखा,
बूट, पायमोजे, इत्यादि वस्तूंनी आजपर्यंत माझ्या दीनबाधवापासून मला कसें
विभक्त केलें होतें, याची जाणीव पुष्कळ वर्षांपूर्वीच मला झाली असती, तर
किती बरें झालें असतें! ''

अव्वस साहेबांच्या विचारसरणीपुढें आणखीहि एक पाऊल जाऊन मी म्हणतो
.कीं जातिभेदामुळे भिन्न वर्गास आलेला विभक्तपणा याहूनहि अधिक भयंकर
स्वरूपाचा आहे. विशेषतः कांहीं कंगालांतल्या कंगाल लोकांस अस्पृश्यहि मान-
'ष्यांत येतें ही गोष्ट तर मानवजातीला खरोखर लांछनास्पद आहे. सरकारानें
गुरखे शिपायी सोडून निराश्रित आणि अजारी लोकांस त्यांजकडून मार देव-
:विला, या गोष्टीने मला जितका संताप येतो, तितकाच संताप या अस्पृश्यतेचाहि
येतो. उब वर्गीय लोक आपल्यांतल्याच कांहीं बंधुभगिनींस अस्पृश्य मानून
त्यांच्या जीवात्म्याला ज्या जखमा करतात, त्या पाहून माझ्या हृदयांत संता-
.पाचा भडका होतो. दक्षिण हिंदुस्थानांत माझ्या खिस्ती बंधुभगिनीहि या भय-
कर भावनेला बळी पडल्या आहेत, हें पाहून खिस्ती या नात्यानें मला खरो-
.खर मोठी लाज वाटते. हिंदु लोकांप्रमाणेंच दक्षिण हिंदुस्थानांतील खिस्ती
.लोकहि जातिभेद पाळतात आणि खिस्ती धर्म स्वीकारलेल्या हलक्या जातीच्या
लोकांस उच्च वर्गीय खिस्ती शिवतसुद्धां नाहींत.

या साऱ्या दुःखदकथेनें माझें अंतःकरण तुडुंब भरून गेलें असतां हा लेख
मीं लिहिला आहे. यांत प्रदर्शित केलेल्या विचारांनी माझें अंतःकरण आज
.कित्येक दिवस भरून राहिलें आहे आणि यांतले कांहीं विचार तर कित्येक वर्षे

माझ्या अंतःकरणांत घर करून राहिले आहेत. अखेरीस मी पुनः पुन्हा हेंच
म्हणतो कीं, हिंदुस्थानामुळे असलेला मुख्य प्रश्न गरीबांवरील जुलूम हाच होय.

सी. एफ. अडूधून. एम, ए.

' ?ं कोणत्याहि राष्ट्राच्या स्वाभिमानविषयक भावनांचा नाश होतो, तो त्या
राष्ट्रांतील एकमुखी सत्ताधाऱ्यांच्या जुलमी सत्तेपासून होतं असून परकीय सत्ते-

खालच्या गुलामगिरीमुळें होत असतो. राष्ट्रीय अथवा आपलेपणाची अशी
कोणतीहि विशिष्ट भावना एकाद्या राष्ट्राजवळ उरली नाहीं, म्हणजे वैयक्तिक:
अथवा सार्वजनिकरीत्या स्तुत्य अशा कोणत्याहि गुणाचा परिपोष तेथें होत
नाहीं. कारण आपलेपणाची भावना ही राष्ट्रीय सहुणांची खाण आहे. हीच:
मूळभावना नष्ट झाली, म्हणजे विशिष्ट राष्ट्रीयत्व नाहीसं होऊन त्याबरोबरच
व्यक्तीचेंहि विशिष्टत्व लोपते, असें सर टामस मनरो याने म्हटलें आहे.

हिंदुस्थानच्या राजकीय क्षितिजावर महात्मा गांधी यांचा जो उदय झाला
आहे, त्याचें महत्व या देशांतील कांहीं विक्रीष्ट वर्गास समजत नाहीं, हें पाहून
मला पुष्कळ वेळां मोठे नवल वाटे. जी गोष्ट सामान्य मनुष्यासहि कळावी, तिचे
महत्व उब आणि शिक्षित वर्गीयांपैकीहि कांहीं लोकांच्या ध्यानी येऊ नये, याचे
मला मोठे नवल वाटे आणि असें कां व्हावें याचा विचार करण्याकडे माझें मन
वळले हिदुस्थानांत एक पुरुषार्थी व्यक्ति जन्मास आलो आणि खऱ्या स्वतंत्र
वाण्यानें आणि पूर्ण मोकळेपणाने ती वावरत आहे, हे पाहून या सज्जनांची चित्ते

कावरी बावरी होऊन ते मोठ्या बुचकळ्यांत पडले असावेत काय? या पुरुषार्थी
व्यक्तीचे विचार, तिच्या भावना आणि तिचा आचार, यांच्यांतील एकतानता
पाहून हे शिक्षित लोक घाबरून गेले कीं, काय? हिंदुस्थानांत इतका स्वतंत्र

बाण्याचा पुरुष जन्माला येईल, याचे स्वप्नहि त्या बिचाऱ्यांस पडलें नव्हतें.
अशा पुरुषाची आकृति नुसत्या कल्पनेनेंहि त्यांच्या चित्तांत कधीं आली नव्हती.
पूर्वपरंपरेनें प्राप्त झालेले आचारविचार पुढें ढकलीत जाव, ही सवय त्यांच्या'
चित्तावर इतकी पक्की बिंबली होतीं कीं, तो त्यांचा जणू देहस्वभावच बनून
गेला होता. यामुळें पूर्वी कधीं न पाहिलेला असा अपूर्व देखावा एकदम
नजरेस पडल्याबरोबर एकदम विचकून जाऊन त्यांच्या हश्याने ठाव तर
सोडला नसेल ना? मनुष्य या नात्याने जे हक्क प्रत्येकाला जन्मजात असा-
वयाचे, ते सरसहा पायाखाली तुडविले जात आहेत आणि या पुढें असा
अत्याचार घडूं द्यावयाचा नाहीं, या महात्माजीच्या म्हणण्यांतील अंतर्गत
रहस्य कळण्याची पात्रताच या सजनांच्या आगी कदाचित् नसेल. ० गोष्ट कळ-
जेंच अशक्य झाल्यावर गांधी यांजबद्दल त्यांच्या बुद्धीस च्ंएंम पडला असेल.
आजपर्यंतच्या त्यांच्या शिक्षणाची दिशा पाहिली तर ती अशीच होती. हिंदु-



१०३
स्थानच्या राजकीय परिस्थितींत कांहीं दोष असलेच तर त्यांच्या निवारणासाठीं
हात जोडून राजकर्त्यांजवळ याचना करावी, याच मार्गाचेंशिक्षणत्यांनाजन्मभर
मिळाले असल्यामुळें गांधी यांचे मार्ग त्यांना शंकास्पद तर वाटत नसतील ना?
राज्यकर्त्यांनी आपली एकादी अडचण दूर केली, तरआपणावर ती त्यांची मोठी
कृपा झाली, असें मानण्याचे शिक्षण जन्मभर त्यांना मिळाले असल्यामुळें गांधी
ज्या गोष्टींना हक्क म्हणून म्हणतात, ती वस्तु तरी काय, हेचत्याससमजतनाही.

माझ्या चित्ताच्या ज्या या शंका मीं वर प्रदर्शित केल्या, त्या खऱ्या असल्या,
तर त्यांवरून आपणास एकच निष्कर्ष काढतांयेण्यासारखाआहे आणितोहाचकीं
हिंदुस्थानांतील राजशासन आणि प्रजाजन यांजमध्यें असलेल्या सांप्रतच्या पर-
स्पर संबंधांत ताबडतोब आणि आमूलाग्र बदल होणें अत्यंत जरूरीचें आहे. राष्ट्र

या नात्यानें हिंदुस्थानास जगावयाचे असेल, तर हा बदल आजच घडवून आण-
ण्यावांचून गत्यंतर नाहीं. कारण माझ्या वरील शंका अस्थानी नसतील तर हिंदी-
राष्ट्रांचा एक महत्वाचा विभाग पौरुषहीन झाला आहे, ही वस्तुस्थिति निःसंशय
सिद्ध होते.

हिंदुस्थानांतील नौकरशाही महात्माजींस पाहूनबिचकून गेली, तर त्यांत मला
मुळींच नवल वाटत नाही. हिंदुस्थानांत वाढलेल्या कोणत्याहि पुरुषानें इतकी
खणखणीत स्वातंत्र्याची वृत्ति दाखवावी हें पाहून तिच्या हदयाने ठाव सोडावा,
यांत नवल नाहीं. या लब्धप्रतिष्ठ आणि स्वयंमन्य नौकरशाहीला तसें वाटलें
नसतें, तरच मोठे नवल. हिंदुस्थानांतील प्रजाजन आणि तोहि आपल्या बरोब-
रीच्या नात्याचा! या दोन अहि नकुलांचा एकत्र संगम कधीं काळी तरी होईल,
या कल्पनेवर या नौकरशाहीची उभारणी कधीं झाली नव्हती आणितिची वाढहि
त्यादृष्टीनें झालेली नाहीं. स्वतंत्र पुरुष आणि हिंदी प्रजाजन या दोन वस्तु त्यांच्या
दृष्टीनें स्वभावतःच इतक्या परस्पर विरुद्ध आहेत कीं, त्यांची एकत्र कल्पना
सुद्धा करणें या नौकरशाहीला अगदीं हास्यास्पद वाटतें. यामुळे महात्माजींस
पाहून तिला चुकल्या चुकल्यासारखे वाटणे साहजिक आहे; पण खुद्द महात्मा-
जींच्या देशबाधवांपैकींच कांहीं सुसंस्कृत आणि सुशिक्षित व्यक्ती या स्वयंमन्य
नौकरशाहीचीच रीओढतात, तेव्हां हें कांहीं तरीभयकरदुश्चिन्ह आहे, हेंजाणून
याचा विचार मोठ्या तातडीने करणें अवश्य आहे.

महाआजीची चळवळ पाहून नौकरशाहीप्रमाणेंच कांहीं हिंदी सुशिक्षितहि
घाबरून गेले आहेत, हें निःसंशय सिद्ध झालें आहे. महात्माजींनीं सुरू केलेल्या

चळवळीचा परिपाक अखेरीस दंडादंडींत होईल अशी भीति या सुशिक्षितांस खरा-
खरच वाटते. आणि अशा परिस्थितीच्या नुसत्या कल्पनेनेंहि त्यांच्या चित्ताला
थरथरून कापरे भरते. कांहीं संकट आपणावर येणार, अशी एकादी गोष्ट घडत
आहे, अशी नुसती कल्पना चित्तांत उभी राहताच स्वतःच्या असहायतेची
आणि दुबळेपणाची कल्पनाहि त्यांना भेडसावू लागते. एकाद्या अस्यानी सुलता-
नीच्या वेळीं कांहीं संकट प्रास झाले, तर स्वसंरक्षासाठीं दुसऱ्याच्या तोंडाकडे
दीनपणें पाहण्याची सवय यामंडळीला लागली आहे. कसल्याहि प्रसंगीं 'मी अमूक
करीन ' ही जाणीव त्यांना नाहीं. या परावलंबित्वामुळे आपल्या राष्ट्राच्या क.
ल्याणाचा भारहि कायदेपंडितांवर आणि कायद्यावर त्यांनीं सोपविला आहे
जगांतील स्वतंत्र राष्ट्राच्या मालिकेत हिंदुस्थानाला बसण्याचा योग एकादा
वकील आणील, असा भरवसा यांना वाटतो. त्यांना स्वराज्य तर हवेंच; पण तें
सुखा समाधानाने, चैनीने आणि पोटचे पाणी न हलता त्यांना मिळाले पाहिजे
थोडक्यांत इतकेंच सांगावयाचें कीं मोठे बुद्धिवाद करून आणि मतांची उलवा-
पालथ करून स्वातंत्र्य मिळविण्याची त्यांची इच्छा आहे. या मार्गांत कोठे तरी
दंडादंडी होते, अशी थोडीशी शंका आली, तर बसल्या जागींच मुक्काम करण्या-
चीहि त्यांची तयारी आहे. शरीरावर एकादा ओरखाडा निघतो अथवा माल
मत्तेंतील एकादी कवडी जाते, असें दिसूं लागलें, तर तत्क्षणींच 'एकदम सबूर'
म्हणण्याची त्यांची तयारी आहे. इतिहासाच्या अरुणोदय काळापासून अशा दु
वळ्या मार्गानें स्वराज्यप्रासी झाल्याचे एकतरी उदाहरण आजपर्यंत घडून आलें
.आहे काय?

स्वराज्य या वस्तूची प्राप्ती शांतपणे अगदीं सिध्या मार्गाने आणि न कळत
होईल, असें आह्मा राष्ट्रभर्क्तास मुळींच वाटत नाहीं. आणि असल्या उपायानीं
.स्वराज्य या नावाखाली एकादी वस्तु प्राप्त झाली, तर तिच्यांत कांहीं ग्राह्यांश
असेल, असेहि आमचें मत आम्हास ग्वाही देत नाहीं. स्वप्नमुष्टि टाकल्याप्रमाणे
एकादा गुलाम आपली गुलामगिरी, सहज लीलेने फेकून देईल, ही गोष्ट आम्हा
देशभक्तांस संभवनीय दिसत नाहीं. कोणाचे विचार याहून अन्य प्रकारचे अस
तील तर त्यांना आम्ही इतकेंच म्हणत कीं, दुसऱ्या राष्ट्रांनी स्वराज्याची प्राप्ती

.करून घेतली, ती या उपायाने नव्हे त्यांनीं अनंत हाल सोसले त्याची हदयें
त्यांना पिळवटावीं लागलो. त्यांनीं देहदंड भोगिले, आपल्या सर्वस्वाला त्यांनीं
तिलांजली दिली. आपलाजीव तळहातावर घेण्याइतके प्रचंडघेत्यानी प्रगट केलें.

त्यांनीं कोणत्या यातना भोगल्या याचें वर्णन कोणी करावे! हिंदुस्थानांतील असंख्य
अज्ञ जनतेसाठीं ज्या वस्तूची प्राप्ती करून घेण्याच्या इच्छेने अर्ज, प्रतिनिधित्व,
-कौन्सिलें इत्यादि उपायांची योजना तुम्ही करतां त्याच वस्तूच्या प्राप्तीसाठी इतर
-राष्ट्रांना वरील उपाय योजाचे लागले आहेत. स्वराज्य सिद्ध होण्यापूर्वी त्याच्या
प्राप्तीसाठी जे यत्न करावे लागतात, त्या उपायामुळे प्राप्त होणाऱ्या अनुभवाची
किंमत स्वराज्यवाद्यांना प्रत्यक्ष स्वराज्यप्रासीपेक्षांहि अधिक वाटते. गुलामा-
करतां तुम्ही स्वराज्याची प्राप्ती आधीं करून घेणार आणि मग स्वातंत्र्य त्यांच्या
गळी बांधणार; पण या मार्गाने कोणाहि राष्ट्राला स्वातंत्र्याची प्राप्ती आजपर्यंत
झालेली नाहीं. स्वातंन्य ही देण्या घेण्या जोगी चीजच नव्हे. तिची जोड बाहे-
रून होणारी नव्हे. पुत्रजन्माप्रमाणे तिचा प्रसव आतूनच झाला पाहिजे. हिंदमा-
तेनें मुलांप्रमाणे आपल्या कुशीतूनच त्याला बाहेर आणलें पाहिजे. आणि पुत्र-
जन्माच्या वेळेप्रमाणेच भयंकर प्रसूतिवेदनाहि तिनें सोसल्या पाहिजेत. तुम्ही
ज्याला स्वराज्य म्हणतां, तें स्वतःच्या पोटचे औरस संतान नसून पिंपळाच्या
पारावर सापडलेले मूल होय.

एका नौकरशाहीची हकालपट्टी करून तिच्या जागी दुसऱ्या नौकरशाहीची
स्थापना करणें हें कांग्रेसपक्षाचें ध्येय नव्हे. हिंदुस्थानांतील मूठभर सुशिक्षितांनीं
आणि बोलघेवड्या पंडितांनी अधिक समजुतदारीने आणि सहानुकंपेनें हिंदुस्था-
नावर सत्ता गाजवावी हा स्वराज्याचा अर्थ कांग्रेस पक्षाला मान्य नाहीं. सर्व

लोकांच्या कर्मसमुचयांतून स्वराज्याचा जन्म व्हावा, यासाठींच त्या पक्षाची
ही सारी धडपड सुरू आहे. अखिल हिंदवासीयांच्या जागृत झालेल्या जाणिवेचे
व्यक्त रूप म्हणजे स्वराज्य अशी त्याची स्वराज्याची व्याख्या आहे. हें ध्येय
सिद्ध करण्याकरतां हिंदमातेला कितीहि प्रसववेदना झाल्या, तरी त्यांकडे शांत-
पणें पाहण्याची त्याची तयारी आहे. चोरून मारून टोपलीत घालून आणले
मूल त्याला नको.

वाटेल त्या आपत्ती भोगण्याची आणि प्रसंगीं सर्वस्वावर पाणी सोडण्याची
तयारी, हिंदमातेच्या पुत्रानी केल्याशिवाय स्वराज्याची प्राप्ती त्यांना केव्हांहि
होणार नाहीं. दुःखाभूंनी जमीन भिजवून अथवा लांब लांब श्वास टाकून हात
जोडून तुम्ही बसला तर तेवढ्यानेंहि स्वराज्यप्रासी तुम्हांस होणार नाहीं.
स्वराज्य तुम्हांस हवें असेल, तर रणांगणांत तुम्हास उभे राहिलें पाहिजे.
प्राणावरहि पाणी सोडण्यास तुम्ही तयार असलें पाहिजे. हिंद मातेवर

तुमचे इतकें प्रेम असलें पाहिजे कीं तिच्या स्वातंच्यासाठीं प्राणाचा बळी
देण्यास तुम्ही तयार असलें पाहिजे. तुमच्या उच्च भावनांनीच या गोष्टी तुमच्या
ध्यानांत आल्या पाहिजेत. ज्यांच्या ठिकाणी स्वात्मप्रत्यय असेल तेच तिच्या-
वर खरें प्रेम करूं शकतील आणि तेच तिचे पुत्र आपल्या इच्छा नुसत्या स्वप्न--
सुष्टींत न ठेवता प्रत्यक्ष सष्टीत त्या उम्या करतील. कोरडी आशा करून
दुःखाच्या उष्ण श्वासानी ज्याची चित्ते दग्ध झाली आहेत, पेयांच्या ठिकाणी
हिंदमातेचें दर्शन तुम्हास होणार नाहीं. राखेने भरलेल्या जागी ती वास करीत
नाहीं; पण हजारों संकटांना तोंड देऊन ज्याची चित्ते प्रफुल झाली आहेत,
त्या चित्तांत ती तुम्हास आढळेल. आत्मश्रद्धेला कर्तत्वाची जोड मिळाल्यामुळे
पूर्णत्व पावलेल्या आत्मश्रद्धेत तिचा वास तुम्हास आढळून येईल..

वरील उद्गार प्राचीन काळच्या एका कवीनें काढले आहेत. त्या काळीं तोडानें
नुसते अघळपघळ बोलण्याची विद्या लोकांस ठाऊक नव्हती. तोंडानें बोलण्या-
पेक्षां प्रत्यक्ष कृतीचें धैर्य त्यांच्या ठिकाणी अधिक होतें. त्या काळाचे लोक नुसत्या
स्वप्नसृष्टीत वावरत न राहता आपली स्वप्ने आचारखष्टींत खरी करून दाख-
चीत असत. परमेश्वर सर्वांचा पिता असून अवघी मानवी सष्टि बंधुभावाची
आहे, हें त्यांचें तत्वज्ञान त्या काळी नुस्ते पुस्तकांत रहात नव्हतें. या गोष्टी
नुसत्या तोडाने बोलण्या पुरत्या खऱ्या आहेत, असें ते समजत नव्हते. या तत्वा.
वर नुसते मोठाले निबंध रचूनच ते स्वस्थ वसत नव्हते अथवा त्यावर मोठ--
मोठाली भाषणे करण्यापुरतेंच तें खरें आहे, असेहि त्यांना वाटत नव्हतें. गुढगे'
टेकून आणि हात पसरून भिक्षा मागण्या जोग्या या वस्तु आहेत, असें त्यांना
वाटत नव्हतें. त्या प्रत्येक मनुष्याला जन्मसिद्ध हक्काने प्रात होणाऱ्या अस्त त्या
त्यानें मिळविल्या पाहिजेत. त्यासाठीं हातावर शीर घेऊन रणांगणावर उभे
राहिलें पाहिजे आणि संकटांच्या तेजोमय किरणांनीं, सौंदर्यानेंउज्वल दिसणाऱ्या-
ज्या उच्च गिरिशिखरावर त्यांचा वास आहे, तेथें उड्डाण करण्यासाठीं धडपड
केली पाहिजे.

हिंदुस्थानाला या वस्तूंची पूर्ण कल्पना आतां झाली आहे. परक्यांच्या मह-
त्याकांक्षेला बळी पडून गुलाम बनलेल्या हिंदी राष्ट्राने आपल्या -प्रखला तोडून
टाकल्याचा भावी देखावा हिंदी जनतेला आजच दिसून चुकला आहे. ज्या काळी
हिंदीराष्ट्र वर नजर करून इतर राष्ट्रांच्या डोळयांस आपला डोळा समतेच्या
हक्काने भिडवील, त्या काळाचा देखावा हिंदी लोकांच्या मनश्चद्धपुढे आजच;

उभा राहिला आहे. हे उज्वल स्वप्न पाडून आमची अंतःकरणे उत्साहानें भरून
गेली आहेत.

स्वराज्य! ज्याच्या ठिकाणी स्वाभिमानाचा एकादा अखेरचा तरी किरण
शिल्लक राहिला आहे, त्याचें अंतःकरण या विचाराच्या नुसत्या वाऱ्यानेंहि एक-.
दम भरून येईल. स्वराज्य! हा शब्द चित्तांत उभा राहण्याबरोबर उत्साहानें
ज्याचे अंतःकरण भरून वाहत नाहीं, असा मायेचा पूत कोणी असेल का?
स्वराज्यप्रासीसाठीं गतकाळीं लोकांनी न भोगले असे दुःख कोणतें आहे?
स्वप्नसष्टि खरी करण्यासाठीं त्यांनीं सोसले नाहींत, असे हाल तरी कोणते?

भुकेने व्याकूळ झालेल्या आणि चिंध्या पांघरलेल्या सैन्याने स्वराज्यप्राप्ती-
साठी निरमक्षिक अरण्यें तुडविली आहेत. हिमाच्छादित गिरिशिखरांना आपल्या.
अनवाणी पायांच्या रक्ताचे स्नान त्यांनीं घातलें आहे. भाकरीच्या तुकडथाशींहि
कित्येक दिवस मेट न झाल्यामुळे त्यांच्या शरीरयष्टी वेळूशीं स्पर्धा करीत होत्या
डोके टेकण्यास झाडाच्या सावलीचा आश्रय त्यांना मिळत नव्हता. हिंवाळ्याच्या
लांबलचक रात्री पाचोळ्याच्या आगड्या भोंवतीं पडून त्यांनीं काढल्या. थंडगार-
वारा आणि हिमपात यांमुळे त्याची हाडेंहि गारठून जात होतीं. आपत्तीची ही-
दीर्घ परंपरा स्वराज्यप्रासीसाठीं त्यांनीं आनंदानें भोगली.

स्वराज्यप्रासीसाठीं मातानी आपल्या पुत्रांचे बळी दिले. स्त्रियांनीं आपल्या
पतीस रणांगणावर निजविलें आणि कुमारिकांनी आपल्या भावी पतीस तोफेच्या
तोंडी दिलें. अखेरचे पाणी पाजण्यासहि जेथे कोणी मिळावयाचे नाहीं, अशा
दूरदूरच्या रणांगणावर या आपल्या जिवलग आसांस त्यांनीं मरण्यासाठी पाठविलें
आणि हें सारे स्वराज्यासाठीं!

पूर्वकाळीं लोकानी आपल्या घरादारावरहि तुळशीपत्र ठेवले. लोकांचे ताबे-
दार होऊन स्वस्थता आणि धनदौलत यांची प्राप्ती करून घेण्याचा नामुष्कीचा-
मार्ग स्वीकारण्यापेक्षा, शेतवाडी उध्वस्त झाल्याचा आणि आपल्या घरादारांची
राखरांगोळी झाल्याचा देखावा आपल्या डोळ्यांनी पाहण्याचे त्यांनीं पत्करले
आणि हें सगळे स्वराज्यासाठी!

ज्यांना उन्हाची तिरिपहि केव्हा लागली नाहीं, अशीं स्त्रीपुरुषें देशोधडीस
लागली, तुरुंगाचे भयंकर हाल अनेक वर्षे सोसून आपले देह त्यांनीं कष्टविले.

चाबकाच्या फटकाऱ्याखालीं आपले प्राण त्यांनीं दिले. बंदुकीच्या गोळ्यांना.
आपली छाती त्यांनीं पुढे केली. मांगांच्या दोऱ्या आपल्या गळ्याभोवती त्यांनीं-

अडकवून घेतल्या आणि हें सारे कशासाठी? स्वराज्यासाठी! गुलाम होऊन जग.
'ण्यापेक्षा पुरुषार्थ करीत असतां आले मरण त्यांनीं पत्करले.

सर्व राष्ट्रांत आजपर्यंत झालेल्या अशाच प्रकारच्या स्त्रीपुरुषांस मानाचे
स्थान मिळाले होतें. अशाच प्रकारच्या स्त्रीपुरुषांची योजना जगांतील सर्व

राष्ट्रांनीं शिरोभागी करून त्यांस पूज्यनीय मानले आहे. आणि असें होणें हें
सर्वथा योग्यहि आहे. मनुष्यजातीची उच्च भवितव्यता कधीं काळी प्रत्यक्ष

स्पृष्टींत अवतरावयाची असेल, तर ती अशाच प्रकारच्या आत्मश्रद्धेनें, निर्भयप-
णानें आणि सर्व स्वार्थाच्या बलिदानानें होणारी आहे.

ज्यांनीं राष्ट्राला स्वातंन्य मिळवून दिलें, त्या पुरुषांनीं मिक्षावृत्तीचा अवलंब
कधीच केला नाहीं. समर्थाच्या घरच्या कांहीं तुकड्या ताकड्यांची प्राप्ती व्हावी
म्हणून त्यांच्या द्वारी ते कुत्र्यासारखे कधींच पडून राहिले नाहींत. स्वतःच्या मन-
नाटाच्या जोरावर जें मिळवता येईल अशी त्यांची खात्री होती, त्याच्या प्राप्तीसाठी
याचनेचा मार्ग त्यांनीं कधींच स्वीकारला नाहीं. ' परमेश्वर आणि माझी शक्ति '

हाच त्यांच्या झेंड्यावरचा मंत्र होता. त्यांचा भरवसा परमेश्वराच्या ठिकाणी
जसा अढळ होता, तसाच त्यांचा आत्मविश्वासहि अढळ होता. कोणाच्या
कृपेसाठी ते भांडत नसून स्वतःच्या आणि स्वबांधवांच्या हक्कासाठीं त्यांनीं धर्म.
मुळें केली. आपणासमोरील शत्रूचे सामर्थ्य आपणाहून अनंतपटीनें अधिक आहे,
हे ठाऊक असतांहि केवळ परमेश्वर आणि आत्मश्रद्धा यांजवर भिस्त ठेवून श-
त्रूशी त्यांनीं सामना दिला.

घडण्यास अशक्य अशा दिसणऱ्या गोष्टी त्यांनीं प्रत्यक्ष घडवून आणल्याचे
किती तरी दाखले आहेत. आपलें कार्य सत्य आहे. आणि न्याय्य आहे, याबद्दल
त्यांच्या चित्ताची जी बालंबाल खात्री होती, तिजमुळें त्यांस अतुल धैर्य प्राप्त

झालें होतें. सत्याचा पाठीराखा परमेश्वर आहे, या दृढ जाणीवेमुळें त्यांस इतकें
अतुल बळ प्रात झालें कीं त्यांजकडे पाहून प्रतापशाली सघाटाचें मुखहि न्सान
होऊन जावें. स्वतःच्या ईश्वरनिष्ठेच्या आत्मश्रद्धेच्या बळावर या नरश्रेष्ठांनी मोठ-
.मोठ्या शक्तिमान साधाज्यांचेंहि धुडकें उडविले. ते खरोखर पुरुष होते. ते पुरु-
षार्थी होते. संकटाच्या विद्यालयांत त्यांच्या जीवात्म्यानें मंत्रोपदेश घेतला होता.
सिंहाच्या गुन्हेत शिरण्याची आज्ञा झाली, तरी ती शिरसावंद्य करून पुढें सर-
ण्याची छाती त्यांस होती. गतानुगतिकतेनें चालणारे जग आपल्या पदाघातानें
.आपण वाकवू अशी त्यांची खात्री होती. मी मी म्हणून ते पुढें सरसावले. त्यांत

जो मागें राहिला तोच दुःखी. अशा पुढें सरलेल्या पुरुषार्थी पुरुषापैकी महात्मा
गांधी हे एक आहेत.

एके वेळीं एक सुप्रसिद्ध हिंदी गृहस्थ मला म्हणाला, ' चमत्कारांचे ते जुने
दिवस आतां गेले. ' कां, कसे गेले, कधी गेले? पूर्वकाळीं चमत्कार घडून आले,
ते कशाच्या बळावर? प्रखर आत्मश्रद्धेच्या सामर्थ्यानेंच ते घडून आले होते,
तीच आत्मश्रद्धा आज ज्याच्या ठिकाणी आहे, त्याला चमत्काराचे दिवस गेलेले
नाहींत. चमत्कार घडणे आतां शक्य नाहीं, ही दुबळी भावना ज्याच्या मनांत
शिरून बसली असेल, त्याला मात्र चमत्काराचें दिवस गेले, हें खरें.

हे हिंदी जनते! स्वराज्यप्राप्ती व्हावी, अशी खरी इच्छा तुला झाली आहे-
काय? पूर्व काळी जगांतील इतर देशांना ही इच्छा जितक्या तीव्रतेनें झाली
होती, तीच तीव्रता आज तुझ्या ठिकाणी आहे का! स्वराज्यप्रासीसाठी त्यांनीं
जसे बलिदान दिलें, तसें तें देण्याची तुझी तयारी आहे काय? स्वराज्यसाधना-
साठी त्यांनीं जितके आणि जसे हाल भोगले, तितके आणि तसले हाल भोग-
ण्याची तुझी तयारी आहे काय?

स्वराज्य हा आपला जन्मसिद्ध हक्क आहे, तो परमेश्वर निर्मित हक्क आहे, असें
तुला खऱ्या दिलानें वाटतें काय? असा तुझा विश्वास, तुझा पक्का निश्चय आहे
काय? तसें असेल, तर चमत्काराचे दिवस अद्यापि गेलेले नाहींत, ही पक्की खूण--
गांठ बांधून ठेव. तुझा पक्का निश्चय असेल, तर अशक्य गोष्टीहि तूं खचित घड.
वून आणशील.

आणि खरें पाहता अशक्य गोष्टी घडवून आणण्याचेच यत्न स्वराज्यप्रासी-
साठी हिंदुस्थानानें केले पाहिजेत. सध्याच्या भयंकर परिस्थितीचे वेढे तिच्या-
अंगाभोंवतीं इतके घट्ट आवळून बसले आहेत कीं, ते तोडण्यास भगीरथाच्याच
प्रयत्नांची आवश्यकता आहे. आणि आपणा हिंदवासीयांपाशीं तितकी आत्म-
श्रद्धा अद्यापि जिवंत असेल, तर स्वराज्य प्रासीचा चमत्कार आजहि घडून
येईल. ही आत्मश्रद्धा आणि बलिदानाची तयारी या दोनच गोष्टी हा चमत्कार
घडवून आणण्यास आवश्यक आहेत.

हिंदुस्थानाचा खरा पुढारी कोण, हें ठरवावयाचें माप आत्मश्रद्धा हेंच होय.
ज्याच्या जवळ ही तीव्र आत्मश्रद्धा असेल, तोच एक आपला पुढारी. त्याचेंच
पुढारीपण मोलवान आहे. चमत्काराचे दिवस अद्यापि गेले नसून अशक्य तें

आपण सिद्ध करून दाखवू अशी ज्याची दृढ भावना असेल, त्याचाच गुरूपदेश
.तुम्ही घ्या. त्याच्याच पावलावर पावले टाकून त्याच्या मागून तुम्ही जा. स्वराज्य
प्रास करून घेण्याचें सामर्थ्य हिंदमातेच्या आगी आहे, असा ज्याचा दृढ विश्वास
-असेल, तोच तुम्हास स्वराज्याच्या पल्ल्यापर्यंत नेऊन पोहचवील. आपला हा
आत्मविश्वास दुसऱ्यांच्याहि हृदयांत उत्पन्न करण्याचें सामर्थ्य ज्याला असेल,
खोच आपणास अखेरच्या मुक्कामावर नेऊन पोहोंचवील.

अशा प्रकारच्या पुढाऱ्याची निकडीची जरूर हिंदुस्थानाला आज आहे
आणि अशा प्रकारचा पुढारी आज त्याला लाभलाहि आहे, अशी माझी खात्री
आहे. त्या पुढाऱ्याला आज पाठिंबा न देणे म्हणजे. राजकारणाच्या दृष्टीनें मोठी
घोडचूक करणें होय. या पुढाऱ्याच्या कार्यक्रमातील जो भाग आपणास संमत
नसेल, तो चवाड्यावर मांडून त्याची निषेधपूर्वक चर्चा करणें ही तर राष्ट्राच्या
दृष्टीने मोठीच हानिकारक गोष्ट आहे, असें मला निःसंशय वाटतें. आज दीर्घ-
काळानंतर पुरुषार्थी पुढारी आपणास लाभला आहे. तो प्रामाणिक आहे, निर्भय

आहे, आणि उज्वल देशभक्तहि आहे. त्याजवर सामान्य जनतेचा पूर्ण विश्वास
आहे आणि आपलें ध्येय सामान्य जनतेला पटवून तिच्या ठिकाणीं उत्साह उत्पन्न

करण्याचें सामर्थ्यहि त्याच्या आगी आहे. नानाप्रकारच्या शंका आणि कुशंका
काहून आणि अकारण भीतीनें त्याला आपण तोंडघशी पाडलें; तर या कृत-
कर्माचा भयंकर पश्चात्ताप करण्याची वेळ खचित येईल. अशा प्रकारचे पुढारी
कोणत्याहि राष्ट्राला पायलीचे पंधरा मिळत नसतात. ते अद्यापि इतके सवंग-
सुकाळ झालेले नाहींत.

हिंदुस्थानचे पुढारीपण स्वीकारण्यास महात्माजी योग्य आहेत कीं नाहींत,
हा प्रश्नच संभवत नाहीं. हिंदुस्थान त्यांच्या मागें जाण्यास योग्य आहे कीं नाहीं
आणि त्यांच्या आत्मश्रद्धेला एकनिष्ठपणें पाठिंबा देण्याची योग्यता हिंदी रा.
घ्याच्या आगी आहे कीं नाहीं. इतकाच प्रश्न आहे.

एस. ई. स्टोक्स.

१५
हिंदुस्थानांत नांव घेण्यासारखे असे दोन पुरुष आज अस्तित्वांत आहेत.

एक रवींद्रनाथ टागोर आणि दुसरे महात्मागांधी. मनुष्यजन्माच्या इतिकर्तव्यते
संबंधी प्राचीन ग्रीक लोकांच्या कल्पना रवींद्रनाथ यांच्या ठिकाणी अवतरल्या

असून त्याच बाबींतल्या येशु खिस्ताच्या कल्पनांचे मूर्तरूप महात्मागांधी हे होत.
रवींद्रनाथ आपणास व्हेटोची आठवण करून देतात. ज्ञान, काव्य आणि अती-
द्रिय ज्ञान यांचा एकत्र परिपाक रवींद्रनाथाच्या ठिकाणीं आहे. आपल्या शिष्य
वर्गानें याच मार्गाने चालावे, अशी त्यांची इच्छा आहे; पण ही आपली इच्छा
आपल्या शिष्यांवर ते जबरीनें लादीत नाहींत. या मार्गांचे ज्ञान शिष्यांनी
स्वबुद्धीनें करून त्याचें, असा त्यांचा रोख आहे. ते कोणाची स्तुतिनिदा
करीत नाहींत; पण आपल्या मधुरवाणीनें आणि कोमल पद्धतीने आपल्या
शिष्यांची अंतःकरणे वश करून घेऊन त्यांच्या बुद्धीला ते चालना
देतात. आपल्या काव्याच्या द्वारे उदार णाणि उदात्त विचार प्रकट करून अखे-
.रच्या साध्याबद्दल वाचकांच्या मनांत ते उत्साह उत्पन्न करतात. काव्याच्या
माधुरीने वाचकांची अंतःकरणे ते वश करून घेतात. आज साऱ्या बंगाल्यांत
त्यांची गणना अलौकिक बुद्धिवान पुरुषांत होते. सुसंस्कृतीबद्दल वंगाळ प्रांत
सुप्रसिद्ध आहे. आणि या प्रांताच्या विशिष्ट गुणांचे एकत्र रूप कोणास पहावयाचे
असेल, तर त्याला तें रवींद्रनाथांच्या ठिकाणी आढळून येईल. शांतिनिकेतनांतील
लताकुंजांनी युक्त अशा आश्रमांत आपल्या विद्यार्थ्यांशी ते संभाषणे करीत
असतात. प्राचीन काळीं प्लेटोहि अशाच रीतीनें लताकुंजांत आपल्या शिष्यांशी
संभाषणे करीत असे. शिष्यगणासमवेत दुतर्फा लागलेल्या वृक्षराजीतून फिरत
फिरत ते बोलत असले म्हणजे क्षणोक्षणी त्यांच्या मुखांतून निघणाऱ्या नव्या
नव्या विचाराने शिध्यांची अंतःकरणे आनंदाने भरून जातात. जगांतील सर्व

देशांतले कवी, तत्ववेत्ते, आणि कलावान् पुरुष जेथे एकत्र जमतील, अशी
एकादी विश्वभारती निर्माण करावी, असा त्यांचा मनःपूर्वक हेतु आहे. कल्पना
आवकाशाच्या शुद्ध वातावरणांतून खालीं कधीं उतरूच नये, अशा प्रकारचा
आपला जीवनक्रम आखण्याचा यत्न ते नेहमी करीत असतात. प्रचंड वादळ
होऊन धुळीने दिशा धुंद झाल्या आहेत आणि वाऱ्याच्या झोताबरोबर शुष्क
'पर्णावली इतस्ततः गिरक्या खाऊ लागली आहे, अशा वेळीं एकादा मनुष्य नि-
वात स्थळाचा आश्रय ज्याप्रमाणें मोठ्या औरमुक्यानें करीत असतो, त्याचप्रमाणें
नानामतांचा आणि पंथांचा गलबला दूर ठेवून स्वतःच्या उब कल्पनावकाशाच्या
निर्भय किल्ल्याचा आश्रय टागोर नेहमी करीत असतात.

गांधी याहून भिन्न वृत्तीचे मनुष्य आहेत. संसारकर्दमांत लोळणाऱ्या आणि
त्यामुळें अंतःकरणानें कठोर बनलेल्या मुंबई शहरांतून महात्माजीचे आगमन

झालेलें आहे. सामान्य जनतेच्या अंतःकरणाचा ठाव काढणारा त्यांच्या तोडीचा
पुरुष आजवर दुसरा कोणी झाला नाहीं. ते सामान्यांतले सामान्य आहेत. लो-
कांचें पुढारीपण करावे, हा हक्क त्यांना जन्मतःच प्रास झालेला आहे. ते केवळ.
प्रेममूर्ति असल्यामुळें आपल्या चैतन्य सामटयानें दगडाचेंहि अंतःकरण ते वश
करूं शकतात. लक्षावधी जनतेवर सहज लीलेनें ते अम्मल गाजवू शकतात.
ज्या तत्वांचें प्रतिपादन ते करतात, त्याचें मूर्तिमंत अधिष्ठान त्यांच्या ठिकाणी-
आहे. आणि या तत्वांचें सौंदर्य आघलयालाहि दिसावे, इतकें तें उज्वल आहे.

सहनशीलतेची प्रत्यक्ष मूर्त आणि मूर्तिमंत सहुणांचा एकत्र वास कोणास पहा-
वयाचा असेल, तर तो त्याला गांधी यांच्या ठिकाणींच पहावयाला सापडेल.
गांधी यांना कीर्तीची चाड नाहीं. केवळ स्वतःसाठी म्हणून कोणत्याहि वस्तूची
अपेक्षा ते करीत नाहींत. त्यांना कशाचीच जरूर नाहीं. मातृभूमीला न्याय मिळ..
वून द्यावा आणि तिला सत्यमार्गावर आरूढ करावें, एवढीच त्यांची खटपट आहे.
आज साऱ्या जगांत गांधी हे सर्वश्रेष्ठ आहेत, हें रेव्हेरंड होम्स यांचें म्हणणें
आम्हांसहि अंतःकरणपूर्वक मान्य आहे. गांधी यांची आठवण होण्याबरोबर
होम्स यांना रित्रस्ताचें स्मरण होतें, त्याचप्रमाणें आम्हांलाहि तें होतें. काया वाचा-
आणि मन यांच्या कार्याची एकरूपता गांधी यांच्या ठिकाणी आहे. जें मनांत
तेंच बोलण्यांत आणि अक्षरशः तेंच कृतीत, ही ज्याची वागण्याची पद्धत, तोच.
महात्मा या नांवाला योग्य होय. गांधी यांच्या ठिकाणी ही एकरूपता आहे. म्हणून
महात्मा हें उपपद त्यांनाच सर्वत्र शोभणारें आहे. स्वर्गाचे राज्य पृथ्वीवर-
आणावे यासाठीं ते खटपट करीत आहेत, याचसाठी ते हालहि भोगीत
आहेत आणि याच कार्याप्रीत्यर्थ तै देह विसर्जन करतील.

सी. एस. आर. ( कलकत्ता रिv_yaऽऊ)

गांधी यांनी असहकारीतेची -की सुरू केल्यानंतर मलबारांत एक मोठी

बंडाची लाट उसळली. या बंडाच्या कार्यकारण मीमांसेकडे पुष्कळांचे चिंत वे

८!७८ वणसंर्क७. रु साऱ्या८ क्यअैंर्ळंक्के५

सारी नैसर्गिक शक्ति आपली दासी बनविणे हेंच मानवकुलाचें अखेरचे ध्येय
आहे, असें आजवर आपण समजत होतों; पण जडवादाने आपलें खरें उग्ररूप
प्रगट केल्याबरोबर आपल्या डोळ्यावरचे पडदे खाडकन छ झाले. ज्या मार्गानें
आजपर्यंत आपण चालत आलों त्याची अखेर केवळ दुःखांत आणि हाल आपे-
ष्टांत होते, असा अनुभव आपणास आला. आतां यापुढें काय करावे, हा विचार
आपणास पडला. हा नवा मार्ग आपणास गांधी आतां दाखवीत आहेत. गांधी
हे हिंदुस्थानचे पुढारी असून साऱ्या हिंदी राष्ट्राला आज तें वंद्य वाटतात.
आपल्या ध्येयाच्या ठिकाणी एकनिष्ठा, निःस्वार्थ चित्त आणि शुद्ध धार्मिक भावना
यामुळे हिंदी लोकांना ते आज जवळ जवळ परमेश्वरच वाटूं लागले आहेत,
असेहि म्हणण्यास हरकत नाहीं. अगदीं अक्षरशत्रू अज्ञ लोकहि शुद्ध भोळ्याभा-
वानें गांधी यांना वंद्य मानतात. आणि गांधी यांच्या तत्वांबद्दल ज्यांचे मत अद्यापि
कोणत्याहि प्रकारे निश्चित झालें नाहीं, असे संशयवादी लोकहि त्यांजकडे मोठ्या
आदरबुद्धीनें पाहतात. गांधी यांच्या तत्वांवर कितींहि विरुद्ध टीका ते करीत
असले,तरा त्या व्यक्तीबद्दल त्यांचा आदर कमीझालेला नाहीकोणतीहि परिस्थिति
आपणास नकोशी झाली, म्हणजे तिचा उच्छेद करण्याकरतां, तलवारीला शरण
जावयाचें, हा एकच मार्ग पाश्चात्य जगाला आज ठाऊक आहे. या खेरीज दुसरा
कांहीं उपाय असेल कीं नाहीं, याची त्याला शंका आहे. किंबहुना या खेरीज
दुसऱ्या उपायांचे चिंतन करण्याइतकी पात्रताहि पाश्चात्य बुद्धीच्या ठिकाणी आज
नाहीं. अशा प्रसंगीं गांधी यांनी एक नवी शक्ति अस्तित्वांत आणली आहे.
हिंदुस्थानाच्या राष्ट्रीयपक्षाचे मन या शरतीचा उपयोग करण्याकडे वळविण्याचें
कार्य, आज ते करीत आहेत. या नव्या शक्तीला अथवा शस्त्राला असहकारयोग
असें नांव त्यांनीं दिलें आहे. वीर पुरुषांच्या रक्तसिंचनावांचून हिंदुस्थानाला
स्वातंत्र्याची प्राप्ती व्हावयाची नाहीं, ही गोष्ट गांधीं यांनाहि मान्य आहे; पण
हा रक्तस्त्राव फक्त एकाच बाजूने व्हावा, अशी त्यांची इच्छा आहे. केवळ हिंद-
वासी वीरांच्या रक्तानेंच हिंदभूमि सुखात झाली, असें भावी पिढ्यानी म्हणावे.
अशी त्यांची इच्छा आहे. स्वतःच्या हातीं शस्त्र धरून दुसऱ्यावर प्रहार करणें,
हें नामर्दपणाचें चिह आहे. इतकेंच नव्हे, पण अशाप्रकारचे आतताई विचार
मनांत येऊ देणे, हें सुद्धा दौर्बल्य होय. आपणावर कोणी कितीहि जुलूम केला,
तरी त्याच्याबद्दलहि वाकडा विचार ज्याच्या मनांत येत नाहीं, तोच खरा शूर
आहे, असें गांधी म्हणतात.

पु०-८

हें शस्त्र शुद्ध धार्मिक स्वरूपाचे दिसत असलें, तरी तें पूर्ण व्यवहार्य आहे.

याचा व्यवहारिक आरंभ पदव्या सोडण्यापासून होतो. ब्रिटिश नौकरशाहीनें
दिलेल्या. मानाच्या पदव्यांचा त्याग करणें ही या मार्गातील पहिली पायरी होय.
यानंतर हळूहळू नौकरशाहीकडून हळूहळू प्रतिकार होत जाईल, त्या मानानें
असहकार योगाच्या मार्गांत हिंदी देशभक्तहि पुढें पुढें सरकत जातील. असहकार
योगाचे पूर्ण पर्यवसान म्हटलें म्हणजे हिंदी जनतेकडून नौकरशाहीला कोणत्याहि
प्रकारचे साहाय्य न मिळणे हें होय. अशा प्रकारचा सर्वव्यापी हरताळ कोणत्याहि
पाश्चात्य राष्टारनें पाहिलेला नाहीं. उत्तम संघटने असहकार योग यशस्वी झाला,
तर हिंदुस्थानांतील ब्रिटिश तरवार अगदीं गंजून जाईल हे उघड आहे. इतकेंच
नव्हे तर तरवार उचलण्याचे सामर्थ्य तिच्या हातांतहि राहाणार नाहीं. आजच्या
दिवशीं असहकारयोगवाद्यांनीं परदेशी कापडाचा बहिष्कार हातीं घेतला
असून त्याला हातमागाच्या पुनरुजीवनाची जोड त्यांनीं दिली आहे.
सांपत्तिक दृष्ट्या हिंदुस्थानांतील कापडाचा व्यापार परकीयांच्या हातांत अस-
ल्यामुळें हिंदुस्थानाचें अर्थशास्त्रहि परकीय हातांत आहे. हिंदुस्थानातील
नाण्याची वासलात परकीयांच्या हाताने लागत असते. बाहेरून येणारी काप-
डाची आयात बंद झाली, तर त्या देशाचे अर्थशास्त्र त्याच्याच हातात आल्या-

सार होईल, हें उघड आहे. एवढ्या मोठ्या पैशाचा व्यवहार परकीयांच्या
हातांतून निघून हिंदुस्थानाच्या हातीं आला ह्मणजे सापत्तीक परावलंबीपणा.
पासून हिंदुस्थान बऱ्याच अशाने मुक्त होईल. महात्मा गांधी यांनी ता १ आगष्ट
( १९२१) रोजी परदेशी कापडाची एक प्रचंड होळी स्वहस्ते पेटवून या
बहिष्काराचा जन्मदिवस साजरा केला. रहाटावरील सूत आणि हातमागाचे कापड
यांच्या पुनरूजीवनाकरता सुमारें एक कोट रुपयांचा संकल्प हिंदुस्थानच्या
राष्ट्रीय महासभेनें सोडला आहे. अशा रीतीनें ब्रिटिश लोकांच्या एका धंद्यावर
हल्ला करून या युद्धांत त्यांची एक बगल मारावी, इतकाच गांधी यांचा उद्देश
नाहीं. हा बहिष्कार फक्त ब्रिटिश कापला पुरता नसून जपानी आणि इतर
विदेशी कापडासहि तो लागू आहे. कापड विणण्याचा उद्योग हा एक घरगुती
धंदा होऊन वसला, तर आपलें आर्थिक स्वावलंवित्व आपल्या हातीं येईल हा
मुद्दा असहकारवाद्यांच्या लक्षांत पूर्णपणे आला आहे. हिंदुस्थानातील हातमाग
बुडाले, त्याच दिवसांपासून त्या देशांतील संपतीला ओहोटी लागून आज तो
पूर्ण कंगाल बनला आहे. चरक्याचा गुणगुण आवाज ज्या दिवशीं झोंपच्या

खोपड्यांतून ऐकू जाईल, त्या दिवशीं दारिघाला ओहोटी लागून संपत्तीच्या
भरतीला पुन्हा सुरुवात होईल, असा असहकार योग्यास पूर्ण भरवसा वाटत
आहे. हिंदुस्थानांतील या घरगुती कलेचा नाश यांत्रिक शक्तीने केला आहे. या
कलेचे पुनरुज्जीवन म्हणजे आपल्या स्वातंत्र्याचा भक्कम पाया उभारणे होय
असें त्यांस वाटतें. हिंदुस्थानानें परकी कापडावर बहिष्कार घातला, याचा अर्थ

दुसऱ्या देशाशी असलेला सारा संबंध त्यानें तोडून टाकला, असें समजण्याचें
कांहीं कारण नाहीं. परस्परांत देवघेव होणे इष्ट आहे, हें तत्व असहकारवाद्यां-
-नींहि मान्य केलें आहे. त्यांचा बहिष्कार फक्त कापडापुरता आहे.

परकी कापडाचा बहिष्कार असहकार योगाच्या अनेक अंगापैकीं एक आहे.
याशिवाय हिंदु मुसलमानादिकांचें ऐक्य, राष्ट्रीय शाळांची स्थापना, अंत्यजोद्धार,
मद्यपाननिषेध इत्यादि दुसरी आगेंहि या योगांत अंतर्भूत होतात. न्यायतत्वाविरुद्ध
असलेल्या कायद्यांचा भंग करण्याची वेळ लवकरच येईल, असेंहि गांधी यांनी
जाहीर केलें आहे. ब्रिटिश न्याय कचेरीत स्वतः तर्फे कोणताहि बचाव कराव-
याचा नाहीं, असा ठराव राष्ट्रीय समेनें मंजूर केल्यापासून किती तरी लोक
बचावाचें अक्षरहि न उचारतां निमूटपणे आजच तुरुंगांत गेले आहेत. तुर्की
'सरकार किंवा अंगोराचें सरकार यांच्या विरुद्ध इंग्रजांनी शस्त्र उचलले तर त्यांच्या
.मदतीस कोणाहि हिंदी सैनिकाने जाऊं नये, अशी आग्रहाची शिफारस राष्ट्रीय

सभेनें केली आहे. ब्रिटिश साम्राज्य आणि तुर्कस्थान यांजमध्यें पडलेल्या लढ्यांत
हिंदुस्थानानें तुर्कांचा पक्ष स्वीकारला, ही गोष्ट मुसलमानांच्या खिलाफतीच्या
प्रश्नामुळेंच घडलेली नसून साधाज्यसत्ता वाढविण्याच्या कामी हिंदुस्थानचा
पैसा आणि मनु यांचा अपव्यय होऊं नये, अशी साऱ्याच हिंदी जनतेची
इच्छा आहे. हिंदुस्थानांत बारीक मारोक संपांचा सुळसुळाट झाला आहे, याचे
मूळ कारण कामकरी वर्गाची दैन्यावस्था हेंच असलें; तथापि त्यांच्या मागें राष्ट्रीय
पक्षाची चळवळ अगदींच नाहीं, असें नाहीं. अशा रीतीनें ब्रिटिश सतेशीं
हा कडू झगडा सुरू झाला असला, तरी गांधी यांनीं स्वतःचें अंतःकरण देवा-
पासून पूर्ण मुक्त ठेवलें आहे, हें लक्षांत ठेवण्यासारखे आहे. या प्रचंड राज्य-
क्रांतीची सारी संहिता आपण चाळून पाहिली, तर इतक्या स्पष्टोक्तीचा खलिता
कोणत्याहि राजकारणांत आजवर लिहिला गेला असल्याचें आपणास आढळून
येणार नाहीं; पण तो इतका स्पष्ट आणि निर्भीड असतांहि सौजन्य आणि बुद्धि-
-बादाचा शुद्धपणा त्याच्या इतका दुसरा कोठेंहि आढळावयाचा नाहीं. ' कापडाच्या

व्यापाऱ्यास' आणि गिऱ्हाइकांस व तसेंच ' प्रत्येक इंग्रजास ' या मथळ्याखाली
गांधी यांनी लिहिलेली पत्रे पाहिलीं म्हणजे आमच्या या म्हणण्याचें सत्यत्व.
कळून येईल.

हिंदुस्थानापासून दूरच्या पड्यावर असलेल्या आह्मासारख्या तिऱ्हाइतांस मिळ-
णारी माहिती आधीं ब्रिटिशांमार्फत आलेली असते. तशाज तीहि अगदीं
संक्षिप्त आणि पुष्कळ वेळां परस्परविरोधी बातय्यानीं भरलेली असते; तथापि
या साऱ्या विरोधांची आणि संक्षिप्त माहितीची छाननी केल्यानंतर आम्ही जी
अनुमानें वर काढलीं आहेत, तीं तर्कशास्त्रदृष्ट्या चुकीची ठरणार नाहींत, अशी
आमची खात्री आहे. हिंदुस्थानांत राष्ट्रीय पक्षानें चालविलेल्या चळवळीवर
नेहमी तुटून पडणाऱ्या लोकांत जे समवृत्तीचे आहेत, त्यांनीं सुद्धा या चळव-
ळीच्या यशस्वितेबद्दल प्रांजळ मनानें साक्ष दिली आहे. त्यांच्या मते या चळव-
ळीला इतकें यश प्रास झालें आहे, कीं एवढ्या यशाचा वाटा कोणा पक्षाच्या
पदरीं पडेल असें कांहीं वर्षीपूर्वी कोणाच्या ध्यानीं मनींहि आलें नसतें. या चळ.
वळीला मिळालेले यश म्हणजे हा एक अपूर्व चमत्कार आहे, असेते स्पष्ट म्हणतात.
याटीकाकारांना भीति वाटते, ती केवळ भविष्यकाळापुरतीच होय. हिंदुस्थान हा-
एकचदेश नसून तो सतरा देशांची खिचडी आहे, असें हे टीकाकार आम्हास बजा-
वून सांगत असतात. मेंझिनीचा उदय होण्यापूर्वी इटली देशसुद्धा हिंदुस्थाना इतका
विस्कळित नव्हता, असें ते म्हणतात.

ते म्हणतात; '' हिंदुस्थानांतील आजच्या दारिद्याला दुनियेत कोठे तोड
सांपडावयाची नाहीं. हिंदुस्थानाइतके अक्षरशचु जगांत दुसऱ्या कोठे साप-
डावयाचे नाहींत. जाती आणि पोटजाती यामुळे या साऱ्या जनतेची चाळणी
झाली आहे. धर्मभेद आणि भाषाभेद यांचा सुळसुळाट तर विचारूच नका.
देशांतील सधनवर्ग महात्मागांधी यांजपासून अद्यापि विभक्त राहिला आहे. '

आपण पेटविलेल्या यज्ञकुंडांत सर्वस्वाची आहुति देऊन पूर्ण विरक्त व्हा, हा
महात्माजीचा उपदेश या लश्मीनदनास पटलेला नाहीं. सामान्य जनतेची अवस्था
पाहिली तर ती अद्यापि बाजारबुणग्यासारखी आहे. त्यांच्यांत अद्यापि शिस्तीचा
गंधहि नाहीं. गांधीजींच्या चळवळीचे मर्म त्यांच्या लक्षांत अजून आलें नाहीं.
यामुळें असहकारयोगाचा कार्यक्रम संघटनेनें पार पडत नाहीं. त्यांत सुसंबद्धता
नाहीं. असामांतल्याप्रमाणें कांहीं संप झाले, तर त्यामुळें इंग्रज लोकांची अडचण
थोडीबहुत होते, हें खरें; पण त्या मानानें मूळ रहिवाशांचे हाल कितीतरी

अधिक पटीनेंहोतात, याचा विचार काय? यामुळे आपलें नाक कापून दुस-
'भोस अपशकून करण्याचा हा प्रयत्न होतो. असहकाराची सर्व कामें निस्सीम
.शाततेनें पार पडली पाहिजेत असा आग्रह गांधी यानी कितीहि धरला, तरी
.त्यांच्या चळवळीमुळें सामान्य माणसांच्या वृत्ती बेफाम होतात, यांत शंका नाहीं.
या बादींत आपल्या सहकाऱ्यांचा आणि आपला मतभेद आहे, ही गोष्ट गांधीहि
जाणून आहेत. लोक निःशस्त्र झाले आहेत, या गोष्टीचा विषाद खुद्द महात्माजींस
-मुळींच वाटत नसला; तथापि त्यांचे अनुयायी त्याबद्दल सरकारावर जळफळत
आहेत, हें निर्विवाद आहे. हिंदूआणि मुसलमान यांतील ऐक्य केवळ वरवरचे
.आहे. मुसलमान लोक जात्याच कडवे आणि धर्मवेडे आहेत. खिलाफतीचा प्रश्न

-अगदीं उराशी बाळगण्यांत गांधी हे विस्तवाचा खेळ खेळत आहेत, यांत शंका
नाही.

गांधी यांच्या टीकाकारांचे म्हणणें एकढ्यावरच संपते असें नाहीं. या चळ-
वळीतील याहूनहि अधिक धोक्याची स्थानें त्यांनीं नमूद केलीं आहेत. गांधी
यांचें मुसलमान मदतगार अल्ली बंधू यांचे लक्ष हिंदुस्थानाच्या ऐक्यापेक्षां इस.
-लामाच्या सर्वव्यांपी सात्राज्याकडेच अधिक आहे, असेहि हें टीकाकार म्हण-
.तात. प्राचीन काळाप्रमाणेंच मुसलमानी सत्ता सर्वव्यापी व्हावी, असा अली
-बंधूंचा खरा मनोदथ असल्याचे या टीकाकारांनीं प्रसिद्ध केलें आहे. अखेरीस
-गांधी यांच्या हातमागाच्या चळवळीवरहि शस्त्र उगारण्यासहि या टीकाकारांनीं
कमी केले नाहीं. गांधी यांची चळवळ मुख्यतः विध्वंसक स्वरूपाची अस्त तीत
विधायक बाबी कांहीं नाहींत, असें ते म्हणतात. महात्माजी सत्पुरुष आहेत, हें
.त्यांना कबूल आहे. त्याचप्रमाणें नेतृत्वाला लागणारे गुण आणि सामर्थ्य हो
त्यांच्या आगी आहेत, हेहि त्यांना पटते; तथापि अव्यवहारी इतर संतांप्रमाणेच
महात्माजीहि समाजविध्वंसक आहेत आणि कसल्याहि प्रकारचे राजशासनत्यांना
.पसंत नाही, असा या टीकाकारांचा आक्षेप आहे. गांधी यांच्या चळवळीचे
अंतिम पर्यवसान सरकारने त्यांचा छळ करण्यांत कदाचित् न झालें, तर लोक
आपण होऊनच त्यांना पदभ्रष्ट करतील आणि त्यांच्या आवडत्या तत्वांना पाया-
खालीं तुडवतील, असा या टीकाकारांचा .अजमास आहे.

या टीकाकारांचा म्हणण्याचा एवढा गोषवारा आम्ही येथें दिला आहे, या-
-वरून त्यांचें म्हणणें आम्हास सान्य आहे, असें कोणीं समजू नये. आमच्या
मान्यतेचे दर्शक म्हणून नव्हे, तर त्यांत अत्यंत विचारा? न असल्यामुळें



त्याचा एवढा ऊहापोह, आम्ही येथें केला आहे. हिंदी राष्ट्राचें भावी स्वरूप काम
होणार, ही गोष्ट फक्त कालांतरानेंच निश्चित होणारी आहे. काळाच्या पोटांत अस-
लेल्या घटनेच्या साखळीचे दुवे निश्चितपणे सांगण्याचे काम स्वतः काळावांचून कोण
करूं शकणार? तथापि पाश्चात्य साखाज्यवादाची अखेरची घटका हिंदुस्थानांत
भरली आहे, इतकें म्हणण्यास आज प्रत्यवाय दिसत नाहीं. आशिया खंडांत
झालेल्या जागृतींतील एका प्रचंड चळवळीचा इतिहास आज आपल्या नजरेसमोर
लिहिला जात आहे. हिंदुस्थानातील याजागृतीचे स्वरूप मवाळ पक्षाच्या म्हणण्या-
प्रमाणें सनदशीर मार्गी चालणाऱ्या आणि गोगलगाईच्या पावलानें होणाऱ्या
सुधारणेत होवो अथवा एकदम उसळून सर्वत्र पसरणाऱ्या बंडांत होवो, अर्ध-

उपाशी राहणाऱ्या शेतकऱ्यांच्या आणि जात्यांत सांपडलेल्या कामकरी वर्गाच्या

माथेफिरू पणांत होवो, अथवा असहकारवाद्यांच्या सुसंघटित धार्मिक आणि
आर्थिक प्रयत्नानें चालणाऱ्या असहकारयोगांत होवो, तें कसेंहि असलें तरी
आज दीर्घकाळ जुलमाखालीं चेंगरलेल्या लोकानी चालविलेल्या चळवळाबद्दल
सर्वीची सहानुकंपा असली पाहिजे, हें उघड आहे. जगांतील सर्व राष्ट्रांत.

स्वातंऱ्न्यसूर्याचा उदय व्हावा, अशी ज्याची ज्याची मनःपूर्वक इच्छा असेल
अशा प्रत्येक व्यक्तीने या चळवळीबद्दल सहानुकंपा बाळगली पाहिजे. महात्मा
गांधी यांनीं आखून दिलेला मार्ग अखेरीस यशस्वी होऊन, या झगड्यांत हिंदु-
स्थानाने जय मिळविला, तर मानवजातीच्या इतिहासांत एका अपूर्व तत्वाचा
उदय झाला, असें म्हणणें भाग होईल. स्वातंत्र्याच्या प्रासीकरतां, युद्ध करून
रक्तसाव करणें अनवश्यक आहे, हें सिद्ध होईल, इतकेंच नव्हे तर युद्धामुळें
मिळणाऱ्या जड स्वातंत्र्यापेक्षा चैतन्यशक्तीनें मिळविलेल्या खऱ्या अंतर्गत स्वात-
व्याचें महत्व अधिक आहे, हा धडा मानवजातीच्या हत्पटलावर कायमचा खो.-
दला जाईल.

न्घूयार्क नेशन

१७
मोहनदास करमचंद गांधी, यांच्या पायावर सारा हिंदुस्थान आज लोळण-

घेत आहे. हिंदुस्थानांत आजपर्यंत कधींहि अनुभवासन आले, असेंनवेंवाता-
वरण महात्मा गांधी यांनी तेथें निर्माण केलें आहे. वेदकालीं जें मनुष्याचे असे.
रचें म्हणून साध्य समजले जात होतें, त्याचेंच पुनरुजीवन करण्याचा यत्नगांधी,

आज करीत असून ते स्वतः आपल्या प्रत्यक्ष उदाहरणानें या मार्गाचा धडा
घालून देत आहेत. वैराग्य आणि पूर्ण स्वार्थत्याग यांच्या बळावर या गृहस्थाने
कांहीं थोड्याशा महिन्यांच्या अवधींत हिंदु आणि मुसलमान यांची एकी करून
गौतमाच्या काळापासून आजपर्यंत कधींहि अस्तित्वांत नसलेला बंधुभाव त्यानें
या दोन जातींत उत्पन्न केला आहे. गांधी यांच्या कृश आणि श्यामल शरीरय-
ष्ठीत प्रचंड विद्युच्छक्ति भरून राहिली आहे. लोहचुंबक लोखंडाचे जसे आकर्षण
करतो त्याचप्रमाणे गांधी हे हजारों लोकांस आपलेसे करून टाकतात. रुझवेल्ट
यांच्याप्रमाणेच गांधी यांची उद्यमशीलता लोकोत्तर आहे. थकवा हा शब्द
त्यांना ठाऊकच नाहीं. प्रसिद्ध अमेरिकन गृहस्थ डेव्ज याच्याप्रमाणेंच गांधी यांचे
अंतःकरणहि परदुःखाने विव्हळ होतें. तत्वज्ञानांत ते प्रति टॉलस्टॉय आहेत.
अशा रीतीनें अनेक लोकोत्तर व्यक्तींचे समीकरण गांधो यांच्या ठिकाणी अस-
पेयामुळे त्यांना स्पर्श करण्यास वलाढथ इंग्रज सरकारहि भिते गांधी यांनीं
केवळ आपल्या चारित्र्याच्या जोरावर एक अमोघशक्ति आज हिंदुस्थानांत नि-
माण केली आहे.

हिंदुस्थानांत एक नवाच पंथ गांधी यांनी निर्माण केला आहे असें म्हणण्यास
प्रत्यवाय नाहीं. या पंथाची माहिती, पाश्चात्यांना अगदींच नाहीं, असें नाहीं.
बरनाडशॉ आणि टॉलस्टॉय यांच्या लेखांचे मनःपूर्वक अध्ययन ज्यानें केलें
असेल, त्याला गांधीपंथाची समजूत लवकर पटण्यासारखी आहे. भांडव-
लवाल्यांनीं आज सामान्य जनतेची स्थिति इतकी करुणास्पद करून ठेवली आहे,
कीं तिच्यांतून बाहेर पडावयास कांहीं मार्ग दिसेनासा झाला आहे. किंबहुना
सांप्रतच्या साऱ्या संस्कृतीची उभारणीच भांडवलाच्या पायावर झाली असल्या.
मुळें ही सारी संस्कृतीच विषमय झाली असून तिच्यांत सुधारणा करावयाची
म्हणजे ती सारीच मोडून टाकली पाहिजे. अशा प्रकारचा निष्कर्ष आपोआपच
बाहेर पडतो. टॉलस्टॉय आणि बर्नाडशॉ यांची विचारसरणी ज्यानें आपलीशी
केली असेल, त्याला या निष्कर्षावांचून दुसरा मार्गच उरत नाहीं. तथापि हिंदु-
स्थानांत मात्र ही विचारसरणी अद्यापि नवीनच म्हटली पाहिजे. कारणयंत्रश-
क्तीनें चालणारे उद्योगधंदे आणि भांडवलवाले व मजूर यांच्यांतील तंटे या गोष्टी
हिंदुस्थान अजून नव्यानेंच शिकत आहे. या पाश्चात्य पद्धतीच्या संस्कृतीच्या
तडाक्यांत तो देश अद्यापि पूर्णपणें सांपडलेला नाहीं. औद्योगिक, राजकीय,
बौद्धिक आणि सांपत्तिक अशा स्वरूपाच्या पाश्चात्य सुधारणेचें वादळ हिंदुस्था-

नात अद्यापि पूर्ण स्वरूपाने सुरू झालेलें नाहीं; तथापि त्याच्या बारीक सारीक
सुळका तेथें वाहू लागल्या आहेत. या वात्याचकाच्या झपाड्यांत आपला देश
सापडू नये म्हणून कांहीं उपायांची योजना गांधी अगाऊच करूं लागले आहेत.
ते म्हणतात-

'' प्राचीनकाळी लढाया सुरू झाल्या म्हणजे जो तो आपापल्या तोलाचा
शत्रु पाहून व्यक्तिशः लढाई करी; पण हा सर्व मनु आतां पालटला आहे. आतां
एकाद्या टेकडीच्या पिछाडीच्या आसऱ्याला एक तोफ चालवून एकटा मनुष्य
हजारों लोकांचे बळी घेऊं शकतो. हल्लींची सुधारणा आणि संस्कृति ती हीच
पूर्वकाळीं आपल्या मर्जीला येईपर्यंतच माणसें काम करीत आणि तेंहि अगदी
खुल्या हवेत. आतां हजारों मजूर केवळ पोटाची खळगी भरण्याकरतां कारखान
त्याच्या लहानशा कोंडलेल्या जागेत आणि जमीनीच्या पोटाच्या खोल खाणींत
काम करीत असतात. त्यांची स्थिति पशूपेक्षाहि आज अधिक वाईट झाली
आहे. जीव गमावण्याची भीति आहे, अशा एकाद्या धंद्यांतहि काम करणें आज
त्यांना भाग पडत आहे. लक्षाधिशांनीं कोट्यधीश बनावें म्हणून लक्षावधी
रांना आपले जीव आज तळहातावर घ्यावे लागत आहेत सांप्रतची ८२इतकी विषमय झाली आहे कीं, ती आपणच आतां आपला नाश करून
घेऊं लागली आहे. तिचा उच्छेद करण्याकरतां कोणताहि उपाय न करतां नुसते
हात जोडून आपण स्वस्थ बसलों, तरी अंतर्गत ज्वालेनें आपली आपणासच
ती जाळून घेईल.''

याकरता या साऱ्या संस्कृतीचा संबंध तोडून टाकून आपल्या पहिल्या सुका-
माला परत चला, असा गांधी यांचा उपदेश आहे. पाश्चात्यांना हा उपदेश रान
टीपणाचा आणि ड हास्यास्पद वाटेल आणि वस्तुस्थितीहि तशीच दिसते
चरक्याच्या काळाकडे हिंदुस्थान पुन्हा वळला असून या चळवळीची प्रचंड लाट
तेथें उसळली आहे, हेखरें; पण तिचे कारण अर्वाचीन यंत्रकलेचा आणि उद्योग-
धंद्याचा द्वेष हें नसून इंग्लंडचा द्वेष त्याच्या मुळाशीं आहे. अर्वाचीन संस्कृति
हिंदवावीयांना नकोशी झाली, असें नसून त्यांना इंग्लंड नकोसें झालें आहे.
वेदकालीन पूर्वजांप्रमाणे प्राथमिक अवस्थेंत जाऊन पडण्याची आवड त्यांच्यांत
उत्पन्न झाली आहे, असें नसून नव्या पद्धतीचा द्वेष त्यांच्या चित्तांत भरला.गांधी यांनीं चालविलेल्या चळवळीवर पाश्चात्य टीकाकारांनी घेतलेसैयेथवर सांगितले. आतां यावर खुद्द गांधी यांचें म्हणणें काय आहे, याचा विचार



केला पाहिजे. ते म्हणतात-'' आज विलक्षण हाल आम्ही भोगीत आहों, हें
फोणांस सांगावयास नको. कोणत्या तरी रीतीनें या स्थितींतून आम्हास आमची
सुटका करून घेतली पाहिजे. या सुटकेचे मार्ग दोन. एक सशस्त्र प्रतिकार आणि
दुसरा अशस्त्र प्रतिकार. आम्ही अशखप्रतिकार केला, तर आमच्या पैकी कोठ्या-
चधी लोक मुंग्यामाशांसारखे चिरडले जातील. आम्हाजवळ शारिरिक क्रियाश-
क्तीची वाण आहे. दारूगोळा आम्हांजवळ नाहीं आणि तोफा बंदुकाहि नाहींत.
अशा प्रकारची तयारी असतां सशस्त्र प्रतिकाराची कल्पना मनांत सुद्धा आणाव-
यास नको. उलट पक्षी आम्ही अशस्त्र प्रतिकार केला, तर जयाची आशा तरी
आम्हांस आहे. केवळ जड दृष्ट्या आमच्या परिस्थितीचा हा विचार झाला; पण
येथें आणखीहि एका बाजूचा विचार केला पाहिजे. आम्ही तलवार हातीं घेतली,
तर ती गोष्ट म्हणजे आध्यात्मिकदृष्ट्या आमचे मरणच होय. तरवार हातीं घेणे
म्हणजे चैतन्य शक्तीला मूठमाती देऊन जड शक्तीचा आश्रय करणें होय. दुष्ट-
त्यानें दुष्टत्व नाही होत नाहीं. सशस्त्र शत्रूविरुद्ध आम्ही शस्त्र उचलले, तर
आम्हीहि त्यांच्याच सारखे नादान व दुष्ट होऊं. मग आमचें श्रेष्ठत्व तें कोठे
-राहिलें? आम्ही तरवार हातीं धरली म्हणजे द्वेष आणि अर्वाचीन आसुरी संस्कृति,
यांच्या पचनी आम्ही पडलो असें होईल. अशा स्थितींत आमचा जय झाला,
तरी तोहि पराजयाइतकाच वाईट आहे. असला जय सुद्धा निःसंशय त्याज्य

आहे. जडशस्त्रांनीं मिळविलेला जय, मानवजातीला उपकारक नसून तो अत्यंत
हानिकारक मात्र आहे. ''

हिंदवासीयांना ही विचार सरणी ताबडतोब पटते. गांधी यांचे हे शब्द ते
कान देऊन ऐकतात. संत आणि क्रांतिकारक पक्षाचा पुढारी अशा संयुक्त स्वरू-
पाच्या गांधींना ते देवासारखे पूज्य मानतात. प्रेमाने आपण सारें जग जिंकू
आणि सारा मानव समाज प्रेमाच्या एक सूत्रांत ओवून टाकू अशी गांधी यांची
अपेक्षा आहे. ही त्यांची अपेक्षा खरी ठरली, तर मानव जातीच्या इतिहासांत
ती गोष्ट न भूतो न भविष्यति अशा अपूर्व स्वरूपाची गाजली जाईल; पण ही
चळवळ इतक्या शुद्ध प्रेम स्वरूपाची होईल, असें आम्हांस वाटत नाहीं. कारण
गांधी यांच्या गोटात त्यांच्या एका शत्रूने आजच प्रवेश केला आहे. हा शह
म्हणजे द्वेष होय. हिंदी जनतेच्या मनांत पाश्चात्यांबद्दल द्वेषाचे वारे वहात आहे,
-हें ना कबूल करण्यांत अर्थ नाहीं आणि इंग्रज लोकांबद्दल तिच्या मनांत द्वेष

उत्पन्न झाला असला, तर तिला दोष तरी कां द्यावा? छातीच्या फासळ्या बा-



१२२
हेर दिसत आहेत, गालांची मापटीं बनली आहेत, हातांपायांच्या काड्या झाल्या
आहेत आणि पोटे फुगली आहेत; अशा स्थितीतली मुलें आणि ज्यांच्या
डोळ्यांतून मूर्तिमंत क्षुधा बाहेर पडूं पहात आहे; अशीं स्त्री पुरुष देशभर हिंद-
तांना पाहिलीं म्हणजे भरतभूमीचें रक्त शोषण कसें झालें असेल याचे मूर्तिमंत
चित्र डोळ्यापुढे उभे रहाते. पाश्चात्य मजुर वर्गाची क्रिया शक्ति तिकडच्या
भांडवल वाल्यानी शोधून टाकली आहे, अशी ओरड आम्ही करतो; पण हिंदु-
स्थानातील दारिद्य आणि पाश्चात्य देशांतील दारिझ यांची तुलना कोणत्याहि
एका शब्दानें व्हावयाची नाहीं. अशा स्थितींत इंग्रजांचा द्वेष हिंदी लोकानी
केला, तर त्यांत नवल काय?

प्रति क्रियेला सुरूवात झाली आहे. रक्ताच्या नद्या वाहतील असली भयंकर
क्रांति घडून येणे, मला अशक्य दिसत नाहीं,एवढेंच नव्हे तर ती गोष्ट अनिवार्य आहे,
असें मला वाटतें. असा विचार गांधी यांच्या चित्तांतहि केव्हा केव्हा येतो आणि
तो आल्या बरोबर त्यांचें चित्त कंपायमान होतें. हिंदुस्थानच्या आकांक्षांना असलें
राक्षसी स्वरूप येऊं नये म्हणून आपणा कडून बनेल ती खटपट प्रत्येकानें केली
पाहिजे, असें ते म्हणतात. टॉलस्टॉय यांचें हें तत्वज्ञान कदाचित अव्यवहार्य
ठरेल, त्याचा प्रत्यक्ष आचार करणें कदाचित सगळ्यांनाच साधणार नाहीं आणि
सांप्रतची अस्वाभाविक आणि विकृत स्वरुपाची संस्कृति कदाचित नष्टहि होणार
नाहीं, हें कसेंहि झालें तरी हिंदी लोक आज मोठ्या उदात्त कल्पना जगास
देत आहेत, हें खोटे नव्हें. मानव जातीचा तारक म्हणून म्हणविण्याचें भाग्य
आज गांधी यांना प्रास न झालें, तरी भविष्यत काळचा मार्ग दर्शक या नात्यानें
तरी त्यांचें नांव आजरामर होऊन जाईल.

-बिन्सर अडरसन.( --वूयार्क हेरले.)
राजकारण आणि मनुष्याचीया जीवन परिचर्या या दोन गोष्टी पर

स्परांशीं इतक्या संलग्न आहेत कीं, त्यांचे साहचर्य सहसादूर होण्यासारखे नाहीं
या दोन गोष्टी परस्परांपासून मिन्न करणे गांधी यांनातरीखचित खपणार नाहीं
कारण राजकारणा भोंवतीं जे दांभिकपणाचे वातावरण पसरलें आहे तें नाहींसे
करून मनुष्याचा जीवनक्रम साधा, सोपा, आणि शुद्ध करणें हें त्यांचें कार्य आहे

आज ते राजकारणांत पडलेले दिसतात, ही गोष्ट केवळ प्रसंगानुरूप आणि यह-
च्छेने घडून आलेली आहे. ब्रिटिश सरकाराशीं आज युद्धाला तोंड लावून त्याचा
सारा क्रोध आपणावर ते ओढून घेत आहेत, ही गोष्ट केवळ यदृच्छेने घडलेली
आहे. गांधी यांनी स्वराज्याची तुतारी वाजविली आहे, तिचा नाद साऱ्या जग-
भर दुदुभून राहिला आहे आणि गांधी यांची स्वराज्याची व्याख्या तरी काय
आहे, हें जाणण्यास जग उत्सुक झालें आहे. या गोष्टी सुद्धा केवळ यदृच्छेने
घडून आलेल्या आहेत. त्या घडून याव्या या हेतूनें गांधी यांनी आपला
कार्यक्रम आखला नव्हता. त्यांचा मुख्य हेतु अखिल मानव जातीचा
जीवन क्रम सुधारणे हा होय. मनुष्याच्या रोजच्या परिचयेला अगदीं साधे
आणि स्वाभाविक वळण यावें, हे त्यांच्या श्रुतीचे महावाक्य आहे. पाश्चात्य

संस्कृतीचे आपण कट्टे शत्रु आहो, असें ते प्रांजलपणे सांगतात. हिंदु-
स्थानाला स्वराज्य प्रास करून या, ही त्यांच्या महायुद्धांतली एक लहानशी
मोहीम आहे. आणि साऱ्या जगाला नवे वळण लावून अवघ्या समाजरचनेचा
पाया नवा घाल, हा त्यांच्या महायुद्धाचा प्रमुख हेतु आहे. या युद्धाकरतां
खेळाव्या लागणाऱ्या अनेक डावांपैकीं हिंदुस्थानचें स्वराज्य हा एक डाव आहे.
या स्वराज्याच्या मोहीमेत जी तत्वे ते लागू करूं पहात आहेत, त्याच तत्वांवर
त्यांच्या महायुद्धाचीहि उभारणी झाली आहे. ज्या शस्त्रांच्या साहाय्यानें स्वरा-
ज्याची लहानशी मोहीम ते यशस्वी करूं पहात आहेत, त्याच शस्त्रांचा उपयोग
आपल्या महायुद्धांत ते सर्वत्र करणार आहेत. जे सहुण हिंदी जनतेच्या आगी
आणून तिच्या हातून स्वराज्याची मोहीम ते पार पाडवीत आहेत, त्याच सट्ट-

णांचा उदय साऱ्या जगभर करून आपलें महायुद्ध तेजिंकणार आहेत. जो नियम
या लहानशा मोहिमेत तोच महायुद्धालाहि लागूआहे. हा मुख्य नियम म्हणजे
दंडनीतीचा पूर्ण त्याग हाच होय. हा दंडनीतीचा त्याग नुसत्या जडदेहापुरताच
नसून तो मनानेंहि झाला पाहिजे. मनाने वाचेने अथवा कृतीने आपल्या शत्रूवर
केव्हांहि तुटून पडावयाचें नाहीं, असा त्यांचा आदेश आहे. येथें ' शत्रु ' हा
शब्दसुद्धा गांधी यांच्या कोशांत खपण्यासारखा नाहीं. ते या शब्दाऐवजी फार
तर प्रतिपक्षी असा शब्द योजण्यास तयार होतील. आतां त्यांच्या युद्धनीतीचे
हें महासूत्र प्रतिपक्षी कबूल करणार नाहीं, आणि त्याप्रमाणें तो चालणार नाहीं,
हें त्यांस कबूल आहे. तो आपणावर दंडाचा प्रयोग करील, आपले हाल करील
आणि आपल्या सर्वस्वाचा नाशहि करील; पण यावर गांधी म्हणतात, कीं असा

-सर्व नाश झाला, तर तें आपल्या आनंदाचे कारण आहे. किंबहुना असा सर्व-

नाश व्हावा, याच हेतूनें तुम्ही आपला कार्य क्रम आखला पाहिजे. सर्वस्वाचा
नाश होण्यांत आनंद मानण्याइतकी तुमच्या चित्ताची तयारी नसली, तर
किमानपक्ष नाश न होण्याची अथवा त्याविरुद्ध तकरार करण्याची गोष्ट तरी
करू नका. आपल्या प्रतिपक्षावर प्रेम करा; पण प्रेमकरण्याइतकी चित्ताची समता
तुमच्या जवळ नसली, तर किमानपक्ष त्यांच्या अपराधांची क्षमा करून त्यांना
प्रतिक्रिया करूं नका. दंडनीति ही सर्वथा त्याज्य असल्यामुळें तिचें निःशेष उचा-
टणच झालें पाहिजे. आत्मा अजिंक्य आहे. त्याचें सामर्थ्य आज निद्रितावस्थेत
आहे, तें जागे करा आणि त्याचा उपयोग करण्यास शिका. कांहीं झालें तरी,
सत्याचा मार्ग सोडू नका. अखेरीस सत्याचा जय निश्चयानें होतो, हा सिद्धांत
केव्हांहि दृष्टि आड करूं नका. गांधी यांच्या महायुद्धाचे, हे सर्व सामान्य नियम
आहेत. आणि दंडत्याग हें त्यांचें महावाक्य आहे. हें महावाक्य एकवार विदित
केलें म्हणजे त्याच्या पोटीं दुसरी अनेक सूत्रे स्वाभाविकपणेच निर्माण होतात.

या साऱ्या सूत्रांच्या आधारानें स्वराज्याची मोहीम चालली, तर कसलीहि
अनपेक्षित अडचण न येतां आपले ध्येय सिद्ध होईल, असें गांधी यांचें म्हणणें
आहे. सांप्रतची पाश्चात्य संस्कृति आणि सांप्रतची नोकरशाहीची राज्यपद्धति ही
सैतानाची प्रजा असल्यामुळें ती नाहीशी करण्यास तिच्याशी कोणत्याहि प्रकारचें
सहकारित्व न करणे हाच योग्य उपाय आहे, असें ते म्हणतात. ज्या मार्गांनी

हिंदी लोकांवर या सैतानाच्या प्रजेच्या रखला पडल्या आहेत, त्या मार्गांपासून
परावृत्त होणें, हा पहिला उपाय आहे. शाळा, न्यायकचेऱ्या आणि कायदे कौ-
'न्सिलें या तीन मार्गांनी या शृंखला घडविल्या जातात. याकरता आपलीं मुले
काहन घेऊन शाळा ओस पाडा. न्यायाकरतां कोर्टाच्या तोंडाकडे पाहूं नका
आणि कौन्सिलाच्या निवडणुकीस मत देऊं नका, असा त्यांचा उपदेश आहे.
त्याचप्रमाणें यंत्रकला आणि त्यांनीं चालणारे कारखाने ही सुद्धा सैतानाची प्रजा
'असल्यामुळें आणि हिंदी लोकांवर गुलामगिरी लादण्याचे तें एक साधन अस-
ल्यामुळें त्यांचाहि त्याग करणें अवश्य आहे. याच हेतूनें परदेशी कपड्यावर
त्यांनीं बहिष्कार टाकला आहे. प्रत्येक घरांत चरका फिरला पाहिजे, असें ते
म्हणतात. चरक्याच्या गतींत गांधी यांना अलौकिक सामर्थ्य दिसते. चरक्याच्या
गुणगुण नादाने आत्मा पवित्र होतो आणि त्यापासून निघणाऱ्या कापडानें सरी-
राला-विशेषतः स्त्रियांच्या शरीराला विलक्षण शोभा येते. चरका आणि हातमाग

या वस्तु केवळ तात्पुरत्या महत्वाच्या नसून त्यांना कायमचें महत्व आहे. कारण
पाश्चात्य सुधारणेबरोबर चालणारे युद्ध एक दोन दिवसांत संपणारें नसून तें
दीर्घ काळ चालावयाचें आहे. या आपल्या मतांचा प्रसार करण्याकरतां गांधी
यांनी अहमदाबाद येथें सत्याग्रह आश्रम या नांवाची संस्था स्थापन केली आहे.
येथें येणारे अनुयायी याच शुभोद्योगांत गुंतलेले असतात. जन्मभर या तत्वांचा
प्रसार आणि त्यांचें पालन आपण करूं अशी शपथ त्यांनीं घेतलेली असते.
असहकार योगाची मोहीम चालविण्याकरतां मधून मधून सामान्य सैनिकांची जी.-
मोठी संख्या लागते, तिची भरती या मोहिमेतील एका एका विशिष्ट अगापुरतीच.
केलेली असते. ही तत्वें त्यांनीं जन्मभर पाळलीच पाहिजेत, अशी शपथ या
सामान्य सैनिकीस ध्यावी लागत नाहीं. लोटांगण घालून नौकरशाही शरण आली
आणि आपले पूर्वीचें मार्ग सोडून देण्यास ती तयार झाली, म्हणजे या सैनिकांना.
घरीं जाऊन आपल्या जुन्या पद्धतीने आपलें आयुष्य कंठण्यास पूर्ण मुभा आहे.
असहकारयोगाचा पूर्ण भर आला, म्हणजे सविनय कायदेभंगाचा उपक्रमहि
होणार आहे. कांहीं विशिष्ट कायदे मोडावयाचे आणि कर द्यावयाचे नाहींत,
अशीं या कायदेभंगाची दोन अंगें आहेत. सविनय कायदेभंगाला सुरुवात झाली
म्हणजे सरकार खवळून उठेल आणि कडक उपायांची योजना करील, हें उघड
आहे; पण सरकारचे उपाय कितीहि कडक झाले, तरी कोणत्याहि प्रसंगीं आणि
कोणत्याहि कारणानें दंड नीतीचा अवलंब करावयाचा नाहीं, अशी गांधी यांची
सक्त आज्ञा आहे

मानवी जीवनक्रमासंबंधीं गांधी यांच्या मतांचे आकलन होण्यास अहमदा-
बाद येथील आश्रमवासीयांनीं पाळावयाचे जे नियम त्यांनीं तयार केले आहेत,
ते चांगले ध्यानांत घेतले पाहिजेत. सत्याग्रह आश्रम हें नांवसुद्धां तत्वबोधक
आहे. अत्यंत आग्रहाने सत्याचरण करावयाचें असा ज्यांचा निर्धार आहे, त्यांच्या
निवासाची जी जागा तिचे नांव सत्याग्रह. हा आश्रम अद्यापि बाल्यावस्थेत आहे.
यांत खरा जिवटपणा किती आहे, याची कसोटी लागण्याचा प्रसंग त्याजवर
अद्यापि आलेला नाही. आश्रमाच्या स्थापनेच्या दिवसापासून त्याच्या उत्पादकाचें
लक्ष दुसऱ्या अनेक महत्वाच्या बाबीकडे गुंतले असल्यामुळें आश्रमाच्या पूर्णाव-
स्थेसाठी उद्योग करण्याची सवडच त्याला झालेली नाहीं. ही पूर्णावस्था येण्याक-
रत? आश्रमवासीयांची संख्या पुष्कळ वाढली पाहिजे आणि त्याची कडक शिस्त
सामान्य जनतेच्या गळींहि उतरली पाहिजे, हें उघड आहे. आज थोड्याशा

शिष्याच्या वर्तयुकीत आढळून येणारी तत्वे सामान्य जनतेला पूर्णपणे पटलीं
तरच ही संस्था चिरस्थायी होईल, हें उघड आहे. ज्या मूळतत्वांवर या संस्थेची
उभारणी झाली आहे. तिचें अंतर्गत रहस्य पूर्णपणे कळत्याशिवाय तिचा भावी
उदय आणि लोकांवर पडणारे तिचें वजन यांचा बरोबर अजमास करतां
येणार नाहीं.

कोणाहि व्यक्तीला पूर्ण कियास्वातंच्य असल्याशिवाय नितांत सत्याचरणहि
तिला करता येणार नाहीं. सामान्य वागणुकीवर जेथें बाहेरचा दाब आहे, तेथें
स्वमताचरण करणे शक्य नाहीं, हें अगदीं उघड आहे. याकरता येथें कोणतेंहि
निश्चितबंधन असणें शक्य नाहीं. अधिकार, जुलूम, शासनसंस्था इत्यादि निग्रह
दर्शक शब्दांचा वासहि या संस्थेला खपावयाचा नाहीं. केवळ लौकिक स्वरूपाची
वाह्यबंधनें तोडून शुद्धतत्वांना अनुसरण्यास जो निघाला, त्याला कोणाचाहि निग्रह
कसा खपेल? आश्रमवासी यांना बंधने म्हणून जी आहेत, त्यांचें स्वरूपव्यक्त
करण्याकरतां दोन तीन शब्दांची योजना गांधी करीत असतात. त्याला केव्हा ते
प्रेमाचे बंधन म्हणतात. केव्हा सत्याचे बंधन म्हणतात, तर केव्हा अहिंसाबंधन
असेंहि नांव ते त्याला देतात. या तीन वस्तूनांवानें वेगळ्या दिसत असल्या, तरी
त्यांचें वास्तविक स्वरूप एकच आहे, असें गांधी यांचें मत आहे. या तीन वस्तूंच्या
पायावर उभारलेल्या समाज रचत राजशासन अथवा सरकार या संस्थेला गांधी
यांच्या दृष्टीनं अवकाशच उरत नाहीं. कारण अशा समाज रचनेत सरकार ही
संस्था न्यायाच्या दृष्टीनेच अयोग्य ठरेल. याकरता कुटुंब अथवा शाळा या
संस्थाहि केवळ प्रेमाच्या धोरणानें चालल्या पाहिजेत, असें गांधी यांचें म्हणणें
आहे. पवित्र आचरण आणि प्रेममय अंतःकरण या दोन वस्तूंनी जेवढे नैतिक
बंधन उपस्थित होईल, तेवढंच गांधी यांच्या दृष्टीनें पुरेसे आहे. कुटुंबाची आणि
शाळांची संघटना या दानच सूत्रांत बद्ध झाली पाहिजे असे ते म्हणतात.

आतां स्वतःच्या संस्थांत, कुटुंबांत अथवा देशांत यां तत्वांचें अतिक्रमण
कोठे होऊन, अतिरेकाचा प्रसंग प्रास झाला, तर त्याचाहि सारा दोष गांधी
स्वतःच्या पदरी घेतात आणि त्याच्या निराकरणासाठीं स्वतःलाच ते शिक्षाहि
करून घेतात. कांहीं दिवस पर्यंत ते पूर्ण उपवास करतात. आणि तेवढ्या सुद-
तीत अपराधी मनुष्य पश्चाताप पावून ताळ्यावर येतात आसाहि अनुभव आला
आहे. एकावेळी एका गिरणींत संप झाला असतां याच उपायांची योजना गांधी
यांनी केली. तेव्हां गिरणीचे मालक त्वरित शुद्धीवर आले आणि या महात्म्याच्या

उपोषणाचें पाप आपल्या माथी पडू नये म्हणून मजुरांच्या मागण्या त्यांनीं कबूल
केल्या. युवराजांचे आगमन.मुंबईत झालें; तेव्हां तेथल्या कांहीं असहकार वाद्यानी

(?) मोठा दंगा केला. या वेळींहि याच उपायांची योजना करून गांधी यांनीं
तो ताबडतोब बंद पाडला, अशी हकीकत प्रसिद्ध झाली आहे.

गांधी हे पूर्ण त्यागी आहेत. त्याग हा त्यांचा महामंत्र आहे आणि इतरानींहि
तोच मंत्र घ्यावा, अशी त्यांची इच्छा आहे. जीविताच्या चालू क्षणी, जेवढ्याची
जरूरी आहे, त्याहून अधिक संग्रह करण्याची सवड त्यांच्या दृष्टीने कोणासहि
नाहीं. गरजेहून अधिक संग्रह करणें, हे त्यांच्या दृष्टीने चोरी करण्या सारखेच
आहे. गांधी आणि त्यांची पत्नी या उभयतांनींहि आपल्या सर्वस्वाचें दान करून
टाकलें आहे. वकीलीचा धंदा गांधी पुष्कळ वर्षे करीत होते आणि त्यांत त्यांना
प्रासीहि चांगली होत होती; पण आतां अंगावरील वस्त्राशिवाय स्वतःचें असें
म्हणावयास त्यांच्यापाशी कांहीं नाहीं कदाचित पालटण्यापुरतें एकादे अधिक
वस्त्र आणि अशीं एकदोन वर्षे ठेवण्यापुरती पेटी अथवा थैली, एवढीच गांधी
यांची संपत्ति आहे. अहमदाबादेतील त्यांच्या आश्रमांत आवश्यक वस्तू पेक्षां

'फाजील अशी एकहि चीज तुम्हास आढळावयाची नाहीं.
प्रत्येकानें आपल्या मेहनतीनें आपल्या गरजा भागवून ध्याव्या, असें गांधी

यांचें तत्व आहे. स्वतःला लागणारे धान्य स्वतः मिळवावे आणि स्वतःचें वस्त्र
स्वतःच कातून विणावें, अशी स्थिति गांधी यांस इष्ट वाटते. विद्वान पंडितालाहि
दुसऱ्याच्या श्रमाचे खाण्याची परवानगी ते देत नाहींत मेंदूचा विशेष उपयोग
करणारांनींहि स्वतःच्या गरजेपुरती शारीरिक मेहनत केली पाहिजे; असें ते
म्हणतात. चरखा हें त्यांचें खरोखरच एक खूळ होऊन बसलें आहे. त्याचा नाद
त्यांना संगितांहून मऊ वाटतो. सर्वत्र पुरुषानी तो हातीं धरला पाहिजे, असा
त्यांचा आग्रह आहे. मुलांनींहि पुस्तकें टाकून चरखा हातीं घ्यावा, कायदे पंडि.
तानी आपले पुरावे आणि नोटिसा फेकून देऊन चरख्याची आराधना करावी
आणि डॉक्तर लोकानी छाती तपासण्याच्या नळी ऐवजी चरख्याची दांडी हातीं
धरावी, इतकें म्हणण्यापर्यंतहि त्यांची मजल गेली आहे.

आजपर्यंत चरक्यानें तयार झालेला माल जाडाभरडा असाच आहे; पण
स्वतःच्या हाताने तयार झालेल्या जाड्याभरड्या वस्त्रांपेक्षां अधिक भूषणावह
अशी चीज कोणती? असा प्रश्न गांधी करतात. त्यांच्या एका शिष्यणीने स्व-
सच्या हातानें साडी तयार केली. ती नेसून आपल्या गुरूपुढें ती उभी राहिली,

तेव्हां गांधी यांनी तिजकडे निरखून पाहिले आणि ही स्वर्गातील देवता आहे,
असें म्हटलें. गांधी यांच्या नजरेला ती खरोखरच सुंदर दिसली असेल, यांत
मला शंका वाटत नाहीं.

गांधी यांच्या सूत्रावलींत इंद्रिय निग्रहाला ते पहिलें स्थान देतात. ही तप-
बर्या फार उग्र आहे. आणि तिची उपासना अगदीं हळू हळू होईल, हें उघड
आहे; तथापि अविरतपणे आणि तीव्र निग्रहाने या मागीवर सदोदित आरूढ.
असले पाहिजे, असें ते म्हणतात. अशा स्थितींत चैनीच्या वस्तूंची मनाई आहे,
हें वेगळे सांगावयास नकोच. फार काय; पण सामान्यप्रतीच्या सुख सोयीहि
हळू हळू सोडल्या पाहिजेत. या बाबतींत जिव्हा हें इंद्रिय सर्वात मोठे उत्यंखल
आहे. याकरता त्याचा निग्रह प्रथम केला पाहिजे. जाडीभरडी भाकर ही धर्ममा-
गार्ची पहिली पायरी आहे. या. मार्गात पुढें सरूं पाहणाराने जाड्याभरड्या अन्नांत

संतोष मानला पाहिजे. किंबहुना असा संतोष स्वाभाविक बनला, म्हणजे मुमुछ
पहिल्या पायरीवर आरूढ झाल्याची ती निशाणी झाली. विवाहित स्त्री पुरुषांचा
प्रवेश आश्रमांत होऊं द्यावयाचा असेल, तर बहिण भावंडांच्या नात्यानें वाग-
ण्याची शपथ त्यांनीं घेतली पाहिजे. गांधी यांच्या हातीं तशी सत्ता असती,
तर हा नियम साऱ्या मानवजातीला त्यांनीं सररास लागू. केला असता. अशा
स्थितींत मानवजाती नष्ट होईल, हें उघड आहे; पण या अनर्थाची भीतित्याच्या
चित्ताला शिवतहि नाहीं. ते म्हणतात, 'आत्मा अमर आहे. पृथ्वी ओस पडली,
तर आपण सारे दुसऱ्या अधिक उब परिस्थितीच्या ग्रहावर जाऊन राहू '
कर्मानुसार वेगवेगळ्या परिस्थितींत मानवी आत्म्याला पुनः पुन्हा जन्म घ्यावा
लागतो, हा सिद्धांत ज्याला मान्य असेल, त्याला गांधी यांच्या या मतांत तितका
विलक्षणपणा दिसावयाचा नाहीं.

यंत्रकला हें अर्वाचिन पाश्चात्य संस्कृतीचें एक अविभाज्य अंग असल्यामुळें
त्याचाहि त्याग करणें अवश्य आहे. यंत्रे ही सुद्धां सैतानाच्या राज्यांतलीच रहि-
वाशी आहेत. गिरण्या आणि कारखाने ही मजुरांची माणुसकी नष्ट करणारी
असल्यामुळें गांधी यांच्या राज्यांत त्यांनाहि स्थान नाहीं. असल्या कारखान्यांतून
उत्पन्न होणारे धन शुद्ध पापमूलक अर्थात् त्याज्य हें' सांगावयास नकोच. टपाल,
तारखातें, आगगाड्या या पदार्थावरहि गांधी बहिष्कार घालतात आणि याज-
बरोबरच छापखान्यासारख्या वस्तूहि त्यांच्या मागोमाग जातात. यांतील एकाद्या
वस्तूचा उपयोग करणें गांधींना भाग पडते, तेव्हां त्यांच्या हृदयांत कालवा-

कालव होते. आपलें कार्य त्यांच्या मदतीशिवाय चालावयाचेंच नाहीं, ही
जाणीव त्यांना असल्यामुळें त्यांचा उपयोग केल्याशिवाय त्यांना गत्यंतरच नाहीं.
ज्याप्रमाणें पृथ्वीवरची हवा दूषित असली, तरी जीवधारणाला अवश्य आहे,
तसेंच सांप्रत या वस्तूचेंहि आहे. कांड्यानें काटा काढावयाचा, याच दृष्टीनें या
अर्वाचीन वस्तूंचा उपयोग गांधी करतात. दळणवळणाची साधनें पुष्कळ वाढ-
त्यामुळें रोगांचा आणि अनीतीचा प्रसारहि मोठ्या झपाड्यानें होतो. परमेश्वरानें
मनुरष्याला पाय दिले आहेत,श्यबावरूनच त्याहून अधिकपूं गतीच्या.साधनांचा
उपयोग त्यांनीं करूं नये, ही त्याची इच्छा उघड होत नाहीं काय? आगगाड्या
आणि तसल्याच इतर अवीचीन वस्तू सुखसोयी वाढवितात, अशी सामान्य सम.
क्ल आहे; पण यामुळेंच इंद्रियजन्य सुखाची लालसा वाहून मनुष्य अधोगतीला
जातो, हेहिखरें आहे. अर्वाचीन वैद्यकहिगांधी यांच्या गदाप्रहरांतून सुटलेले नाहीं.
हें वैद्यक म्हणजे सैतानी चेटूक असून त्याच्या क्रियेनें जगण्यापेक्षा मिले
पुरवले असें ते स्पष्ट म्हणतात. आपल्या हातून वाईट वागहक झाली, तर एकाद्या
भयंकर रोगाच्या भक्षस्थानीं आपण पडूं अथवा सारेआपयुष्य आपणास दु:ख्रांत
कंठावें लागेल, ही भीति डॉक्टरी औषधामुळें अगदींच नाहीशी झाली नसली,
तरी पुष्कळ कमी झाली. हल्लींची जीवन क्रमाची कृत्रिम दिशा मनुष्यानें टाकून
दिली, तर रोगाचें निर्मूलनहि आपोआप होईल, असें गांधी म्हणतात.

हीं आणि अशाच प्रकारची दुसरी मते सामान्य मनुष्याला कठोर वाटतात,
पण गांधी यांच्या भूतीतील ही सारी महावाक्यें आहेत. त्यांचें सारे नीतिशास्त्र
याच सिद्धांतावर उभारले आहे. या गोष्टी नुसत्या बुद्धीला पटवून घ्यावयाच्या
अथवा तोंडा बोलावयाच्या अशा अर्थाच्या नसून त्यांचा प्रत्यक्ष आचार झाला
पाहिजे, असा गांधी यांचा आग्रह आहे. या मतांचा आद्य प्रवर्तक अक्षरशः या-
प्रमाणें वागत असतो आणि या आचारांत कोठे उणीव आली, तर ती त्याच्या
स्वतःच्या दौर्बल्याचे अथवा कुटुंबियांच्या फाजील ममतेचेंद्योतक नव्हे. अजारी-
पणांत कोणाहि डॉक्तराची मदत गांधी घेत नाहींत. त्यांचें अन्न अगदीं जाडे

क असतें. स्वहस्तानें विणलेली खादी ते वापरतात आणि एका वस्त्रानिशीं
आणि कसल्याहि पादत्राणाशिवाय सार्वभौमाच्या प्रतिनिधीपुढें ते उभे राहतात.
भीति या पदार्थाची ओळख गांधी यांस नाहीं. आणि लोकांस जसा उपदेश ते
करतात, तसें स्वतः वागण्यास ते कधींहि मागें सरत नाहींत. धार्मिक उन्नतीचा
मार्ग शारीरिक कष्टानी आणि दुःखभोगांनीच आक्रमण करतां येण्या सारखा आहे,

९०-१

या मताचें वेडच जणू काय त्यांना लागलें आहे; तथापि इतक्या कठोरपणांतहि
दया आणि अंतःकरणाची मृदुता हे गुण त्यांच्या ठिकणीं ओतप्रोत भरले
आहेत. आमच्या पौर्वात्य पद्धतीनें बोलावयाचें तर त्यांना कृपासागर ही संज्ञा

लावता येईल. एका रक्तपित्याची लस आपल्या अंगावरच्या वस्त्रांनीं त्यांनीं
पुसल्याचे प्रस्तुत लेखकानें स्वतः पाहिले आहे. आज हिंदुस्थानांतील सामान्य
जनतेच्या चित्तावर गांधी यांचें आधिराज्य कां स्थापन झालें आहे, याचें रहस्य
या हकीकतींत सापडेल. संन्यास वृत्तीचे मूर्तिमंत चित्र गांधी यांच्या ठिकाणीं
आहे. आणि यामुळेंच हिंदी जनतेने महात्मा या पदवीने त्यांना अभिषेक
केला आहे.

आतां गांधी यांच्या अधिक कांहीं मताकडे मी वळतो. ही मते अर्थातच
दुय्यम दर्जाची आहेत. गांधी यांस वर्ण व्यवस्था मान्य आहे; तथापि त्यांना
विशिष्ट वर्णांना विशिष्ट हक्क असणें आणि. वर्णामिमान या गोष्टी मान्य नाहींत.
मुद्दा इतकाच कीं मुळचे चार वर्ण त्यांना मान्य आहेत, आणि या वर्णाचे स्वरूप
मूळाप्रमाणेंच शुद्ध राखले पाहिजे. चातुर्वण्यई व्यवस्था हें हिंदु धर्माचें सार-
सर्वस्व आहे, असें गांधी यांचें मत आहेसे दिसते; तथापि त्यांचें हें मतत्यांच्या
शिष्य वर्गापैकीं बऱ्याच मोठ्या भागाला मान्य न होण्याचा संभव आहे. त्यांना
आपला धर्म जुनाट पद्धतीने चालू राहणे हेंच इष्ट वाटतें. हिंदु धर्म अगदीं
मूळच्या शुद्ध स्वरूपाला जावा, हें गांधी यांसहि मान्य आहे आणि या करतांच
त्यांत शिरलेला अस्पृश्यतेचा दोष समूळ नष्ट करण्याचा ते अट्टहास करतात.
कोट्यवधी लोकांना उच्च वर्णीय हिंदु लोक अस्पृश्य मानतात, त्यांना स्पर्श

करण्याचीहि त्यांची योग्यता नाहीं, असें ते समजतात. हे कोट्यवधी लोक
मनुष्य प्राण्याला अयोग्य अशा स्थितींत राहतात. या स्थितींतून त्यांनीं
जर यावें अशी गांधी यांची इच्छा आहे. त्यांना अस्पृश्य मानावे अशा प्रकारची
संमति हिंदु धर्म शास्त्रानें कोठेंहि दिली नाहीं, असें त्यांचें म्हणणें आहे. यांची
उन्नति, त्यांच्या अंतर्गत सुधारणेने व्हावी, या धोरणाने तशा प्रकारच्या उपा-
यांची योजना गांधी करीत असतात. उब वर्णीय लोकांप्रमाणेच त्यांची रहाणी
बनविण्याचा उद्योग गांधी करीत आहेत. हे अस्पृश्य लोक सदाचारी होऊन
व्यवस्थितपणे वर्तू लागले, म्हणजे त्यांजबद्दल उच्च वर्णीयांच्या मनांत असलेला
अनादर हळूहळू कमी होऊन उभयपक्षी सलोख्याचा मार्ग मोकळा होत जाईल,
हें अगदीं उघड आहे.



गांधी याची सामाजिक मते आणि त्यांचें राजकारण याची भेसळ त्यांच्या
कित्येक अनुयायांनीं कांहीं प्रसंगीं केल्यामुळें त्यांच्या कायीला कित्येकवेळा धक्काहि
-बसला. ज्या समाजरचनेत अस्पृश्यत्वासारखी भयंकर व्यंग आहेत, अशा
समाजाला राजकीय हक्कांची प्राप्ती झाली, तरी त्यांचा त्यांस कांहीं उपयोग
नाहीं, असें ते म्हणतात. समाजाची हो व्यंगे दूर झाल्याशिवाय स्वराज्य हातीं
येणार नाहीं, असें त्यांचें म्हणणें आहे; पण राजकीय चळवळीच्या अतिरेकानें
समाजांत मोठी खळबळ उडणे ही स्थिति त्याच्या सुधारणेला पोषक होत नाहीं.
राजशासन आणि सरकारी अधिकारी वर्ग यांचा सर्रास द्वेष करणें हक गोष्ट तरुण
अनुयायांच्या ठिकाणीं अगदीं सहजगत्या घडून येणारी आहे. लोकसेवेसाठीं जे
स्वयंसेवक बनविण्यांत येतात, त्यांचें काम सरकारला अडचणींत आणणें आणि
राज्यकारभाराचा गाडा उलथून पाडणे हेंच आहे, असें त्यांना निःद्धन सांगण्यांत
आल्यावर त्यांच्या ठिकाणी अधिकारी वर्गाबद्दल आणि सरकाराबद्दल द्वेष उत्पन्न

झाला, तर तें अनपेक्षित झालें, असें म्हणण्याचें कारण नाहीं.
मुलांच्या शिक्षणाची पद्धत कशी असावी आणि शिक्षणाचे अखेरचें ध्येय

काय, याचें अगदीं खुलें स्पष्टीकरण महात्माजींनीं अद्यापि केलें नाहीं. अगदीं
लहान मुलांससुद्धां जबरीने शिक्षण द्यावे ही गोष्ट त्यांना पसंत असेल असें वा-
.टत नाहीं. त्याचप्रमाणे उब रसायनशास्त्र, यंत्रकला, प्राचीन वस्तुसंशोधन, अर्थ-
शास्त्र इत्यादि अर्वाचीन शास्त्रांनाहि त्यांच्या साध्याभोळ्या व्यवस्थेत स्थान
मिळेल, असें वाटत. नाहीं. सर्व हिंदुस्थानाची एक भाषा असावी, अशी गांधी
यांची इच्छा असून या दिशेनें ते अविश्रांत खटपट करीत असतात. हिंदुस्था-
नची एक भाषा हिंदी हीच होऊं शकेल, असें त्यांचें मत आहे. या भाषेच्या
ज्ञानाचा प्रसार करण्याकरतां आपल्या नेहमीच्या मनःपूर्वकतेनें त्यांनीं द्रव्यनि-

धीहि जमा केला आहे आणि त्यांतून हिंदी भाषागुरु देशभर पाठविण्याची व्यव-
स्थाहि त्यांनीं केली आहे. हल्ली असहकारितेची लाट विशेष जोरांत उसळत
असल्यामुळें या बारीक सारीक गोष्टींवरील त्यांचें लक्ष अर्थातच कमी झालें
आहे. शिक्षणपद्धतीसंबंधी महात्माजींचीं मते अद्यापि बऱ्याच लोकांना कदा-
चित मान्यहि झाली नसतील, यामुळे हिंदुस्थानची एक भाषा व्हावी, या त्यांच्या
.मताला मिळावी तितकी पुष्टी मिळाल्याचें दिसत नाहीं.

प्रस्तुत लेखक गांधी यांच्या राजकारणी शिष्यवनांपैकी नाहीं अथवा त्यांच्या
धर्ममताचाहि तो अनुयायी नाहीं; तथापि गांधी यांस तो काही वर्षे ओळखीत



१३२
असून त्यांच्या मतांचे आदरपूर्वक निरीक्षणहि त्यानें केले आहे. महात्माजींच्या
सान्निध्यात असतां सत्संगाचा लाभ कसा असतो, याचा अनुभवहि त्याला आला
आहे. वजप्राय मानसिक शक्ति आपलें कार्य कशा रीतीनें करते, हें प्रत्यक्ष

पाहिल्यामुळें प्रस्तुत लेखकाला महात्माजींच्या सान्निध्याचा पुष्कळ उपयोग झाला
आहे. मनुष्याचें कर्तव्य काय आणि त्याचा मार्ग कोणत्या प्रकारे चोखाळला
पाहिजे, याचे ज्ञान महात्माजीचे जिवंत उदाहरण पाहून प्रस्तुत लेखकाला झालें
आहे. मनुष्याच्या सामान्य दृश्यरूपाच्या मागें जें अनंत चैतन्य आणिजी अफाट
शक्ति उभी आहे, तिचें पुसट पुसट दर्शन प्रसंगोपात्त प्रस्तुत लेखकाला झालें
आहे. ' पवित्र गंगोदक अथवा देवतांच्या मूर्ती यांच्यांत आम्हास शुद्ध करण्याचें
कांहीं सामर्थ्य असले तरी, त्याचा प्रत्यय फार दीर्घकाळाने येणारा आहे; पण
सत्पुरुष दर्शनमात्रेंच आपणास पवित्र करतो !' अशा अर्थाचा एक संस्कृत लोक
आहे, त्याची आठवण अशा प्रसंगीं झाल्याशिवाय रहात नाहीं.

श्रीनिवासशास्त्री ( सर्व्हे ग्रॅफिक.)

१९
देवी संपत्तीनें युक्त असा गृहस्थ हिंदुस्थानांत आहे. त्याला महात्मा गांधी

असें म्हणतात. हिदुस्थानातील मनुष्यरूपी अफाट समुद्रांतून हें नररत्न पृष्ठभा-

गावर आलें आहे. एकंदर जगांतील एक पंचमांश भाग हिंदुस्थानांत आहे हा
लेख आक्टोबर महिन्यांत मी लिहीत आहें. यावेळीं महात्मा गांधी कमरेभोवती
एक खादीचे लहानसे फडके गुंडाळून या एकाच वस्त्रानिशीं साऱ्या देशभर संचार
करीत आहेत. आज हिंदुस्थानची स्थिति अशी आहे कीं, प्रत्येकानें केवळ लज्जा.
रक्षणापुरतें वस्त्र वापरावयाचें म्हटलें तर कापडाची एक चिंधीहि अधिक अथवा
शिल्लक म्हणून उरावयाची नाहीं. अशा स्थितींत याहून अधिक वस्त्र वापरणे
म्हणजे आपल्या योग्य हक्काहून अधिक भाग मागण्यासारखे अस्त तसें करणें.
चोरी होय, असें गांधी म्हणतात. भणंग, भिकारी, मजूर इत्यादि लोकांकरता
राखून ठेवलेल्या तिसऱ्या वर्गाच्या डब्यांतून गांधी प्रवास करतात आणि गरी-
बांतल्या गरीबाचें अन्न तें खातात.

गांधी यांजविरुद्ध अनेकांनी अनेक प्रकारे आपली वाक्सुमनें उधळली आहेत.
जगाच्या चालू रहाटगाडग्याशीं जे पक्क जखडले गेले आहेत, त्यांना गांधी



१३३
एक मोठे कोर्डे होऊन बसले आहे. विशेषतः अट्टलदारूबाजांना त्यांचें नांवसुद्धां
खपावयाचें नाहीं. त्यांजवर अशा प्रकारे अगदीं तुटून पडणारे लोकहि त्यांची
अनःपूर्वकता, त्यांची दानत, आणि त्यांचें कर्तव्य यांजबद्दल शंका घेत नाहींत.
अशा प्रकारच्या लोकांना गांधी यांची मूर्त दैवीशक्तीसारखी दिसत नसून त्यांना
ती सैतानी कृतीसारखी वाटते. गांधी यांस परमेश्वरानें घडविले नसून सैतानानें
चडविलें आहे, असें म्हणणारे लोक पुष्कळ आहेत आणि याचें मुख्य कारण
म्हटलें म्हणजे हिंदुस्थानांतील ब्रिटिश सत्तेवर गांधी तुटून पडतात हेंच होय.
गांधी यांजविरुद्ध जें जें कांहीं बोलतां येण्यासारखे आहे, तें सारे बोलून संप-
ल्यानंतरहि त्यांची उज्वल मूर्ति आकाशांतील छायाचित्राप्रमाणे या हल्ल्याच्या
भुक्यांतून स्पष्ट दिसते. जगाच्या आजपर्यंतच्या इतिहासांत कोणाहि एका व्य-
क्तीनें एकाच उद्योगांत आपला सारा जन्म घालवूनहि जेवढे यश संपादन केले
नसेल, तेवढे यश केवळ दोन वर्षांच्या अवधींत आपल्या शुद्ध दानतीच्या
बळावर महात्मा गांधी यांनी संपादिलें आहे.

दारूचे मक्ते देण्याचे सरकारी वर्ष हिंदुस्थानांत एप्रील महिन्यांत संपते. हिं-
दुस्थानांत सध्यां दारूचा खप इतका कमी झाला आहे कीं, जमाबंदीत येणाऱ्या
तुटवढ्याचें स्वरूप पाहून मतयावरील अधिकारी वर्ग अगदीं घाबरून गेला आहे.
दारूचा खप धडकून चालला पाहिजे अशी या अधिकाऱ्यांची इच्छा असावी हे
स्पष्ट दिसते. त्यांच्या दृष्टीनें दारूचा खप वाढण्यांत दोन फायदे आहेत. एक सरका-
रुची तुमडी भरपूर भरते आणि दुसरें दारूबाजांस लागलेली तहान शमते.

हिंदुस्थानाचा बहुतेक भाग मी फिरून आलों आहें. आणि मुख्य सरकारी
अधिकाऱ्यांचीहि भेट जागोजाग घेऊन त्यांच्याशी मीं वादविवादहि केला आहे.
हे सर्व मला एकच रडकथा सांगतात. दारूच्या खपात विलक्षण तुटवडा पडला
असून त्यामुळें सरकारी तिजोरीहि बरीच रिकामी राष्ट्र लागली आहे, असें या
सर्वांनी मला सांगितलें. मद्रास इलाख्यांतील नेलोर जिल्ह्यांत गेल्या सालीं दारूचे
उत्पन्न एक लक्ष अडसष्ट हजार रुपये झालें होतें, तें यंदाच्या सालीं दोनशे अह-
वीस होईल, असा अजमास तेथील सरकारी अधिकाऱ्याने मला सांगितला. अशा
प्रकारें जेथे भयंकर तूट आली नाहीं, असा एखादा तरी जिल्हा हिंदुस्थानांत
असेल असें मला वाटत नाहीं. नाहीं म्हणावयास मलबार प्रांतांत मात्र दारूचे
उत्पन्न कमी झालें नसल्याचें एक उदाहरण मला आढळून आलें. या ठिकाणी
लष्करी कायदा पुकारलेला होता आणि त्रासदायक असहकारवाद्यांना येथें



मज्जाव झाला होता. एप्रील महिन्यापर्यत आहे ही स्थिति कायम राहिली, तर
किमान पक्ष सरकारचें वर्धे उत्पन्न पूर्ण नाही होईल, यांत शंका नाहीं. एकंदर
सरकारी अधिकाऱ्यांपासून जी माहिती मला मिळाली, तिच्याच आधाराने हा
अजमास मीं सांगितला आहे. शेंकडों खेड्यांत दारूचा थेंबहि आढळावयाचा
नाहीं आणि ही सारी कृति या अर्धनग्न मनुष्याने आपल्या अद्यच दानतीनें घड-
वून आणली आहे. केवळ शाब्दिक उपदेशापलीकडे दुसरा कोणताहि उपाय
त्यानें योजिलेला नाहीं.

पुष्कळ मक्तेदार या चळवळीमुळें भयंकर नुकसानींत आले आहेत आणि उरले.
सुरलेले त्या मार्गाला लागले आहेत. सर्वीत अधिक किंमत बोलेल त्याला दारू
विक्रीचा मक्ता द्यावयाचा अशी पद्धत हिंदुस्थानांत आहे. मोठ्या चढाओढीने
हे मक्तेदार अवाच्या सवा किंमती देऊन कंत्राटे मिळवितात. मग दिलेली किंमत
आणि शिवाय तीवरील नफा इतकी वसुली करण्याकरतां दारूची पिपेंच्या पिके
गिऱ्हाइकांच्या घशात त्यांना ओतावी लागतात. त्याला कधीं काळी नुकसान-
आले, तर आपल्या वसुलीपैकीं एक पैसुद्धां सोडण्या इतकी दया सरकार दाख.
वीत नाहीं.

हिंदुस्थानांतील वेगवेगळ्या प्रांतांत हिंडून शेंकडो दारूचीं दुकाने मीं स्वत:
जाऊन पाहिली, त्यावेळीं तीं अगदीं हलाखीला आल्याचे मला आढळून आलें.
साऱ्या दिवसांत एकदोनशिवाय अधिक गिऱ्हाइके येत नाहींत, असें या लोकांनीं
अगदीं दीनवाणीने मला सांगितलें. असें कां म्हणून विचारता 'गांधींचा हुकूम' हें
एकच उत्तर मला सर्वत्र मिळाले. कटक येथील मुख्य तुरुंग मीं जाऊन पाहिला
त्यांतील स्वच्छता आणि सोयी अमेरिकेतील तुरुंगाच्या इतक्याच चांगल्या आहेत,
असें मला आढळून आलें. येथें चारशे कैदी ठेवण्या इतकी सोय आहे आणि.
नेहमी हा तुरुंग भरलेला असे; पण अलीकडे ही संख्या कमी होत होत आतां
ती १३८ पर्यंत येऊन पोचली आहे असें, तेथल्या मुख्य अधिकाऱ्यानें मला सांगि-
तले याचे कारण काय असा प्रश्न मीं केला, तेव्हां त्यानें उत्तर दिलें, 'हें सारें
गांधी यांच्या असहकारयोगाचें फळ आहे. '

असले विलक्षण चमत्कार घडवून आणणारा हा इतका अलौकि शक्तिमान
प्राणी आहे तरी कोण? याचें सगळे नांव मोहनदास करमचंद गांधी असें आहे.
गांधी यांचा जन्म ता. २ आक्टोबर सन १८६९ रोजी झाला. गांधी यांना
सामान्य लोकानी महात्मा हें नांव आतां दिलें आहे. महात्मा या शब्दाचा:



१३५
अर्थ परमेश्वर असा होत नसून साधुपुरुष अथवा अत्यंत आदरणीय मनुष्य इत
काच होतो. गांधी याची मातापितरें खाऊन पिऊन सुखी अशा स्थितींत होतीं
हें कुटुंब रहात असलेल्या प्रांतांत जैन धर्मियांची वस्ती पुष्कळ आहे. या लो-
कांनीं आपल्या कांहीं धार्मिक कल्पना अगदीं अतिरेकाला नेल्या आहेत. कोणा-
चाहि जीव घेणें अथवा कोणा जीवाला इजा होईल, अशी वर्तणूक करणें, हें या?
लोकांच्या दृष्टीने महापातक गणले जातें. संध्याकाळ झाल्यानंतर हवेतील बारीक
सारीक कीटक नाकातोंडांत जाऊन मरू नयेत म्हणून यांतील पुष्कळ लोक
तोंडाला पडदा बांधतात. एका जैन पंथाच्या मोठ्या तात्विक पुढाऱ्याशी माझी:
मुलाखत झाली होती. बोलतां बोलतां जीवस्येबद्दल प्रश्न निघाला; तेव्हां क-
णांनीं भरलेल्या आथरुणात रात्रभर निजून त्यांना जगविणाऱ्या मनुष्याचे हृदय:
किती उब असलें पाहिजे, याचे रसभरित वर्णन त्यानें मोठ्या गंभीरपणे केलें.
वाघाकडून स्वतःचें शरीर भक्षण करवून त्याची क्षुधा तप्त करण्याइतका मोठा.
यज्ञ कोणताहि नाहीं, असेंहि तो म्हणाला.' अहमदाबादेत पिसाळलेलीं कुत्री
मारणेंसुद्धां किती त्रासदायक होतें, याचें वर्णन तेथल्या एका मोठ्या सरकारी
अमलदारानें केलें. एक कुत्रे मारल्याचें वर्तमान गांवांत समजले, तर गावभर
दंगे सुद्धा होतील, असें तो म्हणाला.

अगदीं लहानपणी सुद्धा गांधी यांची वृत्ति स्वतंत्र वाण्याची होती. अमुक
पदार्थ खाऊ नको, असें वडिलांनी म्हटले तर यांनीं मुद्दाम तो खावा. अशा
रीतीनें केवळ हट्टामुळें ते मांसहि खात असत. कोठारामागें चोरून उभे राहून
अमेरिकन मुले विड्या ओढतात, तसेंच गांधींचे हें वर्तन होतें. पुढें विलायतेस
विद्याभ्यासासाठीं जाण्याचा प्रश्न निघाला, तेव्हां दारू पिणार नाहीं, मांस खाणार
नाहीं आणि कोणाहि खीशीं संबंध ठेवणार नाहीं, अशा तीन शपथा गांधी यांज-
कडून त्यांच्या आईने घेवविल्या, आणि गांधी यानींहि या शपथा अगदीं तंतोतंत
पाळल्या. विलायतेत कायद्याचा अभ्यास संपून मुंबईला वकिली करण्याच्या उद्दे-

शानें गांधी परत आले
दक्षिण आफिकेंत एका मोठ्या महत्वाच्या कष्टांत गांधी यांस वकीलपत्र

मिळालेर पण 'काळा अदमी' म्हणून तेथील कोर्टाने त्यांना मजाव केला. तेव्हां
गांधी यांनीं मोठ्या जोरानें भांडून वकिली करण्याचा आपला हक्क सिद्ध केला.
पुढें लवकरच तेथें झालेल्या शांतिमय युद्धाचा हाच प्रारंभ होय, असें म्हणण्यास

हरकत नाहीं. हिंदी लोकांना सामान्य हक्क सुद्धा नाहींत, याचा प्रत्यक्ष अनुभव



१३६
अशा रीतीनें आल्यानंतर ते प्रास करून घेण्याच्या उद्योगाला गांधी लागले. हें
शांतिमय युद्ध दक्षिण आक्रिकेतील इतिहासाचा एक महत्वाचा भाग होऊन
बसले आहे. या युद्धांत कित्येक वेळां आणि कित्येक महिनेपर्यंत गांधी यांनी
कारागृहवास भोगला आहे. अखेरीस या युद्धांत त्यांना यश मिळाले. ही सारीच
कथा मोठी रमणीय आणि महत्वाचीहि आहे.

या काळांत टॉलस्टॉय यांचे ग्रंथ, भगवद्गीता, बायबल इत्यादि ग्रंथांचा
अभ्यास त्यांनीं केला. त्यांतील तत्वज्ञानानें त्यांची सारी विचारसरणी बदलून
त्यांच्या जीवनक्रमाला नवें वळण मिळाले. हाच आयुष्यक्रम दिवसेंदिवस वाढत्या
प्रमाणावर दृढ होत गेल्यामुळे गांधी आज या युगातील श्रेष्ठतम पुरुष होऊन
बसले आहेत. खिस्ताच्या दहा आज्ञा त्यांनीं पाहिल्या; तेव्हां त्यांतील नीति-
सिद्धांत त्यांच्या बुद्धिला पूर्णपणे पटले. नीतीचा शुद्ध आदर्श यांत आहे, असें
त्यांस कळून आलें. विचाराच्या नव्या मुशीत गांधी यांच्या चरित्राला जें नवे
वळण लागलें, त्यांत या दहा आज्ञांनी बरेंच कार्य केलें आहे. सत्याग्रहाची
उत्पत्ति यांतून झाली आणि असहकारयोग ही सत्याग्रहाचीच पुढची पायरी
आहे. या असहकारयोगानें सारें ब्रिटिश साम्राज्य आज हलून गेलें आहे.
सत्यशोधनाच्या वावींत गांधी यांच्या विचारसरणीत अथवा प्रत्यक्ष वर्तणुकीत
लपवाछपवीचा अथवा दंभाचा प्रकार मुळींच नाहीं. बुद्धीला पटेल तें बोलाव-
याचे आणि तसेंच प्रत्यक्ष बागावयाचें असा त्यांचा निश्चित क्रम आहे. सारासार
बुद्धीला पटलेल्या एखाद्या मार्गाचा अवलंब गांधी यांनी एकवार केला, म्हणजे
मध्यंतरी कोठेंहि मुक्काम न करतां अखेरच्या मुक्कामापर्यंत ते निधड्या छातीनें
चालत जातात.

महायुद्ध झाल्यानंतर दोन वर्षेपर्यंत गांधी हे ब्रिटिशसरकारचे कट्टे भक्त

होते. फार काय या बाबींत आडमुठ्या जन्मजात इंग्रजांला सुद्धा त्यांनीं लाज-
मु. होतें. बोअर युद्धाच्या वेळीं इंग्रजी लष्करांत त्यांनीं नौकरी केली आणि
त्याबद्दल खुलू.सेनापतीने आपल्या खलित्यांत त्यांची स्तुति केली होती. महायुद्ध
सुरू झालें,तेव्हा गांधी लंडनांत होते. तेथें लंडनांतील अडीचशे हिंदी रहिवा-
क्षांची स्वयंसेवकांची एक तुकडी तयार केली होती. या तुकडीनें कोणताहि
मोबदला न घेती आपलें काम केलें. यानंतर थोड्याच दिवसांनीं प्रकृति बिघड-
ऐयामुळें गांधी हिंदुस्थानांत आले.



इ. स. १९१८ सालीं संयुक्त राष्ट्राची लष्करी स्थिति मोठी हलाखीची
झाली होती. कोणत्याहि मार्गाने लष्करी भरती करण्यासाठीं हीं राष्ट्रें धडपडत
होतीं. मुख्य प्रधान डेव्हिड लाइड जार्ज यांनी साऱ्या ब्रिटिशसाआज्याला मोठ्या
कळकळीनें विनंती करून सैन्यभरती करण्यास विनविलें. या भरतीपैकीं हिंदु-
स्थानाकडे आलेला भाग पुरा करण्यासाठीं गांधी यांनी इतकी जिवापाड मेहनत
केली कीं, नऊ महिन्यांचे काम त्यांनीं सातच महिन्यांत उरकून पार केलें. पुढें
लवकरच युद्धाची तहकुवी झाल्यामुळे लष्करभरतीचें काम बंद झालें. हिंदी
लोकांना लष्करी नौकरीत शिरतांना ज्या नानाप्रकारच्या मानहानीच्या अटी
सोसाव्या लागतात, त्याजविरुद्ध यावेळीं पुष्कळ ओरड झाली असतांहि तिकडे
लक्ष न देता अथवा ब्रिटिशसरकारला अडवणुकीच्या गोष्टी न सांगतां आपलें
काम गांधी यांनी अव्याहत सुरू ठेवलें होतें. युद्धसमासीनंतर हिंदुस्थानाला
बसाहतीचें स्वराज्य मिळेल, असें वचन प्रधानमंडळाकडून मिळवावे अशा अर्थाचा
एक ठराव राष्ट्रीय सभेत आला असतां गांधी यांनी तोसुद्धा फेटाळून लावला.

महायुद्ध सुरू असतां हिंदुस्थानच्या रक्षणाचा कायदा या नांवाचा एक का-
यदा पास झाला. इंग्लंडांत असलेल्या अशा कायद्याच्या धरतीवरच या काय-
द्याची रचना झाली होती. या कायद्याने सामान्य प्रजाजनांचे स्वातंन्य बहुतांशी
संपुष्टांत आणलें होतें, असें म्हणण्यास हरकत नाहीं. वास्तविक पाहता हें काय-
द्याचे शस्त्र सात्राज्याच्या शत्रूच्या निर्मूलनासाठी बनविले होतें; पण प्रत्यक्ष

व्यवहारांत हें मूलतच बाजूला सारून हिंदुस्थानांतील नौकरशाहीनें त्याचा उप-
योग हिंदुस्थानांतील अंतस्थ राजकीय चळवळ दडपून टाकण्याकडे केला. हें
काम सरकारी अधिकाऱ्यांनी इतक्या अट्टाहासानें चालविलें कीं, त्यामुळें हिंदु-
स्थानातील प्रजाजनांत क्षोभ उत्पन्न झाला. अनी बेझांटसारख्या अत्यंत राजनिष्ठ
प्रजाजनांना सुद्धा तीन महिने पर्यंत बंदिवास सोसावा लागला. विझांटवाईच्या
चळवळीचा संबंध कोणत्याहि प्रकारे युरोपीय युद्धाशी जोडता येण्यासारखा
नव्हता. त्याचें यशापयश बाईच्या चळवळीवर कोणत्याहि प्रकारे अवलंबून
नव्हतें. तिचे राजकारण फक्त हिंदुस्थानांतील अंतस्थ परिस्थितीसंबंधानेंच होतें;
पण हा मुद्दा लक्षांत न घेता मद्रास सरकाराने ही चळवळ दडपून टाकण्याकरतां
बाईची उचलबांगडी केली. युद्धसमासीनंतर रौलट कायदा पास झाला. यामुळें
हिंदुस्थानातील असंतोषाची आग एकदम भडकून तिचे परिणाम स्पष्टपणे टो-चर होऊं लागले. पंजाबाची कत्तल, हा प्रकार याच असंतोषांतून. निर्माण झाला.



या साऱ्या प्रकारामुळें गांधी यांचें चित्तहि पालटले. पूर्वीचे राजभक्त गांधी आतां
शिलक राहिले नाहींत. यानंतर लवकरच गांधी यांनी आपली असहकारितेची
मोहीम सुरू केली

गांधी हे युद्धकुशल सेनानी असल्यामुळें या प्रसंगीं तोंड कसें लावावे, हें
बरोबर ओळखून त्यांनीं चढाईच्या डावास सुरुवात केली. शत्रूच्या व्यूहातील
मर्मस्थान कोठे आहे, हें जाणून त्यांनीं आपला पहिला हळा चढविला. हें मर्म-
स्थान म्हणजे दारूचा व्यापार हेंच होय. हिंदुस्थानांत इंग्रज लोकांनी दारू पहि-
ल्यानेंच आणली असें नाहीं. तिचा प्रचार थोड्या बहुत प्रमाणानें अगोदरच
होता आणि कांहीं विशेष प्रसंगीं तिचा उपयोग पुष्कळ होत असे. इंग्रज लोकांनी
केलें तें हेंच कीं हा प्रसार आपल्या हातीं घेऊन आणि त्याला व्यापारी तत्वाची
बंधने घालून त्यांतून एक किफायतशीर धंदा त्यांनीं निर्माण केला. यामुळें तो
व्यापाऱ्यांना व्यक्तिशः फायदेशीर होऊन सरकारच्या खजिन्याचीहि भर तो
करूं लागला. कमीतकमी दारूचा खप होऊन त्यापासून अधिकाधिक उत्पन्न

व्हावें अशी उपपत्ति सांगून हा धंदा इंग्रज सरकारने आपल्या हातीं घेतला. हळू
हळू तो वाढीला लागला आणि अखेरीस आजचे अफाट स्वरूप त्याला प्रात
झालें आहे. दारूच्या धंद्याला आज भीषण स्वरूप प्राप्त झालें आहे, त्याचे सारे
खापर सरकारच्या माथी फोडले पाहिजे. याचा दोष दुसऱ्या कोणाकडेहि नाहीं.
ही गोष्ट ब्रिटिश सरकारच्या चाहत्या मित्रमंडळोसहि नाकबूल करतां यावयाची
नाहीं. दारूच्या धंद्याची ही सारी घाण चवाठ्यावर ओढून गांधी यानी तिचे प्रदर्शन
जगापुढे केलें. जी राजकीय इमारत गांधी यांस पुढें उभारावयाची होती, तिच्या
पायाचा दगड त्यांनीं अशा रीतीनें बसविला. दारूची विक्री एकदम बंद झाली
पाहिजे, अशी हाकाटी त्यांनीं सुरू केली आणि तीबरोबर हिंदी लोकांची रास्त
महत्वाकांक्षा खडबडून जागी झाली.

दारूच्या दुकानावर पिकेटींग सुरू झाले आणि या मोहिमेतील मुख्य मा-
ऱ्याचे स्थान हें पिकेटिंग झालें. असहकाऱ्यांचीं सै आणि सरकारी लष्कर
यांच्या मुख्य झटापटी या मध्यबिंदूवर होऊं लागल्या. दारूच्या दुकानाभोवती
उभे राहून मद्यपी लोकांस दारूपासून पराइरत्त करण्याचें काम स्वयंसेवक करूं
लागले. ही मोहीम साऱ्या देशभर पसरली. ती सुरू असतां थोड्याबहुत आग-
ळिकीच्या गोष्टी उभयपक्षी घडून आल्या; तथापि या मोहिमेचे सुपरिणाम लव-
करच दृष्टोत्पत्तीस येऊ लागले.



१३९
यांत कित्येक वेळां कांहीं हास्यास्पद प्रकारहि घडत. कांहीं गुत्त्यावर अंगी,

महार आणि इतर अस्पृश्य लोक उभे रहात. अशा रीतीनें एकादा अस्पृश गुत्त्या-
वर स्वयंसेवक म्हणून उभा राहिलेला पाहिला, म्हणजे तेथें प्रवेश करणें उच्च

वर्णीयांस मोठे लाजिरवाणें वाटे. आपल्या जातीचा मोठा अभिमान उजवर्णी-
यांस वाटतो आणि दारू पिण्यासारख्या घाणेरड्या कर्मातून एकाद्या भंग्यानें
अथवा महारानें आपणास परावृत्त करावें, या गोष्टीची त्याला मोठी लाज वाटते.
आतां या अस्पृश्याला दूर ढकलून आपण आत जावे, तर ती गोष्टहि उच्च वर्णी-
याला अनेक दृष्टीने मोठ्या नडीची आहे. त्याला स्पर्श करणें म्हणजे आधीं
स्वतःला विटाळ करून घेणे होय. आणि त्याच्यासारख्या हलक्या वर्णबाह्य मनु-
ष्यावर हात टाकणं, हें तर त्याहून अधिक नामुष्कोचें आहे. अर्थातच स्वतःचा
मान राखून घेण्याकरतां, तेधून दूर निघून जाण्याशिवाय दुसरें गत्यंतर उरत
नाहीं.

लखनौ येथें मुसलमान जातीच्या एका वड्या नबाब साहबास दारूचे भय-
कर व्यसन लागलें होतें. मुसलमानी धर्माने दारूचा निषेध केला आहे; तथापि
तें मनास न आणता नबाबसाहेस यथेच्छ दारू पिऊन धुंद असत. पुढें सर्व मशी-
दींतून दारूचा निषेध उब घोषाने होऊं लागला. त्याचा परिणाम नवावसाहे-
बाव्या नोकर मंडळीवर होऊन त्यांनीं मालकास दारू आणून देण्याचे साफ
नाकारले. दारू आणून देण्याचा हुकूम नबाबसाहेबानें पुन्हा करतांच ते सारे
नौकर लोक नबाबसाहेबांस अखेरचा मुजरा करून निघून गेले. दुसरे नौकर
मिळविण्याची खटपट नवाबसाहेबांनी केली; पण दारुड्याच्या घरीं कोणी नौकरी
करावयाची नाहीं, असा ठराव साऱ्या जमातीनें केला असल्यामुळें नवाबसाहे
बास नौकर मिळेनात. आतां नवाबसाहेबांचे डोळे पांढरे होण्याच्या वेतांत.
आले. घरांतील झाडलोट आणि कपडे धुणे इत्यादि सारी कामे आपणास करावी
लागणार ही गोष्ट त्यांस उघड दिसून दारूचा नाद त्यांना सोडावा लागला.
असल्या प्रकारच्या मौजेच्या हकीकती दुसऱ्याहि अनेक घडल्या आहेत. या गोष्टी
अगदीं सुदशा भासतात; पण मौज ही कीं त्यांचे सुपरिणाम अगदीं हातोहात दिसूं
लागले

एकंदरीनं विचार करतां महात्मा गाधी यांच्या इच्छेप्रमाणें भिकेटिंगचे काम
अगदीं शांततेने चालले आहे. अगदीं कचित प्रसंगीं स्वयंसेवकानी गुत्त्याजव.
खून दारुबाजूंना फरफरत आडून ले, असेंहि घडले आहे; तथापि असा प्रका

.अगदीं थोड्या वेळां घडून आला. त्याच प्रमाणें कित्येक वेळां जमातीच्या ठरावा-
विरुद्ध दारू पिण्याचा गुन्हा केल्याबद्दल एकाद्या दारूबाजूला अर्धा भादरून
त्याची धिंड काढण्यांत आल्याच्या कथाहि कचित प्रसंगीं ऐकू येतात. त्याच-
प्रमाणें कोणा दारुबाजाला फाटक्या जोड्यांची माळ देणगी दाखल मिळाल्याचेंहि
.लोक सांगतात. कांहीं वेळां अशा गोष्टी घडून आल्यामुळें मारामाऱ्या होऊन
पोलीसमध्यें पडलें आणि या प्रसंगाचा फायदा घेऊन सरकारनेंत्या ठिकाणचें पिके-
टिंग बंद केलें असेंहि घडलें आहे. त्याचप्रमाणें कित्येक स्थळी अशी संधी उत्पन्न

करण्याकरतां सरकारी अधिकारी आणि पोलीस यांनी संगन मताने दंगे घडवून
आणले. वर्तमानपत्रांत अशा अनेक गोष्टींची चर्चा मोठ्या हमरीतुमरीनें झाल्यामुळे
पिकेटिंगच्या कामांत दंगे फार झाले, असा श्रम उत्पन्न होण्याचा संभव आहे.
शांततेने चाललेल्या पिकेटिंगची चळवळ वर्तमानपत्रांत कोठेच येत नसल्यामुळे
एकाददुसऱ्या दंग्याची खबरहि वाजवीहून अधिक भयंकर भासू लागते.

कायदेकौसिलांत या प्रश्नाची चर्चा होऊन कायद्यानेंच दारू अजिबात बंद
व्हावी, अशी खटपट गांधीभक्त करीत आहेत. पण प्रत्येक वेळी या गोष्टीली
-सरकारी सभासदांकडून विलक्षण निकराचा अडथळा होतो. सरकारच्या या
धोरणामुळेंच हिंदी लोकांच्या घशात जुलूमाने सरकार दारू ओतते, असें म्हण-
.ण्यास गांधी पक्षाला फावले आहे. उलट बाजूने सरकार यावर निराळीच कोटी
करते. मद्यपान बंद व्हावें, हा चळवळीचा खरा हेतु नसून सरकारी उत्पन्नांत

तूट येऊन तें लंगडे पडावे, याच हेतूनें गांधी पक्षाने ही चळवळ चालविली
आहे, असें सरकारचे म्हणणें आहे. सामान्य लोकमताचा अंदाज पाहता हिंदु-
स्थानांतून दारूचे पूर्ण उचाट्टन करण्याकडे, त्याचा कल आहे, असें स्पष्ट दिसते.
या चळवळीची मीमांसा सरकारने कशीहि केली, तरी हिंदी लोकांना दारू
आतां नको.

हिंदुस्थानांत दारू बंद करावी असें म्हणणारे कांहीं इंग्रज लोकहि मला
भेटले; पण असें म्हणणारांची संख्या हाताच्या बोटांवर मोजण्याइतकीहि नाहीं.
आणि कायदे कौन्सिलांत तर मद्यपानाविरुद्ध मत देणारा एकहि इंग्रज सभासद
-नाहीं.

आपापल्या हद्दींतून. मद्यपाननिषेधाचे काम पुष्कळ म्युनिसिपालिव्यांनी केलें
आणि अशा अर्थाचे पुष्कळसे अर्जहि सरकाराकडे पाठविले; पण यापैकी एकाहि

अर्जाला यश आलें नाहीं. फार झालें तर कोठे एकाद दुसरें दुकान बंद झालें-
आणि कांहीं ठिकाणी एकाद दुसऱ्या दुकानाची रवानगी शहराच्या हद्दीबाहेर-
झाली. सामान्यपणे सरकारी अधिकारी वर्गानें या चळवळी विरुद्ध हत्यार उपसले
आहे, असें म्हणण्यास प्रत्यवाय नाहीं. एका प्रसंगीं तर एका ब्रिटिश हेस्व-
ऑफिसरानें या ठरावाविरुद्ध भाषण करून तो हाणून पाडला. आरोग्यरक्षणा-
साठी दारू पिणें अवश्य आहे, असें आपलें मत त्यानें ठासून सांगितले. कित्येक
प्रसंगीं मक्तेदाराने मक्ता फिरून घेण्याचे नाकारले; तेव्हां नाना प्रकारांनीं त्याला
सतावण्याचा उपक्रम करून मक्ता घेणें त्याला भाग पडावे, अशा प्रकारचा उप-
क्रमहि सरकारी अधिकाऱ्यानें केला आहे. विजगापट्टण येथें मी गेलों, तेव्हां
तेथील ब्रिटिश डेप्युटी कमिशनराने एक विलक्षण हुकूम काढला होता. डिस्ट्रिक्ट
बोर्डाच्या अध्यक्षाला लिहिलेल्या पत्रांत हा अधिकारी म्हणतो.

'' असहकारितेच्या चळवळीमुळें ताडीच्या दुकानांचें लिलाव करणें कठिण
झाले आहे. झाडांच्या मालकांनी ताडी काढण्यास झाडेच देऊं नयेत, असा उप-
देश हे लोक झाडांच्या मालकास करीत आहेत. यामुळे ताडीची दुकानेंहि
चालणें कठिण झालें आहे. ही चळवळ हाणून पाडण्याचा मार्ग सरकारला एकच
आहे आणि तो हाच कीं सरकारी ताडीची झाडे रस काढण्यासाठीं देणे हल्लींची
परिस्थिति फार चमत्कारिक असल्यामुळें तुमच्या ताब्यातील झालें देण्याच्या ज्या
शर्ती आहेत, त्या सर्व बंद कराव्यात. विशेष प्रसंगासाठी अशी विशेष तजवीज
करणेंच अवश्य आहे. हल्लींची अडचण अंशतः तरी निभावण्यासाठी असें करणें
जरूरीचे आहे.''

इ. स. १९१९ सालीं ब्रिटिश पार्लमेंटाने सुधारणांचा कायदा पास केला. या
कायद्याअन्वयें दारूचा कारभार हिंदी लोकांच्या हातीं देण्यांत आला; पण या
देणगीबरोबर असलेल्या अटी अशा चमत्कारिक आहेत कीं, दारूचा व्यापार
सपशेल बंद करणे प्रांतिक सरकारला अतिशय जड व्हावें. या बाबींत हिंदी
लोकांबरोबर ब्रिटिश अधिकारी वर्गानें वास्तविक पाहता सहकारिता करावी;
पण तसें न करतां सर्व राष्ट्राच्या या आकांक्षेच्या मार्गांत शक्य तितके अडथळे
आणण्यासाठींच हा वर्ग धडपडत आहे. या धोरणामुळें आगीत तेल पडून हिंदी
लोकांचीं मने अधिकच भडकत चालली आहेत. या धोरणामुळेंच असहकार-
योगाची लहानशी ठिणगी बळावून ही आग आता धडाडून पेटत आहे आणि.
असल्या परिस्थितीचा मिळेल तेवढा फायदा घेण्यास गांधी कमी करणार नाहींत

हिंदुस्थानदेश आज कित्येक शतकें रानोमाळ भटकत होता. त्याचें चित्त

-थाऱ्यावर नव्हतें; पण आतां तो जागा झाला अस्त या महात्म्याच्या झेंड्याखालीं
तो एकात्मता पावला आहे. मद्याच्या भयंकर शृंखला तोडून त्याच्या भयंकर
जुछमांतून मोकळे होण्याची बलवत्तर इच्छा त्याला झाली आहे, ही गोष्ट अगदीं
अडमुठ्या मनुष्यावाचून दुसऱ्या कोणालाहि दिसण्यासारखी आहे. हिंदुस्थानां-
तील लोकमत आतां प्रबळ होत चालले आहे आणि लवकरच त्याचा झोत असा
जोरदार वाहू लागेल कीं, त्याच्या मार्गांत उभे राहण्याचें सामर्थ्य कोणालाहि
उरणार नाहीं.

डब्दयु. ई. जोंनसन ( पुसीफुट.)
( खिश्चियन हेरले.)

महात्मागांधी आणि त्यांनीं सुरू केलेली असहकार योगाची चळवळ यांज-
बद्दल भलभलतीं विधानें आणि वस्तुविपर्यास करून विलायतेंतील पत्रांनी या
दोहोंवर इतकें तोंडसुख घेतलें आहे, कीं यांतील खऱ्या प्रकारची माहिती विला.
यतेंतोल लोकांस पटविणे बहुधा दुरापास्त आहे, असें मला वाटूं लागलें होतें.
महात्मा गांधी यांजवर शिव्यांची लाखोली त्यांनीं वाहिली त्यांची नालस्ती कर.
ण्याचा कोणताहि प्रकार त्यांनीं बाकी ठेवला नाहीं. एकाद्या प्रसंगीं गांधी यांस
पाहून अथवा त्यांचा एकादा लेख वाचून आणि एवढ्या तुटपुंज्या माहितीवरून
आपल्या मनाचा हवा तसा समज करून घेऊन वाटेल तो गृहस्थ (-यांजवर तुटून
पडूं लागला. या लेखकांच्या झुंडींत बहुतेक लोक अशा प्रकारचे होते, कीं खद
गांधी यांस त्यांनीं जन्मांत कधीं पाहिल नव्हतें. आणि गांधी यांच्या मताबद्द-
लची त्यांची माहिती म्हटली, तर इतकीच कीं त्यांच्याच पंक्तीच्या इतर लोकांनीं
लिहिलेले लेख त्यांनीं वाचले होते. आधळयामागें आधळयांनी जावेर असाच
प्रकार या बाबतींत बहुधा सर्वत्र मला आढळून आला. ज्या दुसऱ्या कित्येकांनीं
स्वतः त्यांची भेट घेतली; आणि त्यांच्याशी संभाषण केलें, त्यांपैकीं बहुतेकांना
गावा यांच्या मतांचा उमज बरोबर पडलेला नाहीं. सामान्य युरोपीय लेख-
काच्या दृष्टीला गांधी एकाद्या थोडयासारखे दिसतात. त्यांच्या दृष्टीने हा एक
मोठा कूट प्रश्न असून तो समाधानकारक रीतोनें सोडविणे त्यांना शक्य दिसत

नाहीं. बेझांटवाई सारख्या युरोपियाला गांधी सर्वथा त्याज्य वाटतात, त्यांच्या
म्हणण्याचा नुसता विचार करावा इतकीहि योग्यता, त्यांच्या दृष्टीने गांधी
यांस नाहीं. अदृश्य, अतर्क्य. अप्राप्य, अशा प्रकारच्या गुणानी युक्त अस-
लेल्या महात्म्याच्या शोधांत बिझांटबाई होत्या आणि भटकता भटकता
त्यांना आतां जो महात्मा मेटला, तो तर सामान्य मानवी जीव! माणसांच्याच
रक्तमांसाचा तो घडलेला! साधारण माणसाप्रमाणेच तो दूध भाकर खाऊन राह-
पारा, हाता कातलेल्या सुताची हातानें विणलेली खादी तो नेसणारा आणि
सामान्य माणसे राहतात, तसल्याच सामान्य घरांत तो राहणारा. हा महात्मा
दिसण्यांत अगदीं साधा, त्याचें भाषण अगदीं साधे आणि अलंकारहीन, अगदीं
सामान्य स्त्रीपुरुषांबरोवर तो बोलतो आणि तो जें बोलतो, तेंच त्याच्या चित्ताला

पटले असतें. आपल्या श्रोत्यांना काय अवडेल याचा विचार करून तो बोलत
नाहीं. आपल्या भाषणानें त्यांच्या चित्ताला आनंदाच्या गुदगुदल्या होतील कीं
विंचू चावल्यासारख्या वेदना होतील याचा विचार त्याच्या चित्ताला शिवत नाहीं.
.त्याचें बोलणे रोख ठोख. त्यांत आडपडदा अथवा लपवालपवी मुळींच नाहीं.
.त्याच्या साऱ्या दिनचर्येत कसलेंहि काव्य म्हणून नाहींच. त्याचा जीवनक्रम प्रत्यक्ष

स्थितीशी पक्का बांधला गेला असल्यामुळें कल्पनामयकाव्याचा प्रवेश कोठून होणार?
त्याच्या कृतीत अथवा उक्तींत लपून राहिले रहस्यहि कोठे नाहीं. स्वतःसंवधीं
तो कोणालाहि बुचकळ्यांत पाडीत नाहीं. त्याचा सारा व्यवहार जगाच्या नजरे-
समोर चालतो. त्याची भेट घेण्यास कोणासहि मनाई नाहीं. खाणेपिणे आणि
निजणें वगैरे त्याचे सामान्य व्यवहारहि साऱ्यांच्या साक्षीने होतात. आपले लेख
चारचौघांत बसून तो लिहितो आणि कोणाशी बोलावयाचें झालें, तर तेंहि चार-
चौघा मंडळीच्या .समक्ष तो बोलतो. त्याच्या जवळ कांहीं गौप्य नाहीं, आणि
कोणाचें गौप्य लपवूनहि ठेवावयाचा नाहीं. तो हातानें सूत काढतो; पण त्यानें
काढलेल्या धाग्याचे साम्य कवींच्या, साहित्यकारांच्या वेदांत्यांच्या अथवा
.व्हमेंद्रियशाख्यांच्या धाग्याशी त्याचें साम्य नाहीं. तो दृष्टांतानें बोलत नाहीं.
आणि त्याचप्रमाणे कांहीं विशिष्ट देवतांची, चिन्हांची अथवा प्रतिमांची गरजहि
तो ठेवीत नाहीं. तो जो धागा काढतो, तो अगदीं साधा आणि जाडा-
अरडा. यामुळें त्याचें विणलेले कापडहि तसेंच जाडेभरडे. मग राजकार.
णाच्या विद्येंत मुरलेल्या धुरंधर पुरुषांस हा कपडा असह्य व्हावा यांत नवल
काय १ अर्वाचीन काळच्या राजपुरुषाला या गृहस्थाचा मार्ग ध्यानांतच

येण्यासारखा नाहीं. साधेपणा, मोकळेपणा, आणि निष्कपट हे गुण अर्वाचीन
राजकारणी पुरुषाला कोणी शिकविले नाहींत. राजकारणांत या गुणांचे वास्तव्य
असणें शक्य आहे, हें सुद्धा त्याला खरें वाटत नाहीं. यामुळे या गृहस्थाचा
साधेपणाच त्यांच्या चित्ताला वावरून टाकतो. त्याचा साधेपणा, त्यांना अशा
कोटीचा वाटतो कीं सामान्यबुद्धीला त्याचा उमज पडणें, त्यांना शक्य दिसत
नाहीं. हा महात्मा स्वतः अगदीं निर्भय चित्ताचा अस्त इतरांसहि तो मुलवीत
नाहीं. कसल्याहि लौकिकी चालीरीतीची पर्वा तो ठेवीत नाहीं. लोकांतून अग-
दींच उडून जावें लागू नये म्हणून अवश्य तितके शिष्टाचार तो पाळतो. थेट
व्हाईसरायपासून तो अगदीं कंगालापर्यंत त्याची वागणूक सर्वाशी एकसारखी.
मोठ्याच्या पायावर डोके ठेवावे आणि धाकट्याच्या डोक्यावर पाय ठेवावेत, ही
विद्या त्याला ठाऊक नाहीं. ज्या पोषाकानें तो व्हाइसरायाकडे जाईल, त्याच
पोषाकांत भिकाऱ्याचीहि भेट तो घेईल. कोणालाहि तो परात्पर गुरूच्यास्थानीं
लेखीत नाहीं आणि कोणालाहि तो शिष्य म्हणवीत नाहीं. स्वतःला त्याचे शिष्य
म्हणविणारे लोक पुष्कळ आहेत; पण तो स्वतःस कोणाचा गुरू म्हणवीत नाहीं.

गांधी यांजपाशीं कांहीं अलौकिक शक्ति नाहीं, आणि ती असल्याचा
बाहणाहि ते करीत नाहींत. त्यांजपाशीं दिव्यशक्ति आहे, असें समजणारे
भोळे लोक पुष्कळ आहेत. तथापि स्वत: गांधी असल्या समजाचा प्रतिकार
वारंवार मोठ्या अट्टाहासानें करीत असतात. मेस्मेरिझम सारख्या एकाद्या
वशीकरण विद्येचा गंधहि गांधी यांस नाहीं. अथवा कोणत्या तरी युकीने
कोणाला भुरळ पाडण्याचाहि यत्न ते करीत नाहींत. ते सदोदित प्रवास
करीत असतात आणि एकाद्या गोष्टीचा विचार करावयाचा झाला, तर तो(ह-
मोठ्यानं बोलून करतात. त्यांना स्वतःची माल मिळकत नाहीं. कोठल्याहि
पेढीवर त्यांचें खातें नाहीं. ते पैसे व्याजी लावीत नाहींत, तथापि स्वतःच्या
गरजेसाठी ते कोणाच्या मागेहि लागत नाहींत. सारांश गांधी हे तुम्हा आम्हां
सारखेच मामान्य मानवी प्राणी आहेत. फरक इतकाच को त्यांची दानत विशेष

ट५शईग्लं;:८;?इं?क फन७-६; हुं

त्यांची हलथाची शखें आहेत आणि यामुळेंच युरोपियांस ते कोर्डे होऊन बसले
आहेत. ज्या हिंदी लोकानी युरोपीय इतिहासांत बुडी मारून त्यांतील सारीतत्वें
आपलीशी केलीं आहेत, युरोपीय राजकारणानें ज्यांचीं मनें पूर्ण भरून गेली
आहेत आणि युरोपीय संस्कृति व चालीरीती यांच्या भजनी जे लागले आहेत,
अशा हिंदी लोकांनांहि गांधी आवडत नाहींत आणि त्याची तत्वेंहि त्यांना
समजत नाहींत. त्यांच्या दृष्टीनें गांधीं हा शुद्ध रानवट मनुष्य आहे. याचे पाय
जमिनीला लागलेले नसून हा कल्पनावकाशांत भराऱ्या मारतो, हा त्यांजवरचा
आक्षेप, खरा असण्याचा संभव आहे. त्यांच्या डोळ्यावर अर्वाचीन सुधार-
णेचा चष्मा चढलेला नाहीं. त्याचप्रमाणे त्यांच्या बुद्धीवर दांभिक तर्क-
शास्त्राचा पगडा बसलेला नाहीं. यामुळे मानवी जीवनाचे स्वरूप जसें वास्तविक
आहे, तसेंच त्यांना दिसते. आपल्या हातून फ कधीं व्हावयाचीच नाहीं, असें
ते म्हणत नाहींत. तथापि आपण मूर्ख आणि वेडगळ आहो, अशीहि ओरड ले
करीत नाहींत. कोणत्याहि प्रश्नाची भवति न भवति होऊन त्यांचा निश्चय एक-
वार कायम झाला कीं त्याजपासून त्यांना ढळविणे हें जवळ जवळ अशक्यच
आहे. ते देवदूत नाहींत; तथापि आपणापुढे कांहीं नियोजित कार्य आहे,
ही जाणीव त्यांना अस्त तें सिद्धीस नेण्यास लागणारें सामर्थ्यहि आपल्या
आगीं आहे, अशी त्यांची श्रद्धा आहे. ते विनीत आहेत; पण विनीतपणा हा
त्यांचा धंदा नव्हे. त्यांचा विनय अहेतुक आणि स्वभावजन्य आहे. हिंदुस्था-
नात स्षराज्यासाठी जी चळवळ आज चालली आहे, तिच्या प्रमुखस्थानीं अस-
लेला गृहस्थ अशाप्रकारचा आहे.

गांधी यांना कोणतीहि राज्यपद्धति प्रिय नक्त त्यांना नुसती पुंडशाही पाहिजे,
असें क्रत्येकाचें म्हणणें आहे. ते टॉलस्टॉयपथवादी आहेत, असें. दुसऱ्या
कित्येकांचे म्हणणें आहे. कित्येक त्यांना निहिलिस्ट समजतात. अशा रीतीनें
त्यांजबद्दल अनेकांचा अनेक मते आहेत; पण यापैकी कोणत्याहि पंथाचे ते
नाहींत. त्यांनीं आपणास कोणत्याहि पंथाला वाहून घेतलें नाहीं. ते एक साधे
भोळे हिंदु गृहस्थ आहेत. आपल्या मातृभूमीचा अभिमान त्यांना आहे. परमेश्वर
धर्म आणि श्रुति यांच्या ठिकाणी त्यांचा विश्वास आहे. चातुर्वर्ण्यसंस्शहि
त्यांना मान्य आहे; तथापि हल्लीच्या नानाविध जाती, पोटजाती आणि
पंथ व उपपंथ या गोष्टी मात्र त्यांना मान्य नाहींत. केवळ जात म्हणून अमुक
मनुष्य श्रेष्ठ आणि अमुक कनिष्ठ हा भेदहि त्यांना मान्य नाहीं; तथापि वापर

४-

दायापासून चालत आलेले आपापले धंदे ज्यांनीं त्यांनी करावं, असें त्यांचें
मत आहे. आनुवंशिक संस्कारानें त्या त्या धंद्याची हातोटी त्या त्या जातीला
विशेष साधलेली असते, असें त्यांचें म्हणणें आहे. त्याचप्रमाणे वर्ण हा जन्मजात
आहे, असें मानण्याइतका जुनाटपणाहि त्यांच्या आगी आहे. निरनिराळ्या धर्मा-

नुयायांनीं अथवा वेगवेगळ्या जातीच्या लोकानी एकत्र सहभोजन करूं नये,
आणि बेटीव्यवहारहि करूं नयेत, असें त्यांचें. मत आहे; तथापि तसें कोणी केलें
तर त्याला समाजबाह्य समजून बाळींत टाकावे, असेहि त्यांचें म्हणणें नाहीं. घुस-
त्या स्पर्शानें विटाळ होतो, असेंहि ते मानीत नाहींत आणि कोणाहि जातीच्या
अथवा धर्माच्या मनुष्याच्या हातचे अन्न खाण्यास त्यांना प्रत्यवाय वाटत नाहीं.
बेबंदशाही त्यांना प्रिय नाहीं. इतकेंच नव्हे, तर शिस्त, अधिकार, आणि संघटना
बीं हॅर्याना प्रिय आहेत. ' कांहींच नको ' असें म्हणणाऱ्या नेति वादी लोकांपैकी
ते नाहींत; तर उलटपक्षी स्वार्थत्याग आणि परोपकार या तत्वांवर उभारलेल्या
शिस्तीचे ते भक्त आहेत. हिंदवासीयांस इंग्रज, अमेरिकन किंवा जपानीज, यांज
प्रमाणेंच पूर्ण स्वातंत्र्य असावें, या मताचें प्रतिपादन ते अट्टाहासानें करतात.
म्हणून इंग्रज लोक आणि नौकरशाहीचे धुंकीझेले त्यांचा द्वेष करतात. गोरे
लोक स्वभावतःच श्रेष्ठ आहेत अथवा इतर लोकांवर राज्य करण्याचा तावपट
परमेश्वराने त्यांना दिला आहे, असें त्यांस मुळींच वाटत नाहीं. कोणाहि एका
वर्गाकडे धनीपण आणि बाकीच्यांकडे गुलामगिरी अशी वाटणी स्वभावजन्य
आहे, असें त्यांस वाटत नाहीं. युरोपीय संस्कृतीचा ते द्वेष करीत नाहींत; पण
ज्या व्यापारी तत्वावर तिची उभारणी झाली आहे, त्याचा मात्र त्यांना मनापा-
सून तिटकारा आला आहे.

त्यांनीं सुरू केलेली असहयोगाची चळवळ ही नेतिवादमूलक नाहीं. हल्ली

इंग्रजलोक हिंदवासीयांच्याच मदतीने राज्य करीत आहेत. मूळ रहिवाशांच्या
मदतीनेंचस्वतःची तुंबडी भरण्याक्यता हिंदुस्थानाची लूट तै करीत आहेत आणि
त्यांच्या या कार्यास हिंदीलोक आपखुषीनें मदत करीत आहेत. अशी मदतत्यांना
मिळू न देणे हें असहकारयोगाचें ध्येय आहे. गांधी यांच्या नेतृत्वाखाली हिंदीलोक
आतां निर्भय, धीट आणि स्वावलंबी बनत आहेत. आपल्या तत्वांसाठीं हवी
तीं दुःख भोगण्याची तयारी ते करीत आहेत आणि या साध्याच्या मार्गांत मदत
म्हणून असहकारयोगाचें शस्त्र त्यांनीं पाजळले आहे. न्याय कचेरीत स्वतःचा
कोणताहि बचाव न करतां शेंकडोंच काय पण हजारों लोक तुरुंगांत गेले आहेत.

गांधी यांच्या मार्गात लपवाछपवी नाहीं. त्यांच्या शाळेत तयार झालेलीं माणसे
स्वतःस इष्ट असलेली गोष्ट चवाड्यावर करतात. सत्यनिष्ठा, निर्भयता आणि
अहिंसा, या तीन गुणाचें बाळकड गांधीं आपल्या शिष्यांना पाजतात. रशिया.
तील क्रांतिकारकपक्ष आणि हिंदुस्थानातील असहकारयोगी यांच्यांतील फरक
येथेंच आहे. हिंदुस्थानांतील सांप्रतची राज्यपद्धति धुळीला मिळविण्यासाठीच
-आपण बाहेर पडलो आहो, असें ते स्पष्ट सांगतात. आपल्या देशाला.पूर्ण स्वा-
तंध्य मिळवून द्यावे, हें आपलें ध्येय ते चोरून ठेवीत नाहींत. हिंदुस्थानात
ब्रिटिश साम्राज्यांतील घटक म्हणून त्यांत रहावयाचें कीं त्यांतून त्यानें बाहेर
पडावयाचें हें ठरविण्याची पूर्ण मुभा त्याला असली पाहिजे हा आपला उद्देश
त्यांनीं जगजाहीर केला आहे. या कामांत कोणा परक्याची मदत त्यांना नको.

गांधी यांचा असहकार योग जसजसा बळावत आहे, तसतसें अधिकाऱ्यांच्या
चमननीतीचे प्राबल्यहि वाढत चालले आहे. सभा पुकारली कीं ती बंद पाडाव-
याची, वक्यांना आणि लेखकांना तुरुंगांत टाकावयाचें इत्यादि ठरीव मार्गानींहि
नोकरशाही पुढें पाऊल टाकीत आहे. तथापि या दमननीतीस न जुमानता
असहकारयोगाचें पाऊल पुढें पडत आहे. हिंदुस्थान आज अहिंसायुक्त क्रांति
पहात आहे आणि या कार्यात हिंदुस्थानास स्त्रीवर्गाचेंहि साहाटयआहे, ही गोष्ट

विशेष आनंदाची आहे. असहकारी सभांना स्त्रियांचे ताडेच्या तांडे खादीची
वस्त्रे नेसून येतात. परदेशी कपड्याचा तिटकारा लोकांच्या चित्तांत पूर्ण बाणावा
म्हणून लक्षावधी रुपयांची आपली परदेशी वझें त्यांनीं होळींत टाकली आहेत.
दंडनीतीचा वासहि आपल्या चळवळीला लागूनये म्हणून तिचे पुरस्कर्ते अट्टाहा-
सानें मेहनत करीत आहेत. जेथे रक्तपात झाला, तेथें उलट पक्षाच्या कृतीच्या
अतिरेकानें लोक बेदील झाल्याचे आढळून आलें. म्हातारे कोतारे, तरुण आणि
.मुलेंहि तुरुंगांत जात आहेत आणि यांची संख्या शेंकड्यांनीं मोजता येण्यासारखी
आहे. आपला न्याय करण्याचा अधिकार ब्रिटिश कोर्टास नाहीं, असें ठासून
सांगून ही माणसे तुरुंगांत जातात. सरकारचे कायदे मोडण्याचा उद्योग आपण
जन्मभर करूं, अशी शपथ वाहण्यास हजारों माणसे तयार आहेत; पण आपल्या
चळवळीला दंडनीतीचा गंधहि लागू, नये म्हणून कायदेभंगाच्या चळव-
लीला पुढाऱ्यांनी अद्यापि प्रोत्साहन दिलें नाहीं. अशा मंडळीपैकीं कोणालाहि
'पोलिसाने पकडले म्हणजे जामीन न देता तो चौकीचा सरळ रस्ता सुधारतो'
आपण ब्रिटिश सरकारची सत्ता मानीत नाहीं आणि सरकारी न्हायावर आपला

भखसा नाहीं, या तत्वाचा प्रसार तो अशा रीतीनें करीत असतो. कित्येक
प्रसंगीं यांतील कांहीं लोक बेताल होऊन पोलिसावर तुटून पडले, अशाहि
गोष्टी मधून मस्त घडतात. अशा लोकांचा मुलाहिजा गांधी मुळींच ठेवीत
नाहींत. हे लोक तत्त्वभ्रष्ट झाले, असें स्पष्टपणे गांधी जाहीर करतात आमि
आपल्या या पातकाचे प्रायश्चित्त करण्यास ते त्यांस सांगतात. मलबार प्रांतीं
मात्र मोठी विचित्र घटना घडून आली. शेतकऱ्यांच्या सामान्य आसेष्टांचीं
दुःखें आणि राजकीय असंतोष यांची मिसळ होऊन त्यांतच धर्मवेडेपणाची
भर पडली. इतक्या सगळ्या गोष्टी घडून आल्यानंतर बंडाचा प्रचंड वणवा
तेथें पेटला, यांत नवल नाहीं. या बंडामुळे गांधी यांस फार दुःख झालें;
पण हिंदुस्थानाच्या प्रचंड खंडांत मलबार, हें एक अगदीं क्षुद्र स्थळ आहे,
असे म्हणावयास हरकत नाहीं. येथें मोपल्यांची एकंदर वस्ती फार झालें तर
वीस लक्ष असेल नसेल अणियांतील अगदीं थोड्यांनींहातींशस्त्रधरले.बाकीचा
मोठा भाग पूर्ण शांतीनें वागत आहे. गांधीयांसमलबारांत जाण्याची परवानगी
मिळाली असती, तर या माथेफिरू सशस्त्र मोपल्यांस त्यांनीं शांत केलें असतें;
पण आमच्या ' सदय ' सरकाराला हें आवडले नाहीं. हिंदूआणि मुसलमान
यांतील द्वैतभाव वाढविण्यास उपयोगी पडणारी अशी ही सोन्यासारखी संधी.
चालून आली असतां, तिचा उपयोग करणें सरकाराला अयुक्त वाटलें, यांत
नवल नाहीं.

असहकारयोगाचा कार्यक्रम पुढीलप्रमाणें आहे ( १) सरकारी पदव्या, दु-
सऱ्या मानाच्या वस्तु आणि मानाच्या जागा, यांचा त्याग. ( २) मद्यपाननि-
घेध ( ३) मुलगे आणि मुली यांस सरकारी शाळांतून काढणें, हडीच्या शिक्षण-
पद्धतीमुळे परकीय सत्तेखालीं गुलामगिरीत खितपत पडण्यास चांगल्या चांगल्या
हिंदी लोकांस दिकत वाटत नाहीं. या पद्धतीतील विषारी नांगी त्यांना झोंबत
नाहीं. त्याप्रमाणें कामकरी वर्गाचें रक्तशोषण करून बांडगुळाप्रमाणे परान्नपुष्ट

होण्यासहि त्यांना लाज वाटत नाहीं. यासाठीं या शिक्षणपद्धतीचा उच्छेद करणे-
( ४) इंग्रजी आणि इतर युरोपीय साहित्याचा अभ्यास डर्यात दुय्यम प्रतीचा
समजला जाईल, अशा शाळा उघडणें. हिंदुस्थानांतील चालू भाषांस आद्यस्थान
मिळून त्याबरोबरच हस्तकौशल्याच्या धंद्याचें शिक्षण देणे ( ५) इंग्रजी पद्ध-

तीच्या न्याय, न्यायकचेऱ्या आणि वकील? यांजवर बहिष्कार घालणें ( ६) पर-
देश? कपड्याचा त्याग आणि स्वदेशीचा स्वीकार. (७) सरकारी नौकरीतून ६.

दीलोकांस परावृत्त करणें. त्याचप्रमाणें ब्रिटिश सैन्य आणिपोलीस या नौकऱ्यां-
तूनहि त्यांस मागें खेचणे. ( ८) कर न देणे.

हा कार्यक्रम तात्पुरता म्हणून सुकर करण्यांत आला आहे. हा सर्वतोपरी पूर्ण
आहे असें नाहीं आणि तोहि आज साराच अमलांत आणावयाचा आहे, असेंहि
नाहीं. गांधी आणि त्यांचे सहकारी यांनीं केवळ बाराच महिने या क्रमाला अनुसरून
कार्य केले आणि एवढ्या अल्प मुदतींतहि आश्चर्यकारक यश मिळविले. पुष्कळांनी
अद्यापि आपल्या पदव्यांचा आणि मानांच्या जागांचा त्याग केलानाहीं, हें खरें.
त्याचप्रमाणें आपला धंदा सोडणारे वकीलहि अगदीं थोडे आहेत हेंहि खरें
आहे. विद्यार्थ्यासबंधीं पाहाता कलकत्ता महाविद्यालयाच्या उपाध्यक्षानें सांगि-
त्तलेली माहीती लक्षांत ठेवण्यासारखी आहे. कॉलेजांत तेवीस टक्के आणि शाळांत
सत्तावीस टक्के मुले बाहेर राहिली. परिक्षेच्या फीच्या रूपाने मिळणाऱ्या महाविद्या-
लयाच्या उत्पन्नांत फार मोठी तूट आली. परदेशी कापडावरील बहिष्कार फार
चांगल्या रीतीनें यशस्वी झाला. लांकेशायरला चिमटा बसत असल्याची चिन्हे
आजच दिसूंलागली आहेत. आतां हिंदुस्थानच्या उम्या बाजारांत परदेशी कापड
'पंचवीस टक्क्याहूनहि कमी खपते. गांधी यांस कांहीं श्रीमंत व्यापाऱ्यांचाहि
पाठिंबा आहे, ही गोष्ट टिळक स्वराज्यफंडाच्या वेळीं उघडपणे निदर्शनास आली.
या फंडाला अदृष्टपूर्व यश येऊन तीन महिन्यांपेक्षांहि कमी मुदतींत एक कोटी
रुपयांहून अधिक रक्कम उभी राहिली. या तीन महिन्यांच्या अवधींत गांधी यांनी
कांग्रेसची घटना पूर्ण स्वरूपास आणली. तिच्या सभासदांची संख्या आतां सुमारें
एक कोटी आहे. याच तीन महिन्यांच्या मुदतींत पंचवीसलाख चरखे फिरले
.पाहिजेत अशी मागणी गांधी यांनी आपल्या देशबांधवांजवळ केली होती. ही
मागणीहि हिंदी लोकांनी पुरी केली. गांधी यांस मिळालेल्या यशाची ही प्रत्यक्ष

उदाहरणे आहेत. तथापि त्यांनीं केले खरें मोठे कार्य याहून वेगळ्या स्वरूपाचे
आहे. स्वातंत्र्याची आवड एकंदर सर्व राष्ट्राच्या मनांत त्यांनीं उत्पन्न केली,
आणि त्याबरोबरच लोकांस अहिंसेचा मार्गहि पटविला, हेंच त्यांचें मोठे कार्य आहे.
रशियातील क्रांतिकारक पक्षाचे पुढारी आणि गांधी यांच्या तालमीत तयार
झालेले हिंदुस्थानांतील पुढारी, यांच्यांतील फरक येथेंच आहे. गांधीपक्ष
कोणर्तेहि काम लपवून छपवून करीत नाहीं. त्यांत गुसमंडळ्या, गुप्त निवासस्थाने
आणि गुसकट यांचें नांवहि नाहो. हिंदुस्थानांत अथवा हिंदुस्थानाबाहेर, ते
आणि त्यांचे साहाध्यकर्ते आपापला कार्ये दिवसा ढवळ्या चवाठ्यावर करीत

असतात. चालू राजकीय पद्धतीचा समूळ उच्छेद करणें, हें आपलें कार्य आहे-
असें ते स्पष्टपणे सांगतात. ब्रिटिश साखाज्यांत रहावें कीं त्या बाहेर पडावे, हें
ठरविण्याचा हक्क सर्व देशाचा असून तो त्यास मिळवून देण्यासाठीच आपली
सारी खटपट आहे, ही गोष्ट ते उघड बोलून दाखवितात.

कित्येक स्वतःच उच्च आणि मानाई समजणारे लोक नौकरशाहीच्या बाजूस
असून गांधी यांच्या चळवळींविरुद्ध ते खटपट करतात, हें खरें आहे. कारण
गांधी यांची चळवळ यशस्वी झाली, तर आपला सारा मोठेपणा अणि श्रीमंती
ही नाहींशीं होतील, असें भय त्यांना वाटतें. नौकरशाहीनेहि असल्या लोकांस
आपल्या लुटीच्या कारभारांत दुय्यम भागीदार करून त्यांना बगलेत मारले आहे.
लोकांची लूट करून आपले खिसे भरणें हा हक्क केवळ भांडवलशाहीलाच-
मिळाला आहे, असें नसून त्यांत साम्राज्यशाहीहि भागीदार आहे. गेली १५०
वर्षे पुढारी वर्ग सुधारणांसाठी ओरड करीत होता; पण सरकारानें ही ओरड
मनास आणली नाहीं. आरंभी तर या पुढारी वर्गाचे मनांत स्वराज्याची आकांक्षा
मुळींच नव्हती. आपणास मोठ्या जागांपैकी थोड्याशा अधिक जागा मिळाव्या
आणि शिक्षणाचा प्रसार थोडा अधिक व्हावा, एवढेच त्यांचें खणणे होतें. पुढें
१९०५ सालीं हा मनु बदलला आणि स्वराज्याचें निशाण उभारणारा एक पक्ष

हिंदुस्थानांत निर्माण झाला. हें झाल्याबरोबर सरकार आणि त्याचे बगलबचे या
दोघांनाहि आपले दिवस भरले असल्याचें कळून आलें. पंडित मोलें यांनी 'नेम-
स्तांस काखेत मारा' ही ओरड सुरू केली आणि याच दिशेनें नेमस्तांच्या तोंडा-
वर थोडेसे तुकडे या बहाद्दर राजकारणी पुरुषांनी फेकले. नेमस्तांनींहि आभार-
पूर्वक हे तुकडे पदरी बांधले व सरकारची स्तुतिस्तोत्रें गाण्यास सुरुवात केली
आणि नौकरशाहीशीं संगनमत करून स्वराज्यवाद्यांचा पक्ष हाणून पाडण्याचा
विडा उचलला. सरकारने एका बाजूनें दमन नीतीचा अवलंब करावा आणि नेम-
स्तांनी लेखांच्या आणि व्याख्यानांच्या द्वारे लोकमताची दिशा बदलण्याचा.
उपयोग करावा, अशी कामाची वाटणी झाली.

या गोष्टीला थोडा काळ लोटतो तोंच युरोपांत महायुद्ध सुरू झालें. लॉर्ड
मोलें यांचें शिष्यमंडळ आणि हिंदुस्थानांतील संस्थानिकवर्ग यांनी ब्रिटिशांची
तळी उचलली आणि ब्रिटिशांच्या विजयाबरोबर हिंदुस्थानाला स्वातंन्य मिळेल
असें ते लोकांस भासवू लागले. महायुद्धांत हिंदुस्थानाचे रक्त शोषण होऊन तो
पांढरा फटफटीत पडला. माणसं, पैसा आणि साहित्य यांचे डोंगरच्या डोंगर

निरनिराळ्या युद्धक्षेत्रांत जाऊन पडले. लक्षावधी माणसें रोग आणि दुष्काळ
यांस बळी पडली असतांहि हिंदुस्थानानें माघार घेतली नाहीं. एकट्या इन्यसु-
एन्याच्या साथीनें केवळ सहा महिन्यांत साठ लाख बळी घेतले. अखेरीस ब्रिटि-
शाना युद्धांत यश मिळाले आणि त्यामागोमागच हिंदुस्थानाला रौलट कायद्याची
प्राप्ती झाली. हिंदुस्थानाच्या स्वातंत्र्यावर हा गदाप्रहारच झाला. युद्ध सुरू असतां
गांधी सैन्यभरतीचें काम करीत होते; पण पुढें घडलेल्या या प्रकारांनीं त्यांचें
चित्त पालटून त्यांनीं असहकार योग पुकारला. साधी रहाणी, दीनवत्सलता
आणि निर्भयपणा या आपल्या सहुणांनीं त्या वेळींहि लोकांवर त्यांनीं आपली
छाप चांगलीच बसविली होती.

नौकरशाहीनें दमननीतीच्या साऱ्या प्रकारास सुरुवात केली; पण सरकारी
हुकूमांना न जुमानता गांधी यांच्या अनुयायांनीं ही चळवळ तशीच पुढें चालू
ठेवली. स्वराज्याच्या चळवळीची पाळेंमुळें आतां हिंदुस्थानांत फार खोल गेली
असून त्यांचें उन्मूलन करणें, सरकारच्या आवाक्या बाहेर गेलें आहे. त्याचप्र-
माणें सरकारच्या खिशातील ' सम्य ' गृहस्थांनीं आतां कितीहि धडपड केली,
तरी त्यांना ही चळवळ उलभून पाडता येणार नाहीं. सरकारानें कितीहि दमन
केलें, तरी ही चळवळ दडपून टाकणें त्याला शक्य नाहीं. इंग्रज लोकांनीं वसा-
हतीसारखें स्वराज्य आज लोकांस देऊं केलें, तर या तडजोडीला गांधी पक्षाचा
मोठा भाग आज कबूल होण्याचा संभव आहे; पण ही गोष्ट आतां आणखी दिरं-
गाईवर पडेल तर लोकमत अधिकाधिक क्षुब्ध होऊन या पक्षाला विलक्षण वजन
प्रास होईल आणि पूर्ण स्वातंत्र्याशिवाय दुसऱ्या कोणत्याहि गोष्टीने हिंदुस्थान
संतुष्ट होणार नाहीं.

द्रष्ट ७.

' गांधी यांस हिंदुस्थान सरकारने पडकले ' य बातमीनें आमच्या चित्ताला
जबर धक्का बसला. अलिकडे पुष्कळ विचित्र घटना घडूं लागल्या आहेत; पण
इतकी उद्वेकजनक अशी एकहि घटना त्यांत नाहीं. हिंदुस्थानाशी इंग्रज लो-
क्रांचा संबंध कोणत्या प्रकारचा असावा आणि कोणत्या प्रकारच्या संबंधाने इंग्रज

लोकांचा धार्मिक आयुष्यक्रम अधिक चांगला करतां येईल, याचा थोडा तरी
विचार करणाऱ्या कोणाहि इंग्रजाला ही बातमी बावरून टाकल्यावांचून राहणार
नाहीं. राष्ट्राराष्ट्रांतील परस्पर संबंध कोणत्या प्रकारचे असावेत आणि विशेषतः
इंग्रज राष्ट्र इतराशी कोणत्या तऱ्हेनें वागत्ते याचे योग्यअनुमान आयर्लंडवहिंदु-
स्थान या दोन राष्ट्रांबरोबर होत असलेल्या आमच्या वागणुकीने ठरविण्यांत येऊ
लागले आहे. युद्ध उरू झाल्यानंतर अशा प्रकारची परिस्थिति लवकरच जन्मास
आली. या देशांशी जें वागणुकीचे धोरण आम्ही ठरविलें आहे, त्यांत आमची
मनःपूर्वकता किती आहे, याबद्दल मोठे चमत्कारिक प्रश्न अनेक लोक आम्हास
खचारू लागले. या प्रश्नाकडे नुसता कानाडोळा करून आता भागावयाचें नाहीं.
असले चमत्कारिक प्रश्न विचारणारे केवळ ऐरिश किंवा हिंदी लोकच नव्हते.
त्याचप्रमाणे इंग्रजी साम्राज्यावर सदोदित तुटून पडणारे केवळ परकीय लोकच
असे प्रश्न विचारीत होते, असेहि नाहीं. जगांत कांहीं तरी अपूर्व कामगिरी
करणें, हें इंग्लंडचे कर्तव्य आहे, अशी सद्धावना बाळगणारे अनेक लोक हा प्रश्न

जचारू लागले होते. विशेषतः हिंदुस्थानांत तर इंग्लंडला पडलेले आजचे कोर्डे
ऐरिश कोड्यापेक्षा अधिक विचित्र स्वरूपाचे आहे. यांत विशेषतः आमच्या
नीतितत्याना आव्हान आलेले आहे. ' तुमची नीति कोणत्या दर्जाची आहे? '
असाच प्रश्न हिंदुस्थान आज आम्हास विचारू लागला आहे. हिंदुस्थानातील
राष्ट्रीयपक्षाच्या पुढाऱ्यांच्या अत्यंत उदात्त आणि धर्ममय आचारणामुळें या प्र.

आला आज अधिकच उग्ररूप आले आहे.
खिलाफतीची चळवळ आणि मुसलमानांस दिलेलीं वचनें या गोष्टीहि या

प्रश्नापुढें खरोखर फिक्या पडल्या आहेत. युद्धांत उत्पन्न झालेल्या काळजीच्या
परिस्थितीच्या वेळीं देऊं नयेत असला वचने आम्ही देऊन चुकलो कारण हिंदु.
स्थानातील मुसलमानांचें साहाय्य मिळवावयाचे झालें तरी, तेवढ्यासाठी युरो-
पात तुर्कीसत्ता आम्ही कायम ठेवू असलें अभिवचन देण्याचे कांहीं प्रयोजन
आम्हांस नव्हतें. त्याचप्रमाणें महंमदीयांस पवित्र वाटत असलेल्या स्थळावर
तुर्कीसत्ता कायम राहील, असेहि सांगण्याचें कारण नव्हतें; पण राजकारणाच्या
जाळ्यांत फसून ही चूक आम्ही केली आणि आतां या वचनांची पूर्तता कर-
ष्याचे सामर्थ्य आम्हांस नाहीं, असें दिसून आले. हा प्रश्र कसा सोडवावा, या
कोड्यांतून कसें बाहेर पहावे, आतां वचन राक्तॅणं अथवा त्याचा भंग करणें
यांतून अधिक नीतीचे कृत्य कोणतें, हें ठरविणे, इत्यादि गोष्टी आज आमच्या

अंतःकरणाचा ठाव घेत आहेत. या बावतींत आमच्याकडून मोठी चूक झाली
आहे. आमच्या कृतीचे भलतेच परिणाम होऊन ते आतां आम्हांसमोर उभे
.राहिले आहेत. हे परिणाम आम्हांस आवडण्याजोगे नसले, तरी वचनाचे उल्लं-
घन न करणें, हेंच अधिक श्रेयस्कर आहे, असें आम्हास तरी वाटतें.

गांधी यांनी आम्हापुढें उपस्थित केलेला प्रश्न अधिक साध्यास्वरूपाचा आहे,
त्यांत राजकीय अथवा अंतरराष्ट्रीय भानगडी नाहींत. गांधी यांची ओळख ज्या
लोकांना झाली आहे, ते त्यांच्या साधुपणाबद्दल एकमतानें साक्ष देतात.

पाशवी शक्तीवर अखेरीस चैतन्यशक्तीचा विजय निश्चयानें होईल, या एकाच
.तत्वावर गांधी यांनीं आपल्या साऱ्या चळवळीची उभारणी केली आहे, गांधी
यांच्या चळवळीस नांवेच ठेवावयाची म्हटलें, तर तीं फक्त एकाच बाबीबद्दल
ठेवता येतील. मानवीसमाजाच्या आजच्या स्थितींत गांधी यांचें तत्व अव्यव-
हार्य आहे, इतकेंच फार तर म्हणतां येईल. याहून अधिक वाईट टीका त्यांच्या
कट्ट्या निंदकालाहि करतां येणार नाहीं. ' माझें राज्य या जगांत नाहीं, ' असें
स्त्रिस्त म्हणाला होता. लोकांस हा चिथवितो, असा आरोप खिस्तावरहि झाला
.होता. हा चळवळ्या आहे म्हणून याला तुरुंगांत टाकणे अवश्य आहे, अशीभाषा
खिस्ताच्या वेळींहि प्रचारांत आली होती. सर्व लोकांच्या कल्याणासाठीं एकाचें
बलिदान देणे चांगले आहे, हे तत्व खिस्ताच्या वेळींहि पुढें आले होतें. गांधी
यांच्या कारागृहवासाची खबर ऐकून जुन्या काळच्या या साऱ्या गोष्टींचें स्मरण
आम्हास झालें. दीर्घकाळानंतर तीच गोष्ट आज पुन्हा घडत आहे, असें आम्हांस
दिसून आलें. सरकारच्या कृतीचें समर्थन करूं पाहणारी पत्रे वरील प्रकारचेउद्वार
.काढीत आहेत. खिस्ताचा न्याय करणारा न्यायाधिश पायलेट अथवा क्यालाफास
यांच्या कृतीचें समर्थन हल्लींच्या वर्तमानपत्रांच्या याच शब्दानी त्याकाळी कोणा-
लाहि करतांआलेंअसतें; पणमहात्माजींचेयाचारित्र्याचे जें वर्णन अनेक प्रकारच्या
लोकांकडून वाचले व ऐकले आहे, त्यावरून या वर्तमानपत्रांचे सारे लेख मुद्याला
अगदी सोडून आणि एकजात गैर लागू आहेत, असें म्हणण्यास आम्हास मुळींच
प्रत्यवायवाटत नाहीं. महात्माजींच्या खटल्याचा निकाल ऐकून आमच्या चिताला
खरोखर मोठा धक्का बसला. या धक्क्यापेक्षाहि अधिक शोचनीय प्रकार म्हटला
तर हाच कीं ज्या राजशासनपद्धतीनें ही घटना घडवून आणली, ती सारी
पद्धतीच खिस्ती धर्माला सोडून आहे, असें सिद्ध झाले, हा होय. महात्माजीना
काराघळूवास घडला तो कोणा एकाच' व्यक्तीच्या विकृत मनस्थितीचा परिणाम

नक्त त्याबद्दल कोणत्याहि एकच व्यक्तीला दोषी धरता येत नाहीं, ही गोष्ट
आम्हास अत्यंत विषादकारक वाटली. हिंदुस्थानांतील राजशासनपद्धतीचें
स्वरूप किती धर्मबाह्य आहे, ही गोष्ट या एकाच निकालाने जगाच्या चवाठ्यावर
मांडली गेली. यांत कोणाहि एकाच व्यक्तीला दोष देता येत नाहीं, ही गोष्ट
आम्हास मान्य आहे. आजपर्यंत आम्ही निश्चित केलेला मार्ग आणि एका अत्यंत
पवित्र साधुपुरुषाचा मार्ग हे परस्पराशी विसंगत आहेत, इतकी गोष्ट मात्र आज
सिद्ध झाली आहे. गांधी यांचा न्याय आम्ही केला; पण असें करतांना आम्ही
स्वतःच गहर्णीय ठरलो.

आतां आम्हावर येणाऱ्या दोषारोपांतून सुटण्यास एकच मार्ग आम्हांस मोकळा
आहे. गांधी यांचा हेतु शुद्धआहे, त्यांची दानत उब प्रतीची आहे आणि त्यांच्या
मार्गांत दंडनीतीचा अवलंब नाही, या साऱ्या गोष्टी कबूल केल्या तरी त्यांचें.
ध्येय चुकीचे आहे आणि यामुळेंच त्यांना शिक्षा देणें योग्य आहे, इतकेंच नव्हे
तर तें अपरिहार्यहि आहे, असें म्हणतां येईल. गांधी यांच्या विरुद्ध एखाद्या
पक्षाचा स्वीकार आम्हास करावयाचा असेल, तर या पक्षाचा स्वीकार आम्ही
करूं; पण हें करतांना सुद्धा आपल्या स्वतःच्या कृतीचें परीक्षण करण्यास
आपण चुकता उपयोगी नाहीं. गांधी यांची चळवळ कशी निर्माण झाली,
या गोष्टीच्या इतिहासाचें पर्यालोचन अगदीं प्रांजलपणे आपण केलें पाहिजे.
गांधी यांची चळवळ निर्माण कशी झाली आणि सध्याच्या पक्क दशेपर्यंत ती कशी
पोहोचली याचा विचार मोकळ्या मनाने करणें अवश्य आहे.

या चळवळीचा अगदीं थोडक्यांत इतिहास असा आहे-हिंदुस्थानातील असं-
तोषाचीं कारणें दूर करण्याकरतां कांहीं वर्षे गांधी खटपट करीत होते. हिंदु-
स्थानच्या राजशासनांत पुष्कळ उणीवा आहेत, ही गोष्ट सर्वमान्य आहे. या
उणीवा द्ध करून हिंदुस्थान आणि इंग्लंड यांजमध्यें सलोखा उत्पन्न करावा
यासाठीं गांधी यत्न करीत होते. युद्ध सुरू असतांहि आपला हा हेतु त्यांनी
दृष्टिआड होऊं दिला नाहीं. या प्रसंगीं पुष्कळ स्वार्थत्याग करून आणि स्वतःचें
वजन खर्चून युद्धांत त्यांनीं पुष्कळ कामगिरी बजावली. युद्धातील जखमी लो-
कांची शुभूषाहि त्यांनीं मनोभावे केली, अशा रीतीनें या दोन राष्ट्रांत सद्धाव
उत्पन्न होईल आणि त्यायोगे हिंदी लोकांस बरेच राजकीय हक्क त्यांना मिळतील
अशी आशा त्यांना होती. हिंदुस्थानांतींल विद्वान आणि सुसंस्कृत राजकीय
पुढारी ज्या दिशेनें आजपर्यंत काम करीत आले, तीत आणि गांधी यांच्या

मार्गात येथपर्यंत कांही फरक नव्हता. या जुन्या राजकीय पुढाऱ्यांचा हेतूहि या
दोन राष्ट्रांत सलोखा उत्पन्न करण्याचाच होता. आणि गांधीहि याच दिशेनें-
काम करीत होते. पुढें युद्धसमाप्तीनंतर हिंदुस्थानानें केलेले उपकार इंग्लंड विस-
रत आहे, असें गांधी यांस वारंवार आढळून आलें. आपणावरील जबाबदारी
ओळखण्यास इंग्लंड काकू करीत आहे, असें त्यांच्या मनानें घेतलें. यांपैकीं
कांहीं मुद्दे तर अगदीं स्पष्ट स्वरूपाचे होते. रौलट कायदा, पंजाबातील धुमा-
कूळ आणि तुकीतह या तीन बाबी अशा स्वरूपाच्या होत्या कीं, त्या स्पष्ट

खोडून काढणें शक्य नव्हतें. त्याचप्रमाणें तागाच्या व इतर धंद्यांत हिंदुस्थानची
होणारी लूट आणि त्याचप्रमाणें पदोपदी प्रत्ययास येणारा वर्णमूलक पक्षपात
या गोष्टीहि त्यांना ठळक दिसू लागल्या. सांप्रतच्या भांडवलवाल्यांच्या युगांत
एकंदर जगाला कसें त्राही त्राही झालें आहे आणि एकंदर युरोपीय संस्कृति
कशी अपेशी ठरली आहे, हेंहि गांधी यांना ढळढळीत दिसूं लागलें. या अनेक
प्रकारांमुळे त्यांच्या चित्ताला मोठा उद्वेग उत्पन्न झाला आणि एकंदर गोष्टाचा
विचार करतां हिंदुस्थान आणि इंग्लंड यांस सहोदरत्व उत्पन्न करण्याचा
आपला हेतु बाजूस ठेवला पाहिजे, असें गांधी यांस दिसून आलें. हिंदुस्थान
हा धार्मिक भावनांचा देश आहे. धर्मसिद्धांतांचें रक्षण हा त्यांचा जीवनहेतु
आहे आणि या मूळ हेतूचे रक्षण करावयाचें असेल, तर पाश्चात्य संस्कृतीचे
फायदे ख झुगारून देण्यास आणि तिच्याशी पूर्ण घटस्फोट करण्यास तयार
होण्यावांचून हिंदुस्थानात दुसरा तरणोपाय नाहीं, असा गांधी यांच्या बुद्धीचा
निश्चय झाला. हें साधण्यासाठी कोणत्याहि दंडनीतीचा उपयोग करावाचा
नाहीं, असें त्यांनीं ठरविलें, आपल्या अनुयायांकीं या नीतीचा अवलंब
कोणीहि करतां उपयोगी नाहीं, अशी गांधी यांची सक्त ताकीद आहे. पूर्ण

शांतियुक्त असहकार योग त्यांनीं पुकारला. साऱ्या पाश्चात्य संस्कृतीला ' नेति
नेति' म्हणून दूर करून हिंदुस्थानाने आपला सवता सुभा निर्माण करणें हाच
गांधी यांचा असहकार योग होय. पाश्चात्यांच्या दृष्टीने यास संन्यास योग असें
म्हणतां येईल. जगांतील दुष्टत्याचा संपर्क आपणास लागू नये म्हणून एकादा
मनुष्य ज्याप्रमाणें वैराग्य घेऊन आणि जगाचा संबंध तोडून अरण्यवासी होतो,
तसेंच हें आहे. आजची जगाची स्थिति पाहिली आणि राष्ट्रांची राष्ट्र, हव्या त्या

नीतिबाह्य गोष्टी करण्यास प्रवृत्त होतात, ही वस्तुस्थिति अवलोकनांत आणली
म्हणजे गांधी यांचा असहकार योग त्या- आहे, असें म्हणण्याचे धार्ष्ट्य सहसा

कोणास होणार नाहीं. आतां ज्यांची दृष्टी अगदींच उथळ असेल आणि ससा-
राच्या जाळ्यांत ज्यांचे जीवित अगदीं पक्के गुरफटून गेलें असेल, तेवढ्या
शेलक्या लोकांना मात्र हा मार्ग सर्वथा त्याज्य वाटेल, हें उघड आहे. सांप्रतचें
पाश्चात्य जग इतक्या भयंकर स्थितीला आले आहे कीं, त्याच्याशीं कसलेंहि
दळणवळण ठेवणे खरोखरच अनर्थमूलक होईल. यां देशाशी सलोखा उत्पन्न

करण्याकरतां आपलीं तत्वे अगदीं अल्पांशानेंहि सोडणं, ही गोष्ट आपणांस
अखेरीस हानिकारक होईल, असा गांधी यांच्या दृष्टीचा ठाम निश्चय झाला
आहे. याकरिता पाश्चात्य संस्कृतीचा संबंध साफ तोडून टाकण्याशिवाय स्वसंर-
क्षणाचा अन्य मार्ग गांधी यांस दिसत नाहीं आणि हें साधण्याकरितां दुसऱ्यांची
पापे आपल्या मस्तकावर घेऊन स्वतःचें बलिदान द्यावे. असें गांधी आपल्या
अनुयायांस सांगत आहेत. स्वधर्म रक्षणासाठी साऱ्या हिंदुस्थानानें अशा रीतीनें
प्राणत्याग करावा, अशी गांधी यांची इच्छा आहे. गांधी आतां कारागृहांत
आहेत. धर्म रक्षणासाठीं बलिदान करण्यास कोणाची तयारी आहे, हें जाणण्याचें
आव्हान सर्व धमईपरायणांस अशा रीतीनें दिलें गेलें अ

चालज-लडन.
(२२)

गांधी कारागृहांत गेले. संत आणि लोकोत्तर पुरुष यांची अखेर अशा रीतीनें
व्हावी, ही गोष्ट प्राचीन काळापासून अशीच घडत आली आहे. गतकालच्या
राजशासनसंस्थांचा हाच ठरीव मार्ग होता आणि तोच प्राचीनमार्ग आजच्या
काळींहि तसाच चालू आहे. प्रचंड घडामोडीच्या वेळीं अर्धवट आणि उशीरी
दिलेल्या राजकीय हक्कांची अखेर वाट कशी लागते, याचे स्पष्टीकरण आजपुन्हां
एकवार झालें आहे. कांहीं जुलूम आणि कांहीं हक्क अशा पद्धतीचा मिश्र राज्य-
कारभार अखेरीस नेहमींच अपेशी ठरतो. अशा रीतीनें राज्यकारभार करण्यांत
राज्यकर्त्यांचा हेतु एकच असतो. हा हेतु फोडा आणि झोडा एवढ्याच शब्दांत
सांगतां येईल. मोडेन आणि रेडींग हे दोघेहि उदारमतवादी आहेत, असें
आम्ही कबूल करतो. गांधी यांना अटक करण्यांत त्यांनीं जी दिरंगाई केली, ती.
मुळें जुन्यापुराण्या नौकरशाहीचें पित्त खवळून गेलें. हिंदुस्थानांत लोकनियुक्त
राज्यपद्धति सुरू करावी या अंतिम हेतूनें राजशासनांत त्यांनीं ज्या सुधारणा
केल्या, त्यामुळें नौकरशाही आधींच भडकली होती आणि त्यांत ही दिरंगाई

म्हणजे आगीत तेल असा प्रकार झाला. या जोडीनें केलेल्या सुधारणांनी हिंदी
लोक संतुष्ट झाले होते, अशीतल्या प्रकार मुळींच नाहीं. तेव्हां या सुधारलेल्या
राज्यपद्धतीला बळकटी आणण्याकरतां युवराजाला हिंदुस्थानांत आणण्याचा उप.
क्रम त्यांनीं केला. या सुस्वभावी राजकुमाराचे स्वागत चांगल्या प्रकारें व्हावें
म्हणून एकट्या कलकत्त्यांत ५२०९ माणसास तुरुंग दाखविणे अवश्य असल्याचें -
दिसून आलें. दडपशाही दिवसेंदिवस वाढत चालली आणि कायदेशीर दडप-
शाहीबरोबर बेकायदेशीर दुष्टपणाला ऊत आला. हजारों पुढारी तुरुगांत गेले;
पण सारे फुकट. यामुळे असंतोष कमी होण्याऐवजी तो अधिकच उसळला.
अखेरीस मुसलमानांच्या मागण्यांचा एक खलिता हिंदुस्थान सरकाराकडून येऊन
थडकला. तुर्की साम्राज्य पुन्हा पूर्ववत स्थापण्यांत यावें, अशी मागणी मुसलमा-
नानी केली होती.

हा खलिता प्रसिद्ध झाल्याबरोबर माँटेग्यु यांस हिंदी राज्यकारभाराचीं सूत्रे
सोडणे भाग पडलें. इंग्लंडच्या राजकीय वातावरणांत मोठे वादळ झालें आणि
हिंदुस्थानांत गांधी यांस अटक झाली. या सर्व गोष्टींवरून हिंदुस्थानचा राज्य-
कारभार यापुढें कसा चालावयाचा याची दिशा निश्चित झाली आहे. हिंदुस्था-
नात यापुढें वजमुष्टीचे प्राबल्य राहणार आहे. मुसलमानांची मागणी अथवा
ब्रिटिश साम्राज्याचे सांप्रतचे हाल, या प्रश्नांशीं आम्हांस तूर्त कांहीं कर्तव्य.
नसून हिंदुस्थानाची सध्यांची परिस्थिति कशी आहे, एवढेच आम्हांस पहावयाचें
आहे. हिंदुस्थानांतील राष्ट्रीयपक्ष सध्यां किती विस्तूत प्रमाणावर जोरावला
आहे, याची साक्ष लॉर्ड रेडिंग यांनी पाठविलेल्या आणि माँटेग्यू यांनीं प्रसिद्ध

केलेल्या खलित्यांत चांगली पटते. राष्ट्रीय पक्षाच्या मर्मस्थानीं घाव घालून
त्याचा चुरा करण्याकरतां मुसलमानांस आपल्या पक्षाकडे आडून घ्यावे एवढाच
उद्देश या खलित्यानें हिंदी सरकारास साधावयाचा होता. नाहींतर अशा प्रकारे
प्रजेच्या मागणीला दुजोरा देण्याचे कृत्य हिंदी सरकारानें केव्हांहि केलें नसतें.
कारण आजपर्यंत अशा प्रकारची गोष्ट या सरकाराच्या हातून पूर्वी केव्हांहि
घडलेली नाहीं, पण मुसलमानांस लाच देण्याचा हा प्रयत्न इंग्लंडातील चळव-
ध्येयांनी विफल करून टाकला. तथापि ज्याच्यामुळे ही चळवळ अद्यापि दंडादं-
डीपर्यंत पोहोचली नाहीं, त्या एकाच गृहस्थाला अटक होऊं नवे, ही गोष्ट मात्र

या पक्षानें केली नाहीं. ज्याच्या साधुत्वाबद्दल आज साऱ्या जगाची खात्री झाली
आहे आणि जी गोष्ट जुलमी अधिकारीसुद्धा कबूल करतात, अशा स्वरूपाच्या



राष्ट्रीय पुढाऱ्याला जेव्हां एकादे सरकार अटक करतें; तेव्हां आपली शासन-
पद्धति शुद्ध दंडनीतीच्या पायावर उभी आहे, अशी गोष्ट तें उघडपणे कबूल
करतें, हें सांगावयास नकोच.

तथापि अशा प्रकारच्या राजशासनसंस्थेचे पाठीराखे इंग्लंडांत आणि अमे.
रिकेत पुष्कळ आहेत. केवळ निरूपाय होऊन गांधी यांस अटक करणें हिंदुस्थान
सरकारास भाग पडलें, असें या पाठीराख्यांचे म्हणणें आहे. हिंदी राज्यकारभा-
रात इंग्लंडनें कितीहि चुका केल्या असल्या, तरी अंतर्गत दंग्याधोष्यापासून
आणि बाहेरच्या स्वारीपासून हिंदुस्थानचें रक्षण आजपर्यंत एकड्या इंग्लंडानेंच
३३ आहे, असें हे लोक मोठ्या हट्टानें म्हणत असतात. इंग्लंडचा प्रबळ हस्त
हिंदुस्थानांत नसता, तर अर्वाचीन काळची सुधारणा आणि न्याय यांचा प्रदेश
हिंदुस्थानांत झाला नसता आणि तीं तेथें टिकूनहि राहिलीं नसती, असें या
पाठीराख्यांचें मत आहे. यांच्या बुद्धिवादानें आमचें निःसंशय समाधान होण्या-
सारखे नाहीं. ब्रिटिश असदानी पूर्वीच्या अंदाधुंदीचा अतिरेक यांत केलेला
आहे आणि सध्यां जी सुधारणा दिसत आहे, तीहि यांत फुगवून सांगितलेली
आहे. सर्व जग सुधारत चालले म्हणजे त्याबरोबर हिंदुस्थानहि आपोआपच
पुढें सरकते. ही कालप्रवाहाची करणी आहे. त्यांत ब्रिटिशांची अथवा
दुसरी कोणतीहि सत्ता तेथें असणें हा काकतालीय न्याय आहे. या-
करतां आमक्या सत्तेमुळें अमुक सुधारणा घडून आली, असा कार्यकारण-
भाव सांगणे शुद्धबुद्धीला कधींच ग्राह्य होणार नाहीं. एकादा दरोडेखोर
तुमच्या घरांत उद्या शिरला आणि दुसऱ्या दरोडेखोरापासून तुमचे रक्षण

आपण करतो या सबबीवर तुमचे घर तो बळकावून बसला, तर त्याचा
हा बुद्धिवाद तुम्हास जितका ग्राह्य वाटेल, तितकाच तुमचा सध्याचा बुद्धि-
वाद ग्राह्य वाटला पाहिजे. बाहेरून स्वाऱ्या झाल्या अथवा देशांत बंडावे
उठले, तर त्यांची जबाबदारी स्वीकारून स्वसंरक्षण करण्यास हिंदी लोक तयार
आहेत. परकीय अमलामुळें वारंवार दुष्काळ पडूं लागले, दारिज वाढलें, शिक्षण

मागासले आणि एका काळी श्रीमंतीच्या वैभवांत लोळणारा देश आज भिका-
यातला भिकारी होऊन बसला. असा त्यांचा समज आहे. आणि हे सर्व उत्पात

आपण नाहींसे करूं शकू, असा आत्मविश्वास त्यांना वाटूं लागला आहे. इंग्लं-
डच्या फायद्याकरतां बाह्य देशीं जाणाऱ्या सैन्यात आपल्या तरुणांची भरती
व्हावी आणि आपली मालमत्ता बुचाडली जावी, या गोष्टीचा पुरा कंटाळा त्याना

आतां आला आहे. स्वराज्य गेलें, तर सुराज्य तरी यावेर' पण ब्रिटिश अंमलांत
तेहि बडलें नाहीं, असें ते आतां निघून म्हणूं लागले आहेत. हिंदु लोकांनीं बि-
डिश रियासतीवर जे हे आक्षेप घेतले आहेत, ते थोड्या बहुत फरकाने सरास
पाश्चात्य संस्कृतीविरुद्ध लागू पडण्यासारखे आहेत. ज्या दुर्बल राष्ट्रांवर पाश्चात्य
संस्कृति जबरीनें लादली गेली, त्या सर्व ठिकाणी हाच प्रकार घडूनआला आहे.
अशा रीतीनें इतरांवर सुधारणा लादणे न्याय्य आहे कीं काय, याचा विचार
राष्ट्रांनीं आणि त्याबरोबरच अमेरिकेनेंहि करणे अवश्य आहे. ब्रिटिश राज्याने
हिंदुस्थानांत पुष्कळ चांगल्या गोष्टी केल्या आहेत आणि तें आजच कोसळून
पडलें, तर तेथें महा अनर्थ ओढवेल हेंहि कबूल केलें, तरी ब्रिटिश
राज्याची जी गत आतां लवकरच होणार आहे, तिला तें पात्र नाहीं, असें कोण
म्हणेल? पौर्वात्य लोकांच्या मनांत पाश्चात्य अमलाबद्दल आतां इतका पुरा
तिरस्कार बाणला आहे कीं, या अमलांत बऱ्यावाईटाचा स्वरा अंश किती
आहे, याचा विचार करण्याइतकीहि इच्छा त्यास होत नाहीं. हें बुद्धीवादाचें
काम अव्यवहार्य पंडितांनी आतां एकाद्या विश्वविद्यालयाच्या कोठडीत बसून
शिळोप्याच्या वेळीं करावे, इतकीच त्याची किंमत आहे, असें सामान्य जनता
म्हणूं लागली आहे. आजपर्यंत लुटले गेले आशीयांतील आणि आक्रिकेंतील
लोक आतां पुरे जागे झाले आहेत. त्यांची मोहीम सुरू झाली आहे. या मोहि-
मेला अखेरीस कोणतें स्वरूप येईल, हें आज निश्चितपणें सांगतां न
आलें; तथापि पाश्चात्य संस्कृतीवर निकराचे हल्ले होण्यास सुरुवात झाली
असल्याचे उघड दिसत आहे. आतां इसलामाचें पुनरुजीवन होईल कीं
दुसऱ्या एकाद्या मानववंशाच्या हातीं जगाचे आधीराज्य जाईल हा प्रश्न

आलाहिदा आहे. असे हल्ले होऊं लागले नाहींत, असें म्हणणें निव्वळ
शब्दछळ आहे. इजिपूशीयन अथा हिंदी लोकांच्या सामान्य स्वाभिमानावर
त्यांच्या राज्यकर्त्याकडून हल्ले होत असतां इस्पीतळे, रेलवे रस्ते, पोस्ट, टेलि-
ग्राफ इत्यादि सुधारणांचे तुणतुणे वाजविणे म्हणजे वाऱ्यावराबर भांडणेंच होय.
कांहीं काळपर्यंत केवळ आयल्या दारुगोळ्याच्या जोरावर आपलें श्रेष्ठत्व पाश्चात्य

संस्कृति सिद्ध करील आणि आरंभाच्या काळांत थोडाबहुत जयहि तिला मिळेल;
पण हा तंटा पुढें दीर्घकाळ असाच चालू राहिला, तर या भयंकर युद्धांत दोन्ही
पक्षांचाहि विलक्षण नाश होईल, अशी भीति आम्हास वाटते. कांहीं झालें तरी
आजचा हा तंटा अत्यंत चिंताजनक आहे, यांत तिळमात्र शंका नाहीं. या अर्थ-



१६०
कर प्रसंगीं आशेची म्हणून एकादी जागा असली, तर ती गांधीचें नेतृत्व कबूल
करणें हीच होय; पण दुःखाची गोष्ट ही की, बिटिशांनी गांधी यांस तुच्छ करून
त्यांस झिटकारून टाकले आहे.

गांधी यांच्या कर्ख्यशक्तीचा थोडाबहुत विचार करण्यासारखा आहे. एकाद्या
राजशासन संस्थेला कित्येक शतकांत ज्या गोष्टी करतां आल्यानसत्यात्या गांधी
यांनी अगदींअल्पावधीतहिंदुस्थानातत्यानी आजसिद्ध करून दाखविल्या आहेत.
नव्या आशेचा सूर्य त्यांनीं उदयास आणला आहे. पंचमवणीला माणुसकीच्या
हद्दींत त्यांनीं आणून सोडले. हिंदुमुसलमानांतील एकीचा पट त्यांनीं विणला.
यादोनजातींना विभक्त ठेवावेअशी ब्रिटिशांची इच्छा आहे. हिदुलोकांना धुळीस
मिळवूं पाहणाऱ्या दारू विरुद्ध त्यांनीं प्रचंड युद्ध केलें आणि केवळ आपल्या
फायद्या करता हिंदुस्थानालाच नव्हे, तर साऱ्या मानवजातीला भीतीप्रद होऊं
पाहाणारा जो अफूचा व्यापार इंग्रज सरकारानी चालविलाहोता, त्यालाहि त्यांनीं
आळा घातला. क्रांतीच्या हातांत शांततेचे नवे शस्त्र त्यांनीं दिलें आणि स्वातंच्या
करता रक्तपात अवश्य आहे, या भयंकर समजुतींतूनमनुष्य जातीलात्यांनीमुक्त
केले आहे. आपल्या शक्करहि प्रेम करा, असा उपदेशअंतःकरणाच्या कळकळीनें
त्यांनीं केला आहे. हिंदुस्थानांत शांति उत्पन्न व्हावी, या करतां सर्व पक्षांचीएक
परिषद भरवावी, अशी त्यांची सूचना होती; पण आपल्या दडपशाहीला आळा
घालण्याचे नाकारून लॉर्ड रेडिंग यांनी शांतता प्रस्थापित करण्याचा हा राज-
मार्ग आपल्या हाताने बंद केला. अत्यंत घोटाळ्याच्या खिलापतीच्या प्रश्नांतहि

गांधी यांच्या सल्ल्याचा पुष्कळ उपयोग झाला असता आणि मुसलमानी अम-
लाखालील इतर जातींच्या लोकांस न्याय मिळाला असता, असें आम्हांस वाटते;
पण ब्रिटिश सरकारच्या कृतीमुळें ही आशा बहुतांशी नष्ट झाली आहे आणि
सरकारच्या या कृतीला उदार मताच्या ब्रिटिश मुत्सद्यांचेंहि अनुमोदन असलें
पाहिजेहें उघड आहे. हेच मुत्सद्दी एकाबाजूने साधुत्वाबद्दल गांधींचीस्तुति करीत
असतां दुसऱ्या हातान त्यांस तुरुंगांत खेचतात, हें नवल नव्हे काय? असें आहे;
तथापि गांधी यांच्या मताचे प्राबल्य हिंदुस्थानांत आहे, तोपर्यंत ही आशासर्व-
तोपरी नष्ट झाली, असें म्हणण्याचें कारण नाहीं. आतां गांधीयांनीं निदर्शित के.
लेल्या मार्गाने हिंदी लोक किती दिवस जातील, हेंमात्र आमच्यानेंसांगवत नाही
बंडाच्याची चिन्हे आज सुद्धा थोडीं बहुत दग्गोचर होऊं लागलीआहेत आणि
अखेरीस इतर राष्ट्रांतील गांजलेल्या लोकांप्रमाणेच हिंदीलोकांनींहि तरवारीचा

आश्रय केला, तर या शोकपर्यवसायी इतिहासाची जबाबदारी त्यांजवर न पडत!
आपल्या आधिपत्याचा हक्क असंतुष्ट प्रजाजनांवर जे शुद्ध दंडेलीनेंलादूंपाहातात?
त्यांच्याच शिरावर पडेल, याबद्दल मात्र आमची पुरी खात्री आहे.

नेशन-! न्ययार्क अमेरिका.)

२३
एका बाजूला वैभवशाली; परंतु सत्ताहीन असा युवराज उभा आहे आणि

त्याच्या सन्मुख एक दरिद्री, फक्त शुश्र कटिवस्त्र नेसलेला आणि कांहीं पादत्रा-
णहि नसलेला, असागृहस्थउभाआहे. हदयभेदीवकृत्वआणिउत्कटदेशभक्तीची
श्रद्धा यावाचून दुसरें कोणतेंहि शस्त्र अथवा अस्त्र या भिकाऱ्याजवळ नाहीं. या
भिकाऱ्याचें नांव गांधी असें आहे. आज भरतभूमीचा खरा मालक हा भिका.
री आहे. आसेतुहिमाचल साऱ्या हिंदुस्थानभर त्याच्या शब्दाला वेदवाक्याचा
मान मिळत आहे. केवळ कोट्यवधि मनुष्यांस त्यानें उचंबळून सोडले आहे,
हीच कायती त्याच्या सार्वभौमत्वाची खूण नसून इतक्या जीवास त्यानें फक्तांत
बद्ध केले आहे, याच गोष्टीने त्याचा सर्वगामी अधिकार सिद्ध होतो.

म्याटिन-पारीख

२४
हिदुस्थानदेश अद्यापि सारा एक झाला नसला, तर आतां तो लवकरच तसा

होईल, यांत संशय नाहीं. तशी पूर्ण एकी होण्याला आज जें एक प्रबळ कारण
झालें आहे, तें महात्मा गांधी यांची अटक हें होय. यामुळें पुष्कळ मतभेद नाहींसे
होऊन देशहिताचे उपाय अधिक एकजुटीनें सुरू होतील. सुप्रसिद्ध रशियन
साधु टॉलस्टॉय आणि महत्मा गांधी यांच्या मतांत विलक्षण साम्य आहे.
महात्मा गांधी पूर्ण शांततावादी आहेत. ब्रिटिश सत्तेविरुद्ध बंड उभारण्यांत ते
कोणाला सामील तर होत नाहींतच, पण कोणत्याहि प्रसंगीं लोकांनी तिचा उप-
योग अल्पांशानेंहि करूं नये असा उपदेश ते करतात आणि अशा प्रकारच्या या
पुढाऱ्याला हिंदी सरकारानें आज अटक केली आहे.

टॉलस्टॉय हे पुष्कळ वर्षेपर्यंत हाच उपदेश करीत होते. झारशाहीला टॉलस्टॉय
हे दीर्घ काळपर्यंत कांड्यासारखे बोचत होते. झारशाही म्हणजे साऱ्या जगातली
अव्वल प्रतीची दुष्ट आणि शुद्ध दडपशाहीची सत्ता; पण झारशाहीनें सुद्धा

००-११

टॉलस्टॉय यांस बंदिवान केलें नाहीं. तसें करण्याची छातीच तिला झाली नाहीं;
'पण इंग्रजसरकार झारशाहीहून कदाचितूअधिक धाडशी असेल अथवा कदाचित्
अधिक मूर्ख असेल. कदाचित या दोन्ही गुणांचा एकत्र परिपाक त्याच्या ठिकाणीं
झाला असेल, असेंहि संभवतें.

भरतभूमि ही हिंदी लोकांची पिढीजात मालमत्ता अस्त इंग्रजांचा हक्क विज-
.वर नाहीं, असें गांधी यांस वाटतें, हाच त्यांचा मोठा अपराध होय ब्रिटिश
माल कोणी घेऊं नये, ब्रिटिशांची नौकरी कोणी करूं नये, ब्रिटिशांनीं चालवि-
लेल्या शाळांत कोणी जाऊं नये आणि ब्रिटिश कोर्टात कोणी वकिली करूं नये
असा असहकार योगाचा मार्ग गांधी पक्षाने स्वीकारला आहे

गांधी हे या पक्षाचे आद्य प्रवर्तक आणि अध्वर्यु असल्यामुळें सरकाराने
त्यांना आज पकडले आहे. आणि ब्रिटिश सरकाराविरुद्ध ते असंतोष पसर-
हितात, असा आरोप त्यांजवर आहे. वास्तविक पाहता हा आरोप खरा आहे
हे उघड आहे आणि हिंदुस्थानांत ब्रिटिश अमलाखाली भाषणस्वातंच्य कर्ते
मिळतें, हें या गोष्टीवरून अगदीं स्पष्ट दिसत आहे

गांधी यांनीं कांहीं अपराध प्रत्यक्ष केला आहे, करण्याचा कट केला आहे,
अथवा तसा उपदेश केला आहे, म्हणून नव्हे, तर इंग्रजांना असंमत अशा
आपल्या कल्पना त्यांनीं उच्चारून दाखविल्या, एवढ्याचसाठीं गांधी आज अट
केत आहेत.

त्यांची कांहीं विशिष्ट मते इंग्रजांना नावडती आहेत, एवढ्याच गुड्यासाठी
त्यांना अटक झाली आहे, असें आम्ही पुन्हा ठासून सांगत यावरून इतकेंच
सिद्ध होतें कीं टॉलस्टॉय यांच्या काळीं राज्यक्रांतीची भीति झारशाहीला वाटत
नव्हती; पण इंग्रज सरकारला मात्र ती भीति आज खचित वाटूं लागली आहे

चिकागो-हेरहड आणि एक्झामिनर

२५
हिंदुस्थानचे स्टेट सेक्रेटरी a*aाँटेग्यु यानी दिलेल्या राजीनाम्यामुळें साऱ्या

जगाच्या राजकीय वातावरणांत मोठी खळबळउडून गेली आहे. हिंदुस्थान आज
स्वराज्याचे हक्क भोगीत आहे, अशा गप्पा अमेरिकन लोक ऐकून आले आहेत.
.फार काय पण पारिस येथील तहाच्या परिषदेत हिंदुस्थानातर्फे एक खास
त्रतिनिधीहि बसला होता. फार काय सांगावे, या तहावर झालेल्या सह्यांत हिंदी

.प्रतिनिधीची सही आहे; पण अशा प्रकारचे स्वातंत्र्याचे हक्क भोगणाऱ्या हिंदी
.राष्ट्राला आपलें मत स्पष्टपणें बोलून दाखविण्याचाहि अधिकार नाहीं, ही मोठ्या
नवलाची गोष्ट आहे. तुर्की तहाकडे हिंदवासी कोट्यवधी मुसलमानांची अंत:-
करणें वेधलीं आहेत. अशा स्थितींत हिंदुस्थानाला आपलें मत बोलून दाखवि-
ण्याचीहि चोरी आहे. असलें हें स्वराज्य कोणत्या नमुन्याचें आहे, हें जाणण्याची
इच्छा पुष्कळ सुबुद्ध अमेरिकनास होते, यांत नवल नाहो.

माटेग्यु यांनी आपलें मत बोलून दाखविलें म्हणून नव्हे, अथवा हिंदी
सरकारच्या कृतीमुळे नव्हे, तर ती कृति हिंदुस्थानांत उघड झाली म्हणून त्यांस
राजीनामा देणे भाग पडलें. शिष्टाचाराचा भंग केल्याचा जो आरोप मांडे:
यांजवर आहे, तो किती बाष्कळपणाचा आहे, हें यावरून सिद्ध होतें. तसेंच
हिंदुस्थानांत मुस्कटदाबी किती विस्तूत प्रमाणावर चालते, हेहि यावरून उघड
दिसतें. रशियातील सोव्हियट सरकाराला या बोबतीत हिंदुस्थान सरकारापासून
नवीन शिकण्यासारखे असें आतां कांहींच राहिलें नाहीं.

सन-बाल्टिमोर. अमेरिका.

२६
लोकगगा हें एक मोठे कोर्डे आहे. तिचा प्रवाह कोणत्या वेळीं कोणत्या दिशेनें

माहील, याचा नियम सांगवत नाहीं. ही गोष्ट एकाद्या विशिष्ट देशासच लागू
आहे, असें नसून साऱ्या जगभर तोच प्रकार आढळून येतो. विशेषतः आज-
.कालच्या दिवसांत तर सामान्य जनतेचें चित्त अतिशय क्षुब्ध आणि अस्थिर
झालें आहे. आजच्या स्थितीला तोंड देण्यास काय करावे, हा विचार साऱ्या
.जनतेच्या मनात आज खळबळून सोडीत आहे. या सामान्य जनसमूहाचीं सूर्वे
ज्यांनीं आजपर्यंत आपल्या हातांत खेळविली, ते लोक आपल्या कामाला नाला-
-यक ठरले होते आणि सामान्य जनतेला काय करावे, हें सुचत नसून ती भांबा-
.वून स्तब्ध राहिली आहे. तिच्या ह्या अक्रिय अवस्थेमुळेंच जुन्या विनाशक
शक्तींचें कार्य अद्यापीहि चालू आहे. या जुन्या शक्तीनीच महायुद्धाचा वणवा
.साऱ्या जगभर पेटविला आणि अशा रीतीनें आपला नालायकपणा साऱ्याजगाला
सिद्ध करून दाखविला. या सूत्रचालकांच्या नालायकपणाची जी जाणीव जगाला
.पूर्वी अस्पष्ट होती, ती आतां ढळढळीत झाली आहे. आतां सामान्य जनतेंत
अद्यापीहि अक्रियता दिसत आहे, हें खरें; पण ती खरी नसून ती केवळ वाल

आहे. ही अक्रियता चिरकाकि स्वरूपाची नाहीं. लवकरच ती नाहींशी होऊन
हा सारा प्रचंड जनसमूह क्रियावान होईल, यांत शंका नाहीं. आज तो स्तब्ध:

दिसत आहे, याचे कारण इतकेंच कीं, पुढें काय करावे, याचा निश्चय त्यानें
अद्याप केला नाहीं. ज्या कोड्यावर आजपर्यंत विचार करण्याचें कारणच जनस-
स्ताला नव्हतें, तीं सारी कोडी आज एकाएकीं दत्त म्हणून उभी ठाकलीं आहेत.
या कोड्यांची आतां अखेरची वासलात लावावयाची, असा निश्चय जनतेने केला
असून हे साधण्याचा मार्ग ती निश्चित करीत आहे. हा निश्चय एकवार झाला,
कीं आपल्या कार्यास ती सुरुवात करील. तोंपर्यंत जुन्या सूत्रचालकांस आपले
मूर्खपणाचे खेळ आणखी चार दिवस खेळण्यास तिनें मोकळिक दिली आहे.
आणि या माथेफिरू सूत्रचालकांच्या ज्या कृति सांप्रत चालू आहेत,
त्यांवरून आपल्या पापाचे घडे आपल्याच हातानें ते मोठ्या त्वरेने भरीत
आहेत, असें स्पष्ट दिसत आहे. लोक त्यांजकडे आज कानाडोळा करीत
आहेत; पण यावरून त्यांच्या कृती लोकांना पसंत पडत आहेत, असें
समजण्याचे मात्र कारण नाहीं. उलट पक्षी त्यांच्यांत जो असंतोष दिवसे-
दिवस अधिक फैलावत आहे, त्यावरून आपल्या या जुन्या नौकरांवरील
त्यांचा विश्वास पूर्ण उडाला आहे, हेंच प्रत्यहीं सिद्ध होत आहे. युद्धकालापूर्वी
लोकनेतृत्वाची जी कसोटी होती, ती आतां रद्द झाली आहे. त्या काळी जन-.
तेकडून ज्यांनीं नेतृत्वाचीं समतिपत्रे मिळविली, ते लोक चालू काळी निरुपयोगी
ठरत आहेत. त्यांच्या सनदा जनतेने आतां रद्द केल्या आहेत, आतां ही सनद
मिळविण्यास लागणारी परीक्षा पूर्वीहून फार कडक झाली आहे. या परीत
पसार होतील, असे धुरीण जगांत आजकाल फारकरून कोठेच आढळत नाहींत.
पूर्वीच्या परीक्षेतील विषय आतां वगळले गेले आहेत. एकाद्याचे ध्येय फार डच,
एवढ्याच कारणामुळे तो आतां नेता होऊं शकत नाहीं. एकाद्याची दानत चा-
गली, अथवा दुसऱ्या एकाद्याची वर्तणूक फार प्रामाणिकपणाची एवढ्याच गुणा
वरून नेतृत्वाची सनद जनतेकडून त्याला मिळत नाहीं; तर त्याची त्यागाची
सिद्धी कोठपर्यंत आहे, याचाच विचार लोक आधीं करतात. स्वतची सुखे
सर्वतोपरी गमावण्यास, आपल्या अडचणी बाजूला ठेवण्यास आणि प्रसंगीं देहदा-
नहि करण्यास तो तयार आहे कीं नाहीं, याचा विचार जनता आधीं करते. आ-
पल्या ध्येयाचा प्रसार साऱ्या जगांत करून तें सर्वांस कबूल करावयास लाव-
ज्याची धमक त्याच्या आगी आहे कीं नाहीं, याचा विचार जनता आधीं करते.

नेतृत्वपदवीसाठी हपापलेल्या प्रत्येक उमेदवाराला जनतेचा पहिला प्रश्न हाच,
कीं ' बाबारे, तूं अशा प्रकारचा आहेस काय? नसशील, तर आम्हास तशा
लायकीचा दुसरा कोणीतरी शोधावा लागेल!' नेतृत्वाच्या लायकीसंबंधीं सामान्य
जनतेच्या चित्तांत पूर्वी अनेक श्रम होते; पण तिचा आतां श्रमनिरास झाला
आहे. तिचे डोळे आतां लख्ख उघडले आहेत!

आमच्या हिंदुस्थानांत तर हा श्रमनिरास आतां अगदीं पूर्णत्वानें झाला आहे;
पण भरतभूमीचें सुदैव वलवतर असल्यामुळें इतर देशांप्रमाणें शोधाशोध कर-
ण्याचें कारण तिला पडलें नाहीं. आमचा नेता कोण? या प्रश्नाला तिला ताबड-
तोब उत्तर मिळाले साऱ्या देशांतून उठलेल्या या एका ध्वनीला प्रत्त्युत्तर आणून
महात्मा गांधी पुढें आले आणि उमेदवार आणून ते उभे राहिले. त्यांची ही
परीक्षा किती यशस्वी ठरली आणि तीत ते कसे उत्तीर्ण झाले, याचा इतिहास
आतां साऱ्या जगाला विदित झाला आहे. लोकनेतूत्व संपादावें या आशेनें जे
कोणी पुढें येऊ पहात असतील, त्यांनीं या अनुभवानें शहाणे व्हावें. गांधी यांचें
जिवंत उदाहरण नजरेसमोर ठेवून त्यांचाच अनुवाद ते करतील, तरच लोकने-
सुत्वाची माळ त्यांच्या गळी पडेल आणि त्यात कांहीं उणीव आली, तर या
परिक्षेत ते सपशेल नालायक ठरतील.

गेल्या आठ वर्षांच्या अवधींत जुलै जग मरून जाऊन त्याच्या जागी नवे
जन्मास आले आहे. आणि हा बदल इतक्या झपाठ्यानें झाला आहे कीं, वर्षभ-
रात होणाऱ्या घडामोडी आतां महिन्याच्या अवधींत होतात. आणि एका वर्षांत
दहा वर्षांच्या कार्याची समासी होऊन जाते. पुष्कळांना हा वेग कदाचित्आव-
डत नसेल; पण त्याला आतां उपाय नाहीं. तुम्हाला आवडो अगर न आवडो,
ही प्रगती अशाच झपाड्यानें चालू राहणार. याकरता मानवजातीची सेवा करूं
पाहणाऱ्या प्रत्येक उमेदवाराने आपली सर्व विचारशक्ति नव्या जगाच्या नव्या
परिस्थितीचा विचार करण्याकडे खर्च केली पाहिजे. जुने जग मरून गेलें आहे,
जुनी कोडीं त्याजबरोवरच अस्तंगत झाली आहेत. जुन्या जगांत जी उमेदवारी
मान्य म्हणून गणली जात होती, तिची गरज या नव्या जगांतील नव्या जगास
आतां उरली नाहीं. नव्या जगाला साजेल आणि नव्या परिस्थितीला अनुकूल
होईल, अशा प्रकारे आपली वर्तणूक ठेवण्यास जे सिद्ध असतील, त्यांनाच या-
पुढें नेतृत्वाची परवानगी मिळणार आहे. कांहीं नेते अत्यंत निःस्वार्थी आहेत.
यांत संशय नाहीं. त्यांचा हेतु शुद्ध आहे, त्यांत स्वार्थाचा लेश नाहीं, मोठे.

पणाची हाव त्यांना नाहीं, मुत्सद्दी म्हणून जगापुढे मिरविण्याची महत्वाकांक्षा:
त्यांच्या पुढें नाहीं आणि अशा लोकांना कांहीं वर्षांपूर्वी नेतृत्वाचा मान जनतेनें
मोठ्या उत्सुकतेने दिला असता, हें उघड आहे. हिंदुस्थानांत अशा प्रकारच्या
नेत्यांची उणीव मुळींच नाहीं. त्यांची खरी किंमत पारखून योग्य तो मान-
जनतेने त्यांना पूर्वी दिलाहि होता आणि अजूनहि जनतेच्या चित्तांत त्यांच्या-
बद्दल अनादर नाहीं; तथापि त्यांनाहि आतां नेतृत्व देण्यास लोकांची तयारी
नाहीं. त्याचप्रमाणें पूर्वी सरकारावर तुटून पडून आपला स्वार्थ साधणारे लोकहि
पुष्कळ होते; पण यांचे हे लपंडाव आतां उघडकीस आले असून त्यांच्या देश-
भक्तीचा पोकळपणा जगासमोर. आतां उघडा झाला आहे. जुन्या पद्धतीच्या
टीका, सरकारच्या कृतीवर आक्षेप घेण्याची पद्धति, सरकारास करावयाच्या
सूचना, वगैरे साऱ्या गोष्टी आतां रद्द झाल्या आहेत. ते सारे मार्ग जनतेने
आतां नापसंत केले आहेत. नव्या जगाच्या गरजा भागविण्यास, हे मार्ग अपुरे
आहेत, अशी जनतेची पूर्ण खात्री झाली आहे. लोकांपासून वेगळे राहून आपला
मान संभाळून, मोठेपणास धक्का लागू न देता, लोकसेवक बरं पाहणं, हें
लोकसेवेचे एक सुधारलेलें ढोंग आहे, हें लोकांस कळून चुकले आहे. आमच्या
देशांत असल्या लब्धप्रतिष्ठित पुढाऱ्यांची वाण नाहीं. तेल्यातांबोळ्यांत मिसळ.
ण्याची लाज वाटणारे पायलीचे पंधरा पुढारी आमच्यादेशांत आजहि हवे तितके
आहेत. लोकांनी आपण होऊन नेतृत्वाची माळ घेऊन पुढें यावें आणि आपल्या
तळघरांतून आपणास बाहेर उचलून आणून आपल्या गळ्यांत ती आग्रहानें
टाकावी, अशी इच्छा करणारे लोक हिंदुस्थानांत आज शेंकड्यानें मोजता येतील.
आपणास नेतृत्व दिल्यामुळें नुकसान किती होतें, याचा प्रत्यक्ष अनुभव लोकांस
यावा, अशीच जणू काय त्यांची इच्छा असते आणि असा अनुभव येऊन लोक-
नेतृत्व आपणास शोधीत येईपर्यंत आपल्या गुहेच्या एकांतवासांत राहण्याचा
हक्क आपणांस आहे, असें त्यांस वाटत असतें; पण अशा रीतीनें मागें
राहणारी माणसे बहुतांशी मृतवत स्थितींत पडलेलीं असतात. जिवंतपणाचा
जोमच त्यांच्या ठिकाणी नसतो. राष्ट्राच्या आजच्या उदयोन्मुख अवस्थेंत
जिवंत माणसांची जरूर आपणास आहे. याकरता ही उमेदवारीची सनद ज्यास

मिळवावयाची असेल, त्यांनी आपलें उच्चपद सोडून महात्मा गांधीप्रमाणें आखा.
त्यांत उतरले पाहिजे आणि स्वतःच्या अत्यंत उज्वल दानतीनें बहिऱ्यांस ऐका-
वयास लावून आधळ्यास त्यांनीं डोळस केलें पाहिजे. महात्मा गांधीनीं राजका-

रणाला धर्मयुद्धाचें स्वरूप दिले. हें धर्मयुद्ध जगाच्याइतिहासांत आजरामर होऊन
बसेल. साऱ्या जगभर आज जी पातके चाललीं आहेत, तीं त्यांनीं चवाठ्यावर
मांडली आहेत. ' साऱ्या जगाची पातके पचवून भस्म करील, अशा प्रकारची
शक्ति ज्याच्या उदरी आहे, असेच नेते जगाला पाहिजेत. ' असें कार्लाइलनें
म्हटलें आहे. आज ही अट पुरी करणारा नेता, साऱ्या जगांत एकटा महात्मा
गांधी हाच होय. तो नेत्यांचा नेता आहे. लोकनेतूत्व कसें करावे, याचा धडा
जगांतील नेत्यानें त्याजपासून शिकला पाहिजे. नेत्यांचे सार्वभौमत्व गांधी यांना
प्रास होण्याचें कारण हेंच कीं त्यांनीं स्वतःचें नेतृत्व परमेश्वराच्या आधीन केले
आहे. लोकांस भोगावी लागणारीं सारी दुखें गांधी यांनी स्वतः अनुभवली-
आहेत. अनेक विपत्ती भोगून त्यांचें हृदय वजप्राय बसून गेलें आहे. या हर-
याचा प्रत्येक ठोका केवळ लोकसेवेसाठीच पडतो. सांप्रतच्या दुःखगतेंतून लोकांची
मुक्ति व्हावी, या एकाच इच्छेनें या हृदयाचा प्रत्येक ठोका चालू राहिला आहे.
यामुळें या ठोक्याला एवढे प्रचंड सामर्थ्य आलें आहे कीं, अन्याय आणि दंभ
यांजवर उभारलेल्या मोठ्या प्रचंड आणि विस्तीर्ण इमारती या ठोक्याच्या एकाच
प्रहारानें शतधा चूर्ण होऊन जातात. अगदीं सामान्य माणसांपेक्षा अधिक असे
कोणतेहि हक्क आपणांस नाहींत, असें गांधी म्हणतात; पण असे अधिक हक्क

नसणे, हाच मोठा हक्क होय. त्यांची शस्त्राखें इतकी साधी आहेत कीं, दुबळ्या-
तील दुबळ्या मनुष्यालाहि ती निर्भयपणे वापरता येतात आणि तीं इतकी साधी
असतांहि आपला कायभाग निश्चयानें उरकण्याइतका तीव्रपणा त्यांच्यांत आहे.

साऱ्या मनोभावना गांधी यांच्या रूपानें व्यक्त झाल्या आहेत. किंबहुना आज
गांधी म्हणजे हिंदुस्थान, असेहि म्हणावयास हरकत नाहीं. हिंदुस्थानच्या लोकांस
जी दुःखे आज भोगावी लागत आहेत, त्या साऱ्यांचा अनुभव आपणांस यावा,
एवढाच हक्क मागतात. मनुष्यजातीला आजपर्यंत सुधारणाऱ्या साऱ्या पुरुषांनी
असाच हक्क पूर्वीहि मागितला होता. खिस्ती होणें, या शब्दाचा खरा अर्थ काय,
हे जगाला ज्यांनीं पहिल्यानें शिकविले, त्यालाहि हा हक्क प्रात झालेला होता.
महात्मा गांधी हेच आपले उद्धार कर्ते आहेत, असें हिंदुस्थान आज म्हणत आहे
आणि अशा रीतीनें आपलें नेतृत्व तें कोणास देईल, हेहि त्यानें सांगून टाकले
आहे. लोकसेवकांची खरी कसोटी आज अनंतकळापासून ही एकच आहे
आणि याच कसोटीला आजच्या नेत्यांनींहि पूर्ण उतरलें पाहिजे, असें भरतभूमि
निद्धन सांगत आहे. एक लेखक-क्रॉनिकल.

कायदा आणि न्याय यांत घटस्फोट होण्याचा सध्याचा काळ आहे आणि
आज एका सर्वश्रेष्ठ हिंदूचा न्याय होऊन त्याला तुरुंगाची शिक्षा मिळाली, ही
गोष्ट या काळाला सर्वतोपरी शोभणारी आहे, असेंच म्हटलें पाहिजे. या घट-
स्फोटाच्या कबरीवर हा कळस चढला आहे. हिंदी लोकांच्या चित्तांतून या
खटल्याची हकीकत कधींहि जाणार नाहीं. आणि हा इतिहास वाचीत असतां
ज्याचें अंतःकरण द्रवले नाहीं, असा एकहि हिंदी मनुष्य सांपडावयाचा नाहीं.
अखिल मानवजातीची सेवा करण्याकरतांच जन्म घेतलेल्या दुसऱ्याहि एका
व्यक्तीच्या खटल्याची हकीकत यावेळीं झाल्यावांचून रहात नाहीं. दोन हजार
वर्षांपूर्वी न्यायाचा हाच मासला होऊन न्यायाच्या नांवाखाली एका शोकपर्य-
वसायी इतिहासाचें पर्यवसान एका नरश्रेष्ठाच्या बलिदानांत झालें. हें वलिदान
झाल्यानंतर मनुष्यप्राणी अधिक शहाणा झाला असेल आणि असला नितांत
शोकपर्यवसायी प्रसंग पुन्हा घडून येणार नाहीं, अशीहि आशा कोणास वाटली
असेल; पण परवाच्या प्रसंगावरून ही आशा फोल ठरली आहे. जें बलिदान
परवा झालें, तें आतां तरी अखेरचे होईल आणि असल्या प्रसंगाच्या पुनरावृतींनीं
मानवजातीच्या इतिहासाला काळिमा लागणार नाहीं, अशीच खटपट सदोदित
करणें हें प्रत्येक देशप्रेमी हिंदी मनुष्याचे कर्तव्य आहे. परवाच्या खटल्याच्या
हकीकतींत विस्तारानें सांगण्यासारखे असें कांहीं नाहीं. दोन हजार वर्षीपूर्वीच्या
क्यालाफासचा पुन्हा विजय झाला आणि न्यायदेवतेला लजेने अधोवदन
करून आपलें मुख पुन्हा झाकून घ्यावे लागलें. दोन हजार वर्षांपूर्वी खिस्ता.
च्या शत्रूंनी ज्याप्रमाणें कायद्याचा बोज राखला, त्याचप्रमाणें या प्रसंगीहि
कायद्याचा मान राखला गेला. कायदा हाही ज्या स्थितींत सापडला आहे, तिची
जाणीव असणारांना या खटल्याच्या निकालाबद्दल केव्हांच संशय नव्हता. हल्लीच्या

स्थितींत सरकारी हस्तकांचा हात ज्यावर पडला, तो धडपणीं सुटला, असें
कधींच व्हावयाचें नाहीं. हल्लीच्या फौजदारी कायद्याची कलमे इतकी विस्तुत
आहेत कीं तुमची चळवळ कितीहि निरुपद्रवी असली अथवा तुमचा हेतु कितीहि
उब असला, तरी या जाळ्यांतून तुम्ही सुटाल, ही गोष्ट कालत्रयीं घडावयाची
नाहीं. या जाळ्यांत तुम्हास-अडकवावें, इतकी इच्छा नोकरशाहीला होण्याचा
अवकाश कीं दुसऱ्याच क्षणी तुमचे पाय त्यांत पुरे अडकतात. अशा स्थितींत
महात्माजींनीं गुढ्याला एकदम कबुली दिली, ही गोष्ट सर्वथैव योग्य झाली.

डूलींच्या कायद्याने प्रस्थापित झालेल्या सरकाराविरुद्ध असंतोष उत्पन्न व्हावा,
अशाच धोरणानें महात्माजींनीं ही चळवळ चालविली होती, यांत शंका नाहीं.
फार काय, पण हझींच्या नौकरशाहीविरुद्ध जो जो कोणी लेख लिहितो, त्याचाहि
उद्देश असाच असतो, असें म्हणावयास आम्हास प्रत्यवाय दिसत नाहीं. आज परि-
स्थितीच अशी आहे कीं, उन्नतीच्या मार्गांत पुढें पाऊल टाकण्यास नौकरशाही-
विरुद्ध असंतोष उत्पन्न करण्याशिवाय दुसरा मार्गच शिक्षक नाहीं. सरकारावर
होणारी टीका आणि राजद्रोह यांत कायद्याने फरक केला आहे, हें आम्हांसहि
ठाऊक आहे; पण वस्तुतः हा फरक साखरेची साल काढण्याच्या प्रकारांतीलच
होय. कारण सरकारच्या कृत्यावर टीकेचा ओघ एकसारखा चालू राहिला
म्हणजे सरकाराबद्दल अप्रीति उत्पन्न झाल्यावांचून राहणे शक्य नाहीं. सरकारा-
बद्दल जी पूज्य बुद्धि म्हणून प्रजेच्या ठायीं असते, तिचा नाश अशा टीकेने
झाल्यावांचून रहात नाहीं. गांधी आणि त्यांनीं चालविलेली चळवळ यांजमुळें
सरकार आणि प्रज्ञा यांत राजकीय दृष्ट्या दुफळी झाली असून त्यामुळें प्रजेंतला
असंतोषहि वाढला आहे, असें जें न्यायाधिशानें म्हटलें तें सर्वथा खरें आहे.
प्रजेचें स्वातंत्र्य नष्ट करण्याच्या कामी १२४ अ हें कलम सर्व कलमांतल्या
राजाच्या ठिकाणी आहे, असें महात्माजींनीं म्हटलें आणि ही गोष्टहि सर्वांशी
खरी आहे. सामान्य नागरिकत्वाचे सारे हक्क या कलमामुळे संपुष्टांत आले आहेत.

कायद्याने सरकाराबद्दल प्रीति उत्पन्न करतां येत नाहीं. एकाद्या मनुष्याबद्दल
एकाद्याला प्रेम वाटत नसलें, तर त्याला आपलें मत बोलून दाखविण्यास हरकत
नसावी, हें महात्माजीचे ह्मणणें आम्हांस सर्वथैव मान्य आहे. त्याचप्रमाणें
महात्माजींनी आपला अपराध कबूल केला, ही गोष्टसुद्धा त्यांच्या तत्वाला अनुरूप
अशीच घडली. आतां, आपणास कायद्याने सांगितलेली भरपूर शिक्षा द्यावी,
अशी जी मागणी महात्माजींनी केली, तिच्या औचित्याबद्दल पुष्कळांना शंका
बेण्याचा संभव आहे. केवळ आपल्या धीटपणाचें प्रदर्शन करण्याच्या हेतूनें हा
घमंडखोरीचा प्रकार त्यांनीं केला, असाहि आरोप कोणी त्यांजवर करतील. गांधी
यांच्या चारित्र्याची थोडी बहुततरी माहिती ज्यांना आहे, त्यांच्या चित्तांत असल्या
प्रकारची दुष्ट शंका कधींच यावयाची नाहीं, हें आम्हांस पक्के ठाऊक आहे.
गांधीजीचे उज्वल चरित्र आणि असला नाटकीपणा या वस्तू स्वभावतःच इतक्या
विरोधी आहेत कीं त्यांचा एकत्र वास त्रिकालांतहि होणें नाहीं, हें त्यांच्या साऱ्या
अनुयायांना ठाऊक आहे; पण हिंदी राष्ट्राला आज पुष्कळ शत्रू आहेत. आणि



१७
सापडेल त्या भल्याबुऱ्या प्रसंगाचा फायदा घेऊन त्यांजवर शिंतोडे उडविण्यास ही
मंडळी मागें सरावयाची नाहीं. याकरता असल्या बालिश आक्षेपालाहि उत्तर देणे
फार जरूरीचे झालें आहे. आपणास भरपूर शिक्षा द्यावी ही महाआजीची मागणी
घमंडखोरपणाची नव्हती. ' जा, तुझ्यानें होईल तें करून घे !' असें म्हणण्याचा
या मागणीचा रोख नव्हता, तर ज्या हेतूकरतां महात्माजींवर हा खटला झाला,
त्या हेतूची पूर्तता भरपूर शिक्षेशिवाय झाली नसती. शक्य तितका दीर्घ काळ-
पर्यंत महात्माजींना अलग ठेवावे, हीच इच्छा या खटल्याच्या मुळाशी होती.
१२४ अ हें कलम घडविले त्यावेळीहि तें याच इच्छेने घडविले गेलें. जुन्या.
काळी वाटेल त्याला उचलून वाटेल तितका काळ तुरुंगांत टाकावे, असा प्रकार
सत्ताधीश करीत असत; आणि १२४ अ हें कलम म्हणजे, याच प्रकाराची
सुधारलेली आवृत्ति असून त्याचा उपयोगहि आजपर्यंत असाच झालेला आहे.
नौकरशाहीच्या शस्त्रागारांतील हें वस्त्र आहे, आणि त्याचा उपयोग केवळ राज-
कीय चळवळी विरुद्धच आजपर्यंत झाला आहे. केवळ शांतता आणि कायद्याचा
मान राखण्यासाठीं अथवा आपला राज्यकारभाराचा गाडा सुरळीत हांकण्यासाठीं
या शस्त्राचा उपयोग नौकरशाही करीत नसून तो केवळ राजकीय दृष्टीनेंच ती
करीत असते. आक्षेपकांची टीका बिनतोड झाली आणि तिला उत्तर देण्याची सोय
राहिली नाहीं, ती टीका लोकांस पूर्णपणे पटून लोकांत खळबळ उडाली आणि
त्यामुळें आपल्या रक्षणाची साधने धोक्यांत देऊं लागली, असें दिसून येतांच
या कलमाच्या तटवदीचा आश्रय नौकरशाही करते आणि या गडावर ती एकदा
सुखरूप पोहचली की तिला हायसं होतें. याकरताच हें कलम साऱ्या फौजदारी
कायद्याचा राजा आहे, असें महात्माजींनी म्हटलें. अशा स्थितींत याचाउपयोग
करावयाचा तो तितक्याच महत्वाच्या कामीं झाला पाहिजे व त्यानें मोठा कार्य-

भाग उरकला पाहिजे, हें अगदीं स्वाभाविक आहे. एकाद्या प्रचंड वाफेच्या
घणाचा उपयोग करून माशी चिरडणे ही गोष्ट अर्थातच हास्यास्पद होईल. या-
करतां आपणास अल्पशिक्षा झाली, तर नौकरशाहीचें समाधान होणार नाहीं,
आणि १२४ अ कलमासारख्या वजप्रहाराचा बोजहि राहणार नाहीं, ही गोष्ट
ध्यानी आणून भरपूर शिक्षेची मागणी महात्माजींनीं केली, हेंच उचित होय.
गेल्या महायुद्धात हिंडेनवर्णस्पृह म्हणून जी संरक्षक रचना प्रसिद्ध झाली होती,
तिच्याच तोडीस १२४ अ कलम हें नोकरशाहीच्या दृष्टीने बसण्याजोगे आहे.

कोणत्या राजकीय अपराधाचा किती अंशाचा दुष्परिणाम होतो हें ठरवि
ण्याचें कांहीं कोष्टक कोणाला उपलब्ध झालें नाहीं. आणि अशा ओंचिंते साध-

नाच्या अभावीं नौकरशाहीची इच्छा सूत करणें, हा एकच मार्ग न्यायाधीश
म्हणविणाऱ्या व्यक्तीला मोकळा असतो. महात्माजींना दिलेली सहा वर्षाची -

शिक्षा आसुरी आहे, असें पुष्कळांना वाटेल. असल्या प्रकारच्या आसुरी दिक्षे-
विरुद्ध लॉर्ड मोलें यांनी एका काळी ओरड केली होती, असेहि आम्हांस स्मरतें;
पण तेव्हांचा काळ निराळा आणि आताचा निराळा. आतां असल्या आसुरी
शिक्षेबद्दल फारशी फिकीर न वाटण्याइतकी लोकांची तयारीझाली वाहे! ही शिक्षा

देतांना न्यायाधिशाचें चित्तहि राजकीय विचारांतच गुरफटले होतें, हें त्यानेंच
सिद्ध करून दाखविले आहे. टिळक यांना पूर्वी सहा वर्षांची शिक्षा झाली होती,
आणि ही शिक्षा गांधी यांना दिल्यास त्यांना कुरकुरण्याचे कारण नाहीं, असें
न्यायाधिशानें स्वतःच बोलून दाखविले आहे. त्याचप्रमाणें त्याचे पुढील शब्द-
हि त्याची अंतर्गत भावना स्पष्ट करतात. तो म्हणतो, ' हिंदुस्थानांतले सांप्रतचे
वातावरण बदलून गांधी यांच्या शिक्षेची मुदत कमी करण्याजोगी परिस्थिति
प्रात झाली, तर माझ्याहून अधिक आनंद कोणाला होईल, असें नाहीं. ' या
कायदेशीर पांडित्याचा आमच्या सरळ भाषेतील अर्थ असा:-' नौकरशाहीला
तुम्ही सळो का पळो करून सोडले आहे आणि तुम्हांला सोडणे सुरक्षितपणाचें
होईल असें नौकरशाहीला वाटूं लागेपर्यंत तुम्हांस जनतेतून वाहेर काढणें इष्ट

आहे. ' न्यायाधिशाच्या कायदेशीर भापेचे सरळ भाषेत भाषांतर असें आहे.
यांतील मुद्दा लक्षांत घेतला म्हणजे नौकरशाहीच्या अमलांत लोकांना खरे हक्क

आणि खरे स्वातंन्य कितपत आहे, याबद्दल कोणाच्या मनांत कांहीं शंका
असली, तर ती पार होऊन गेली पाहिजे; तथापि केवळ नौकरशाहीच्या मर्जी-

वर गांधी यांची सुटका होण्याचा काळ फार लांबेल, असें होऊं नये, इतकीच
आमची इच्छा आहे. गांधी यांच्या अटकेमुळें आमच्या चळवळीला मोठा धक्का

बसला आहे, ही गोष्ट लपवून ठेवण्यांत अर्थ नाहीं. गांधी यांची नेतूत्वकुशलता
आणि त्यांचें वजन यांस आज हा देश मुकला आहे. गांधी यांची जागा भरून
निघणं ही गोष्ट सहजासहजी घडणारी नव्हे. तथापि या तडाक्यानें आमच्या
देशापेक्षां सरकारचेच नुकसान अधिक होईल, हें उघड आहे. गांधी यांच्या
कारागृहवासामुळें हिंदुस्थानांत घडून येणारी जूट दुसऱ्या कोणत्याहि उपायानी
साध्य करतां आली नसती.

हिंदुस्थानांत जी दमननीति सुरू करून हजारों लोकांस सरकरानें कारागृहांत
पाठविलें, त्या नीतीच्या मंदिराचा कळस या कृप्याने सरकारानें चढविला आहे.

सरकार आणि प्रजा यांजमधील तंटा आज इतक्या भीषण स्वरूपाचा झाला
आहे कीं, लोकांचा जोम चिरडून टाकण्यासाठीं आपल्या शस्त्रागारांतील साऱ्या
निर्वाणीच्या शस्त्रास्त्रांचा उपयोग करणें सरकारास भाग झालें आहे. हा उप-
योग करीत असतां सामान्य नीतितत्वाचा विसरहि सरकारला पडला आहे, ही
गोष्ट गांधी यांना मिळालेल्या शिक्षेवरूनच सिद्ध होते. ज्याच्या दानतीवर कस-
लाहि कलंक आजपर्यंत आला नाहीं, ज्याचे ध्येय उचतम, ज्याचे चारित्र्य
अत्यंत पवित्र अशा अत्यंत पूज्य आणि अजातशबु विभूतीला सहावर्षासारख्या
दीर्घकाळापर्यंत तुरुंगांत डांबून ठेवतांना, या नोकरशाही चित्ताला यत्किंचितहि
दिक्कत वाटली नाहीं. महात्मा गांधी यांच्या स्वरूपांत आज आपणास केवढ्या
उच्च स्वरूपाचा नेता मिळाला आहे, हें या खटल्यावरून स्पष्ट सिद्ध झालें आहे.

आज आपल्या परीक्षेची मोठी कठिण वेळ येऊन ठेपली आहे. महात्माजींच्या
कारागृहवासामुळें आपली चळवळ नामशेष झाली अथवा तिचें रूप विकृत होऊन
तिचे पर्यवसान रक्तपातांत झालें, तर सरकारचा विजय होऊन त्याचें हें कृत्य
न्याय्य होतें, असें सिद्ध होईल. उलटपक्षी ही चळवळ पूर्वीच्याच जोमानें आणि
त्याच शुद्ध स्वरूपानें चालू राहिली, तर सरकारच्या पदरी पूर्ण अपेशाचें माप
पडेल. आपली श्रद्धा कोणत्या प्रतीची आहे, हे साऱ्या जगाला निःसंशय सिद्ध

करून दाखविणं हें आज हिंदी लोकांच्या हातीं आहे.
-मद्रास

हिंदुस्थानचे महात्मा गांधी यानी जें कार्य सुरू केलें आहे, त्याचें महत्व एकट्या
हिंदुस्थानापुरतेंच नसून तें जगद्यापक आहे. त्या कार्याचा विचार आज तुम्हा-
पुढें करण्याचें मीं योजिले आहे आणि अशा वेळीं पूर्वीच्या एका अशाच प्रसं-

गाची आठवण मला झाल्यावांचून रहात नाहीं. साऱ्या जगांत आज लोकोत्तर
श्रेष्ठ असा पुरुष कोण, या प्रश्नाचा विचार आपण केल्याला फार दिवस झाले
नाहींत. या आद्यस्थानीं महात्मा गांधी यांची योजना त्यावेळीं मीं केली होती;
आणि आजहि माझ्या चित्ताची अशीच खात्री आहे. ती वेळ आणि आजची
-वेळ यांत आज केवढे अंतर पडलें आहे पहा! त्या वेळीं गांधी यांचें नांव हिंदु-
स्थानच्या सरहद्दीबाहेर फारसे ठाऊक नव्हतें. आणि मला तरी केवळ यदृच्छेनेंच

तें कळले. मला जी तुटपुंजी माहिती त्या वेळीं मिळाली, त्या वेळीं धर्मकार्याच्या
बाबतींत एक शककर्ता आणि लोकोत्तर दानतीचा पुरुष निर्माण झाला आहे, असें
माझ्या चित्तांला वाटलें. या वेळीं महात्माजीसंबंधीं विशेष कांहींच माहिती मला
मिळाली नव्हती. ही माहिती मिळविण्यासाठीं मीं केलेले सारे प्रयत्न विफल
झाले होते; पण त्या वेळेची ही स्थिति आज पार बदलून गेली आहे. साऱ्या
वर्तमानपत्रांच्या पहिल्याच पृष्ठावर गांधी यांचें नांव झळकू लागलें आहे. या
देशांतील ( अमेरिका) मासिकांत आणि समालोचकांत किती तरी निबंध या
विषयासवर्धी प्रसिद्ध झाले आहेत. त्याचप्रमाणें इंग्लंड आणि युरोपांतील देश
यांतहि किती तरी मजकूर प्रसिद्ध होत आहे. न्ययार्क वर्ल्ड हें अमेरिके-
तील मोठे वजनदार पत्र आहे. या पत्राने आपला एक प्रमुख बातमीदार
हिंदुस्थानची स्थिति निरीक्षण करण्याकरतां पाठविला. या बातमीदारा-
नेहि गांधी आणि त्यांची असहकार योगाची चळवळ याजविषयीं बरेच
निबंध लिहिले. केवळ थोड्याशा महिन्यामागेच गांधी ही एक अप्रसिद्ध
व्यक्ति होती; पण एवढ्या अवधींत आज महात्माजींची कीर्ति साऱ्या जगांत
दुमदुमून राहिली आहे आणि ती यावचंद्रदिवाकरौ चालेल, अशींहि चिन्हे
आज दिसूं लागली आहेत. अवघ्या जगावें लक्ष आज या एकाच व्यक्तीकडे
वेधून राहिलेंआहे. १९१ ८।१ ९१९ या दोन सालांत बुड्रोबुइलसन यांनी जें स्थान
मिळविले होतें, अथवा १९२०२१ सालीं निकोले लेनीन हे ज्या पदावर आरूढ.
झाले होते, तें स्थान एका वामनमूर्ति पौर्वात्याने आज मिळविले आहे. कोण-
त्याहि सरकारी अमलदारीची जागा या गृहस्थाच्या हातीं नव्हती. याला उज्वल
कीर्ति अथवा अतुल सामर्थ्य यापैकी कशाचीहि इच्छा नाहीं आणि आजमितीला
हा महात्मा ब्रिटिश तुरुंगांत लोखंडी गजाच्यामागें सुकून जात आहे!

केवळ एकाच व्यक्तीच्या आयुष्यक्रमांत अशी प्रचंड उलथापालथ होईल ही
गोष्ट अगदीं अकारण घडलेली नाहीं. ती घडण्याला तशींच बलवत्तर कारणें
असली पाहिजेत. आपणापासून दूर अशा या जगाच्या भागांत आज ज्या गोष्टी
घडत आहेत, त्यांपैकीं दोन चार गोष्टींचा विचार केला म्हणजे तेथें वारा कोणत्या
दिशेनें वहात आहे, हें आपल्या लक्षांत येईल आणि आजच्या सुप्रभातीं हेंच
काम करण्याचे मीं योजिलें आहे.

हिंदुस्थानांत आज राष्ट्रीयपक्षाची कल्पनातीत वाढ झाली आहे. थोड्याशा
वर्षापूर्वी स्वराज्यवाद्याच्या पक्षांत कांहीं माथेफिरू आणि कांहीं अत्याचारी एव-

ढेच लोक होते. वसाहतीचे स्वराज्य हेंच ध्येय त्यावेळीं मोठा जनसमूह आणि
त्याचे बौद्धिक पुढारी यांच्यापुढे होतें. साम्राज्यांत राहून वसाहतींना जो अधि-
कार आहे, तो आपणांस मिळाला म्हणजे अधिक कर्तव्य कांहीं उरले नाहीं, असा
समज त्या वेळीं होता. यापलीकडे जाण्याची इच्छा त्या वेळीं कोणाला नव्हती
आणि ती सफल होण्याची आशा त्याहून नव्हती. खालचा सामान्यवर्ग अज्ञानांत
गढलेला होता आणि देशांत काय चाललें आहे, याची खबरहि त्याला नव्हती;
पण आज ब्रिटिश अम्मल झुगारून देण्याची चळवळ वणव्याप्रमाणे देशाच्या या
टोंकापासून त्या टोंकापर्यंत धडाडून पेटली आहे. आतां तेथील देशी संस्थानिक,
त्यांचे जगलवचे,देशांतील मुलकी सरकारी कामगार आणि त्यांचे नौकरचाकर, कांही
सुशिक्षित व श्रीमंत लोक एवढेच ब्रिटिश सत्तेला आज पूर्ण पाठिंबा म्हेत आहेत,
हें खरें आहे. देशांत कांहीं उलथापालथ होणें ही गोष्ट श्रीमंतांना नेहमीच भय-
प्रद वाटत असते. राज्याचे गार्ड आजपर्यंत चालत आलें, तसेंच तें पुढें चालाब्रे
अशी त्यांची स्वाभाविक इच्छा असते; पण ब्रिटिशांची सत्ता हिंदुस्थानांत दृढ.
मूल व्हावी अशी इच्छा करणाऱ्या या लोकांची झाडून मोजदाद केली, तर ती
संख्या दहाबारा लाखांहून अधिक होणार नाहीं. बाकी येवून तेथवर सारा जनसमूह
ब्रिटिशांच्या सत्तेपासून मोकळा होण्याच्या इच्छेनें भडकून गेला आहे. रवींद्र-
नाथ टागोर यांजसारख्या अव्वल दर्जाच्या पुरुषापासून तो थेट अखेरच्या
महारामांगापर्यंत सर्व जनता हें जू सुगारून देण्याची इच्छा करीत आहे. हिंदु-
स्थानातील लोकसंख्या तीस कोटींहून बरीच अधिक म्हणजे साऱ्या जगाच्या
वस्तीच्या पंचमांशाइतकी आहे, ही गोष्ट तुम्ही लक्षांत ध्या. एवढा प्रचंड जन-
समूह आज खवळून उठला आहे आणि मनुष्यवस्तीचा एवढा मोठा भाग आज
धडपड करूं लागला आहे, ही एकच गोष्ट लक्षांत घेतली म्हणजे या देखाव्याकडे
साऱ्या जगाचे डोळे कां लागले आहेत, हें तुमच्या लक्षांत येईल.

दुसरा मुद्दा असा कीं या चळवळीचे पुढारीपण सर्वांनुमते आज गांधी यांस
मिळाले आहे. महात्माजींची कीर्ति सर्वतोमुखी होण्याचें हें दुसरें कारण आहे.
थोड्याच वर्षांपूर्वी गांधी यांच्या मनांत इंग्लंडाविषयीं स्नेहभाव वसत होता
आणि हिंदुस्थानांत ही सत्ता अबाधित चालावी अशीहि त्यांची इच्छा होती.
साधाज्य सरकाराच्या हातून गांधी यांस अनेकवार शिफारसपत्रे आणि बक्षिसेंहि
मिळाली आहेत. महायुद्धाच्या वेळीं त्यांनीं संयुक्त राष्ट्रांनाच पाठिंबा दिला.
आणि आपणाला बने तोपर्यंत ब्रिटिश तरवारीची सत्ता आणि सामर्थ्य ही कायम

राखण्याचा यत्नहि त्यांनीं केला. युद्धसमासीनंतरहि थोड्याबहुत प्रमाणाच्या
स्वराज्यापलीकडे अधिक कशाचीहि मागणी त्यांनीं केली नाहीं; पण पुढें जी
'एक गोष्ट घडून आली, तीमुळें गांधी यांची बुद्धि मुळापासून पालटली. अमृत-
सर येथें सेनापती डायर यानें आपला तोफखाना गरीब दुबळ्या हिंदी जमावा-
चर फिरवून तीनचारशे माणसें मृत्युमुखी पाठविली आणि जखमी किती झाली
याचा तर मोजदादच नाहीं. यांत निरपराधी म्हातारींकोतारी आणि बायकापोरेंहि
होतीं. या वेळेपासून महात्माजी इंग्लंडचे उघड शत्रु झाले. इंग्लंडच्या अम-
लापासून हिंदुस्थानास मुक्त करण्याकरतां त्यांनीं यज्ञकंकण बांधले. हिंदी राष्ट्रीय
महासभेनें त्यांच्या असहकार योगाला अनुमती दिली. यानंतरच्या वर्षी त्याच म.
हासभेंत फार मोठ्या बहुमताने त्यांच्या कार्यक्रमाला दुजोरा मिळाला आणि त्याच
वेळीं मुख्य नेत्याच्या जागी त्यांची योजनाहि झाली. आज साऱ्या हिंदुस्थानाच्या
भवितव्यतेची सूर्वे या एका व्यक्तीच्या मुठीत आली आहेत. गांधी बोलले
म्हणजे सारा देश बोलल्यासारखे आहे. गांधी करतील तें साऱ्या देशाला शिर-
सावंथ. गांधी यांस अटक म्हणजे साऱ्या देशाचा उपमर्द आणि अपमान. साऱ्या
राष्ट्र पुरुषांचा जीवात्मा कधीं काळीं कोणा एकाच व्यक्तीच्या रूपानें अवतरणे
शक्य असेल, तर हिंदी राष्ट्र पुरुषाचा आत्मा गांधी यांच्या रूपानें अवतरला
आहे, असें म्हणण्यास मला मुळींच प्रत्यवाय वाटत नाहीं.

गांधी यांची कीर्ति आणि त्यांचे वजन यांची एवढी अधुतपूर्व वाढ कां झाली,
याचे तिसरेंहि एक कारण आहे. ब्रिटिश सरकारानें हिंदुस्थानांत दडपशाही सुरू
करून गांधी यांच्या वजनांत आणखी भर घातली. वास्तविक पाहता अशा
प्रकारच्या आणीबाणीच्या प्रसंगीं राजशासनांनीं दडपशाहीचा अंगीकार कां
करावा, या कोड्याचा उलगडा फक्त एक गोष्ट गृहीत धरली म्हणजेच होतो.
मनुष्यमात्राची मानसिक अवस्था आणि पूर्वीचा इतिहास या दोहोंचे गाढ अज्ञान
.आणि पूर्वीच्या अनुभवावरून शहाणे न होण्याची इच्छा या राजशासनांत असते,
असें गृहीत धरल्यावांचून या कोड्याची संगति दुसऱ्या कोणत्याहि उपपत्तीनें
खागावयाची नाहीं. दडपशाहीने कोणतीहि इष्ट कार्यसिद्धि होत नाहीं, हा
अनुभव जुना आहे. अगदीं प्रार्चान अथवा अर्वाचीन काळाच्या इतिहासांतून
असें एक तरी उदाहरण कोणी मला दाखवावे, असें आव्हान मी करतो.
साऱ्या जुन्या अथवा अर्वाचीन इतिहासांत असा एकहि प्रसंग सांपडावयाचा
नाहीं. सरकारास अनिष्ट वाटत असलेली गोष्ट नाहीशी करण्याकरतां त्यानें

दडपशाहीचा अंगीकार केला आणि तीमुळें ती गोष्ट नामशेष झाली, असें
एकवारसुद्धां घडले नाहीं. ब्रिटिशांनीहि या शस्त्राचा वारंवार उपयोग केला-
आहे, आणि तितक्याहि ठिकाणी तो अपेशी ठरला आहे. इ. स. १७७५ सालीं.
अमेरिकेत हें शस्त्र निष्फळ ठरलें. इ. स. १८२० आणि १८४० सालांच्या
दरम्यान खुद्द इंग्लंडांत त्याला यश आलें नाहीं. दक्षिण अफिकेंत पुन्हा तोच
अनुभव आला. आणि नुकती कालचीच गोष्ट-आयर्लंडांतहि तो अपेशी ठरला
आणि याच परंपरेला अनुसरून उद्या हिंदुस्थानांतहि दडपशाहीची वाट तीच
लागणार आहे. दडपशाहीला एका वावींत मात्र यश मिळतें. ज्यांच्यावर तिचा
अंमल गाजतो, त्यांचें कार्य जगजाहीर होण्यास दडपशाही हीच उपयोगी
पडते. 'चार चौर्घास आमची माहिती आमचे स्नेही करून देतात,' असें
शेक्सपीयर म्हणतो. त्या महाकवीच्या या विधानाला एक पुस्ती जोडून मी असें
म्हणतो कीं, आमचे भयंकर शत्रूहि आमची प्रसिद्धि साऱ्या जगांत करतात.
हदीलोकांनीं केवळ स्वप्रयत्नाच्या बळावर स्वातंच्यासाठीं केवढीहि महत्वाची कार्ये

उभारलीं असतीं, तरी ब्रिटिश नोकरशाहीच्या नुकत्याच सुरू झालेल्या दडप-
शाहीशिवाय त्यांच्या कार्याचा इतका प्रसार साऱ्या जगभर झाला नसता
आणि आज त्यांना मिळत असलेली सहानुकंपाहि जगाकडून मिळाली नसती.
अळीबंधूंना अटक होण्याबरोबर, ही बातमी महंमदी मुळखाच्या एका टोंका-
पासून दुसऱ्या टोंकापर्यंत वणव्यासारखी पसरली. जगातल्या एकाद्या कोनाकोप-
ऱ्यात राहाणाऱ्या मुसलमानालाही हिंदुस्थानांच्या या स्वातंत्र्याच्या झगड्यांत
आपण सहाय्य करावे असें वाटूं लागलें. लजपतराय तुरुंगांत गेले हें ऐकतांच
हजारों इंग्रजांची आणि अमेरिकनांची अंतःकरणे खळबळून गेली. कारण लजपत-
राय हे विद्वान आणि सभ्य गृहस्थ आहेत, हें त्यांना ठाऊक आहे. अशा प्रका-
रच्या सुसंस्कृत गृहस्थालाहि मोकळे राहता येऊ नये, इतकी बिकट परिस्थिति
तरी कोणती असावी, याचे अनुमानच त्यांस होईना. आणि हाच न्याय जगांतील
लोक आज गांधी यांसहि लागू करतात. गांधी यांस जगांतील कोट्यवधी लोक
जाणतात; आणि त्यांच्या वृत्तीची जी कांहीं माहिती त्यांना आहे आणि ज्या
परिस्थितीत ते आज सापडले आहेत, तीवरून हे कोट्यवधी लोक उद्या त्यांची
भक्तीहि करू लागतील. साखाज्यमदाच्या जुलूमाला हा महात्मा बळी पडला,
असेंच हे लोक उद्या म्हणूं लागतील.

हिंदुस्थानांत सध्यां काय प्रकार चालू आहेत आणि तेथील परिस्थिति कशा
प्रकारची आहे, याचे ज्ञान आणखीहि एका गोष्टीवरून होण्यासारखे आहे. ब्रिटिश

युवराजांनी हिंदुस्थानाला नुकतीच भेट दिली, ही योजना ज्यांनीं केली, त्यांच्या
मूर्खपणाला दुसरी तोड मला तरी कोठेच आढळत नाहीं. हिंदी लोक ब्रिटिश
राजसत्तेला किती एकनिष्ठ आहेत, हें स्पष्टपणें दाखविण्याकरतांच ही
भेटीची योजना झाली, असें आम्हास सांगण्यांत येतें. हिंदी लोक खरोखरच
राजनिष्ठ असते, तर युवराजांच्या आगमनाचें खरोखर कांहीं कारणच नव्हतें.
अशा स्थितींत हा भेटीचा प्रसंग घडून आला आणि परिस्थिति इतकी विचित्र
कीं जो प्रकार घडावयास नको होता, त्याचें प्रदर्शन साऱ्या जगापुढे झालें.
अपेक्षित असलेली गोष्ट घडून योगे बाजूस राहिलें आणि नको होतें तें नशिबी
आलें. युवराज हिंदुस्थानात येणार हें जाहिर झाल्याबरोबर गांधीनींहि
आपले बहिष्काराचे शिंग फुंकले. या निरपराध राजपुत्राबद्दल त्यांच्या मनांत
कांहीं वयक्तिक वैषम्य होतें, अशातला भाग नाहीं. भांबावलेल्या सरकारानें आ-
पल्या दुष्कृत्यावर पांघरूण घालण्याकरतां या बिचाऱ्या राजपुत्राला पुढें केलें.
अशा स्थितींत नौकरशारहीचा डाव फसवून तिच्या अमलाबद्दल खरें लोकमत
काय आहे, हें स्पष्ट करण्याकरतार या संधीचा फायदा गांधी यांनी अशा प्रकारें
घेतला. राजपुत्राचे पाय हिंदुस्थानाच्या किनाऱ्याला लागल्यापासूनच बहिष्का-
राला सुरुवात झाली. युवराजांची- स्वारी जेथे जेथे गेली, तेथें तेथें हिंदी
लोकांच्या पाठी मात्र त्यांना दिसल्या आणि अखेरीस अलाहाबाद येथें तर सर्वत्र

शुकशुकाट पसरला होता. या शहराच्या वेशींतून युवराजांनी प्रवेश केला, तेव्हां
एकाद्या मृत नगरीचे चित्र त्यांच्या डोळ्यासमोर उभे राहिलें. लांबचलांब पण
निर्जन रस्ते व घरांची दारे आणि खिडक्या बंद केलेल्या, असा प्रकार त्यांना
आढळून आला. आणि याच वेळीं गावा बाहेरील एका जागी हजारों हजार लोक
स्वराज्याची दवंडी पिटण्याकरतां जमा झाले होते आणि स्वराज्याची चळवळ

' यशस्वी करण्याकरतां शपथा घेत होते. युवराजांच्या भेटीनें जर कांहीं कार्य

भाग साधला असेल, तर हिंदुस्थानांत अतिशय असंतोष पसरला आहे, एवढी
गोष्ट मात्र या मेटीने जगाला जाहीर झाली. त्याचप्रमाणें गांधी आणि त्यांनीं
चालविलेले धर्मयुद्ध यांचीहि माहिती आज साऱ्या जगाला या मेटीने झाली.
दुसऱ्या कोमत्याहि उपाय्रांनी हा कार्यभाग हिंदी लोकांना साधता आला नसता.

साऱ्या मनुष्य जातीचे लक्ष हिंदुस्थानाकडे वेधण्याजोग्या ज्या कांहीं गोष्टी
गेल्या थोड्या महिन्यांच्या अवधींत घडून आल्या, त्यापैकी काहींची चर्चा येथें
केली. महात्मा गांधी हे कोण आहेत आणि हिंदुस्थानांत ते कृसली चळवळ

००-१२

करीत आहेत, याची माहिती सामान्य जनांस या थोड्याशा गोष्टीवरूनहि
होण्यासारख्यी आहे,; तथापि गांधी यांच्या चरित्राकडे लोकांचे लक्ष अधिक
लागले, तर तीच विशेष महत्वाची गोष्ट होईल. कारण या पौर्वात्य साधु पुरुषाचे
चरित्रधवण आणि त्यापासून होणारें ज्ञान यापेक्षा आपल्या जीवात्म्याला अ-
धिक पवित्र करणारें कांहींहि नाहीं. वतरगत पावित्र्य आणि त्याचें व्यक्त स्वरूप
बाह्यभक्ति यांची खरी किंमत ज्यांना कळते, त्यांना या महात्म्याच्या चरित्रश्रव-
णानें अत्यंत आल्हाद होईल. त्यांचा हत्ताप त्यामुळें खचित हरण होईल. हिंदु-
स्थानाच्या राजकीय परिस्थितीशीं गांधीं यांचें नांव आज पक्के जखडलें गेलें
आहे, ही गोष्ट एका दृष्टीर्ने मोठी दुर्देवाची समजली पाहिजे. कारण यामुळे ते
एकाराष्ट्राचे एक राजकीय पुढारी मात्र आहेत, असा श्रम पुष्कळांस उत्पन्न हो-
ण्याचा संभव असतो. बुइलियमू टेल, बुइलियम वॉलेस, रोंवर्ट एमेट, कोसियोस्को,
जॉर्ज वाशिंगटन, ग्यारीवॉल्ली, इत्यादि पुरुषांनी परतंत्र राष्ट्रांच्या मुक्तीसाठी जशा
प्रकारची कामगिरी केली, तशीच एक कामगिरी आज हिंदुस्थानासाठी गांधी
करीत आहेत. तेहि याच मंडळीच्या वर्गांत मोडतात, असा श्रम जगाला होण्याचा
संभव आहे. या मंडळीच्या वर्गांत महात्माजींचें नांव गोंवल्यास तें अगदीं वावगें
होईल, असें माझें म्हणणें नाहीं. कारण या मंडळीप्रमाणेंच तेहि आज आपल्या
राष्ट्राच्या डाग्रभागीं उभे आहेत. आणि वरील मंडळींनी स्वातंत्र्यासाठी जसें युद्ध
केलें, तसेंच गांधीहि आज करीत आहेत; पण गांधी यांचा-कार्यभाग येथेंच
संपतो आणि त्यांच्या चरित्राच्या उज्वलतेचें हें एकच कारण आहे, असें मानणे
मात्र सर्वथैव चुकीचे आहे. किंबहुना हिंदुस्थानाला पारतंत्र्यातून मुक्त करणें हा
त्यांच्या जीविताचा आद्यहेतु आहे, असें ह्मणणें सुद्धा चुकीचे होईल. त्यांचा
जिवित हेतु याहून अधिक विस्तूत आहे. एका मोठ्या राष्ट्राला मुक्तिलाभ करून
देण्यासाठी चंग बांधण्यापेक्षां तो हेतु अधिक उज्वल आहे. इंग्रजी नौकरशाहीच्या
अंमलांतून हिंदुस्थानाला मुक्त करा, ही ज्वाला त्यांच्या अंतःकरणांत पेटली
आहे, हें खरें आणि चालू क्षणापुरते याच कार्याला त्यांनीं आपणाला वाहून
घेतलें आहे, हेहि खरें आहे; तथापि त्यांच्या संकलित जिवित हेतूचा हा एक
भाग मात्र आहे. त्यांचा खरा हेतु याहून अधिक विस्तूत, अधिक उज्वल आणि
अधिक उच्च आहे. स्वातंत्र्य प्राप्तीसाठी आज ही चळवळं हिंदुस्थानांत उद्भवली
नसती, तरीहि तिच्या अभावामुळे गांधी यांच्या उज्वल रूपाला यत्किंचितहि
उणेपणा आला नसता. आज ज्या प्रमाणें साऱ्या जगातून त्यांना एकटे निवडून

काढण्यांत येते, त्याच प्रमाणें तशा परिस्थितींतहि हें घडून आलें असतें. हिंदु-
स्थानातील ही चळवळ उद्याच नामशेष झाली अथवा तिचा विजय होऊन हिंदु-
स्थानाला स्वातंत्र्य प्रास झालें, तरी गांधी यांचें कार्य पुढें चालू राहील. बुइलियम
चॉलेस, वॉशिंगटन, ग्यारिबील्ली इत्यादि पुरुषांनी स्वातंत्र्यासाठी युद्धभेरी
वाजवून तरवार उपसली, रणांगणावर जाऊन रक्तपात केला आणि कोणी
स्वदेशासाठी जीवहि बळी दिला; तथापि यांच्या वर्गांत गांधी यांस घालता
येत नाहीं. गांधी शस्त्रधारी नाहींत, तरवारीला ते स्पर्श करीत नाहींत.
स्वातंत्र्यासाठी कसल्याहि प्रकारची लढाई करावयाची नाहीं, हा त्यांचा
बाणा आहे. ते दुष्टाचाहि प्रतिकार करीत नाहींत. दंडनीतीहून अधिक श्रेष्ठ अशा
विश्वशक्तीचें आराधन तें करतात. शारीरिक बळाहून चैतन्याचे बळ अधिक
श्रेष्ठ आहे, असा त्यांचा पक्का विश्वास असल्यामुळें ते शारीरबळाचे भक्त नसून
चैतन्य शक्तीचे उपासक आहेत. यावरून महात्माजी एकाद्या राष्ट्राचे राजकीय
नेते नसून साऱ्या जगाचे ते धर्म प्रणेते आहेत, ही गोष्ट आपल्या लक्षांत येईल.
अप्रतिकाराचें तत्च ज्यांनीं हृदयाशी धरलें, त्या साऱ्यांचा वर्ग हाच. अशा
व्यक्तीचे महत्व एकाद्या विशिष्ट स्थलापुरतें अथवा देशापुरतें नसून तें
विश्वव्यापी असतें. गांधी चैतन्य सागरातील रहिवाशी आहेत आणि त्यांच्या
राहण्याचे व हालचालीचे ठिकाणहि तेंच. त्यांचा वादविवाद राजे आणि
सत्ताधारी प्रधान यांजपाशीं चालन नसून जीवात्मा आणि परमात्मा याजपाशी
होत असतो. त्यांचें कार्य राजे अथवा प्रधान यांच्याशी नसून तें पर-
माल्याशी निगडीत झालें असतें. एकाद्या विशिष्ठ देशाला पारतंत्र्यांतून
मुक्त करावे, इतकाच त्यांचा हेतु नसून अवघ्या मनुष्य जातीला मु-
स्कीचा मार्ग दाखवावा, हें त्यांचें कार्य आहे. इतिहासांत ज्या उच्च भूमिका
आजपर्यंत होऊन गेल्या, त्यापैकीं कोणत्यातरी वर्गीत गांधी यांस आपणास
घालावयाचेंच असेल, तर बुद्ध, जरदुष्ट्र आणि विशेषतः येशुरित्रस्त यांच्याच'
वर्गांत त्यांस बसवावे लागेल. कालांतरानें हे अनेक मंत्रदृष्टे एशियाखंडांतच नि-
माण झाले. एकामागून एकाने जन्म घेऊन स्वचरितानें अवघ्या मनुष्यजातीस
सदुपदेश केला. मानवी जीवनाचा खरा अंतिम हेतु काय, हें स्वतःच्या उदाहर-
णानें साऱ्या जगाला दाखवून मनुष्यजातीला मुक्तिमार्गाला लावण्याची खटपट
त्यांनीं केली. या पवित्र वंशातील एक विभूति आज आपणासमोर उभी आहे.
तिनें हिंदुस्थानांत जन्म घेतला आहे. तिचें नांव महात्मागांधी असें आहे. इतिहा-

साचे सत्यकथन पक्के ध्यानांत धरून आणि पूर्ण विनीत अंतकरणाने' मी महा-
त्मागांधी यांची तुलना येशूखिस्ताशीं करतो. हुटार्क याने ग्रीस आणि रोमच्या-
शूर पुरुषाची चरित्रे लिहिली आहेत. त्याचप्रमाणें येशूखिस्त आणि गांधी यां.
ची चरित्रें जोडीने कोणी लिहील, तर या दोहोंत असलेलें विलक्षण साम्य पाहून
वाचक खरोखर थक्क होऊन जाईल. कुसावर खिळवून येसुखिस्ताचे प्राण हरण
झाले आणि एवढी एकच गोष्ट हें साम्य तंतोतंत साम्य होण्यांत उणी आहे;
पण आजचे ब्रिटिश साम्राज्य ज्या मार्गाने आपलें पाऊल पुढें टाकीत आहे.
त्याच मार्गानें कालचें रोमनसासाज्यहि गेलें होतें. तेव्हां कालच्या रोमनसाधा-
ज्याने केलेल्या इतिहासाची तंतोतंत पुनरावृत्ति करून ब्रिटिशसाम्राज्य गांधी
यांस रूँक्यालव्हारीचा रस्ता दाखवील असेहि होण्याचा संभव आहे.

गांधी यांचें उद्दिष्ट कार्य केवळ हिंदुस्थानापुरतें नसून साऱ्या जगाकरतां तें
आहे, असेंआपणास दिसून येईल. आणि त्यांच्या कार्याच्यायाच अंगाबद्दल विवेचन
करण्याचें मीं योजिले आहेगांधी हे राजकीयपुढारी नसून ते धर्मप्रणेते आहेत,याच
मुद्यावर मला विशेष जोर द्यावयाचा आहे. हें धर्म कार्य तेकसेंकरीत आहेतयाचा
उलगडा त्यांच्या स्वतःच्यादानतीवरूनआणिचरित्रावरून होण्यासारखा आहे. हिंदी
लोकांवर गांधी यांची एवढी अपूर्व छाप कां पडली, याचा विचार आपण केला;
म्हणजे त्यांच्या धर्म कार्याची गुरु किल्ली आपल्या हातांत येते. हिंदुस्थानांत आज
त्यांचें वजन सर्व व्यापी आहे, याबद्दल कोणीहि शंका घेणार नाहीं. ३०-३२
कोटी लोकांच्या हृदयावर एवढे स्वामित्व मिळविलेला दुसरा पुरुष आज साऱ्या
जगांत हयातनाहीं. केवळ यामुळेंच हा देखावा आज अद्वितीयच म्हटला पाहिजे.
प्यालेस्टाईन प्रांतांत येशुखिस्ताच्या मागें ज्याप्रमाणें स्त्रीपुरुषांचे घोळकेच्याघोळके
धांवत, त्याचप्रमाणें आज गांधींच्याहि मागें लोकांच्या थवेच्याथवे धांवतात.
एकाद्या गांवीं त्यांचें व्याख्यान व्हावयाचें असलें, तर त्यांचें शव्द ऐकण्याकरतां
तेथें लाख पाऊण लाख माणसें सहज जमा होतात.गांधी चमत्कार करतात, असें
मानणारे लोक हिंदुस्थानांत आज पुष्कळ आहेत. खेड्यापाड्यांतील अज्ञ व भोळसर
जनसमूह सायंकाळच्यावेळीं शिळोप्याच्या गप्पा मारीत असतां गांधी यांनी
केलेल्या चमत्कारांचें रसभरीत वर्णन एकमेकांस सांगत असतात. त्यांचें महात्मा हें
नांव आतां सर्वतोमुखी झालें आहे. सामान्य जनांच्या दृष्टीने ते मानवकोटींतून

येशुखिस्ताला जेरुसलेम जवळ ज्याठिकाणीं कुसावर चढविले, तें स्थान.

-निघून गेले असून त्यांची गणना देव कोटींत झालो आहे. या प्रकाराशी तुलना कर-
ण्यास एकादे उदाहरण आपणास हवें असेल, तर फार प्राचीन काळच्या इतिहासांत
प्रवेश करून जगाचा एकादा दूरचा कोनाकोपरा आपणास शोधावा लागेल.
आणि इतकें करूनहि हें साम्य तंतोतंत सर्व दृष्टीनें जुळेलच असें नाहीं. कारण
त्यांच्या इतका प्रचंड अनुचारी वर्ग असलेला आणि ज्याची आपल्या पुढाऱ्यावर
इतकी एकनिष्ठा आहे, असा दुसरा पुरुष ज्ञात इतिहासांत आजपर्यंत झालेला
नाहीं, अशी साक्ष एका अधिकारी आणि त्रयस्थ गृहस्थाने दिली आहे.

या अद्वितीय परिस्थितीचे कारण केवळ बाह्य उपाधीत शोधून सांपडावयाचें
.नाहीं. पाहिल्याबरोबर मोह पडावा, अशाप्रकारचे कोणतेंहि साधन गांधी यांज-
पाशी नाहीं. त्यांची शरीरयष्टी नयनमनोहर नाहीं, किंबहुना प्रेक्षकांच्या पोटांत
दया उपजावी, इतकी ती किरकोळ आहे. त्यांच्या शरीराचे वजन शंभर पाऊन्डाहू-
नहि कमी आहे. तीस वर्षेंपर्यंत अत्यंत उग्र अशा तापस वृत्तीनें राहून ज्यानें
देह कष्टविला, त्याची शरीररचना जशा प्रकारची असेल, असें आपल्या मनांत
येतें, तशीच गांधी यांची देहरचना आहे. कांहीं प्रसंगीं बोलतांना उभे राहण्या-
चीहि शक्ति त्यांना नसते आणि अशा वेळीं खुर्चीवर बसूनच चार शब्द आपल्या
श्रोत्यांना ते सांगतात. त्यांच्या वाह्य आकारांत त्यांचे डोळे मात्र विलक्षण
पाणीदार आहेत. जणू काय जड देहाचें बंधन भस्मसातू करण्यासाठीं आत पेट-
लेला ज्ञानाग्नी त्यांच्या डोळ्यांतून बाहेर पनधःपहात आहे. गांधी विलक्षण उतान
बुद्धीचे पुरुष आहेत, असेहि नाहीं. केवळ बुद्धिमत्तेच्या दृष्टीनें ते अद्वितीय ना-
हीत. त्यांची मानसिक शक्ति सर्वविषयग्राहक आहे, असेहि नाहीं. बुद्धिमत्तेच्या

बाबतीत लियो टॉलस्टॉय यांच्या पासंगासहि ते पुरणार नाहींत. येथें कांहीं
साम्य पहावयाचे म्हणजे एका बाजूस इंद्राचा ऐरावत आणि दुसऱ्या बाजूस शाम
भटाची तट्टाणी, असाच प्रकार व्हावयाचा ' युद्ध आणि शांति ' ' ना कारे-
नीना ' ' माझा धर्म ' असल्या प्रकारची ग्रंथरत्नें या हिंदु गृहस्थाच्या बुद्धींतून
कधीं काळी तरी निपजतील, असें मला वाटत नाहीं. गांधी मोठे आहेत खरे;

हे अबे ग्रंथ प्रसवण्यास त्यांची मनोभूमिकाच योग्य नाहीं मिके

तथा. या भूवरत्यांची बुद्धि वावरतच नाहीं. हाच प्रकार त्यांच्या वकृत्वालाहि लागू आहे.
वकृत्वासंबंधी मला निश्चितपणें बोलतां येत नाहीं आणि याचे कारण हेंच कीं
ही कला मोजण्याचें आमचे आणि पौर्वात्यांचे माप अगदीं वेगळे असं शकेल.
.संगीताच्या बाबतींत ज्याप्रमाणें या कल्पना परस्परांपासून अगदीं मित्र आहेत



त्याचप्रमाणे वकृत्वाच्याबाबतीतहि त्या अगदीं भिन्न असणे संभवनीय आहे. हिंदु-
स्थानांत ज्याला असल वकृत्व समजतात, तें आम्हा अमेरिकनांन्या दृष्टीनें
हिणकस ठरणे शक्य आहे. या साऱ्या गोष्टी खऱ्या;तथापि गांधी यांचीं जी छाप-
लेली व्याख्यानें मीं पाहिलीं आहेत, त्यावरून ते मोठे वक्ते असावेत असा माझा
तरी समज झाला नाहीं. एडमंड वर्क आणि घ्याट्रिक हेनरी यांच्या शब्दांत जी
जादू भरली आहे, तिचा मागमूस गांधी यांच्या व्याख्यानांत मला कोठेंहि ला-
गला नाहीं. फार काय; पण आजच्या प्रसंगाला साजेल आणि प्रस्तुत चर्चेला
सूत्रात्मक होईल, अशा प्रकारचा कांहीं सुंदर उत्तुंग कल्पनेच्या भरारीचा आणि
उदात्त विचारांचा असा कांहीं मजकूर त्यांच्या भाषणांतून शोधून काढण्यास
मला मोठी पंचाईत पडली. असें असतांहि आपल्या भाषणानी गांधी आपल्या
श्रोत्यांना भारून टाकतात, याबद्दल हवा तितका पुरावा आज उपलब्ध आहे;
पण या मोहनीचे कारण त्यांची वकृत्व शक्ति हें नसून आपणास दुसऱ्या कोठे
तरी तें शोधले पाहिजे.

तर मग गांधी यांना हिंदी लोकांनी महात्मा समजावे, असा कोणता गुण
त्यांच्या ठिकाणी आहे? मोठे शरीरबळ नाहीं, बुद्धिबळ नाहीं आणि वळत-
बळहि नाहीं; पण यांपैकी कोणताहि गुण त्यांच्या ठिकाणी नसला तथापि
त्यांच्या व्यक्तिविशष्टत्वाचें अथवा दानतीचे अनुपम सौंदर्य हेंच त्यांच्या अद्वितीय
लोकप्रियतेचें कारण आहे. त्यांचा सारा आयुष्यक्रम अगदीं सामान्य प्रतीच्या
मनुष्याच्या आयुष्यक्रमाशी पूर्ण समता पावला आहे, हें कोणालाहि प्रथमदर्श-

नींच दिसून येतें. सामान्य प्रतीच्या माणसांहून आपली राहणी अधिक उब
अथवा वेगळी असू नये, असा गांधी यांचा मोठा कटाक्ष आहे. विलायतेंतून
मुंबईला परत आल्यावर वकिलीचा धंदा त्यांनीं सुरू केला होता; पण यापुढें
जी कृति त्यांनीं केली, तिच्या सारखी कृति कोणाहि मनुष्याच्या हातून कोण-
त्याहि युगांत कचितच घडली असती. गांधी यांचा जन्म आधींच उब कुळां-
तला. सुखवस्तुपणें राहण्याइतकी त्यांची स्थिति आधीच होती आणि त्यांना
स्वदेशांत व विलायतेंत अवार्चीन पद्धतीचे शिक्षणहि चांगले मिळाले होतें पूजा
स्थितींत पैसा आणि कीर्ति यांच्या मागें लागून त्यांना एकेक पाऊल सहज पुढें
टाकता आलें असतें; पण तसें त्यांनीं केलें नाहीं. ते पैशाच्या मागें लागले
असतें तर सामान्य लोकांपासून ते दुरावले असते. तेव्हां लक्ष्मीच्या मंदिराची
एकेक पायरी वर चढण्या ऐवजी उलटे तोंड करून एकेक पायरी ते खालीं

उतरू लागले. ज्या ठिकाणी माणसे, जनावरांप्रमाणें खपतात आणि अखेरीस हाल
अपेष्टांत मरतात आणि ज्या ठिकाणीं अश्रुपात, रक्त आणि शरीराचा घाम यांच्या
नद्या वाहतात, अशा ठिकाणी ते पोहोचले. जगांतील नीचतम मनुष्य जी जी
दुःखे भोगतो, जे जे जुलूम सोसतो आणि जी जी सकटे त्याच्यावर ओढवतात,
त्या साऱ्यांचा अनुभव स्वतः घ्यावयाचा असा निश्चय त्यांनीं केला. फार काय;
पण अस्पृश्य म्हणून गणली जाणारी माणसेंहि ते स्वतःहून कमी लेखीनातसे
झाले. त्यांच्यांत मिसळून आणि त्यांच्याच सारखे वागून जगाकडून स्वतःला
तुच्छ म्हणवून घेण्यांत जो कटुतम अनुभव असतो, तोहि त्यांनीं मिळविला.
गांधी यांनी अनुभवले नाहीं, असें भयंकर दुःख जगांत एकहि नाहीं. यानंतरहि
राजकीय सुधारणांचा जो जो यत्न त्यांनीं केला, त्यांत भोगावी लागणारी दुःखे
त्यांनीं स्वतः प्रथम भोगली आणि नंतर इतरांस त्या उपदेशाची दीक्षा दिली.
दक्षिण आफ्रिकेतील सरकारच्या अन्यायाचा प्रतिकार करण्याकरतां हिंदु ' कु-
लीना ' उत्तेजन देऊन आणि त्यांचें पुढारीपण स्वतः पत्करून कायदे मोड-
ण्यास त्यांनीं सुरुवात केली. ही सारीच कथा फार मनोहर आहे. या ठिकाणीं
उघड्या जमिनीवर गांधी यांनी प्रथम शयन केलें. त्यावेळीं नुसती ज-
मीन हा बिछाना आणि आकाश हें पांघरूण. जन्मभर दरिद्री राहण्याचा
संकल्प प्रथम करून नंतर तशी शपथ आपल्या अनुयायांकडून त्यांनीं घेवविली.
जीवित धारणेसाठी त्यांनीं स्वतः प्रथम जमीन खेडली आणि नंतर तो उपदेश
इतरांस केला. सांप्रत ते केवळ एकवख राहतात. त्यांच्या या एकदलाची
कथा साऱ्या अमेरिकेभर गाज आपणास विदित झाली आहे. गांधींच्या एकाद्या
कट्ट्या दुस्मानावरोबर भाषणाचा उपक्रम तुम्ही केला तर या कटिवस्त्राची हकी-
कत सांगून तोच त्यांच्या खुळ्या आतताईत्वाचा परिणाम आहे, असें तो प्रथम

सांगेल. अशी ही कटिवस्त्राची कथा आहे तरी काय? आपल्या असहकार यो.
गाच्या कार्यकमांत गांधी यांनी परदेशी कपड्यावर पूर्ण बहिष्कार घातला आहे.
आपल्या अनुयायांपाशीं जें विलायती कापड होतें त्याची होळी त्यांजकडून गांधी
यांनी करविली आणि यापुढें सवार्नी चरक्यावर सूत काज हातानें विणलेल्या
कापडाचा उपयोग करावा, असा उपदेश सुरू केला. विलायती कापडाचा पूर्ण

त्याग करावयाचा म्हटलें तर देशांत पुरेसें कापड पैदा होत नसल्यामुळें साऱ्यांचे
आणि विशेषतः गरीबांचे फार हाल होऊन लंगोटीशिवाय अधिक कपडा त्यांच्या
वा 'हीस यावयाचा नाहीं, अशी ओरड कांहीं अर्थशास्त्रवेत्त्यांनीं सुरू केली.

सामान्य माणसांना कपड्यावांचून फिरणें लाजिरवाणे होईल, असेंहि ते म्हणूं
लागले; तेव्हां या खोट्या लजेचे बंधन झुगारून देण्याकरता एका कटिवखा-
शिवाय बाकीच्या साऱ्या कपड्यांस गांधी यांनी रजा दिली आणि तेवढ्या एकाच
वस्त्रानिशीं मोठ्या राजमार्गानं आणि शहरोंशहरींहि ते फिरू लागले. एक कीट-
वस्त्र नेसून फिरण्यांत लाज वाटण्यस्तारखें कांहीं नाहीं, ही गोष्ट त्यांनीं स्वतःच्या
उदाहरणाने लोकांसमोर मांडली. गांधी यांच्या आयुष्यक्रमांत अशीं कृत्ये किती
तरी सापडतील. यामुळें हिंदी लोकांसमोर गांधी यांची मूर्त उभी राहते, तेव्हा
हा आपला एक राजकीय पुढारी आहे, इतकीच एकेरी भावना त्यांच्या ठिकाणी
उद्भवत नसून हा आपला सखा सोयरा, आपला मित्र, आपला बंधु आणि आपल्या
बरोबर खांद्यास खांदा भिडवून लढणारा आपल्या पैकीच आणि एक साधा शि.
पायी गडी आहे, असें त्यांना वाटतें. अशा स्थितींत ही एक ईश्वराची विभूति
आहे, अशी भावना त्यांच्या ठिकाणी उत्पन्न होऊन त्यांची भक्ति महात्माजीवर
जडली, यांत कांहीं नवल आहे काय?

अशा रीतीनें आपल्या सामान्म देशबांधवांशी गांधी समरूप होऊन जातात,
यांत दुसराहि एक मुद्दा असून त्यांच्या व्यक्तिविशिष्टत्वाची खरी किंमत होण्यास या
मुद्याचाहि उपयोग होतो. विलक्षण स्वार्थत्याग, वाटेल तें दुःख सोसण्यास लागणारे
अलौकिक धैर्य आणि स्वतःच्या मोठेपणाच्या जाणिवेचा पूर्ण अभाव; हे लोकोत्तर
गुण गांधी यांच्या ठिकाणी आहेत. आणि यांच्याच जोरावर सामान्य मनुष्य-
कोटीशी ते समरसता पावले आहेत. जाणून बुजून दुःखाचा प्रतिकार न करतां
तें निमूटपणें सोसलें, तर जगाचें स्वामित्व मिळतें हा सिद्धांत पुष्कळ वर्षांपूर्वीच
गांधी यांच्या ध्यानी आला. दुसऱ्या कोणासहि कसलेंहि दुःख जाणूनबुजून
भोगावयास न लावता जो कोणी तें स्वतःच भोगतो, तोच अखेरीस जगाचा
धनी होतो, असा गांधी यांचा सिद्धांत आहे आणि त्यांचा सारा आयुष्यक्रम या
मूलभूत सिद्धांताला धरून आखलेला आहे. या सिद्धांताला अनुलद्धनच आरंभी
त्यांनीं आपल्या मालमिळकतीवर पाणी सोडले. जन्मतः प्रात झालेल्या आपल्या
सामाजिक महत्वाला त्यांनीं रजा दिली. त्याचप्रमाणें आपला धंदाहि त्यांनीं
सोडला. थोडक्यांत इतकेंच सांगावयाचें कीं, सामान्य मनुष्यकोटीपाख्य जी जी
वस्तु त्यांना दूर राखता येण्यासारखी होती, तिचा त्यांनीं त्याग केला. आपल्या
मानवी बांधवांच्या सेवेत अंतर पडूं नये म्हणूनच सर्वस्वाचा त्याग करून मानव-
जातीची भक्ति, ते करूं लागले. मध्ययुगीन वैराग्यांच्या खडतर तपश्चर्येच्या अनेक

गोष्टी आपण ऐकतो; पण त्यांनाहि लाजवील अशी उग्र तपश्चर्या गांधी यांनी केली
आणि ती अद्यापिहि चालू आहे. त्यांचें खाणे पिणें आणि त्यांची रोजची सामान्य
दिनचर्या ही त्यांच्या कडक वैराग्याला शोभण्यासारखींच असतात. मनुष्यजा-
सीची स्थिति सुधारावी म्हणून प्रयत्न करीत असतां जे आघात त्यांजवर कोस-
केले, त्यांच्या निवारणाचा यत्न तर त्यांनीं केला नाहींच; पण उलट आपल्या
शस्त्रागारांत या नव्या शस्त्रास्त्रांची भरच पडत आहे, अशा थाटाने या साऱ्या
आपत्तींचा स्वीकार त्यांनीं आनंदाने केला. एक माथेफिरू त्यांजवर हत्यार घेऊन
धावला असतां यत्किंचितहि न डगमगता अगदीं शांत चित्ताने ते त्याजपुढें उभे
राहिले. दक्षिण आक्रित तुरुंगांत जाण्याचा प्रसंग त्योजवर चार वेळां आला.
रस्त्यातील दंगेखोरांनी तीन वेळां त्यांस बेदम मार दिला. आणि एकावेळी हा
आतां मेला, असें समजून त्यांनीं त्यांना गटारांत फेकून दिलें. पाठीवर वसलेल्या
चाबकाच्या फटक्याचे वण अद्यापिहि जिवंत आहेत. त्यांच्या तुरुंगांतील लोखंडी
.गजांना त्यांचे हातपाय कित्येक तास जखडून टाकलें होते आणि या साखळदं-
ढाच्या खुणा त्यांच्या मनगटावर अद्यापिहि आहेत. 'मनुष्याच्या नशिबीं जे ३
हाल भोगण्यासारखे असतात, त्या साऱ्यांतून मी पार गेलों आहें,' असे उद्रार
-गांधी यांनी स्वतःच काढले आहेत. ख्रिस्ताला जीं दुःखे भोगावी लागली, त्यांची
यादी सेंट पाल यांनी दिली आहे. ती यादीसुद्धां गांधी यांच्या अपेष्टांच्या
यादीपुढें तुच्छ होय. आणि इतर्की दुखे गांधी यांनी भोगली याचे कारण हेंच
कीं अशा रीतीनें दुःखे भोगणे हाच जीविताचा कायदा आहे, असें. समजून तीं
त्यांनीं जाणूनबुजून भोगली. तितिक्षा हेंच त्यांचें महाअख आहे. आणि तें
त्यांनीं अशा रीतीनें घडविले आहे. गांधी यांची मूर्ति हिंदी जनसमूहापुढें उभी
राहते, तेव्हां पूर्ण तितिक्षेच्या शस्त्रास्त्रानी आपला नायक सज झालो आहे, असें
चित्र तिच्या डोळ्यांपुढें उभे राहते गांधींबद्दल विचार तिच्या मनांत आला
म्हणजे हा सारा गतकालीन इतिहास तिच्या मनांत उभा राहतो. गांधी यांस
तुरुंगांत डांबून त्यांच्या स्वीकृत मार्गापासून त्यांना परावृत्त करूं पाहणारें अथवा
त्यांच्या अनुयायी वर्गास त्यांच्या भक्तीपासून पराडमुख करूं पाहणारे सरकार
मूरर्वरंवाच्या कोणत्या कोटींत पोहोचले असलें पाहिजे, याचा हिशेब तुमच्य
ध्यानी सहज येईल.

आतां या सर्वांहूनहि श्रेष्ठ अशा प्रकारच्या गांधी यांच्या आणखी एका गुणाचा
विचार आपणास कर्तव्य आहे. सर्वाभूती प्रेम हा गुण त्यांच्या आगी ओतप्रोत



'भरून राहिला आहे. हिंदुस्थानांतील हा महात्मा इतका प्रेममय बनून गेला आहे
कीं त्याला एकादी जोड शोधून काढण्यासाठी आपण पाहूं लागली, तर आपल्या
चालू काळीच; पण भूतकाळाच्या अखंड इतिहासांतहि ती सांपडावयाची नाहीं.
राग दुष्टपणा, प्रतिकारबुद्धि, द्वेष इत्यादि सारे दुर्गुण त्यांच्यांतून लोपले आहेत.
आणि त्यांच्या अंतःकरणांत शुद्ध प्रेमाशिवाय दुसऱ्या कोणत्याहि भावनेचा लेश-
सुद्धा उरलेला नाहीं. अमुक एका विशिष्ट स्थळांतील माणसांनाच ते आपले
बांधव समजत नसून त्यांची ही प्रेमगंगा जगांतील अखिल मानवजातीपर्यंत
पोहोचली आहे. तीत स्नानपानादि व्यवहार करण्यास कोणासहि मज्जाव नाहीं.
लहानथोर, गरीब श्रीमंत, इत्यादि सर्वानाच तिच्या पोटांत आश्रय मिळतो. प्रत्यक्ष

परमेश्वराप्रमाणेंच ही प्रेमगंगा अखिल वस्तुजाताला आपल्या पोटांत थारा देते.
काळागोरा हा वर्णभेद तिच्या दृष्टीला दिसत नाहीं. हिट- आणि मुसलमान यांतील
दीर्घकालीन तंटे आतां मिटविले असून या दोहोंत आतां पूर्ण बंधुभाव नांदत
आहे. जातिभेदाच्या पोटीं असलेलें समाजाच्या उपयुक्ततेचे तत्व मान्य करूनहि
गांधी यांनी त्यांतील वैषम्य नाहींसे करून टाकले आहे. ब्राह्मण आणि अतिशूद्र
यांना गांधी यांनी एकत्र आणले आहे. एकाच तळ्यांत यांनी पाणी प्यावे अशी
त्यांची इच्छा आहे. आपल्या प्रेमांतून इंग्रजांना सुद्धा त्यांनीं वगळलेले नाहीं.
आपल्या शत्रूवरहि प्रेम कर हें वचन रित्रस्ताने जितके तंतोतंत पाळले, तितके तें
गांधीहि आज पाळतात. इंग्रज लोकांवर माझें मनापासून प्रेम आहे, हे शब्द
त्यांनीं हजारों वेळां उद्गारले आहेत. माझ्या कार्यांत इंग्रजांच्या मदतीचीहि जोड
मला पाहिजे, असें हजारों वेळां त्यांनीं म्हटलें आहे. एके प्रसंगीं दक्षिण आक्रि.
केतील तुरुंगांत ते शरपंजरी पडले होते. ते जगतात कीं मरतात, याचीहिशंका
होती. अशा भयंकर स्थितींत असतां आपल्या मारेकऱ्याविरुद्ध खटला भरण्याचा
उपदेश त्यांना कोणी केला, तेव्हां तसें करण्याचें त्यांनीं साफ नाकारले. ते
म्हणाले, ' त्याला जें बरोबर वाटलें तें त्यानें केलें. स्वतःला जें बरोबर वाटतें तें
करण्यासाठीं त्यानें जीवाचीहि परवा ठेवली नाहीं, अशा एकनिष्ठ मनुष्यावर
शिक्षा भोगण्याचा प्रसंग मी आणणार नाहीं. अथवा त्याला दुःख होईल, असेंहि
मी कांहीं करणार नाहीं. तो खरा कर्तूत्वशाली आहे. त्याच्यावर प्रेम करून
माझ्या पक्षाला मी त्याला ओढून घेईन !' आणि पुढें थोड्याच दिवसांत गांधी
यांचे हे शब्द अक्षरशः खरे झाले. त्यांचा पूर्वीचा तो मारेकरी त्यांचा पक्का अनु-
यायी बनून गेला

अमृतसर येथें निःशस्त्र प्रजेची कत्तल ज्यांनीं उडविली, त्या जनरल डायरवि-

वर्यी सुद्धा गांधी यांची भावना अशीच सौंदर्यपूर्ण होती. ते म्हणतात,
' त्याच्याशी कोणतेंहि सहकार्य करणें मला शक्य नाहीं. त्याचा अधिकार मला
मान्य नाहीं अथवा त्याच्या आज्ञा पाळणेहि मला शक्य नाहीं; पण उद्या तो
तापानें अजारी पडला, तर त्याची सेवासुभूषा करून त्याला बरा करण्याची खट-
पट मी करीन. ' गांधी यांच्या ठिकाणी कसल्याहि प्रकारचा विषम भाव म्हणून
नाहीं. द्वेष अथवा सूड असल्या प्रकारच्या दुर्गुणांच्या भावनेची अखेरची छटा-
सुद्धा त्यांच्या चित्तांत शिल्लक उरलेली नाहीं. ते केवळ प्रेमाची मूर्ति बनून गेले
आहेत. त्यांच्या प्रत्येक कृत्यांत, बोलण्याचालण्यांत आणि अवयवांच्या सामान्य
हालचालींत सुद्धा त्यांच्या हृदयाचे प्रतिबिंब स्पष्ट उमटलेले दिसते. दुःखाग्नीने
सारी पापे जाळून टाकून जी उग्र तपश्चर्या त्यांनीं केली, तीमुळें सारे किल्मिष
जळून जाऊन त्यांचा जीवात्मा पवित्र झाला आहे. जो उपदेश आजपर्यंत त्यांनीं
केला, त्याचें सत्यत्व स्वतःच्या उदाहरणानंच आज ते पटवीत आहेत. ते म्हण-
तात, ' क्रोधवश झाल्यानें कोणताहि कार्यभाग साधत नाहीं. दुष्टत्वाला आपण
साधुत्वानें जिंकले पाहिजे. असत्याचा प्रतिकार सत्याने केला पाहिजे, छचेगि-
रीला सरळपणानें आणि मोकळ्या मनानें प्रत्युत्तर दिलें पाहिजे. आपल्या छातीत
धडकी भरविण्यासाठीं शस्त्रांचा. उपयोग कोणी करूं लागला, तर त्याचा प्रतिकार
शांतीच्या वैर्यानं केला पाहिजे.

गांधी यांचें हें अंतःस्वरूप हिंदवासीयांच्या पुरं ओळखीचे झालें आहे आणि
या त्यांच्या सहुणांचा पगडा हिंदी लोकांच्या मनावर बसल्यामुळे महात्माजींचे
ते पक्के भक्त बलून गेले आहेत. महात्माजींकपा या गुणामुळेंच त्यांचें स्वतःचें
आणि त्यांच्या कार्याचें स्वरूप केवळ एकदेशीय न राहता त्याला विश्वव्यापकता
प्रात झाली आहे. केवळ ऐहिक जड जगांत वावरून सारा जन्म फुकट न घाल.
वितां या देहांत असतांहि उबतर वातावरणांत राहण्याची किली गांधी यांच्या
हातीं आली आहे. स्वतःला कडक शिस्त लावून घेऊन तिच्या जोरावर आपल्या
आत्म्यावर पडले जडतेचें ओझे त्यांनीं नाहींसे केले. मनुष्य देहांत राहून ई-राच्या दूताची योग्यता त्यांनीं आपल्या अंगीं आणली. नम्रता, विनय, स्वार्थ-
शून्यता आणि सर्वांभूती प्रेम या गुणांना त्यांचें चारित्र्य इतकें पूर्णावस्थेत पोही-
चले आहे कीं, अशा प्रकारची माणसें कचितच आपल्या दृष्टीस पडतात. किंब-
हुना हजार दोन हजार वर्षात असा एकदाच प्राणी मानवकोटींत जन्म घेतो.

आणि अशा प्रकारचा हा महात्मा तुरुंगांत खिचपत पडला आहे. वास्तविक
पाहता जगाचा न्याय निवडणाऱ्या न्यायाधिशाची योग्यता अशा महात्म्यांच्या
आगी असते. एखाद्या येशूस्त्रिस्ताला अथवा गांधीला मोकळेपणी वावरू देण्या-
सहि ज्या मानवी समाजाला भीतिदायक वाटतें, तो समाज जगण्यास योग्य नाहीं,
असें निःसंशय समजावे. त्याची घडी भरली असल्याचें हें पूर्वचिह आहे आणि
त्याच्या मरणाची घंटा आधींच वाजून गेली आहे.

महात्मा गांधी हे अप्रतिकाराच्या तत्त्वाचे पक्के पुरस्कर्ते आहेत. त्यांची चळ-
वळ एकदेशीय नसून ती विश्वव्यापी आहे, असें मी म्हणतो, त्याला हा दुसरा
पुरावा आहे. पपा गांधी अप्रतिकाराची जी व्याख्या करतात, ती मात्र नीट
ध्यानांत धरली पाहिजे. ते म्हणतात, 'दुष्टाच्या क्रियेने घाबरून जाऊन निष्क्रिय

राहणे, म्हणजे अप्रतिकार नव्हे; तर जुलमी मनुष्याच्या इच्छाशक्तीविरुद्ध आपली
सारी चैतन्यशक्ति एकवटून सात्विक निश्चलता धारण करणें, म्हणजे अप्रतिकार.'
या तत्वाप्रमाणे गांधी स्वत: वागतात एवढ्यांतच त्यांचें खरें महत्व नसून या
तत्वाचा व्यापार विशाल प्रमाणावर करण्याचा यत्न करून त्यांत त्यांनीं यश
मिळविलें आहे. अनेक प्रकारच्या सामाजिक अडचणीसुद्धां याच तत्वावर ते दूर
करीत आहेत. राजकारणांतील अडचणी आणि संपत्तिशास्त्राचीं कोडींहि याच
तत्वाच्या अनुरोधानें सोडविता येतात, असें आज ते सिद्ध करीत आहेत. न्यूटन
अथवा डारव्हिन यांनी आपली मते दृकूप्रत्ययानें स्थापन करून ज्याप्रमाणें नवा
मनु सुरू केला, त्याचप्रमाणें गांधीहि समाजशास्त्रांत आज' नवा शक चालू
करीत आहेत.

अप्रतिकाराचें तत्व जन्मास येऊन दीर्घकाळ लोटून गेला आहेर' पण प्रत्यक्ष

सुष्टींत मोठ्या प्रमाणावर त्याची उपयुक्तता सिद्ध होण्याच्या मार्गांत दोन मोठ्या
अडचणी आजपर्यंत आल्या आहेत. या तत्वाचा अंगीकार ज्यांनीं प्रथम केला,
त्यांनीं त्याचा प्रत्यक्ष आचार स्वतःपुरताच केला, ही पहिली अडचण होय. या
तत्वाचा पुरस्कार करणारे कांहीं पंथहि निघाले ही गोष्ट खरी; तथापि त्यांच्या का-
यांचा परीघहि केवळ त्या पंथापुरताच होता. या तत्वाचा उपयोग सर्रास कोण.
त्याहि मानवसमाजास करतां येईल, असें आजपर्यंत सिद्ध झालें नव्हतें. येशुखिस्त
सेंट फान्सीस, वुइलियम लाईड ग्यारिसन, हेनरी डेव्हिड धोशे, लियो टॉलस्टॉय
हे .व्यक्तिशः या तत्वाचे पुरस्कर्ते होते. या सर्वीची मनोभूमिका अलौकिक होती,
हे व्यक्तिशः मोठे तेजस्वी आणि वजनदार पुरुष होते. या तत्वाचा वास्तविक

उपयोग किती प्रकारे करतां येईल, हें आपल्या खाजगी आयुष्यक्रमांत त्यांनीं
दाखविलें; पण हेंच तत्व विश्वव्यापी करण्याचा म्हणजे तें सामान्य जनसमूहांत
अवतरविण्याचा यत्न यांपैकी कोणीहि केला नाहीं. यामुळें या तत्वाचे स्वरूप
एकदेशीय राहिलें. अशीच हकीकत कांहीं पंथांचीहिझाली आहे. खिस्ती शकाच्या
पहिल्या एकदोन शतकांत कांहीं पंथ निर्माण होऊन या तत्वाच्या अनुरोधानें ते
चालत होते. त्याचप्रमाणें केकर, मेनोनाईट, डरकेवारू हे अर्वाचीन काळांतील
पंथहि याच तत्वाला अनुसरणारे आहेत; पण हें तत्व विश्वव्यापी करण्यांत या
पंथांनाहि यश आलें नाहीं. टॉलस्टॉयसारखे सत्पुरूष या तत्त्वासाठी स्वसमा-
जापासून ज्याप्रमाणें विभक्त झाले, त्याचप्रमाणें हे पंथहि सामान्य मानव-
जातीपासून विभक्त झाले आहेत. त्यांची नजर स्वतःच्या पंथाच्या क्षितिजाकडे
पोहोचत नाहीं. यामुळे या पंथाचीहि वास्तविक किंमत थोरो, टालस्टॉय, इत्यादि
व्यक्तीपेक्षा अधिक नाहीं. अप्रतिकाराचें तत्व काय करूं शकेल, एवढ्याचा
सामान्य निर्देश हे पंथ आणि हे असामान्य पुरुष करतात; पण एकंदर मानव-
समाजाची रचना या तत्वाच्या पायावर करतां येईल, हें मात्र त्यांनीं सिद्ध करून
दाखविलेले नाही. या तत्वाच्या मार्गातील ही पहिली अडचण झाली.

दुसरी अडचण अशी कीं या तत्वाचा पुरस्कार ज्यांनीं ज्यांनीं केला, तीं सारी
माणसे ऐहिकाला तुच्छ समजणारी असून त्यांच्या मनाचा विशेष ओढा पारली-
किक सुखाकडे होता. मध्ययुगीनकालांतील या तत्त्वाचे पुरस्कर्ते बहुधा वैरागी
होते. जग सोडून त्यांनी अरण्यवास पत्करला होता आणि फार तर स्वतःचा
शिष्यसमुदाय मात्र त्यांजबरोबर असे. या पलीकडे सामान्य जनसमूहाशीं कोण-
ताहि संबंध त्यांनीं ठेवला नव्हता. अर्वाचीनकाळांतील सर्वश्रेष्ठ पुरस्कर्ता लियो
टॉलस्टॉय हा होय; पण यालाहि आपल्या तत्वासाठी स्वजनद्रोह पत्करावा लागला..
कुटुंबांतून वेगळे व्हावें लागलें, देशांतून उठावे लागलें, जन्मजात धर्मपंथाचा
त्याग करावा लागला आणि संसारांत राहून बैराग्यासारखें आयुष्य क्रमावें लागलें.
अखेरीस एकादे जखमी झालेलें सावज ज्याप्रमाणें झाडांच्या जाळीचा आश्रय-
करते, त्याप्रयाणें घरदार सोडून त्यांना एकाकी पळावे लागलें. व्यक्तिशः हे सारे
पुरुष अत्यंत उदात्तचरित होते. बाह्यतः स्वार्थत्याग आणि अंतस्थ पावित्र्य हे
गुण यांच्या ठिकाणी पूर्णपणें होते; पण हे सहुण आगी जोडण्याकरतां सामा-
जिंक बंधने त्यांना तोडावी लागली. स्पष्ट बोलावयाचें म्हणजे मनुष्यजातीतून
त्यांना उठावे लागलें. उतुंग गिरिशिखरावर ते चढले आणि सामान्य मनुष्याचा

कौतुकाचा विषय ते होऊन राहिले पण तेथपर्यंत ते पोहोंचले कसे, हें मात्र
कोणासहि ठाऊक नाहीं. शुद्ध व्यावहारिक दृष्टीनें यांच्या कर्तबगारीची किंमत
शून्यप्राय ठरली. मानवी जीविताचें कोर्डे त्यांनीं सोडविले खरें; पण तें त्यांनीं
उलगडून दाखविले नाहीं. ते त्यापासून पराडमुख झाले. त्या कोड्याला हात न
लावता ते स्वतः त्यापासून अलग झाले. टॉलस्टॉय यांच्या जोडीला बसविण्या-
इतकें उदात्तस्वरूपाचें चरित्र मानवजातीच्या साऱ्याइतिहासांत मिळावयाचे नाहीं;
पण अर्वाचीनकाळच्या मानवसमाजाला जी भयंकर कोडी आज भेडसावीत
आहेत, त्यांच्या निराकरणाचा कोणताहि मार्ग टॉलस्टॉय यांनीं त्याला दाखवि-
लेला नाहीं.

या दोन मोठ्या अडचणींमुळें अर्वाचीन काळीं या तत्वाचा उपयोग मोठ्या
प्रमाणावर करतां येईल असे सिद्ध करण्यास या तत्वाच्या पुरस्कर्त्यास मोठी अल.
चण पडते. आज मितीला चालू असलेले भांडवलवाले आणि मजूर यांचे तंटे
तोडण्यास अथवा राष्ट्रांतील परस्पर युद्धे थांबविण्यास या तत्वाचा उपयोग
होईल असें निश्चितपणें सांगण्यास त्याच्या पुरस्कर्त्यांचे मन धजावत नाहीं.
केवळ एकाद्या व्यक्तीपुरतें हें तत्व चांगलें असेल अथवा आपल्या वरील सामा-
जिक जबाबदारी टाळण्याची इच्छा ज्याला असेल, त्याला या तत्वा मागें लपता
येईल हें खरें; पण ज्याला समाजांत रहावयाचें आहे आणि त्याच्या अहमहमि.
केत आयुष्य ज्याला काढावयाचे आहे, त्याला या तत्वाचा उपयोग किती होईल
असा प्रश्न त्याचे आक्षेपक करीत असतात आणि या प्रश्नाचें उत्तर देण्यासाठीच
गांधी यांचा अवतार झाला आहे. या तत्वाची कास आजपर्यंत ज्यांनीं धरली,
त्याहून गांधी यांचें कार्य अगदीं वेगळ्या स्वरूपाचें आहे. आपल्या या चालू यु-
गात कोणी पाहिली नाहीं, अशी क्रांति या तत्वाच्या जोरावर स्वजनाकडन ते
घडवून आणीत आहेत. हिंदुस्थानांत सुरु असलेलें युद्ध हें वस्तुतः स्वातंत्र्याचें
युद्ध अहे आणि त्याचा जो कार्यक्रम महात्मा गांधी यांनी आखून दिला आहे,
तो अगदीं अननुभूत स्वरूपाचा असून त्यापासून जो धडा मानवजातीला मिल-
णारा आहे, तोहि चिरकाळ टिकणारा आहे. या युद्धांत कोणत्याहि प्रसंगीं कोणी-
हि दंडनीतीचा अवलंब करूं नये, अशी गांधी यांची पहिली अट आहे. आणि
यालाच जाडून असहकारयोगाची दुसरी पायरी त्यांनीं पुढें आणली आहे. केवळ
वर वर पाहणारास हें तत्व शुद्ध निषेधक अथवा नेति नेति या स्वरूपाचे आहे,
असें वाटतें. ब्रिटिश नौकरशह्यिशीं कोणत्याहि प्रकारचे सहकार्य करूं नये तिच-

पासून कांहीं बक्षीस घेऊं नये, तिच्या न्याय कचेऱ्यांचा उपयोग करूं नये, तिने
काढिलेल्या शाळांत मुलें पाठवू नयेत, इंग्लिश माल घेऊं नये, नोकर-
शाहीला कर देऊं नये आणि तिचे कायदेहि सारं नयेत, अशा प्रकारचा हा
कार्यक्रम काहे. केवळ उथळ दृष्टीने पाहणारास शुद्ध निषेधापलीकडे यांत
कांहीं दिसत नाहीं. या कार्यक्रमाच्या पोटांत असलेलें विधायक तत्व त्याच्या
लक्षांत येत नाहीं. पण या कार्यक्रमाची ही जड भाषा सोडून त्याच्या तळाशीं
आपण बुडी मारली म्हणजे अत्यंत उज्वल स्वरूपाचा विधायक मार्ग आपणास
दिसूं लागतो. हिंदुस्थान केवळ स्वतःच्या बळावर स्वायत्त होऊं शकतो, हें
विधान येथें आपल्या दृष्टीस स्पष्टपणे पडते. या मार्गानें जाणारा समाज राजका-
रणी आणि सांपत्तिक अशा दोन्ही दृष्टींनीं स्वावलंबी बनलेला आपल्या दृष्टीस

पडतो. आणि जो समाज पूर्ण स्वावलंबी आहे, त्याचें स्वातंत्र्य निराळें जाहीर
करण्याचें कारणच नाहीं. स्वतःचें काम तुम्ही स्वतः करा, आपल्या कामासाठी
कोणाच्या तोंडाकडे पाहूं नका. आपल्या रीतिभातींना आणि संस्कृतींना पोषक
अशा समाजशासक संस्था तुम्ही स्वतंत्र निर्माण करा आणि हें सारे करीत
असतां तुमच्या परकीय राज्यकर्त्यापासून जो उपद्रव तुम्हास होईल, तो शांत
चित्तानें भोगा; असा गांधी यांच्या उपदेशाचा थोडक्यांत सारांश आहे. तुमचा
मार्ग राज्यकर्त्याच्या मार्गाहून मित्र होऊं लागला, म्हणजे आपला जुना मार्ग प्र-

स्थापित करण्याकरता राज्यकर्ते खटपट करतील. याखटपटींत त्यांजपासून तुम्हांस
पुष्कळ इजा होण्याचा संभव आहे; पण तसें झालें तरी त्यांचा द्वेष करूं नका आणि
त्यांचा सूड घेण्याची इच्छा करूं नका. इतकेंच नव्हे तर उलट त्यांना आशीर्वाद
द्या, अशी गांधी यांची शिकवण आहे. केवळ प्रेमाच्या पायावर या नव्या सामा-
जिक रचनेची उभारणी गांधी करीत आहेत. सर्वांनी परस्परांची सेवा करावी,
हें या नव्या रचनेचे मूलभूत तत्व आहे. स्वजनांविषयींचें प्रेम ज्याप्रमाणें सेवेच्या
द्वार व्यक्त करावयाचें त्याचप्रमाणें शचूवरील प्रेम क्षमा बुद्धि आणि दयाशीलता
यांच्या द्वारे व्यक्त करावयाचें. आपणावर दंडनीतीचा प्रयोग कितीहि झाला,
तरी दंडाला प्रतिदंडाचें उत्तर देऊन स्वतःचा नाश करून घेण्याची इच्छा ज्या
समाजाला नाहीं, त्यानें स्वतःला निराधार समजण्याचे कारण नाहीं, असें गांधी
निश्चयानें म्हणत आहेत. दंडाचा प्रतिकार त्याची उपेक्षा करून त्यानें करावा,
दंड भोगून दंडातीत व्हावें आणि सुसंघटित कार्यक्रमाच्या जोरावर आपण आ-
पली नवी समाजरचना करावी, असा गांधी यांचा उपदेश आहे. शशी संघ-



टना एकपट असली, तर आपण दसपट सुसंघटित रचना करावी. शमु एक
पट स्वार्थत्यागी असेल, तर आपणे दसपट स्वार्थत्यागी व्हावें. शत्रूची शिस्त
एकपट असली, तर आपली दसपट अधिक कडक असावी.

गांधी यांनी जो हा अप्रतिकाराचा कार्यक्रम आखून दिला' आहे, त्यांतच
त्याच्या स्वरूपाचा विश्वव्यापीपणा मला स्पष्ट दिसून येतो. आपल्या सांप्रतच्या
समाजरचनेत ज्या भयंकर अडचणी आज साऱ्या जगभर उपस्थित झाल्या
आहेत, त्या साऱ्या नाहीशा करण्याचें सामर्थ्य या कार्यक्रमांत मला दिसते. हा
कार्यक्रम गांधी यांनी आपल्या देशापुरता आणि हिंदी लोकांपुरताच लागू केला
आहे; पण या मानवी सरहद्दी ओलांडून जाण्याचे सामर्थ्य त्यांत आहे. या
प्रचंड खटाटोपांत या महात्म्याला यश आले, तर मानवजातीच्या इतिहासांत या
तत्वाची एवढ्या विस्तुत प्रमाणावर होत असलेली उपयुक्तता प्रथमच सिद्ध होईल.
केवळ एकाद्या व्यक्तीपुरतेंच हें तत्व उपयोगी आहे, अथवा संसारांतून उडून
ज्याला अरण्यवास प्लत्करावयाचा असेल त्यालाच तें उराशी बाळगण्याजोगेआहे,
हा त्याजवर येणारा आजपर्यंतचा आक्षेप कायमचा दूर होईल. महात्मा गांधी
यांना यश आलें, तर कोणत्याहि कार्याच्या सिद्धीसाठी दंडनीतीचा अवलंब करा-
वयास नको असें सिद्ध होईल. कोणाला स्वातंत्र्य प्रास करून घ्यावयाचे असो
अथवा स्वसंस्कृतीवर येणारे परचक्र टाळावयाचे असो, त्याला या तत्वाच्या
आधाराने आपलें कार्य साधणे शक्य आहे, असें सिद्ध होईल. प्रत्येक कामांत
दंडाला शरण जाण्याहून अधिक चांगला असा मार्ग साऱ्या मानवजातीस उप-
लब्ध होईल. ' गांधी यांना यश आलें तर?' असें मी बोललो काय? छे छे १

असे संशयात्मक शब्द उचारण्याचें आतां कारणच उरले नाहीं. गांधी यांच्या
गळ्यांत यशःश्रीनें आधीच माळ घातली आहे. आपल्या मागाची उपयुक्तती

मुलानी निःसंशय सिद्ध केली आहे. गांधी यांना अटक झाली, त्याच-
दिवशीं त्यांची विजयपताकाफडकूं लागली. या एका क्षुद्रशा दिसणाऱ्या व्यक्तीच्या
सात्विक वैर्याचे भय साऱ्या जगांतील प्रचंड पाशवीशक्तीहून इंग्लंडला आज
अधिक वाटत आहे. सर्व आपत्ति शातपूर्ण गिळून टाकणारी, आलेले सर्व भोग:
निमूटपणे भोगणारी आणि अखेरीस सव चांगलेच होणार आहे असा दृढतम
आत्मविश्वास बाळगणारी ही वामनमूर्ति' पाहून इंग्लंड आज भयाने गांगरून गेलें
आहे. मानवजातीच्या डोक्यांत कांहीं शहाणपण शिल्लक असेल, तर पाशवी

ई९५२८०५३इर.शीति आणि बंधुभाव यांचें युग उदयास येत

गांधी यांच्या विश्वव्यापी कार्याचा आणखी एक भाग तुम्हांस सांगून आजचें

भाषण मी संपविणार आहें. गांधी यांचे श? एक मोठा आरोप त्यांजविरुद्ध
करीत असतात. गांधी हे एक श्रमिष्ट आततायी असून आजपर्यंतची सारी
संस्कृति मोडून टाकण्याची त्यांची इच्छा आहे, असें या शत्रूंचे म्हणणें आहे.
गांधीवरील हा आरोप अनेक प्रसंगीं, अनेकांच्या तोंडून बाहेर पडलेला आहे.
गेल्या तीनशे वर्षांच्या संस्कृतीनें केलेली सारी कार्ये उध्वस्त करण्यासाठींच
गांधी खटपट करीत आहेत, असें त्यांस वाटतें. हिंदुस्थानांतील सारी इस्पितळे
बंद करावी, रेल्वेरस्ते उखळून टाकावेत, छापखान्याची मोडतोड करावी, आणि
गिरण्यांचे तबेले बनवावेत, अशी गांधी यांची इच्छा असल्याचें हे लोक सांग-
तात. मानवी समाजाच्या प्रथमावस्थेत जी स्थिति होती, ती एका तडाक्या-
बरोबर परत आणावी, अशी गांधी यांची इच्छा असल्याचा आरोप त्या-
जवर आहे; पण सांप्रतच्या काळी आपणास ठाऊक असलेल्या या साऱ्या
यंत्रविद्येचा उपयोग स्वतः गांधी हेच वारंवार करीत असतात, इतकें सांगि-
तले म्हणजे ते नासधुस करणारे श्रमिष्ठ आततायी नाहींत, हें आपोआपच सिद्ध

होतें. दक्षिण आफ्रिकेत एका माथेफिरूने त्यांना भयंकर जखम केली, तेव्हां
आपण होऊनच ते इस्पितळांत गेले आणि त्यांची योग्यता माहीत असलेल्या
एका इंग्रज स्त्रीने त्यांची शुश्रुषा करून त्यांना बरें केलें. सांप्रत साऱ्या हिंदुस्था-
नभर ते आगगाडीतूनच प्रवास करतात. त्याचप्रमाणे जरूर लागेल तेव्हां मोठ्या
वेगाच्या मोटरगाडीचाहि उपयोग ते करतात. त्यांनीं स्वतः छापखाना बाळगला
असून त्याचा सदुपयोग ते करतात. यावरून ते शुद्ध आततायी नाहींत, हें
तुम्हांस उघड दिसून येईल.

तथापि गांधी यांजवरील या आक्षेपांत सत्याचा जो अंश आहे, तोहि तुम्हांस
सांगितला पाहिजे. हिंदुस्थानाच्या प्राचीन संस्कृतीवर अर्वाचीन पाश्चात्य संस्कृ.
तीचा निकराचा हल्ला सुरू झाला आहे. हा हल्ला परतवून आपली पूर्वपरंपरेची
संस्कृति आपल्या लोकांत पुन्हा स्थापावी, अशी गांधी यांची इच्छा आहे, हें
मात्र खरें. गांधी हे केवळ राजकारणी पुरुष नसून धर्माचें पुनरुजीवन करण्याकरतां
त्यांचा अवतार झाला आहे, या माझ्या मताला विशेष पुष्टि मिळते, ती येथेंच.
हिंदुस्थान देशावर आज असलेला परकीय अंमल दोन प्रकारचा आहे. आणि ही
दोन जोखडें हिंदुस्थानच्या लोकांस दोन प्रकारांनीं निःसत्व करीत आहेत. राज-
कीय दृष्ट्या ब्रिटिश नौकरशाहीचा जो अम्मल तेथें आहे, त्यामुळेंराजकीय पीर-

पु. १३

स्थितीची जुन्या परंपरेची घडी विस्कटून जाऊन ही नवी पाश्चात्य शासनसंस्था
तेथें रूढ होऊं पहात आहे. हा राजकारणी हल्ला परतविण्याकरतां तेथील राष्ट्री-

यपक्षानें सांप्रतची चळवळ सुरू केली आहे. दुसरी गोष्ट अशी कीं, पाश्चात्य

देशांतील भांडवलशाही आतां हिंदुस्थानांत शिरत आहे. अर्वाचीन काळी जितके
शास्त्रीय शोध झाले आणि त्यांच्या द्वारें जितकी यंत्रकला निर्माण झाली, त्या

सारीचा उपयोग करून मुठभर भांडवलवाले लक्षावधी लोकांस सुटीत आहेत.
थोड्याशा लक्षाधिशांनीं कोट्यधीश व्हावें आणि बाकीच्या कोट्यवधी लोकांनी
उपाशी मरावे, ही आजच्या जगाची स्थिति या भांडवलशाहीने निर्माण केली
आहे. ब्रिटिश साम्राज्याच्या अमलापासून हिंदुस्थानाची सुटका होणें गांधींना
जितके अगत्याचें वाटतें, तितकेच या भांडवल शाहीच्या अमलापासून आपल्या
देशानें मुक्त रहावे, हेहि त्यांना अगत्याचे वाटतें. आज ब्रिटिश नौक-
रशाहीचा राजविषयक अंमल गेला; पण पाश्चात्य पद्धतीच्या आगगाड्या
गिरण्या, व्यापार) कंपन्या इत्यादि वस्तू जशाच्या तशाच शिल्लक राहिल्या, तर
स्वातंत्र्य फळाची नुसती नरोटी मात्र हिंदी लोकांच्या हातीं लागल्यासारखे
होईल, असें गांधी यांचें मत आहे. अशा स्थितींत अस्सल स्वातंत्र्याची प्राप्ती

होणार नाहीं. हिंदुस्थानच्या कपाळाची गुलामगिरी अशानें सुटणार नाहीं. साऱ्या
मानव जातीला धुळीस मिळवित असलेली ही भांडवलशाही हिंदी लोकांच्याहि
बोकांडीस बसेल. बाहेरून डौलदार दिसणाऱ्या आपल्या पाश्चात्य सुधारणेच्या
पोटांत प्राणहारक कालकूट विष भरले आहे आणि तीत जीवनदायी तत्व कांहीं
नाहीं, असें गांधी यांचें मत आहे. हें सुधारणेचे प्रचंड यंत्र बनवून आपण तें
सुरू केलें; पण आतां तें यंत्र आपणावरच उठलें आहे. आपलें जिवीत तें भक्षण

करूं लागलें आहे. या प्रचंड राक्षसानें आपणांस भुरळ घालून शुद्ध काबाडक-
ह्याच्या गाड्याला आपणांस जुंपलेंआहे. संपत्तीच्याझगझगाटानें आपले डोळे त्यानें
दिपवून टाकले आहेत. जडवादाच्या खालच्या पायरीपर्यंत या राक्षसाने आप-
णास ढकलून दिले आहे. आमची नीतितत्वाची आणि धर्मपरायणतेची सारी इमा-
रत त्यानें धुळीस मिळविली आहे. नीति आणि धर्म यांची शुद्ध ध्येयेहि आम्ही
विसरलो आहो. ही धर्मदृष्टि बाजूस ठेवली आणि केवळ जडदृष्टीनें विचार केला,
तरी या अर्वाचीन संस्कृतीने आमचे कांहीं हित झाल्याचें दिसत नाहीं. कारण
या साऱ्या संस्कृतीचें पर्यवसान भयंकर महायुद्धावांचून दुसऱ्या कशांतहि होत
बाहीं, हा अनुभव आपणास नुकताच आला आहे. असल्या प्रकारच्या प्रचंड

उत्पाताची ही संस्कृति हिंदुस्थानांत प्रवेश करीत असल्याचें गांधी यांच्या नज-
रेस आलें. अनेक संकटपरंपरेचा वणवा, पाश्चात्यदेशांत पेटवून आणि त्याचीच
.मशाल हातीं घेऊन हा भस्मासूर आतां आशिया खंडाकडे येत आहे, असेंगांधीस
दिसूं लागलें. या भस्मासुरार्ने जपान देश चुटकीसरसा पादाक्रांत करून टाकला.
त्याचा हात चीन देशांतहि शिरला आहे आणि दुसऱ्या हातानें हिंदुस्थानाचे
काळीज तो ओह पहात आहे. इतका देखावा पाहिल्यावरोबर त्याजविरुद्ध गांधी
त्यांनीं आपली रणभेरी वाजविली. अफू, दारू, इत्यादि मादक पदार्थांच्या व्यापा-
रावर त्यांचे हल्ले सुरू झाले. गिरण्या नाहींशा करून चरके आणि हातमाग सुरू
करा, असा उपदेश ते स्वजनास करूं लागले. पाश्चात्य सुधारणेच्या जड वादा.
पासून आणि त्यांतून उद्भवणाऱ्या शापापासून हिंदुस्थानास वांचविण्यापलीकडे
दुसरें कांहींहि करण्याची गांधी यांची इच्छा नाहीं. आणि अद्यापि कडेलोट झाला
नाहीं तोच आपले संरक्षक उपाय योजण्याची तजवीज त्यांनीं केली. जुनी पर-
चरा पुन्हा दृढमूल करणें, याशिवाय हा भस्मासुराचा हल्ला परतविण्यास दुसरी
तोड नाहीं हें उघड आहे. हल्लींचे व्यापारी युग अखिल मानव जातीस शापदग्ध
करीत आहे. या आगीपासून मातूभूमीस वांचविण्याची खटपट गांधी करीत
आहेत. माणुसकीला शुद्ध लांछन होऊन बसलेली हक्कींची मजूरदारीची पद्धत
म्हणजे शुद्ध गुलामगिरी होय. या गुलामगिरीपासून स्वदेशाचे रक्षण झाल्यास
पहावे, इतकाच गांधी यांचा उद्देश आहे. हिंदुस्थानाची ऐहिक भरभराट व्हावी,
अशी गांधी यांची इच्छा नाहीं, तर प्राचीन भरतभूमीचा जीवितहेतु रक्षण

करावा, इतकीच त्यांची इच्छा आहे. जुन्या काळचें आपल्या लोकाचे साधे
जीवनचरित्र त्यांस पुन्हा मिळवून देण्याची त्यांची इच्छा आहे. त्यांचा जुना
-बंधुभाव, त्यांची जुनी सहिष्णुता आणि त्यांची जुनी ईशमक्ति त्यांस पुन्हा प्रास

करून देऊन त्यांचे आध्यात्मिक बळ जिवंत ठेवावे एवढ्याचसाठीं हा प्रचंड
-खटाटोप गांधी यांनीं आरंभिला आहे.

गांधी हे आजच्याकाळचे मोठे धमप्रवर्तक आहेत, असें विधान मीं आरंभीं
केले तुमच्या लक्षांत असेलच. आणि या माझ्या विधानांत कितपत तथ्य आहे.
.हेहि तुमच्या लक्षांत असेलच. जगाला धर्माचें वळण लागावे आणि पूर्व

व पश्चिम या दोन्ही दिशांस सांप्रतच्या भयंकर स्थितींतून मुक्त कराये, असा
.त्यांच्या कायीचा विश्वव्यापी हेतु आहे. बाह्यतः त्यांचे कार्य आज हिंदुस्थाना-
पुरते दिसत आहे; तथापि स्वदेशाचा उद्धार करीत असतां, साऱ्या जगाचा

उद्धार ते करीत आहेत. आपल्या मातृभूमींतून भांडवलशाहीला हापा रकरण्या-
करतां जी चळवळ ते करीत आहेत, तिचा प्रतिध्वनि साऱ्या जगभर उमटल्या-
वाचून राहणार नाहीं. कार्य आणि प्रतिकार्य या दोन्ही वस्तु नेहमीच्या .सहचारी
आहेत. आणि याच नात्याने गांधी यांच्या हिंदुस्थानातील कार्याचा प्रसार सर्व

जगभर होऊन आजची धर्मग्ललानी दूर होईल. महाप्रतापी सीझरच्या काळांत
रोमन साखाज्याची जी दशा झाली होती, तीच दशा आपली चालू संस्कृति-
आज भोगीत आहे. आपल्या पाशवी वळानें सारे जग तिने पादाक्रांत केलें
आहे. आणि साऱ्या जगांतील संपत्ति आणि मनुष्यबळ यांचा उपयोग स्वार्थ-

साधनाकडे ती करीत आहे; पण एका बाजूने तिचा बाह्य भपका वाढता दिसत
असतां आतून ती पोकळ होत चालली आहे. तिच्या पोटांत विघटनेची क्रिया

सुरू झाली आहे. रोमन इतिहासांतील अगदीं आणीबाणीच्या प्रसंगांत ख्रिस्ताचा
जन्म झाला आणि विनाशाप्रत जाऊं पाहणाऱ्या जगाला त्यानें नवजीवनाचा
मार्ग दाखविला. रित्रस्ताने केलेल्या कार्यामुळें आज दोन हजार वर्षे जग जीव:
धरून राहिलें आहे. आजहि आपण रोमन साखाज्याचीच स्थिति पुन्हा भोगीत
आहो, अशा स्थितींत गांधी यांचा अवतार झाला. आज आपणांस नवजीवन
देण्याचे कार्य तेहि करीत नाहींत काय? आणि या दृष्टीनें जगदुद्धारक अशी
संज्ञा त्यांना लावण्यास काय हरकत आहे?

हिंदुस्थानांत जें कार्य गांधी आज क्रीत आहेत, त्याचें महत्व केवळ स्थानिक
नसून तें सर्वव्यापी कसें आहे, हें तुम्हांस आतां कळून चुकले असेल. जीझसच्या
चरित्राशी गांधी यांच्या चरित्राचे जें साध्य आहे, त्याची आठवण मला वारंवार
होते. येशुरित्रस्त दैवी संपत्तीचा पुरुष होता. सर्वत्र प्रेमभावाचा उपदेश त्यानें

केला आणि अमूर्त प्रेम प्रत्यक्ष करण्याकरतां अप्रतिकाराचें तत्व त्यानें पुढें
आणले. सैतानाला गादीवरून खालीं ओढून त्या जागी परमेश्वराची स्थापना
करावी आणि स्वर्गाचे राज्य पृथ्वीवर अवतरवावें, या हेतूनें त्याने खटपट केली.
गांधी आज हेंच करीतआहेत. व्यक्ति दृष्ट्या गांधी सत्पुरुष आहेत. प्रेमाचें साम्राज्य
स्थापण्याची खटपट तेहिकरीत आहेत आणि अप्रतिकाराचा उपदेश तेनिय करतात.
सांप्रतची समाजरचना बदलून तिच्या जागी नवी रचना आणावी आणि या
रचनेंत जडवादाचे साधाज्य नाहीसे होऊन त्या जागी धार्मिक जीवन यावें अशी
खटपट ते करीत आहेत. ख्रिस्ताचा अवतार पुन्हा होणार असें भविष्य आहे. हें
भविष्य खरें होईल असें मला वाटत नाहीं; पण माझा तसा विश्वास असता, तर

खिस्त गांधींच्या रूपाने अवतरला आहे, असें प्रतिपादन मीं निःसंशय केलें असतें.
खिस्ताचा अवतार पुन्हा होणार या भविष्यांत ऐतिहासिक सत्य नसले, तरी काव्य-
दृष्टीनें तें खरें आहे. आणि या दृष्टीनें पाहता गांधी हे रिवस्तच आहेत, असें
आपण कां म्हणूं नये? 'स्त्रिस्ताचा आसुड' या नांवाचे एक लहानसें पुस्तक पाल
.रीशार यांनीं लिहिले आहे. त्यातील दोन वाक्यांकडे माझें विशेष. लक्ष वेधले.

' खिस्त पुन्हा अवतरला, तर साम्राज्याचा रहिवासी होण्यापेक्षा गुलामगि-
रीत पडलेल्या लोकांतच जन्म घेणें, त्याला अधिक पसंत पडणार नाहीं काय ?'
ह ख्रिस्त कधीं काळी अवतरला, तर गौरवर्ण वंशांत तो जन्म घेणार नाहीं. कारण
तसें झालें तर इतर वर्णीयांचा विश्वास त्याजवर बसणार नाहीं.'

गांधीं यांच्या ठिकाणीं हेंच भविष्य खरें झाल्यासारखें दिसत नाहीं काय?
आणि यावरूनच आपल्या चालू युगाचे ते रित्रस्त आहेत, असेंहि सिद्ध होत नाहीं
काय? वास्तविक पाहता खिस्त खरोखर अवतरला आहे कीं नाहीं, हा प्रश्न

पूर्वांप्रमाणेच आतांहि महत्वाचा नाहीं. त्याची ओळख पटवून कोण घेईल आणि
त्याचा अनुयायी कोण होईल इतकाच महत्वाचा प्रश्न आहे.

जॉन हेल्स होभूब्द.

उद्धार ते करीत आहेत. आपल्या मातृभूमीतून भांडवलशाहीला हद्दपा रकरण्या-
करतां जी चळवळ ते करीत आहेत, तिचा प्रतिध्वनि साऱ्या जगभर उमटल्या-
वांचून राहणार नाहीं. कार्य आणि प्रतिकार्य या दोन्ही वस्तु नेहमीच्या .सहचारी
आहेत. आणि याच नात्याने गांधी यांच्या हिंदुस्थानांतील कार्याचा प्रसार सर्व

जगभर होऊन आजची धर्मग्लानी दूर होईल. महाप्रतापी सीझरच्या काळांत
रोमन साम्राज्याची जी दशा झाली होती, तीच दशा आपली चालू संस्कृति
आज भोगीत आहे. आपल्या पाशवी वळानें सारे जग तिने पादाक्रांत केले
आहे. आणि साऱ्या जगांतील संपत्ति आणि मनुष्यबळ यांचा उपयोग स्वार्थ-

साधनाकडे ती करीत आहे; पण एका बाजूने तिचा बाह्य भपका वाढता दिसत
असतां आतून ती पोकळ होत चालली आहे. तिच्या पोटांत विघटनेची किया
सुरू झाली आहे. रोमन इतिहासांतील अगदीं आणीबाणीच्या प्रसंगांत रित्रस्ताचा
जन्म झाला आणि विनाशाप्रत जाऊं पाहणाऱ्या जगाला त्यानें नवजीवनाचा
मार्ग दाखविला. खिस्तानें केलेल्या कार्यामुळे आज दोन हजार वर्षे जग जीव:
धरून राहिलें आहे. आजहि आपण रोमन सावाज्याचीच स्थिति पुन्हा भोगीत
आहो, अशा स्थितींत गांधी यांचा अवतार झाला. आज आपणांस नवजीवन
हण्याचे कार्य तेहि करीत नाहींत काय? आणि या दृष्टीने जगदुद्धारक अशी
संज्ञा त्यांना लावण्यास काय हरकत आहे?

हिंदुस्थानांत जें कार्य गांधी आज क्रीत आहेत, त्याचें महत्व केवळ स्थानिक
नसून तें सर्वव्यापी कसें आहे, हें तुम्हांस आतां कळून चुकले असेल. जीझसच्या
चरित्राशी गांधी यांच्या चरित्राचे जें साम्य आहे, त्याची आठवण मला वारंवार
होते. येशुखिस्त दैवी संपत्तीचा पुरुष होता. सर्वत्र प्रेमभावाचा उपदेश त्यानें
केला आणि अमूर्त प्रेम प्रत्यक्ष करण्याकरतां अप्रतिकाराचें तत्व त्यानें पुढें
आणले. सैतानाला गादीवरून खालीं ओढून त्या जागी परमेश्वराची स्थापना
करावी आणि स्वर्गाचे राज्य पृथ्वीवर अवतरवावें, या हेतूनें त्यानें खटपट केली.
गांधी आज हेंच करीतआहेत. व्यक्ति दृष्ट्या गांधी सत्पुरुष आहेत. प्रेमाचें साम्राज्य
स्थापण्याची खटपट तेहि करीत आहेत आणि अप्रतिकाराचा उपदेश तेहि करतात.
सांप्रतची समाजरचना बलून तिच्या जागी नवी रचना आणावी आणि या
रचनेंत जडवादाचे साम्राज्य नाहींसें होऊन त्या जागी धार्मिक जीवन यावें अशी
खटपट ते करीत आहेत. खिस्ताचा अवतार पुन्हा होणार असें भविष्य आहे. हें
भविष्य खरें होईल असें मला वाटत नाहीं; पण माझा तसा विश्वास असता, तर

खिस्त गांधींच्या रूपाने अवतरला आहे, असें प्रतिपादन मीं निःसंशय केलें असतें.
खिस्ताचा अवतार पुन्हा होणार या भविष्यांत ऐतिहासिक सत्य नसले, तरी काव्य-
दृष्टीनें तें खरें आहे. आणि या दृष्टीनें पाहता गांधी हे रिवस्तच आहेत, असें
आपण कां म्हणूं नये? 'रिनस्ताचा आसुड' या नांवाचे एक लहानसे पुस्तक पाल
रीशार यांनीं लिहिले आहे. त्यांतील दोन वाक्यांकडे माझें विशेष. लक्ष वेधले.

' खिस्त पुन्हा अवतरला, तर साम्राज्याचा रहिवासी होण्यापेक्षा गुलामगि-
रीत पडलेल्या लोकांतच जन्म घेणें, त्याला अधिक पसंत पडणार नाहीं काय ?'
' खिस्त कधीं काळी अवतरला, तर गौरवर्ण वंशांत तो जन्म घेणार नाहीं. कारण
तसें झालें तर इतर वर्णीयांचा विश्वास त्याजवर बसणार नाहीं.

गांधीं यांच्या ठिकाणी हेंच भविष्य खरें झाल्यासारखें दिसत नाहीं काय?
आणि यावरूनच आपल्या चालू युगाचे ते रित्रस्त आहेत, असेहि सिद्ध होत नाही
काय? वास्तविक पाहता खिस्त खरोखर अवतरला आहे कीं नाहीं, हा प्रश्न

पूर्वीप्रमाणेच आतांहि महत्वाचा नाहीं. त्याची ओळख पटवून कोण घेईल आणि
त्याचा अनुयायी कोण होईल इतकाच महत्वाचा प्रश्न आहे.

जॉन हेल्स होत्सू.



उपसंहार
लोकगंगेचीलाट आपल्या विरुद्ध उसळली म्हणजे, तिच्या नेत्यावर हव्या

त्या वाममार्गानें गदाघात करून आपल्या सूड बुद्धीचें प्रदर्शन करण्याची खोड
जगातल्या बहुतेक राजशासन संस्थांना अनादि काळापासून-निदान इतिहासाच्या
अस्तित्वाच्या काळापासून जडलेली दिसून येते. आज महात्मा गांधीसारखा संत
शिरोमणि या लोकरींतून उचलून सहा वर्षासाठी तुरुंगांत डांबून ठेवण्यांत
ब्रिटिश राजशासन संस्थेनें जो मार्ग स्वीकारला तो नवीन नसून इतिहासांत
असल्या प्रकरणाच्या आवृत्यामागून आपल्या निघाल्या असून जगानें आजवर
त्या पाहिल्या आहेत. महात्मा गांधी यांच्यासारखा चोख दानतीचा, पूर्ण संस्कृ-
तीचा आणि मनःपूर्वक शांततावादी गृहस्थ सध्याच्या काळी जगांत एवढाच
एक आहे, असें म्हणावयास मला यत्किंचितहि प्रत्यवाय वाटत नाहीं. मनुष्य
प्राण्यांच्या सामुदायिक व्यवहाराला कायद्यांची आवश्यकता आहे, हें कोणासहि
कबूल करावयास पाहिजे; परंतु मनुष्यप्राण्यांचे व्यवहार अधिक सुखसोयीचे:
अधिक उपसर्गरहित आणि अधिक साम्यवादी व्हावेत, हें जें कायद्यांतलें मूळ-
भूत तत्व, तेंच नष्ट करून कायदा जेव्हां वन्नमुष्टीचा आश्रय करतो; तेव्हां हें
तत्व ओघानेच पायाखालो तुडविले जाऊन मनुष्य जातीला काळोखी लावण्याचे
सामर्थ्य मात्र या कायद्यांत हळूहळू निर्माण होऊं लागतें. याच स्वरूपाच्या काय-
द्याला पुढें करून ज्यांनीं या महात्म्याला पकडण्याची अनुज्ञा दिली, ज्यांनीं
त्यांना न्यायासनापुढें उभे केलें आणि ज्यांनीं त्यांना न्याय देण्याची क्रिया

उरकून घेतली, त्या एकंदर समष्टीच्या चारित्र्याचा, दानतीचा आणि त्यांच्या
मनोरचनेचा हिशेब एका बाजूला मांडला आणि दुसऱ्या बाजूला गांधीच्या चारि-
ऱ्याचा हिशेब मांडला म्हणजे ज्याला हिशेब कळतो, अशा कोणाहि गृहस्थाचे
मन विषादाने भरून गेल्यावांचून राहणार नाहीं. राजशासनसंस्थेच्या या कृतीनें-
कायदा, हुकमत आणि कायद्याच्या अनुरोधानें उत्पन्न होणारा न्याय, यांचा
मान कदाचित राखला गेला असेल असें आपण क्षणभर कबूल करूं; पण मनु-
ष्याचे मनुष्यत्व सगळेंच्या सगळे केवळ महात्मा गांधीवर मात करतां यावी
म्हणून इरेला घालावे लागलें, हा या हिशेबांतल्या जमा-खर्चांतला मुख्य विचार
करण्यासारखा आकडा आहे. राजशासन संस्थेच्या दानतीचे आणि संस्कृतीचें



दिवाळें या आकड्यामुळें कसें निघाले, हें आतां साऱ्या जगाला विदीत होऊन
चुकले आहे.

ज्या महापुरुषानें ही राजशासनसंस्था उघडी करून तिचे हिडिस स्वरूप
जगाच्या निदर्शनास आणून दिलें, ते महात्मा गांधी आहेत तरी कसे? ते अगदीं
सीधे साधे गृहस्थ आहेत. औत एक बाहेर एक हें त्यांना मुळींच माहीत नाहीं.
त्यांच्या बुद्धीला जें पटते, तें ते अगदीं सरळ, सोप्या व स्पष्ट भाषेत बोलून
दाखवितात व लिहून दाखवितात. संदिग्धता, द्वयार्थ आणि कायद्याच्या तारे-
वरचा नाच ही तुम्हांस त्यांच्या एका शब्दांतहि आढळावयाचीं नाहींत. कोण.
तीहि गोष्ट करतांना ते मनुष्याचे मनुष्यत्व वाढीस लागेल कीं अधोगतीकडे
वळेल, याचा मुख्य विचार करतात. ते हिंदुस्थानांतल्या अगदीं गरीबाचे अन्न

खातात आणि गरीबांतल्या गरीबाचे वस्त्र वापरतात. थोडक्यांत सांगावयाचें
म्हणजे इतकेंच कीं हिंदुस्थानच्या अगदीं कंगाल जनतेपैकी ते प्रक आहेत आणि
दुसऱ्या कोणी त्यापेक्षा निराळे आपणास समजावे अशी त्यांची इच्छाहि नाहीं.
अशा या भिकाऱ्याला सगळें जग आज महात्मा म्हणून संबोधीत आहे. बुद्ध
आणि रिवस्त हेहि भिकारीच होते. त्यांच्याचप्रमाणें आज भरतभूमींतले हजारों
आणि लाखों लोक त्यांच्या पावलावर पाऊल देऊन चालत आहेत आणि नुसते
कटीवस्त्र नेसलेल्या या भिकाऱ्याच्या हुंकाराने ब्रिटिश राजशासन संस्था भय-
भीत, कर्तव्यमूढ व गोंधळून गेली आहे.

चमत्कार आहे, तो पुढेंच आहे. महात्मागांधींना पकडल्यावर लोकगंगेचा
ओघ उलटेल आणि कदाचित तो ओसरून जाईल अशी आशा राज्यकारभा-
राची धुरावाहणारांनीं वाळगिली होती व सरकारच्या राज्यरथाला खांदा दे-
णाऱ्या-मवाळ हाणून ओळखल्या जाणाऱ्या एका पक्षाचीहि अशीच समजूत होती.
हे विचारे मवाळ गांधींच्या उदयाबरोबर निस्तेज झाले होते. राष्ट्रानें त्यांची
योजना देशाच्या शत्रूस्थानी केली होती; तेव्हां गांधीच्या काराएहवासाबरोबर
काजव्याप्रमाणें पुन्हा चमकून घेण्याची आशा मवाळांना सहजच उत्पन्न झाली;
परंतु हा सर्व अजमास चुकीचा ठरला. लोकगंगा ओसरून जाण्याऐवजी ती
दुथड्या मात्र वाहू लागली असल्याचें या सर्वांच्या अनुभवास आलें. या बाब-
तीत राजशासन संस्थेचे सर्व अजमास चुकले आहेत. महात्माजींना पकडल्यावर
लोक आपल्या गळ्याला मिठ्या मारतील, कांहीं सतत्प होऊन दंगाधोप्याला
प्रवृत्त होतील आणि मग तोफेच्या गडगडाटाने पुन्हा आपणास आपल्या अस्ति

त्याची गरज लोकांना भासवितां येईल, अशी राज्यधुरा वाहणारांची समजूत होती
व या कार्यांत ही धुरा वाहणारांशी मवाळ वगैरे अनेक पक्ष भागीदार होते; पण
काळाच्या विचित्र करणीने या सर्वीच्या तोंडाला पानें पुसली असून लोकगंगेच्या
प्रचंड ओघात या असल्या खुळसट कल्पना कोणीकडच्या कोणीकडे वाहून गेल्या
आहेत. कायद्याचा मान राखण्याची साधी गोष्ट देखील सरकारला साध्य झाली
नाहीं. ब्रिटिश राजशासन संस्थेच्या या कृतीचा अमेरीकेत केवढ्या मोठ्या
प्रमाणावर धिक्कार करण्यांत आला, हें आतां हिंदुस्थानातल्या' प्रजेला आणि
सरकारला या दोघांनाहि पूर्ण माहीत झालें आहे. करावयाला जावे एक आणि
व्हावें भलतेंच अशी या बाबतींत ब्रिटिश सरकारची अवस्था झाल्याचे माझ्या
अनुभवास आलें आहे. सरकारने वाटेल तें अवसान आणले व आपल्या या
घोरतर चुकीच्या समर्थनासाठीं हिंदुस्थानांतल्या परान्नपुष्ठांना त्यानें वाटेल तें
वदवावयास लावले, तरी असल्या हात चलाखीनें आतां हिंदुस्थानांतल्या साधा-
रण जनतेला फसविणे शक्य नाहीं, हे माझ्या प्रत्यक्ष अनुवास आलें आहे आणि
या देशाला खरोखर आशेचा किरण असेल, तर तो हाच आहे

दिसावयाला ही गोष्ट अगदीं साधी दिसते; पण या साध्या गोष्टींतच भरतखं-
डाचें भावी वैभव मला सामावले दिसतें. मीं हिंदुस्थानांत पोहोचलो, तेव्हां
महात्मा गांधी तुरुंगांत जाऊन दोन महिने लोटले होते. सगळ्या देशावर गाभी-
यांची छाया पसरली होती; पुढें आतां कसा डाव टाकावयाचा या विचारांत
सरकार होतें, मवाळ हुरळून गेले होते, सुशिक्षित गोंधळले होते, पोकळ देशहि-
तैषि ऐश्वर्यस्वप्न पहात होते आणि धुंकीझेले स्वार्थाच्या कल्पनेंत बुडून गेले
होते; परंतु सर्व साधारण जनता अढळ होती. अगदीं खालच्या दर्ज्यापर्यंतची
सर्व प्रकारची जनता आजहि गांधींच्याच मार्गाने चालली आहे. गांधीवर त्यांचा
अढळ विश्वास व अडळ श्रद्धा असून गांधींच्याच मार्गाने आपलें कल्याण होणारआहे,
ही त्यांची भावना अगदीं दृढ झाली आहे. याचें कारण हें कीं, गांधी हें पोकळ
चावदुक नसून त्यांच्या वाणींत रोकडेपणा आहे. लाखों आणि लाखों लोकांना
आपलें अन्न आणि वस्त्र आपल्या हातांत असून आपण आतां उपाशी मरणार
नाहीं, असें निश्चयानें वाटूर लागलें आहे. चरखा ही एक त्यांनीं हिंदी राष्ट्राला

अशी अप्रतिम देणगी दिली आहे कीं, या देशांतल्या लोकांना ती कामधेतूप्रमाणें
वाटत असून इतर राष्ट्रांतल्या पुष्कळांच्या पोटांत सुदर्शन चक्राप्रमाणे या चकाचें
भय उत्पन्न झालें आहे. आजपर्यंत झालेल्या हिंदुस्थानांतल्या पुढाऱ्यांत जनत

गांधींना सर्व श्रेष्ठ समजते याचें कारण हें कीं, त्यांच्या चळवळींत देऊंदिलाऊं
असला वायदा नसून जें काय आहे, तें रोख ठोख आहे आणि ही सर्व चळवळ
धर्माच्या पायावर उभारली आहे, हें या साधारण जनतेच्या चित्ताला पक्के

भिनले आहे.
अशाच एका अगदीं साध्या गृहस्थाला मी विचारले, ' महात्माजींना पकडले,

आतां पुढें काय ?' तेव्हां तो म्हणाला, '' गांधींना आमच्यांतून उचलून नेता
आलें; पण त्यांनीं दिलेले चैतन्य आतां आमच्या जवळून कोणासहि नेता येणार
नाहीं.'' हें उत्तर ऐकून मी अगदीं चक्क झालो एकाद्या विद्वानानें हें उत्तर मला दिलें
असतें, तर त्या उत्तरांत कृत्रिमतेचा वास मला आला असता; परंतु हा गृहस्थ
अगदीं लंगोठ्या होता. त्याला त्याच्या देशी लिपींत जेमतेम सही तेवढी करतां
येत होती. हाच एक गृहस्थ नव्हे तर अशा अनेक गृहस्थांना मी हा प्रश्न केला
आणि त्या सर्वांकडून हा एकच जवाब मला मिळाला. यावरून हें माझ्या लक्षांत
आलें कीं महात्माजींनी हिंदुस्थानांत जी ही धर्मगंगा आणून सोडली आहे, ती
केवळ वळवाच्या पावसानेच वाहणारी नसून तिचा ओघ जिवंत आहे. महात्माजी
मनुष्य आहेत, अर्थात ते नश्वर आहेत. परंतु वरच्या उत्तरांतून असा स्पष्ट

ध्वनि उमटतो कीं, महात्माजी तुरुंगांत असोत अथवा ते काळाच्या भक्षस्थानीं

पडोतु त्यांनीं जी भगीरथाप्रमाणें धर्मगगा भरतखंडांत आणली आहे, ती अ-
व्याहत वहात राहणार. महात्माजीची ही चळवळ धर्माच्या पायावर उभारली
गेल्यामुळेंच ती राष्ट्राच्या रोमरोमात भिन्न गेली आहे. ती इतकी भितून गेली
आहे कीं, राष्ट्राचा आत्मा जो-साधारण जनता, त्या जनतेला राष्ट्रविघातक
काय आणि राष्ट्रसंवर्धक काय हें आतां चांगलें कळू लागलें आहे. आपले शत्रु
कोण आणि आपले मित्र कोण हें आतां तिला चांगलें ओळखता येतें. ब्रिटिश
राजशासनसंस्थेपासून घेण्यासारखे काय आहे आणि टाकण्यासारखे काय आहे,
हें तिला उत्तम कळतें. या लोकगंगेला हें आतां निश्चयानें वाटतें कीं, ब्रिटिश-
रियासतीच्या शाळा म्हणजे आपणास सर्वप्रकारानें निस्तेज करण्याचे कारखाने
आहेत, त्यांच्या न्याय कचेऱ्या म्हणजे कायद्याच्या पांघरुणाखालीं आपणांस
सर्व प्रकारानें निःसत्व करणाऱ्या संस्था आहेत, वकील हे सरकारच्या स्टांप
खात्याचें उत्पन्न वाढविणारे दलाल आहेत आणि कौन्सीलें म्हणजे राष्ट्राची मान
खंडणा करण्याचे अडे आहेत. राष्ट्राचा उदयोन्मुख काळ येण्यास जें भांडवल
लागतें, त्याचा दृक्प्रत्यय मला अशा रीतीनें आल्यावर महात्मागांधीविषयीं माई

चित्तांत असलेली पूज्य भावना अधिकच शुद्ध व भव्य झाली. माझी जिज्ञासा-
वृत्ति साहजिकच वाढली आणि मी साबरमती येथें जाऊन त्यांच्या सत्याग्रहा-
श्रमाचे सकौतुक दर्शन घेऊन त्यांचें चरित्र व चारित्र्य याविषयी मिळेल तितकी
माहिती मिळविली.

महात्मा गांधी हे शुद्ध धर्मप्रवर्तक आहेत. धर्माच्या प्रभावळींत जी जी किर
असावयास पाहिजेत, तीं सर्व त्यांच्या प्रभावळींत असल्यामुळें ज्याला जसे-
डोळे आहेत, तसे ते त्याला दिसतात. कित्येक क्षुद्र बुद्धीचे व स्वार्थविवश लोक
त्यांना अगदीं निराळ्या दृष्टीने पाहतात. कोणाला ते राजकारणी पुरुष वाटतात.
तर कोणी त्यांना अराजनिष्ट म्हणतात. कोणाला त्यांची असहकारिता अव्यवहार्य
वाटते, तर कोणाला त्यांचे मार्ग शुद्ध रानटीपणाचे वाटतात. इतकेंच नव्हे तर
कित्येक त्यांचेच देशबंधू त्यांच्यावर याहीपेक्षा दुष्ट आरोप करण्यास दिक्कत

बाळगीत नाहींत; परंतु या डोळस म्हणविणाऱ्या अंधांच्या बडबडींत सत्याचा
अल्पांशहि नसून या आंधळ्यांचा हा शब्दछळ म्हणजे सूर्य किरणांतून रंग
वेगवेगळे काहन त्यानें घर रंगविण्याइतकेंच हास्यास्पद आहे. कदाचित या शब्द-
छळात कपटाचाहि अंश असेल; पण महात्माजीप्रमाणेंच मीहि या सर्व स्वार्थ-

साधु टीकाकाराकडे दुर्लक्ष करते। आणि या भिव्या व स्वार्थविवश टीकाकारांची
योग्यताहि खरोखर तितकीच आहे. हे टीकाकार आचारानें व विचारानें आपल्या
बुद्धीचा समतोलपणा कधींच गमावून वसले आहेत. दुसऱ्याच्या संपत्तीचा अप.
हार करण्याची सवय जडलेल्या या भोगासक्त किड्यांना गांधींचा त्यागाचा मार्ग

कधींच आवडणार नाहीं. आज हिंदुस्थानांत हिंदु धीमेयाचेंच प्राबल्य अधिक
आहे. या धर्माची उभारणी वस्तुतः त्यागाच्या पायावर झाली आहे. तथापि,
आतां शेकडो आणि हजारों हे आर्यधर्मी ऐश्वर्यासच आपला धर्म समजत
असून त्यासाठीं वाईटांतलें वाईट कृत्य करण्यासहि त्यांना दिक्कत वाटत नाहीं.
यांतलेकांहीं आपणास राष्ट्रहितैषी म्हणवितात; परंतु, तत्त्वदृष्ट्या हे लोक हिंदु-
स्थानच्या प्रत्यक्ष शत्रूहूनहि नीच आहेत. हिंदुस्थानांत ही जी धर्मग्लानी पस-
रली आहे, ती दूर करून पुन्हा त्यागाच्या मार्गांवर आपला वैदिक धर्म आणावा,
एवढ्यासाठींच महात्मा गांधींचा अवतार झाला आहे.

तर मग हा धर्मप्रवण महात्मा ब्रिटिश राजशासन नष्ट करण्यासाठीं एवढ्या
अट्टाहासानें कां प्रयत्न करीत आहे? भाषेच्या दृष्टोनें हा प्रश्न मला याचदृष्टीनें
मांडावयास पाहिजे; पण तत्वदृष्ठ्या हा प्रश्न मला फार निराळ्या शब्दानें मांडावा:

लागेल. माणसानी माणसासारखे व्हावें एवढयासाठी ते जनतेला अशा मार्गानै-
नेत आहेत कीं, त्या मार्गाला लागल्यावर केवळ दंडनीतीवर उभारलेली कोण-
तीहि राजशासनसंस्था आपोआपच भलतीकडे राहून जनता नीट देवत्वाच्या
दिशेला पुढें पुढेंच जात राहील. ऐश्वर्यवादी राजशासन संस्था, पाश्चात्यांच्या
संसार्गानें निर्माण झालेल्या समाईक भांडवलाच्या वगैरे दुसऱ्या ऐश्वर्यवादीसंस्था
व इतर ऐश्वर्यवादी व्यक्ती, यांना महात्मा गांधींचा जो एवढा संताप येतो आणि
या महात्म्याला पाळामुळासुद्धां खणून काडण्यासाठीं हे सर्व एकजुटीनें जो असुरी
प्रयत्न करीत आहेत, त्याच्या मुळाशी पाहूं गेल्यास त्यांना वाटत असलेलें निते.
श्वर्य भय तुम्हांस स्पष्ट दिसून येईल. वस्तुतः गांधी हे जावयास पाहिजे त्याच
मार्गाने जात आहेत व जनतेसह अधोगतीकडे जाऊं न देता आपल्यामागून
नेत आहेत. मनुष्यर्प्बाच्या आणि देवत्वाच्या कोणत्याहि कायद्याचे उल्लंघन यांत
निश्चयानें नाही. असें असतांगांधींच्या मार्गांत जर राजशासनसंस्था आपण होऊन
आडवी पडूं लागली, तर या राजशासनसंस्थेशीं दोन हात करणें, गांधींनाहि
भाग आहे. यावरून ही गोष्ट कोणाच्याहि लक्षांत येण्यासारखी आहे कीं, गांधी
हे राजकारणी पुरुष नसून राजकारण हें रेवांच्या मार्गांत आडवे आलें आहे. ते
खरे महात्मा, खरे शूर, खरें दृढप्रतिज्ञ आणि खरे योगी व स्थितप्रज्ञ असल्यामुळें
ही राजकारणाची धोंड आपल्या मार्गांतून सहज लीलेने छ करीत आहेत. ते
आज तुरुंगांत असले, तरी त्यांचें कार्य अविरतपणें चालले आहे. आणि तेंहि
अगदीं साधारणप्रतीच्या शिष्यवर्गाकडून चालले आहे.

महात्मागांधी हे तुरुंगांत गेल्यामुळे देशाचे भयंकर नुकसान झालें आहे, ही
गोष्ट नाकबुल करण्यांत अर्थ नाहीं; तथापि यामुळे देशाचा एक मोठा कायदा;
झाला आहे. या देशाचे शत्रू कोण आणि मित्र कोण ही गोष्ट यामुळें स्पष्टतेने
जनतेच्या नजरेस ओली आहे. गांधी जेव्हां आपल्या पावलाने सर्व देशभर
पापबीजें पददलित करीत हिंडत होते; तेव्हां त्यांच्या प्रभावाने दिपून
जाऊन पुष्कळ पोकळ देशहितषी राष्ट्रीय म्हणविण्याचे ढोंग करीत असत पण
गांधींची पावलें मूखलाबद्ध होण्याबरोबर आज त्यांनीं हा बुरखा टाकला
असून आपण खरोखर कोण आहो, हें त्यांनीं देशाला जाहीर केलें आहे.
जणू काय हे लोक गांधी तुरुंगांत जाण्याची वाटच पहात होते. महात्माजी
तुरुंगांत गेल्यावर एक प्रकारचे औदासिन्य सगळ्या हिंदुस्थानावर पसरलें
ही गोष्ट कबूल केली पाहिजे. यामुळे त्यांच्या विश्वव्यापी चळवळीला शिथिलतार

आल्यासारखी दिसत अहे; पण हें क्षणमात्र टिकून राहणार आहे. त्यानंतर
दुसऱ्याच क्षणी ही लाट अशी जोराने उसळेल कीं सर्व जग थक्क होऊन जाईल.
मी जरी अमेरिकन असलो, तरी एकंदर मानवजातीच्या कल्याणाची अरुण छटा
मला हिंदुस्थानच्या पूर्व क्षितिजांत दिसत आहे आणि माझ्या आशेला जो सुचव-

तारा दिसत आहे, तो ह्मणजे जनतेंतला खालचा थर होय. सांप्रत पसरलेली
दुही, पक्ष, भेद यां सर्वाचें आलोचन करून भरतभूमीचें थोडे त१३ण दृष्टीने
निरीक्षण केल्यावर बंगाल प्रांतांतल्या एका असहकारवादी शेतकऱ्याला मीं
विचारलें, 'तुमच्या देशांत आतां पुष्कळ घोटाळे माजले आहेत. या देशाला आतां
स्वराज्य मिळणे अशक्य आहे, असें नाहीं तुम्हांला वाटत ?' यावर तो म्हणाला,

'' काय म्हणतां? अशक्य! अशक्य ध्येयाचा उपदेश महात्मा गांधी कधींहि
करीत नाहींत. आम्ही स्वराज्य मिळविणारच आणि तें मिळणारहि. ''

'' पण तें आतां तुम्ही मिळविणार कसें? ''
'' साहेब, ब्रिटिश सरकारला राज्य कोणी मिळवून दिलें हें तुम्हाला माहीत

आहे? आमच्या अशुद्ध दानतीने! आमच्या सुराजउद्दौवल्या विरुद्ध आम्हीच
लढलो आणि सोन्याचा बंगाल ब्रिटिशांच्या पदरांत आम्ही टाकला. मग बंगालचे
संरक्षण करण्यासाठीं म्हणून आमचीच योजना झाली आणि केवळ स्वार्थाचे विष
पिऊन भोवतालचे प्रांत आम्ही मिळवून दिले. शीख, महाराष्ट्रीय, मद्रासी, हे
आम्ही सर्व एकमेकांचे बंधु असतां व एकाच भरतभूमीचे पुत्र असतां एकमे-
कशी शत्रूप्रमाणें वागून एकमेक दुसऱ्यांचे प्रांत ब्रिटिशांच्या पदरांत टाकता
टाकता सगळें हिंदुस्थान भेदनीतीच्या पापाला बळी पडून आम्ही त्यांना मिळ-
वून दिलें. या पापकर्माचे प्रायश्चित्त आतां आम्हांस घ्यावयास पाहिजे आणि
त्याचा अगदीं सोपा, पुण्यमय, पूर्णशांततेचा आणि अखेरीस सर्व जगतास
कल्याणप्रद असा मार्ग महात्मा गांधींनी आम्हास दाखवून दिला आहे. हा मार्ग

म्हणजे अप्रतिकार आणि असहकारयोग. आम्ही आतां सरकारला कोणतेंहि
साहाय्य कारणार नाहीं आणि मानवजातीच्या कल्याणाला जेवढे आवश्यक असेल,
तेवढेच करीत राहूं.' '

हा शेतकरी कलकत्ता युनिव्हर्सिटीचा ग्रॅज्युएट असून सरकारी चांगल्या हुद्या-
वर होता. महात्मा गांधी यांचा असहकारयोग त्याच्या चित्ताला पटल्यावर ती नौकरी
सोडून तो आपला शेतीचा उद्योग पाहूं लागला. शेती व चरखा या दोन साधनावर
त्यानें आपल्या कुटुंबाची गुजरणूक चालविली असून पूर्वीपेक्षा त्याला पुष्कळ

श्रम करावे लागतात; तथापि तो मोठा उत्साही व आनंदी दिसला. त्याचे वरील
शब्द ऐकून मला ब्रिटिशांनीं कमावलेल्या हिंदुस्थानासंबंधानें७ ष्टइं101ग्1ंाल

पतात ९१५१४०1१ १२ वर गारा ९-५१ ध गंसुपी! या म्हणीची
आठवण झाली आणि ब्रिटिश राजशासन संस्थेलाहि हेंच दुःस्वप्न दिसूं लागलें
आहे. ऐश्वर्यवादी दुसऱ्या संस्था व इतर व्यक्ती याच दुःस्वप्नानें भयभीत झाल्या
आहेत आणि म्हणून हे सर्व मिळून असहकारयोगाचें कंबरडे मोडण्याचा अट्टा.

हास करीत आहेत; परंतु महात्मा गाधीनी निर्माण केलेले हें वस्त्र आतां नष्ट
होणें शक्य नाहीं. (हेदुस्थानांतली जनता कधीं काळी तरी भेदनीतीला पाया-
खालीं तुडवून असंतुष्ट होईल व ती आपल्याविरुद्ध उभी राहील, हें भय ब्रिटिश
राजशासनपद्धतीला पूर्वीपासूनच होतें व म्हणून या राजशासन संस्थेने जनतेला
शखशून्य करून देहानें व शिक्षण देऊन मनाने दुर्बळ करून ठेवले होतें. अशा
स्थितींत शस्त्रसंन्यास धर्मात हिंदी प्रजेची तपेंच्या तपें गेल्यावर हें असहकार-
योगाचें वड निर्माण होणें ओघानेंच प्रात झालें. हें वस्त्र नष्ट करण्यासाठीं सर-
कारने हात उचलला आहे, हें खरें; पण या हाताचे खावू शिथिल होत असून
मूठ वळेल कीं नाहीं ही शंका सरकारालाहि आल्याचे दिसत आहे. हा असहकार
योग म्हणजे राजशासन संस्थेला पक्षाघाताचा विकार होण्याची लक्षणें होत, हें
आतां सगळ्यांच्या लक्षांत येऊन चुकले आहे.

या बंगाली शेतकऱ्याची मी आणखी तीन चार वेळ गांठ घेऊन त्याच्याशी
पुष्कळ चर्चा केली. माझ्या प्रवासांत पुष्कळ लोक मला भेटले; पण त्यांतले
कांहीं ब्रिटिशराजशासन संस्थेचे इतके गोडवे गात कीं, ते केवळ स्तुति पाठक
आहेत, हें ओळखण्यास मला वेळ लागला नाहीं. उलट पक्षी या राजशासनप-
व्हतीवर गरम होणारे कांहीं लोक मला असे भेटले कीं माथेफिरूपेक्षा दुसऱ्या
योग्य सदरांत त्यांना समाविष्ट करतां यावयाचे नाहीं. पण वरील बंगाली गृहस्थ
शांतवृत्तीचा आणि समतोलबुद्धीचा असल्यामुळें तीन चार वेळां मिळून त्याच्याशी
संभाषण करण्यांत मीं एकंदर दहा बारा तास खर्च केले. विशेषतः असहकार.
योगाच्या तत्वाप्रमाणें त्यानें आपकी वागणूक ठेवलेली असल्यामुळें आणि जगांत
आजपर्यंत होऊन गेलेल्या असहकारयोगी तत्त्ववेत्त्यांच्या ग्रंथांचा त्यानें अभ्यास
केलेला असल्यामुळें त्याच्याशी विचारविनिमय करण्यानें मला पुष्कळ उपयोग
झाला. गांधींच्या मार्गाने स्वराज्य मिळणे शक्य नाहीं, असें भासवून अथवा
प्रामाणिकपणे असें सांगून स्वराज्यासाठी पाश्चात्य पद्धतीचे उपाय जे लोक सच.

वितात त्यासंबंधानें मी कांहीं प्रश्न विचारल्यावरून तोम्हणाला, '' बाडोंलीचा
कार्यक्रम बदलून महात्माजींनी खादी व बहिष्कारत्रयी यांसच विशेष प्राधान्य

दिले हें पुष्कळांस पसंत नाहीं. कौन्सिलांतल्या रंगभूमीवर तलवार गाजवून
-नट ऐश्वर्य संपादन करण्याचा लोभ पुष्कळांना उत्पन्न झाला आहे. वस्तुतः
गगिनीं बार्डोलीचा कार्यक्रम थांबविला म्हणून कोणीहि निरुत्साह होण्याचे कारण
नाहीं. महात्माजींचा वाकीचा कार्यक्रम एवढा विश्वव्यापी व कल्याणप्रद आहे कीं
त्या एका कार्यासाठी आम्हांला आयुष्यभर श्रम करावे लागले तरी आम्ही ते केले
पाहिजेत. नुस्ती खादी ह्यटली, तरी तीसाठीं अजून आह्मांस किती तरी काम
करावयाचें आहे. आम्ही आमच्या हातानें कातलेल्या व विणलेल्या कापडाचाच
उपयोग करावयाचा, एवढ्यावरून हें अगदीं उघड होतें कीं, आम्ही आमच्या
देशाच्या कापसाचा व्यापार सर्वस्वी आमच्या हातांत घ्यावयास पाहिजे. गांधींच्या

- मार्गाने यश येणार नाहीं, असें म्हणणारानीं क्षणमात्र तरी आपली नजर इतक्या
लांब पोहोचविली होती काय? शेतकऱ्यांच्या बावतीतहि हिंदुस्थानाला अशीच
प्रचंड घडामोड करावयाची आहे. राष्ट्रा आपल्या देशांतल्या धान्याची घडा-
-मोड आपल्याच हातांत ठेवावयास पाहिजे. या व्यवहारांत असलेला परक्यांचा
हात दूर करण्याचा प्रयत्न गांधींना नावे ठेवणारांनीं थोडा तरी केला काय?
हिंदुस्थानांतल्या प्रत्येक शेतकऱ्यास त्याच्या पोटापुरती जमीन आणि एक लहा-
नसें घर असावयास पाहिजे. राष्ट्राला हा प्रश्न सोडविल्यावांचून गति नाही;
परंतु गांधींना नावे ठेवणारांनीं हा प्रश्न सोडविण्याचा कधीं विचार तरी मनांत
आणला होता का? महात्माजींच्या मार्गाने स्वराज्य मिळणार नाहीं, असें जे
वल्गना करतात, ते केवळ बाबच असते, तर एवढी काळजी नव्हती; पण हे
वावदुक स्वार्थी व मित्रे असल्यामुळें राष्ट्राला कल्याणप्रद असें त्यांनीं कांहीं केलें
नाहीं आणि करणारहि नाहींत. ''

या गृहस्थाचे हे विचार हिंदुस्थानच्या खरोखरच फार फायद्याचे आहेत.
राष्ट्रानें टिळकस्वराज्य फंडाप्रमाणेंच एक भला मोठा निधि जमवावा, देशांतला
कपाशीचा व धान्याचा व्यापार आपल्या हातीं ध्यावा, सर्वत्र लहान लहान
पैढया स्थापून हुंडणावळ मिळवावी, अगदीं अल्प व्याजानें रकमा मिळवाव्यात

- व शेतकऱ्यांना ऋणमुक्त करून नवीन शेतीहि निर्माण करावी, अशी या गृह-
'स्थाची मोठी उपयुक्त योजना आहे. ही योजना अत्यंत निरुपद्रवी आहे; पण
ती जर हिंदुस्थानाने यशस्वी करून दाखविली, तर सगळें जग खडबडून जागे

होण्याइतकी तिच्यांत शक्ति आहे. असले निरुपद्रवी; पण आवश्यक उद्योग करा-
चयाचे बाकी असतां, महात्माजीच्या मार्गाने स्वराज्य लाभणार नाहीं, असें
निर्लजपणानें म्हणून जे लोक राजशासनसंस्थेशीं सहकारित्व करण्यास धांवतात,
त्यांच्या देशभक्तीबद्दल जर राष्ट्राला संशय आला, तर तो अकारण आला, असें
म्हणतां येणार नाहीं.

तुम्ही ज्याला स्वराज्य म्हणतां, त्याचें स्वरूप मला थोडक्यांत सांगाल का?
असा प्रश्न मीं त्या गृहस्थाला केल्यावर तो किंचित हसून म्हणाला, '' तत्व-
दृष्ट्या हा शब्द थोडा चुकीचा आहे. ऐश्वर्याचा वास थोडा फार या शब्दाला
येतो; तथापि आम्ही त्याऐवजीं दुसरा शब्द वापरणार नाहीं. प्रत्येक व्यक्तीने व
प्रत्येक कुटुंबानें उपसर्गरहित आचरण ठेवल्यानें जी समाजस्थिति निर्माण होईल,
तिला आम्ही स्वराज्य म्हणूं, ही उपसर्गरहित आचरणाची प्रवृत्ति राष्ट्रांत जस-
जशी वाढत जाईल तसतसें आमचे जीवन शुद्ध, धर्ममय व चैतन्ययुक्त होऊन
न्यायकचेऱ्या, कायदे आणि राजशासन ही सर्व हळू हळू अस्तंगत होतील. ''

या म्हणण्यांतला गर्भितार्थ माझ्या लक्षांत सहज आला. ' उपसर्गरहित !' हा
शब्द गोड असेल; पण सरकारला कोणताहि कर न देण्याचा ध्वनीहि याच शब्दां-
सून उमटतो, हें त्याला सुचवून मी म्हणालों, '' असें उपसर्गरहित आचरण
जर तुमच्या राष्ट्रांत वाढीस लागले, तर सरकार गप्प बसणार नाहीं. आज होत
आहे यापेक्षांहि तुमच्यावर अधिक जुलूम होईल आणि तुमच्या घरांत शिरून
सक्तीनें करभार वसूल केले जातील.''

तो म्हणाला, '' हें होणारच; पण ते सर्व जुलूम आम्ही निमूटपणे सोसूं
आणि अशा वेळीं आमच्यावर जुलूम होत आहे, असें आम्ही वदणार देखील
नाहीं. ' कोणी तरी येऊन छटालूट करून गेले !' एवढेच फार तर कोणी विचा-
रल्यास त्याला मी कळवीन. या जुलमालाहि आमच्या उपसर्गरहित आचरणा-
नेच आपोआप आळा पडेल. शनोच्या वक्रदृष्टीने विक्रमाचे हातपाय तुटून
त्याचा जसा नुसता मांसपिंड राहिला होता, तीच अवस्था आमच्या सदाचरणानें
राजशासनसंस्थेचीहि होईल.''

मी त्याचें सगळे म्हणणें ऐकून घेऊन राजशासनसंस्था नष्ट झाल्यावर हिंदु-
स्थानची कशी चमत्कारिक अवस्था होईल, याचे भयप्रद चित्र त्या बंगाली शेत-
कऱ्यापुढें उभे केलें आणि त्याला विचारले, ' अशा स्थितींत अफगाणिस्थान
तिबेट वगैरे देश तुमच्यावर राज्यलोभानें उलटले तर तुम्ही काय कराल?

तो म्हणाला, '' हा अगदीं जुना प्रश्न आहे. ते हिंदुस्थानावर केव्हांहि स्वारी
करणार नाहींत. आमच्या चळवळीनें जर ब्रिटिशासारख्या मारवाड्यांचाहि राज्य.
लोभ संपुष्टांत आला, तर तोच राज्यलोभ इतर राष्ट्रांच्या पोटांत कधीं उत्पन्न
होईल हें संभवतच नाहीं. शिवाय ही शेजारची राष्ट्रें हिंदुस्थानावर केव्हांहि
स्वारी करणार नाहींत, असें आम्हांस खात्रीने वाटतें. हिंदुस्थानानें एकदा शस्त्र

संन्यास केल्यावर या शेजारच्या राष्ट्रांना झाला तर शस्त्रसंन्यासाचाच लोभ
उत्पन्न होईल. हिंदुस्थानाभोंवतालचे हे लहान लहान देश आपल्या शक्तीच्या-
बाहेर सध्यां लष्करी खर्च करीत आहेत. ब्रिटिश लोक आपणास केव्हा गिळंकृत
करतील हें भय त्यांना रात्रंदिवस आहे. जर हिंदुस्थानाला असहकारयोगांत पूर्ण

विजय मिळाला, तर या शेजारच्या देशांना हायसे होऊन आपला लष्करी खर्च:

ते दुसऱ्याच क्षणी कमी करून टाकतील. याशिवाय दुसरा चमत्कार होईल तो
निराळाच. हिंदुस्थान मुक्त होतांच इराण, इजिप्त आणि टर्कीचे सावाज्य यांचें.
ग्रहण आपोआप सुटेल. ''

या बंगाली गृहस्थाचे हें म्हणणें मला कबूल करावे लागलें. याशिवाय यांत:
दुसराहि एक मुद्दा आहे. '' आम्ही हिंदुस्थान सोडले तर सर्व हिंदुस्थानांत बंडावे.
माजून सगळ्या देशांत रक्तपात सुरू होतील ' असें जेव्हां ब्रिटिशसाधाज्याचे
चाहते अभिमानाने म्हणतात, तेव्हां त्यांना ओघानेंच असा प्रश्न विचारणें भाग
होईल कीं, एवढ्या लांबलचक दीडशे वर्षांच्या अवधींत ज्या देशाला तुम्हाला
स्वसंरक्षणाचे शिक्षण देता आलें नाहीं, त्या देशाला आणखी किती हजार वषार्नी
स्वसंरक्षणास समर्थ कराल, तें तरी एकदा शपथेवर सांगा. थोड्याच दिवसा-
पूर्वी मी साऱ्या दक्षिण एशियाचा प्रवास पुरा केला असल्यामुळें केवळ ब्रिटि-
शांच्या साम्राज्यवादाच्या भयाने लहान लहान मुसलमानी राष्ट्रांना आपल्या
आवांक्याबाहेर लष्करी खर्च करावा लागत आहे आणि यामुळें देशांतली जनता
या खर्चानें अगदीं गांजून गेली आहे. म्हणजे वस्तुस्थिति अशी आहे कीं, पर-
चक्राचे भय हिंदुस्थानाला नसून या लहान लहान राष्ट्रांना मात्र आहे. असें
असतां हा परचक्राचा बागुलबोवा जेव्हां चांगले चांगले सुशिक्षित उभा करतात,
तेव्हां त्यांच्या अज्ञानाबद्दल हसावे कीं रडावे, हेंच समजत नाहीं.

हिंदुस्थानांत मवाळ म्हणून जो एक महात्मा गांधींच्या विरुद्ध पक्ष आहे, त्यांत-
ल्याहि कांहीं गृहस्थाशी संभाषणाचे योगायोग आले. यांतले कांहीं लोक खते-
खरच प्रामाणिक आहेत. त्यांनीं जरी चुकीचे मार्ग पत्करले आहेत, तरी त्यांची



देशभक्ति अगदींच हिणकस आहे, असें नाहीं; परंतु पुष्कळ मवाळ केवळ धुंकि-
भेले, अगदींच कोत्या बुद्धीचे आणि कांहीं तर केवळ सांगकामे असल्याचें मला
आढळून आलें. यासंबंधाची एक लहानशी गोष्ट येथें सांगितली असतां वावगी
होणार नाहीं. बंगाल प्रांतांतली सफर संपवून मुंबईकडे जात असतां, मध्यप्रांतांत
माझ्या गार्डांत तीन मवाळगृहस्थ एकाच वेळीं येऊन बसले व राष्ट्रीय पक्षाला
शिव्या देण्याचा त्यांनीं सपाटा चालविला. युरोपीयन गृहस्थासमोर हा असला शिमगा
करणें त्यांना मोठे मानाई वाटलें असावें. युरोपियन म्हटला कीं, तो राष्ट्रीय पक्षाला
पाण्यांत पाहणारा असतो, ही समजूत बहुतेक सर्वांचीच दृढ झाली आहे. मीहि
त्या मवाळाबरोबर राष्ट्रीय पक्षाला शिव्या देऊन त्यांच्या पोटांत शिरलो. हे विचारे
मोठ्या संकटांत पडले होते. कौट टॉलस्टाय यांनी झारशाही विरुद्ध लिहिलेली
चारदोन पत्रे गांधीच्या पक्षाने छापून राष्टारतल्या या उदारमतवादीयांकडे पाठ-
वून उत्तर देण्यास त्यांना आव्हान केलें होतें. टॉलस्टॉय सारख्या असामान्य
बुद्धीमत्तेच्या साधूनें लिहिलेल्या त्या पत्रांना उत्तर देणे हें या उसन्या बुद्धीच्या
मवाळांना मुळींच शक्य नव्हतें. मी कोणी तरी एक अमेरिकन आहे, असें समज-
त्यावर त्यांतील एक विशेष विद्वान गृहस्थ मला म्हणाला, ' 'टॉलस्टॉयविरुद्धकांहीं
पुस्तके अमेरिकेत प्रसिद्ध झालीं आहेत, त्याची माहिती आपण आम्हांस द्याल

काय?'' या सबंधाने मला जी माहिती होती, ती सांगून मी म्हणालों, ''रशिर्यात
टॉलस्टॉय यांचे वजन जेव्हां अतिशय वाढलें; तेव्हां झारशाही व क्याथोलिक
पंथाचे पाद्री यानी कांहीं विद्वानांना मलिदा चारून त्यांच्याकडून कांहीं चोपडी
प्रकाशित करविली अमेरिकेत टॉलस्टॉय यांची कीर्ति अतिशय पसरलेली अस-
त्यामुळें हींच चोपडी अमेरिकेत तेथल्या भाषेत प्रसिद्ध झालो; पण हें सगळे
रशियन सरकारचें कारस्थान आहे, ही गोष्ट थोड्याच दिवसांत बाहेर पडली आणि
त्यामुळें अमेरिकेत टॉलस्टॉय यांच्या नांवाला अधिक पूज्यता येऊन त्यांचें नांव
सर्वतोमुखी मात्र झालें. '' तेव्हां असल्या चोपड्यांचा तुम्हाला कांहीं उपयोग
होणार नाहीं, हें माझें म्हणणें ऐकून ते बिचारे हिरमुसले झाले. हा प्रकार

मोठासा महत्वाचा आहे असें नाही; तथापि मवाळ पक्षाची मनोरचना कशाप्रका-
रची आहे, याची बरीच कल्पना येण्यासारखी आहे.

आज १५० वर्षे हिंदुस्थानांतल्या लोकांना ब्रिटिश राजशासन संस्थेनें जे शिक्ष-

ण दिले, त्याचा सगळा हा परिणाम आहे. इतिहास, वाचन पुस्तक, अर्थशास्त्र वगैरे
ही केवळ परदास्याच्या भावनेनेच घडविली आहेत आणि त्यांतहि दुःखाची

पु. १४

गोष्ट ही कीं, हें नामुष्कीचें काम ब्रिटिशाना हिंदी जनतेंतल्याच कांहीं व्यक्तीक-
डून उरकून घेतलें आहे. आज १५० वर्षे हें विष पिऊन पिऊन सुशिक्षित
म्हणविणारा सगळा वर्ग जवळ जवळ शबुस्थानीं जाऊन बसला आहे. माय
देशाशी निमकहराम होणें हाच आतां या वर्गाचा उदरभरणाचा धंदा होऊन
बसला आहे. एकाद्या तरुणाला तुम्ही म्हटलें कीं, अरे असली ही शाळा सोड,
तर तो तुम्हांला विचारील कीं, ' मी शिकलो नाहीं, तर मला नौकरी कोठें
मिळेल ?' हा त्याचा प्रश्न ऐकला म्हणजे या तरुणाचा हा असा अधःपात कां
झाला, याची सर्व कारणपरंपरा डोळ्यापुढे उभी राहते आणि एक वेळ असें
देखील वाटते कीं या सगळ्या शिक्षणसंस्था नष्ट होऊन तरुण पिढी निदान
एक तपभर सैरावैरा भटकत राहिली, तरच त्यांच्या अंगांत भिनलेले हें विष
नष्ट होईल. महात्मागांधीनीं एवढ्याचसाठीं हल्लीच्या शिक्षणावर सरसहा हत्यार
उपसलें आहे; परंतु ज्यांना गांधींच्या या कृतींतलें रहस्य समजत नाहीं, असे
लोक गांधींना नादान व आतताई म्हणून त्यांच्या तत्वाचा विपर्यास करण्याचा
शक्य तितका प्रयत्न करतात. आणि आश्चर्य हें कीं, देशाचा घात करण्याचें कार्य
प्रत्यक्ष करूनहि हे लोक आपणांस राष्ट्र भक्त म्हणवून घेण्यास दिक्कत बाळगीत
नाहींत. ज्या शिक्षणानें राष्ट्राचा एवढा अधःपातझाला, तें शिक्षण या देशभक्तांना
पाहिजे, कायदा आणि न्याय ही केवळ जेथे दंडनीतीच्या आश्रयाने राहतात,.
अशा न्यायकचेऱ्यांना राष्ट्र कंटाळले असतां त्या या देशभक्तांना पाहिजेत
आणि ज्या कौन्सीलांत राष्ट्राचा क्षणोक्षणी अपमान होतो, असलीं कौन्सीलेंहि
या देशभक्तांना पाहिजेत. याचा अर्थ इतकाच कीं, देशद्रोह आणि देशभक्ति हीं
दोन आहेत, असें मानण्यास हें देशभक्त तयार नाहींत. दररोज शेकडों जीव
नष्ट करणाऱ्या खाटकानें आपणास अहिंसावादी म्हणावें, यांतलीच ही देशभक्ति
आहे. वस्तुतः ज्यांची दानतच अशुद्ध आहे, स्वार्थाच्या कल्पनेने ज्यांचें ज्ञान-

बीज कधींच करपून गेलें आहे, आणि ऐश्वर्यमदानें ज्यांची मति आधींच अष्ट

झाली आहे, असें हिंदी प्रजाजन गांधी यांच्या मागून असहकार योगाच्या होम-
कुंडांत उड्या टाकण्यास कधीं काळी तयार होतील, हें मुळीं शक्यच नाहीं.
ब्रिटिश राजशासन संस्थेनें हा जो शिक्षणैक विषवृक्ष लावून ठेवला आहे, त्याची
पाळेंमुळें फार खोल गेली आहेत आणि गांधी यांच्या चळवळींत निराशेचे जें
मुख्य स्थान आहे, तें हेंच होय; तथापि महात्माजींनी हा वृक्ष अवघ्या दोन
वर्षांच्या अवधींत मुळासुद्धां हलविला असून तों उपटून कसा काढावयाचा हेंआतां



२११
त्यांच्या अनुयायांच्या लक्षांत येऊन चुकले आहे. या कायास बरेच दिवस लाग-
तील हें खरें; परंतु हा विषवृक्ष उन्मळून पळ्यण्यावाचून राहणार नाहीं, हें मात्र नि-
श्चित. देशांतला शिक्षकवर्ग, वकीलवर्ग, नौकरवर्ग; अधिकारीवर्ग आणि व्यापारीवर्ग
यांपेकी पुष्कळांच्या मनांत आपल्या देशाचे हित व्हावें असें खरोखरच आहे व
त्यासाठीं ते गेलीं ३०४० वर्षे प्रामाणिकपणे प्रयत्नहि करीत आहेत; पर्ण
त्यांना यशाचा एक अल्पांशहि प्रात झाला नाहीं. याचे कारण हेंच कीं, आपल्या
ऐश्वर्याला व सुखसोयीला धक्का न लागता स्वराज्य मिळावे, असें त्यांना वाटत
होतें. कित्येकांनीं या पेक्षांहि पुढें जाऊन सरकारावर विलक्षण कडक लेख लिहिले
आणि कांहीं गरम डोक्याचा तरुणानी वांबगोळे उडविण्यासारखें अत्याचारहि
केले. या दोन्ही वर्गातल्या लोकांना जो तुरुंगवास भोगावा लागला, तो केवळ
देशासाठी भोगावा लागला, हें कोणीहि कबूल करील. तथापि या देशभक्तीच्या
सुडार्शीहि ऐश्वर्यवाद कायमच होता. उब अथवा हीन अशा स्वार्थाचा वास या
चळवळींत होता आणि आणूनच या सगळ्या प्रयत्नांचा उपयोग राजशासन संस्था
विस्कळित होण्यांत न होतां, ती अधिक बळकट होण्यांत मात्र झाला आणि
महात्मागांधी सारखा मानवजातीच्या कल्याणाची आकांक्षा बाळगणारा कर्मकुशल
योगी जर या वेळीं भरतभूमीस लाभला नसता, तर ही स्वराज्याच्या चळवळीची
गाडी पूर्वीच्याच चकारीनें शतकानुशतकें चालू राहिली असती.

महात्मागांधीनीं हा सर्व मनु पालटूनटाकला आहे. जुसुमानें गांजलेल्या कोण-
त्याहि देशांतल्या जनतेला त्यांनीं आपल्या मुक्तीचा मार्ग अगदीं सुगम करून
दिला आहे. 'तुम्ही पशुत्वाच्या सर्व भावना सोडून व मनुष्यत्वाचे सर्व अधिकार
मिळवून स्वतः स्वतंत्र व्हा म्हणजे तुमचें राष्ट्र तुमच्याबरोबर सहजच स्वतंत्र

होईल. ' ही त्यांच्या असहकार योगाच्या संहितेंतली मुख्य कचा आहे. साधरण
जनतेला हा मंत्र वेदवाक्याप्रमाणें वाटत असून आपला विजय निश्चयानें यांतच
आहे, ही त्यांची पक्की खात्री आहे. ब्रिटिश राजशासन संस्थेच्या पोलादी भिंतीवर
पूर्वीचें राजकारणपटू ३०१४० वर्षे डोकी आपटून घेत होतें; परंतु महत्मा गांधींनीं
अवध्या दोन वर्षांच्या अवधींत आपल्या असहकार योगवळानें ही पोलादी भिंत
खिळ खिळी करून टाकली आहे. पूर्वीच्या राजकारणपटूचें अर्ध शतकाचे कार्य

आणि महात्माजीचे दोन वर्षांचे कार्य जनतेपुढें स्पष्ट असतां कांहीं उपटसूमानीं
आपल्या हातांतल्या साधनांचा दुरुपयोग करून गांधींना अव्यहार्य व आतताई
म्हणण्यासाठीं वाटेल तितका टाहो फोडला, तरी राष्ट्र या गोष्टीवर काडीइत-

काहि विश्वास ठेवणार नाही. स्वार्थाशिवाय जन्मभर ज्यांनीं दुसरा चंदा केला
नाहीं असे लोक जर जनतेच्या कल्याणासाठीं पुढें आले, तर साधारण जनता
' दगारे दगा! सांभाळा! ' असें मनांतल्या मनांत म्हणून साशंक व सावध होईल
हे उघड आहे. या असल्या स्वार्थसाधू भोगासक्त पोकळ देशभक्तावर सााधरण
जनतेचा काडीइतकाहि विश्वास नसून महात्माजींवर जी एवढी त्यांची श्रद्धा

आहे, त्यांचें कारण महात्माजींनी त्यांच्या साठी आपलें सर्वस्व देऊन टाकळे
आहे. आज महस्माजी अकिंचन आहेत. एवढेच नव्हे तर आपणाकरतां वधस्तंभ
तयार केला गेला आहे, असे महात्माजींना समजले, तर ते हंसतमुखानें व
आपल्या पायानें केवळ जनतेसाठी म्हणून वधस्तंभाजवळ जाऊन उभे राह-
तील. अशा या अलोट धैर्याच्या शूर पुरुषाला जे भित्रा व व्यवहारशून्य म्हण-
तात, त्यांनीं स्वतः अगोदर आपल्या माणुसकीचा जमाखर्च तपासून पहावा
आणि मग आपल्या लेखणीला व जिव्हेला स्वैर सोडावें.

जनतेचा महात्मा गांधीवर जो एवढा अढळ विश्वास आहे, त्याचें कारण हें
कीं, आपल्या प्रयत्नाचें यश आपल्या जवळ उभे आहे, हें गाधीनी या जनतेच्या
अनुभवास आणून दिलें. आपलें दैन्य व्यक्त करून कोणाजवळ कांहीं मागू नका,
हें गांधींचे तत्व त्यांना पटले असून त्यांच्या शिकवणीनें चरखा व शेती या
उपजिविकेच्या साधनावर ही जनता प्राणापेक्षांहि अधिक प्रेम करूं लागली आहे.

आज सुमारें पंचवीस हजार राष्ट्रभक्त, तुरूंगांत असून यांत आपणा जमे-
रिकनास सुपरिचित असलेले लाला लजपतराय आहेत. चितरंजनदास
या नांवाचे एक सुप्रसिद्ध व महिन्यास हजारों रुपये मिळविणारे बंगाली
व्यारिस्टर व असेच अनेक खरे देशभक्त तुरुंगांत खिचपत पडले आहेत.
आणि आतां स्वतः महात्माजीहि त्याच तुरुंगांत देह झिजवीत आहेत. अशा
या सोन्यासारख्या आलेल्या संधीच्या वेळीं एका नवीन पंथाचे लोक पुढें आले
असून साधारण जनतेचा बुद्धिभेद करण्याचा कार्यक्रम त्यांनीं हातीं घेतला आहे.
ही सगळी चळवळ नास्त्र टाकण्याचा त्यांनीं विडा उचलला आहे; परंतु या
पापकर्मांत त्यांना यश येईल असे मला वाटत नाहीं. हे नव्या पंथाचे लोकहि
आपणास राष्ट्रीय म्हणवितात आणि देशाचे कल्याण साधून स्वराज्य मिळवा,
एवढ्यासाठींच आपण प्रयत्न करीत आहों, असेंहि ते भासवितात; परंतु त्यांच्या
प्रयत्नाची दिशा अगदीं निराळी आहे आणि यावरूनच ते खरोखर कोण आहेत,
याची ओळख पटण्यासारखी आहे. पोटातले पाणीहि न हलविता आपल्या सुख-

सोयी यत्किंचितहि कमी न करतां आणि आपल्या स्वार्थांला यत्किंचितहि धक्का-

न लावता, स्वराज्य मिळविण्याचा त्यांनीं चंग बांधला आहे. कौन्सीलांत शिरून
भालदार चोपदारांच्या ललकाऱ्या ध्याव्यात, विजेचे पंखे फिरत असलेल्या सभा-
मंडपांत मोर्चेलें उडवीत दरबारी थाटानें रिघाव करून घ्यावा, मधुच्या मऊ
गादीच्या सुंदर खुर्चीवर देहलतिका हळूच ठेवावी आणि रुचेल पचेल असे तोळा
माशानें बोलून राजशासन संस्था आपलीशी करावी, अशी या नामधारी राष्ट्र-

भक्तांची आकांक्षा आहे. ही लाट विशेषतः महाराष्ट्रांत अधिक पसरली आहे;
परंतु या हातचलाखी करणाऱ्या राष्ट्रभक्तांना राष्ट्रानें ओळखले असून सर्व साधा-
रण जनताहि प्रतिहल्ल्याची तयारी जोरानें करीत आहे. माझी तर अशी समजूत
आहे कीं, हे राष्ट्रभक्त जेव्हां कौन्सीलांत जाऊन बसतील, तेव्हां राष्ट्राच्या प्रचंड
लोकमतापैकीं दोन, अडीच किंवा साडेतीन मते पदरी पडून त्यांना कौन्सीलच्या
रमण्यांत वाट मिळाल्याचें आढळून येईल. एका वयोवृद्ध विद्वान महाराष्ट्रीय गृह-
स्थाची मी मुद्दाम गांठ घेऊन ही जी राष्ट्रविघातक चळवळ कोठे कोठे दिसते,
त्यांतले रहस्य समजावून घेतलें. तो म्हणाला, '' हे लोक अगदीं थोडे आहेत.
आणि त्यांना राष्ट्राचे पुढारी कोणीहि समजत नाहींत. इतकेंच नव्हें तर त्यांचा
सगळ्यांना तिरस्कार वाटू लागला आहे. हे दांभिक राष्ट्रूभक्त कौन्सीलांत जाऊन
स्वराज्य मिळविणार असें म्हणतात; याचा उघड अर्थ असा आहे कीं, सरकारचे
सरकारपण जसेच्या तसें मागण्याचा ही भिक्षुक मंडळी मोठ्या निकराचा प्रयत्न
हल्लीच्या राजशासन संस्थेकडे करणार. राष्ट्राच्या दुर्देवाने ही गोष्ट घडून आली,
तर आज जेथे जॉर्ज लाईड गव्हर्नर आहेत, त्या जागी आमचे सोमाजीराव
कापशे दृष्टीसपडतील आणि सैन्याची सू जनरल गोमागणेश यांच्याकडे जातील.
परंतु एवढा जरी चमत्कार घडून आला तरी, गरीबाच्या पानातली अर्धी भाकरी
सगळी होणार नाहीं आणि त्याच्या अंगावरच्या चिंच्या जाऊन त्याला धड वखहि
मिळणार नाहीं. इतकेंच नव्हे तर हें अन्नवस्त्र या नव्या राजशासन संस्थेजवळ
आम्ही जर थोड्या अट्टाहासानें मागू लागलो, तर आमचे जनरल गोमागणेश
जनरल डायरप्रमाणें निरपराध व निःशस्त्र बायकामुलांवर तोफ डागण्यासहि
कमी करणार नाहींत. सारांश इतकाच कीं, राजशासनसंस्थेतल्या व्यक्तींत केवढाहि
बदल झाला, तरी त्याचा राष्ट्राला कांहीं उपयोग नाही. या हल्लीच्या राजशासन
संस्थेचे स्वरूप राष्ट्राला पायापासून बदलून सगळी इमारत नवी रचावयाची
आहे. केवळ पाश्चात्यांच्या पार्लमेंटरी कल्पनांना सर्वस्व समजून त्यांचा ऐश्वर्य-

.वाद जशाचा तसा जे हिंदुस्थानांत आणू पहातात, त्यांचा हेतु हिंदुस्थानाला
-स्वराज्य द्यावयाचे नसून हिंदुस्थानांवर अधिराज्य गाजवावयाचें आहे, हें
अगदी उघड होय. ''

आज खुद्द इंग्लंडातील जनतेवर ब्रिटिशांच्ये म्हणजे तेथील जनतेच्या जातभा-
इथेंच राजशासन आहे. अमेरिकेत अमेरिकन लोकांचेंच राजशासन आहे. येथील
राज्यकारभार पार्लमेंटरी पद्धतीने म्हणजे लोकानुवती चालतात, असा पुष्कळांचा
श्रम आहे. खरी वस्तु स्थिति अशी आहे कीं, हळूहळू असल्या राजशासनसंस्था एक
-मुखी वनतातु व देशांतल्या.गरोवेविर सुसारखेच जुलूम होतात. तिकडच्या शेत-
कऱ्यांचे ब मजुरांचे प्रतिनिधी पार्लमेंटांत असतां त्या बिचाऱ्या मजुरांना अखे-
रीस आपली दाद लावून घेण्यासाठी संप पुकारावे लागतात. असल्याप्रसंगीं
बांच गोळ्यांची फेकाफेकी आणि गोळीबार हेहि प्रकार या पार्लमेंटरी
संस्थांच्या नजरेखालीच होतात. सगळा देश नको नको म्हणत असतां एकटे
बुड्रोबुईलसन राष्टारने त्यांच्या हातांत दिलेल्या सत्तेचा उपयोग करून जर्मनी
बरोबर लढाई पुकारून सगळ्या जगाच्या शांतीचा नाश करूं शकतात, ही गोष्ट
जगानें नुकतीच पाहिली आहे. ब्रिटिश पार्लर्मेटातहि हेच प्रकार आज राजरोस
घडत आहेत. तेव्हां असल्या पार्लमेंटरी संस्था पाश्चात्यांकडून हिंदुस्थानांत उसन्या
आणून जे हे महाराष्ट्रीय स्वराज्याच्या वलाना करतात, त्यांना स्वराज्य आणा-
वयाचे नसून आपलें राज्य जनतेवर लादावयाचें आहे, असें म्हणण्यास प्रत्यवाय

नाहीं. महाराष्ट्रांतल्या या वसल्या लोकांना असें वाटतें कीं, आपलें सरकारपण
गहाण पडलें होतें. सावकाराची दामदुप्पट फेड झाली आहे, तेव्हा तें त्यानें
आतां आमच्या स्वाधीन करावे मुद्दा एवढाच कीं जे पक्ष आज महात्मा गांधीशीं
विरोध दर्शवित आहेत, ते सर्व ऐश्वर्याचे दास वाहेत. त्यागाची नुसती कल्पनाहि
त्यांच्या चित्ताला भयप्रद वाटते, आणि म्हणून दोन्ही थडीवर हात ठेवून ते जी
तोंडघशी पडण्याची शर्यत जिंकू पहात आहेत, त्यांत तै यशस्वी झाल्यावांचून
राहणार नाहींत. गेल्या अर्थ शतकात राजकारणपटूर म्हणून ज्याची नावे इति.
हासांत दाखल झाली होतीं, तीं नावे राष्ट्र पुरुष आज विसरून गेला आहे.
अर्थात् आज जे राजकारणपद्र म्हणून राष्ट्राचा घात करूं पहात वाहेत, तीं
-नावेहि या राष्ट्र पुरुषाला ध्यानांत ठेवण्याचें कारण पडणार नाहीं. याचे कारण
इतकेंच कीं, हे लोक राजशासन संस्थेत इतके मिळून जातात कीं, साधारण
जनतेला ते आपले आहेत, असें वाटत नाहीं आणि तेहि लोकगगेला आपली
समजत नाहींत.

महत्मागांधी यांचें स्वराज्य या पासून अगदीं वेगळे आहे. लोकगंगा हेंच

त्या स्वराज्याचे सिंहासन, लोकगंगा हाच त्या स्वराज्याचा राजदंड आणि लोक-
गंगा हेंच या स्वराज्याचें सर्वस्व होय. या असल्या स्वराज्याची सगळें जग वाट
पहात आहे, आणि हिदुस्थानानें एकर हें स्वराज्य मिळविले म्हणजे सगळें जग
आपोआप या मार्गानें आपले ध्येय गाठण्याचा प्रयत्न करील.

एक अमेरिकन प्रवासी.

संपूर्ण.

!!!।!ााा!।!ा!!।'!उााााा!ा!!!ा!ा!!!।!।ा।!।ा।ष्ट्र!ाा!

म' ।ट्-()Z()ग्ण्थऽ

० एक अपूर्व सामाजिक कादंबरी.

मणयपंक

२ मराठीत प्रकाशित झालेल्या सामाजिक कादंबऱ्यांत अगदीं
२ शिरोभागी बसविण्यास योग्य अशी एकादी कादंबरी असेल, तर
८ तीप्रणयपंक ही एकच होय, असें महाराष्ट्र वाचयभक्तांनी मोकळ्या
०० मनाने कबूल केलें आहे. मनुष्याच्या मनोभावनांचे शब्दचित्र

० यथातथ्य रंगवेण्यांत लेखकाच्या लेखणीत जी जादू आहे, तिच्या

ह चमत्काराने वाचक मंत्रमुग्ध होतो, हा अनुभव प्रत्येक वाचकास ६' आला अस्त कै. हरि नारायण आपटे यांच्या कादंबऱ्यांतहि ले-
खकाचें हे अडत प्रतिभासामडर्य पहावयास मिळत नाहीं, असे
अनेक विद्वानाना आपण होऊन आह्यांस कळविले आहे. ही कादं-
बरी जितकी मनोरंजक आहे, तितकीच ती खदुपदेशकहि आहे.
प्रत्येक पात्राचे वृत्तिचित्र लेखकाने इतक्या मनोरमतेनें उठविलें
आहे कीं, तें पाहून मोठे नवल वाटतें. गोष्ट असून किंवा असं-
भवनीय अशी नसून प्रपंचांतल्या रोजच्याच घडामोडी आहेत;
परंतु हें संसारचीरत्र इतकें स्पष्ट व चित्ताकर्षक झालें आहे कीं,
जणू काय या सांसारिक घडामोडी पहावयास आह्यांस नवी दृष्टि

मिळाली आहे, असें वाटतें. तीन खंडात संपूर्ण. पृष्ठ सं. ६२.
० किंमत तीन रुपये. कापडी प्रतीस साडे तीन रुपये.

प्रभाकर श्रीपत भसे,
भारत.गौरव-ग्रंथमाला-कार्यालय,

गिरगांव-मुंयई.

